
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 116 
 

ᐊᐃᑉᐱᖅ, ᒫᑦᓯ 2, 2021 
 

 

ᖁᑉᐱᕐᓂᓖᑦ 7271ᒥᒃ 7326ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 2, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ 

ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᖅᐲᑦ ᒥᔅᑕ ᓇᑦᓯᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ, ᓄᓇᕗᒻᒥᐅᑕᐃᑦ 

ᑐᓐᖓᓱᓚᐅᕐᒥᒋᑦᑎ ᑕᐅᑐᒃᑐᑦ ᑐᓵᔪᓪᓗ. 

ᐱᓕᕆᓂᐊᓕᕐᒥᒐᑦᑕ.  

 

ᑲᔪᓯᓚᐅᖅᑳᖅᑎᓐᓇᑕ ᑖᒃᑯᐊ ᑲᑎᒪᔾᔪᑎᒃᓴᑦᑎᓐᓂ 

ᐅᓪᓗᒥ ᑐᓐᖓᓱᒃᑎᑦᑎᒃᑲᓐᓂᕆᕗᖓ. ᑖᒃᑯᐊ 

ᑕᕝᕙᓃᑦᑐᐊᐲᑦ ᐱᖓᓱᑦ ᐱᓗᐊᖅᖢᒋᑦ 

ᐃᓕᓐᓂᐊᖅᑏᑦ ᓄᓇᕗᑦᒥ ᓯᓚᑦᑐᖅᓴᕐᕕᖕᒥ. ᑖᒃᑯᐊ 

ᑕᕝᕙ ᑐᓵᔨᐅᓂᕐᒧᑦ ᐃᓕᓐᓂᐊᒻᒫᕐᒪᑕ ᑕᒫᓃᑦᑐᐃᑦ. 

ᒪᕐᕉᒃ ᑕᐃᒃᑯᐊᒃ ᐃᑉᐸᒃᓴᖅ ᑕᒫᓃᖃᑎᒋᓚᐅᖅᑕᕗᑦ 

ᒥᓂᔅᑕ ᐃᖃᓪᓗᐊᑉ ᑐᓄᑦᑎᐊᖓᓃᑦᑐᒃ ᐊᒻᒪᓗ 

ᑖᓐᓇᓗ ᐱᖓᔪᒋᓕᖅᑕᖓᑦ ᑕᓕᖅᐱᓐᓂᒃ 

ᐃᒃᓯᕚᖅᑐᖅ ᑐᓐᖓᓱᒃᑎᑕᐅᑦᑎᐊᕐᓕᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 559 - 5(2): ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. 

ᐅᓪᓗᒃᑯᑦ ᐸᓐᓂᑑᕐᒥᐅᑕᐃᓪᓗ. 

ᒪᓕᒐᓕᐅᖅᑎᐅᖃᑎᒃᑲᓗ ᐅᓪᓗᒃᑰᖅᐸᔅᓯ.  

 

ᐅᖃᖅᑎ ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᔭᕆᐊᔅᓴᖅ 

9-ᓂᒃ ᑎᒃᑯᐊᖅᑕᐅᔪᖃᓚᐅᕐᒪᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᓐᓄᑦ. ᑖᒃᑯᐊ 

ᑲᑎᒪᔩᑦ ᐃᓐᓇᑐᖃᐅᔪᑦ ᓂᕈᐊᖅᑕᐅᓯᒪᔪᑦ 

ᖃᐅᔨᒪᓂᖏᓐᓂᒃ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ 

ᐃᓄᐃᑦ ᐱᒻᒪᕆᐅᔪᖁᑎᖏᓐᓂᓗ. ᑖᒃᑯᐊ 9 

ᑭᒡᒐᖅᑐᐃᓲᑦ ᓄᓇᕗᑦ ᓄᓇᖓᓂᒃ ᐅᖃᐅᓯᖓᓂᒃ. 

 

ᐅᖃᖅᑎ ᐅᑯᐊ ᑲᑎᒪᔩᑦ ᐅᖃᐅᔾᔪᐃᕙᑦᑐᑦ 

ᐃᑲᔪᖅᑐᐃᕙᑦᑐᓪᓗ ᓄᓇᕘᒧᑦ ᒐᕙᒪᒃᑯᖏᓐᓂᒃ 

ᐊᒻᒪᓗ ᐃᓱᓕᑦᑎᓪᓗᑎᒃ ᐃᓅᓂᕗᑦ 

ᓯᕗᓪᓕᐅᔾᔭᐅᔭᔅᓇᓂᑦ ᑐᕌᖅᑕᕗᑦ 

ᐱᓇᓱᐊᖅᑕᖏᓐᓂᒃ. ᒐᕙᒪᒃᑯᑦ ᐊᑐᐊᒐᖏᑦ 

ᐱᓕᕆᐊᔅᓴᖏᑦ ᐱᔨᑦᑎᕋᐅᑎᖏᑦ ᒪᓕᒐᖏᓪᓗ 

ᐊᑑᑎᖃᑦᑎᐊᕋᓗᐊᕆᐊᔅᓴᖏᓐᓂᒃ ᐃᓄᐃᑦ 

ᖃᐅᔨᒪᓂᑐᖃᖏᑎᒍᑦ ᐃᓄᐃᑦ ᐱᒻᒪᕆᔭᖏᑎᒍᓪᓗ. 

ᐱᓕᕆᕕᒻᒥᑦ ᑐᑭᓯᒋᐊᕈᓐᓇᖅᑐᑦ ᑲᑎᒪᔨᓄᑦ 

ᖃᖓᑐᐃᓐᓇᑦᑎᐊᖅ ᑐᓴᕈᒪᓪᓗᑎᒃ ᐱᓕᕆᕕᖏᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓄᐃᓪᓗ 

ᐱᒻᒪᕆᐅᒋᔭᖏᑦᑕ ᖃᓄᐃᓕᐅᕈᑎᒋᓇᓱᐊᖅᑕᖓᑕ 

ᒥᔅᓵᓄᑦ.  

 

ᐅᖃᖅᑎ, ᑐᓐᖓᓱᑦᑎᑦᑎᖃᑕᐅᓚᖓ ᐅᑯᐊ ᐃᓄᐃᑦ 

6-ᒋᓕᖅᑕᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔩᑦ: ᒥᐊᓕ ᕗᐃᓯ, ᑎᑭᕋᕐᔪᐊᕐᒥᐅᖅ; ᒪᕇ 

ᐊᖑᑎ, ᑯᒑᕐᔪᒃ; ᔨᓐ ᓯᒪᐃᓚᒃ, ᖃᒪᓂᑦᑐᐊᖅ; 

ᐆᑦᑐᕙ ᐊᐅᓚᕿᐊᖅ, ᑲᖏᖅᖢᒑᐱᒃ; ᓘ ᐱᓕᑉ, 

ᐃᖃᓗᖕᓂ; 

ᐊᐃᕙᓚᕼᐊ ᐅᓚᓛᖅ, ᓴᓂᕋᔭᒻᒥᑦ; ᐅᐃᓕ ᓇᑯᓛᒃ, 

ᓴᓪᓕᕐᒥᑦ; ᒥᐊᓕᐊᒻ ᐊᒡᓘᒃᑲᖅ, ᐅᖅᓱᖅᑑᒥᑦ; ᓯᓖᓐ 

ᓂᓐᖓᖅ, ᑯᒑᕐᔪᒻᒥᑦ 

 

ᐱᕕᖃᕈᒪᕗᖓᓗ ᐅᖃᐅᓯᓗᒋᑦ 

ᐃᑲᔪᖅᐸᓐᓂᕆᓚᐅᖅᑕᖏᓐᓂᒃ ᓯᕗᓪᓕᐅᓚᐅᖅᑐᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 

ᐃᓱᓕᑦᑎᓚᐅᖅᑐᑦ ᑲᑎᒪᔨᐅᓂᕐᒥᓂᒃ ᒫᑦᓯ 20, 

2020-ᒥ: ᑭᒍᑎᒃᑳᕐᔪᖅ ᓴᐸ, ᐃᒃᐱᐊᕐᔪᒻᒥ; ᔩᑭ 

ᐃᔨᑦᓯᐊᖅ, ᑭᓐᖓᕐᓂ; ᐋᓂ ᑐᒃᑳᓗᒃ, ᓴᓂᑭᓗᐊᕐᒥ; 

ᒥᐊᓕ ᕗᐊᐃᓯ, ᑎᑭᕋᕐᔪᐊᕐᒥ; ᐋᓂ ᓇᐸᔪᖅ, 

ᑎᑭᕋᕐᔪᐊᕐᒥ; ᔩᓐ ᓯᒪᐃᓚᒃ, ᖃᒪᓂ’ᑐᐊᕐᒥ; ᒪᕇ 

ᐊᖑᑎ, ᑰᒑᕐᔪᒻᒥ; ᒪᑭᕝᕕᑦ ᓇᑐᖅ, ᑰᒑᕐᔪᒻᒥ; ᓴᐃᒪᓐ 

ᕿᕐᓇᖅᑐᖅ, ᑕᓗᕐᔪᐊᕐᒥ 

 

ᖁᔭᒋᕙᒃᑲ ᐃᓚᒋᔭᐅᓚᐅᖅᑐᑦ ᖃᐅᔨᒪᔭᒥᓂᒃ 

ᑐᓴᖅᑎᑎᓪᓗᑎᒃ ᐱᓕᕆᒻᒪᕆᓚᐅᕐᖓᑕ 

ᐱᓕᕇᓐᓇᖅᑐᑎᑦ ᓄᓇᓕᖏᓐᓂᓪᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 560 - 5(2): 

ᐆᒪᔪᓕᕆᔩᑦ ᐱᓕᕆᐊᖃᕐᓂᖏᑦ 

ᓄᕙᕐᓇᕐᔪᐊᖅ-19 ᐱᔾᔪᑎᒋᓪᓗᒍ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᖃᒃᑲᓐᓂᕈᒪᓪᓗᖓ ᐱᓕᕆᕝᕕᖓᑦᑕ 

ᐊᕙᑎᓕᕆᔨᒃᑯᑦ ᐱᓕᕆᐊᖃᖅᑎᓪᓗᒋᑦ 

ᑕᖅᑲᒃᑯᓄᖓ ᓄᕙᖕᓇᕐᔪᐊᖅ-19-ᖑᑎᓪᓗᒍ. ᑕᐃᒪ 

ᓄᕙᖕᓇᕐᔪᐊᖅ ᐱᒋᐊᓚᐅᖅᑎᓪᓗᒍ 2020 

ᐱᒋᐊᕐᓂᖓᓂᒃ, ᑖᒃᑯᐊ ᐱᓕᕆᔪᒪᓂᖃᑦᑕᖅᑐᑦ 

ᐆᒪᔪᕐᓂᐊᖅᑎᕗᑦ ᐱᔨᑦᑎᕋᐃᓐᓇᖅᓯᒪᖕᒪᑕ 

ᓄᓇᒋᔭᒥᖕᓂ. 

 

ᐅᖃᖅᑏ, ᐱᖃᓯᐅᔾᔨᔪᑦ $100,000-ᖑᓂᐊᖅᑐᓂᒃ 

ᑕᕝᕗᖓ ᐊᖑᓇᓱᒃᑏᑦ ᑎᒍᔭᖏᖕᓄᑦ 

ᐃᑲᔪᓯᓚᐅᕋᑦᑎᒍᑦ ᐊᖑᓇᓱᑦᑎᕗᑦ ᓂᐅᕕᖅᑐᑎᒍᑦ 

ᒥᖅᑯᓕᖁᑎᖏᑦ, ᓇᑦᑎᕋᔭᐃᓪᓗ 

ᓂᐅᕕᐊᒃᓴᐅᓂᐊᕐᒪᑕ ᐋᓐᑎᐅᕆᔪᒥ, ᐊᒻᒪᓗ 

ᔅᐱᓕᐊᓐᑐᐊᕐ ᒥᖅᑯᓕᕆᕝᕕᒃ ᑯᐸᑭᒥ. 

ᐃᑲᔪᖅᑐᖅᑕᕗᑦ ᐊᖑᓇᓱᒃᑏᑦ ᖃᖓᑦᑕᐅᑎᖏᑦ 

ᐊᑭᓕᖅᑐᒋᑦ ᑖᒃᑯᐊ ᒥᖅᑯᓖᑦ ᓂᐅᕕᖅᑎᓄᑦ. ᑕᐃᒪ 

ᐊᖑᓇᓱᒃᑎᓄᑦ ᑐᓂᔭᐅᖃᑦᑕᖅᑐᑦ ᑖᒃᑯᐊ 

ᖃᐅᔨᓴᖅᑕᕗᑦ ᓂᕐᔪᑎᓂᒃ ᖃᐅᔨᓴᕈᑎᒃᓴᒃᑲᓐᓂᕐᓂᑦ 

ᓂᕐᔪᑏᑦ ᐊᒥᓱᓂᒃ. ᐊᖏᓪᓕᒋᐊᓚᐅᕐᒥᒐᒃᑯ 

ᐊᒪᖅᑯᓂᒃ ᖃᐅᔨᓴᕐᓂᖅ ᓄᓇᑦᓯᐊᕐᒧᑦ. ᐃᓄᐃᑦ 

ᐊᑐᖃᑦᑕᖅᓯᒪᖕᒪᑕ ᑖᒃᑯᐊ ᓄᓇᑦᓯᐊᕐᒧᑦ 

ᐊᒪᕈᓕᕆᓂᖏᓐᓄᑦ ᐃᓚᐅᖕᒪᑕ.  

 

ᑐᓂᐅᖅᑲᐃᓯᒪᔪᒍᑦ $85,000-ᓗᐊᖅᑐᓂᒃ ᑖᒃᑯᓄᖓ 

ᓱᕋᐃᑦᑕᐃᓕᒪᓂᕐᒧᑦ ᓂᕐᔪᑎᓂᒃ ᐊᒻᒪᓗ 

ᑮᓇᐅᔭᖃᖅᑎᑦᑎᓂᕐᒧᑦ ᐱᕐᓗᐊᕿᓂᕐᒧᓪᓗ. 

ᓄᓇᕗᒻᒥᐅᓄᑦ ᐱᑖᖅᑎᖃᑦᑕᖅᑐᒋᑦ 

ᐱᓕᕆᔾᔪᑎᒃᓴᐃᑦ ᓱᕋᒃᑕᐅᓂᖏᑦ, ᓱᕋᑦᓯᑦᑕᐅᓂᖏᑦ 

ᒥᒃᖠᒋᐊᖁᓪᓗᒋᑦ ᓴᐳᒻᒥᓗᒋᓪᓗ ᐱᖁᑎᖏᑦ 

ᓂᕐᔪᑎᓂᒃ ᐊᒻᒪᓗ ᓴᓇᓗᒋᑦ ᓱᕋᒃᓯᒪᔪᑦ 

ᐊᓯᐅᓯᒪᔪᓪᓘᓐᓃᑦ ᑕᒪᒃᑯᓄᖓ 

ᖃᓄᐃᒋᑕᒃᓴᐅᓐᖏᑦᑐᒧᑦ. ᑖᒃᑯᐊ ᐊᕙᓗᓂ 

ᓱᑲᓐᓇᖅᑐᓂᑦ ᓇᓄᕐᓄᑦ ᕿᒫᑎᑦᑎᓗᓂ, ᓇᓄᕐᓄᑦ 

ᐃᓯᖅᑕᐅᔪᓐᓇᓐᖏᑦᑐᓂᒃ ᐱᖁᑎᒃᑯᕕᓐᓂ, ᐊᒻᒪᓗ 

ᐃᒡᓗᕋᓛᓂᑦ, ᐃᒡᓗᕋᓛᑦ.  

 

ᐱᓕᕆᕝᕕᒃᑯᑦ ᑭᐅᔾᔮᓐᖏᑦᑐᑦ ᐃᓄᖕᓄᑦ 

ᓂᕐᔪᑎᓄᓪᓗ ᐃᓗᐊᓐᖏᓕᐅᕈᑎᖏᓐᓄᑦ. 

ᐃᖅᑲᓇᐃᔭᖅᑏᑦ ᓇᓄᕐᓄᑦ ᑎᕆᒐᓂᐊᕐᓄᑦ 

ᓄᓇᓕᖕᓅᖅᐸᓪᓕᐊᔪᑦ ᓄᓇᕗᑦ. ᐊᒻᒪᓗ 

ᐃᑲᔪᖅᓱᐃᓯᒪᔪᒻᒪᕆᐅᖕᒪᑕ ᑕᖅᑲᒃᑯᐊ ᐃᑲᔪᖅᖢᑎᒃ 

ᐃᖅᑲᓇᐃᔭᖅᑎᑦᑎᓐᓂᒃ. 

ᐅᖃᖅᑏ, ᐆᒪᔪᕐᓂᐊᖅᑎᕗᑦ ᓇᐅᑦᑎᖅᑐᖅᓯᕗᑦ 

ᓂᕐᔪᑎᓂᒃ ᐊᒻᒪᓗ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑐᑦ 

ᐱᔨᑦᑎᕋᐃᓐᓇᓂᐊᖅᑐᑦ ᓄᓇᓕᖕᓂ 

ᓄᕙᖕᓇᕐᔪᐊᖅᑕᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 561 - 5(2): ᓄᓇᕗᑦ 

ᓯᓚᑦᑐᖅᓴᕐᕕᒻᒥ ᐃᓱᓕᒃᓯᔪᐃᑦ 

ᖁᕕᐊᓲᑎᒋᔭᐅᓂᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑯᑦ 

ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᑕᐅᔪᑦ.  

 

(ᑐᓵᔨᑎᒎᕈᓐᓂᖅᑐᖅ) ᐅᖃᖅᑏ, ᓄᕙᒡᔪᐊᕐᓇᖅ-19 

ᓄᓇᕐᔪᐊᕐᒥ ᖃᓂᒪᒍᑕᐅᔪᖅ ᐊᓯᔾᔩᓯᒪᓚᐅᕐᒪᑦ 

ᓯᓚᑦᑐᖅᓴᕐᕕᐅᑉ ᐸᕐᓇᐅᑎᖏᓐᓂᒃ 

ᐃᓕᓐᓂᐊᖅᑕᒥᓂᒃ ᐊᓂᒍᐃᔪᓄᑦ ᐊᕐᕌᓂ 

ᐃᓕᓐᓂᐊᕐᓇᐅᓚᐅᖅᑐᒥᒃ. ᖁᕕᐊᑉᐳᖓ 

ᑐᓴᖅᑎᑦᓯᔪᓐᓇᕋᒪ ᐊᒥᓱᑲᓪᓚᐃᑦ ᓄᓇᕗᒻᒥ 

ᓯᓚᑦᑐᖅᓴᕐᕕᐅᔪᑦ ᖁᕕᐊᓲᑎᖃᖅᑎᑦᓯᓚᐅᕐᒪᑕ. 

ᐃᖅᑲᓇᐃᔭᖅᑏᑦ ᓯᓚᑦᑐᖅᓴᕐᕕᒻᒥ ᓄᓇᓕᓐᓂᓪᓗ 

ᐃᓐᓇᕐᓄᑦ ᐃᓕᓐᓂᐊᕐᕕᖕᓂ 

ᐱᓕᕆᐊᑦᓴᖃᖅᑎᑕᐅᓯᒪᔪᑦ ᖃᓄᑐᐃᓐᓇᖅ 

ᖃᓄᖅᑑᕈᑎᒃᓴᑦᑎᐊᕙᓂᒃ ᐅᐱᒍᓱᖁᓪᓗᒋᑦ 

ᖁᕕᐊᓲᑎᖃᕐᓂᕐᒧᓪᓗ ᐃᓕᓐᓂᐊᕈᑎᖏᓐᓂᒃ 

ᐊᓂᒍᖅᑎᑦᓯᒪᓂᖏᓐᓂᓪᓗ. ᑖᒃᑯᐊ ᑭᓯᐊᓂᑦᑕᐅᖅ 

ᐃᑉᐱᒍᓱᑦᓯᐊᕐᓂᕐᒧᑦ ᐃᓅᖃᑎᒥᓂᒃ 

ᖃᓂᒌᓗᐊᖅᑕᓕᒪᓂᕐᒥᒃ ᐊᑐᕆᐊᖃᓚᐅᖅᐳᑦ 

ᓄᓇᕗᓕᒫᒥ ᓄᓇᓕᓐᓂᓪᓗ. 

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᐳᖓ 

ᐱᔭᕇᖅᓯᓯᒻᒪᑕ ᐅᕙᓂ ᐅᑯᓇᓂ ᓄᓇᓕᖕᓂ:  

 

 ᑎᓰᕝᕙ 16-ᖑᑎᓪᓗᒍ ᐅᓇ ᖁᕕᐊᓲᖃᕐᓂᖅ 

ᐊᑐᓚᐅᖅᐳᖅ ᐃᖃᓗᒃᑑᑦᓯᐊᕐᒥ.  

 

 ᔮᓐᓄᐊᕆ 15-ᖑᑎᓪᓗᒍ ᓴᓂᑭᓗᐊᖅ 

ᖁᕕᐊᓲᑎᖃᓚᐅᖅᐳᑦ ᐃᓱᓕᑦᑎᔪᒥᒃ ᑖᒃᑯᐊ 

ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᖅᑐᒥᒃ.   

 

 ᕖᕝᕗᐊᕆ 3-ᖑᑎᓪᓗᒍ ᐃᓱᓕᑦᑎᓯᒪᔪᑦ 

ᖁᕕᐊᓇᖅᐸᑦᑐᖅ ᒥᑦᑎᒪᑕᓕᖕᒥ ᐃᓕᓴᔪᑦ 

ᐃᓕᓴᖅᓯᓪᓗᑎᑦ ᐱᔭᕇᖅᓯᒪᔪᓂᒃ ᑕᕝᕙᓂ 

ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑏᑦ. ᖁᕕᐊᓱᒃᐳᖓ 

ᑕᐃᑯᓐᖓᕈᓐᓇᓚᐅᕋᒪ ᐃᓕᓴᕆᔪᒪᓪᓗᒍ 

ᒪᓕᒐᓕᐅᖅᑎ ᑕᐃᕕᑎ ᖃᒪᓂᖅ, 

ᒥᑦᑎᒪᑕᓕᖕᒧᐊᖃᑕᐅᔪᓐᓇᓚᐅᕐᒪᑦ ᑖᔅᓱᒧᖓ. 

 

 ᐊᒻᒪᓗ ᓄᓇᑦᑕ ᐃᓕᓐᓂᐊᕐᕕᖓ ᐃᖃᓗᖕᓂ 

ᐃᓱᓕᑦᑎᓂᕐᒧᑦ ᖁᕕᐊᓲᑎᖃᓚᐅᕐᒥᒻᒪᑕ 

ᕖᕝᕗᐊᕆ 5 ᐱᔭᕇᖅᓯᔪᓄᑦ. ᖃᔅᓯᑲᓪᓚᓐᓂᒃ 

ᐃᓕᓐᓂᐊᖅᑐᓂᑦ ᓯᓚᑦᑐᖅᓴᕐᕕᐅᑉ ᑐᓐᖓᕕᖓᓂ 

ᑐᓵᔨᐅᓂᕐᒧᑦ ᐃᓕᓐᓂᐊᓕᒻᒪᒃᓴᔪᓄᑦ, ᐊᒻᒪᓗ 

ᐋᓐᓂᐊᓯᐅᖅᑎᐅᓂᕐᒧᑦ ᐊᓯᖏᓪᓗ. 

ᖁᔭᓐᓇᒦᖅᑐᒍᓗ ᓯᕗᓕᖅᑎ ᖃᐃᔪᓐᓇᓚᐅᕐᒪᑦ. 

 

ᐅᖃᖅᑏ, ᑖᒃᑯᓄᖓ ᖄᒃᑲᓐᓂᐊᒍᑦ ᐅᓪᓗᖏᑦ 

ᐃᓕᓴᕆᔪᒪᒋᓪᓗᒍ ᑮᑦ ᐅᕕᓗᒃ. ᒪᓕᒐᓕᐅᖅᑎ ᑮᑦ 

ᑖᓐᓇ ᐸᐃᑉᐹᖅᑖᓚᐅᖅᑐᖅ ᐱᖃᑕᐅᓚᐅᕐᓂᖓᓄᑦ 

ᐸᕐᓇᒃᐸᓪᓕᐊᓂᕐᒧᑦ ᐃᖅᑲᓇᐃᔭᕐᓂᕐᒧᑦ 

ᐱᓕᒻᒪᒃᓴᓂᕐᒧᓪᓗ ᑖᔅᓱᒧᖓ ᐃᓕᓐᓂᐊᖅᑕᐅᔪᒧᑦ. 

ᑖᓐᓇ ᐃᓚᒋᓪᓗᒍ ᐃᓕᓐᓂᐊᕐᓂᖅ, ᑮᑦ 

ᐃᓕᔭᐅᓚᐅᖅᑐᖅ ᖁᕐᓗᖅᑑᖅ ᕼᐊᒻᓚᒃᑯᓐᓂᑦ 

ᐱᔭᕇᖅᖢᓂ. ᖁᕕᐊᓱᒃᐳᖓ ᐅᖃᕈᓐᓇᕋᒪ 

ᐃᖅᑲᓇᐃᔭᖅᑎᑕᐅᓚᐅᖅᑐᓂᒃ ᕼᐊᒻᓚᒃᑯᓐᓂᑦ 

ᖁᕐᓗᖅᑑᕐᒥ. ᑎᓰᕝᕙ 18, 2020-ᒥ ᑮᑦ 

ᓄᖅᑲᖓᑲᐃᓐᓇᓚᐅᖅᐳᖅ ᐃᖅᑲᓇᐃᔮᓪᓚᑦᑖᕐᒥᒃ 

ᑖᓐᓇ ᐃᓐᓇᐃᑦ ᐃᓕᓐᓂᐊᕐᕕᖓᓐᓅᖅᑐᓂ 

ᐸᐃᑉᐹᖅᑖᓕᖅᖢᓂ. ᑕᐃᒪᓗ ᐃᖅᑲᓇᐃᔭᕆᓪᓗᓂ 

ᑕᐃᑲᓂ ᐅᓪᓗᒥ. ᐅᐱᒋᕙᒋᑦ! 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᒪᓕᒐᓕᐅᖅᑏᑦ ᐃᓐᓇᕐᓂᒃ 

ᐃᓕᓐᓂᐊᕐᕕᒃᑕᖃᕐᒪᑦ ᐱᓕᕆᖕᒪᑕ ᓱᓕ ᑕᐃᒃᑯᓄᖓ 

ᐃᓱᓕᑦᑎᓂᐊᖅᑐᓄᑦ. ᐃᓕᓴᕆᔪᒪᓪᓗᒋᑦ 

ᐊᑕᖏᕐᓗᒋᑦ ᐊᒃᓱᕈᕐᓂᖏᓐᓄᑦ 

ᐱᓕᕇᓐᓇᕐᓂᖏᓐᓄᑦ. 

ᐃᓕᓴᕆᔪᒪᔭᒃᑲᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᓕᓐᓂᐊᖅᑎᓄᑦ ᐃᑲᔪᖅᓱᖅᑎᖏᑦ 

ᐃᑲᔪᖅᓱᐃᔪᒻᒪᕆᐅᓚᐅᕐᒪᑕ ᓄᓇᓕᖕᓄᑦ ᐃᓐᓇᐃᓪᓗ 

ᐃᓕᓐᓂᐊᕐᕕᖏᓐᓄᑦ ᐃᓱᓕᑦᑎᔪᓄᑦ. ᑖᒃᑯᐊ 

ᐃᓕᓴᐃᔩᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ, ᐊᒻᒪᓗ 

ᐃᓕᓐᓂᐊᕋᒃᓴᓕᒫᓄᑦ ᐊᖓᔪᖅᑳᖑᔪᓄᑦ ᓄᓇᕗᒻᒥ 

ᐱᓕᕆᔪᒪᓯᒪᓂᖏᓐᓄᑦ. ᑖᒃᑯᐊ ᐃᓕᓐᓂᐊᖅᑎᖏᑦ 

ᐃᓕᓴᕆᔭᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 562 - 5(2): ᐅᒥᖕᒪᒃ 

ᐃᒡᓗᖓ ᐊᒻᒪᓗ ᐃᓄᓕᕆᔨᒃᑯᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓐᓄᓴᒃᑯᑦ.  

 

ᐅᖃᖅᑎᑦᓯᔩ, (ᑐᓵᔨᑎᒍᑦ) ᐃᓕᓴᕆᔪᒪᕙᕋ 

ᐱᒻᒪᕆᐅᓂᖓ ᐱᓕᕆᖃᑎᒌᖕᓂᐅᑉ ᐱᓕᕆᕝᕕᒻᒪ 

ᐃᓚᐅᑎᑦᑕᖓ ᐅᒥᖕᒪᒃ ᐃᒡᓗᖓᓄᑦ 

ᓯᕗᒧᐊᕆᐊᖁᓪᓗᒋᑦ ᐃᑲᔪᖅᓱᐃᓂᖅ ᓱᕈᓰᑦ 

ᐱᔪᓐᓇᐅᑎᖏᓐᓂᑦ ᐊᑦᑕᕐᓇᕆᐊᖃᓐᖏᓐᓂᕐᒥᒃ 

ᐃᓅᓯᑦᑎᐊᕆᓐᓂᕐᒧᓪᓗ. ᑕᐃᓐᓇ ᐃᓂᖃᖅᑎᑦᑎᖕᒪᑦ 

ᐊᑦᑕᕐᓇᓐᖏᑦᑐᒥᒃ ᐃᓂᖃᕐᓂᖅ ᓱᕈᓯᕐᓂᖅ 

ᐊᐱᖅᓱᕐᓂᕐᒧᑦ ᐅᖃᓪᓚᐅᔾᔨᓂᕐᒧᑦ 

ᐃᑲᔪᖅᓱᐃᓂᕐᒧᓪᓗ. ᒪᑐᐃᓚᐅᖅᑎᓪᓗᒍ ᐊᒃᑑᕝᕙ 

19-ᒥ, ᑖᓐᓇ ᐃᒡᓘᑉ ᐃᒡᓗᕐᔪᐊᖅ ᐃᑲᔪᖅᓱᐃᓯᒪᔪᖅ 

84-ᓄᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓄᓇᕗᓕᒫᒥ.  

 

ᐅᒥᖕᒪᒃ ᐱᓕᕆᖃᑎᖃᖅᐸᑦᑐᑦ 

ᐊᔾᔨᒌᓐᖏᑦᑐᒻᒪᕆᖕᓂᑦ ᐱᓕᕆᖃᑎᖃᓲᑦ 

ᐱᖃᓯᐅᔾᔨᓪᓗᒍ ᐃᓄᓕᕆᔨᒃᑯᓐᓂᑦ, ᒪᓕᒐᓕᕆᔨᒃᑯᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᑦ, 

ᐃᓕᓐᓂᐊᖅᑐᓕᕆᔨᒃᑯᑦ, ᐸᓖᓯᒃᑯᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦ. ᑖᓐᓇ ᐅᒥᖕᒪᒃ ᐃᒡᓗᕐᔪᐊᖅ 

ᐱᖃᑎᖃᖅᑎᑎᒻᒪᑦ ᐊᑯᓐᓂᖓᓃᑦᑐᒥᒃ 

ᐃᑲᔪᖅᓱᐃᔪᓄᑦ ᑲᑎᕝᕕᐅᔪᓐᓇᕐᓗᑎᑦ 

ᐃᑲᔪᖅᓱᐃᓗᑎᒃ ᓇᓕᐊᖕᓂᑐᐃᓐᓇᖅ ᓱᕈᓯᕐᓂᒃ 

ᒪᒃᑯᑦᑐᓂᓪᓘᓐᓃᑦ 

ᐋᓐᓂᖅᓯᕆᓂᕐᒧᑦ ᐊᑐᖅᓯᒪᔪᓂᒃ. ᑖᓐᓇ 

ᐊᔾᔨᐅᓐᖏᑦᑑᓪᓗᓂ ᐃᓚᒋᖕᒪᒍ ᐃᓱᒪᒋᔭᐅᓪᓗᓂ 

ᐱᐅᓛᒥᒃ ᐱᓕᕆᓂᕐᒥᒃ ᒥᒃᖠᒋᐊᖁᓪᓗᒍ 

ᖁᐊᖅᓵᕐᓇᖅᑐᒃᑰᕐᕕᒋᓯᒪᓂᖏᑦ ᓱᕈᓰᑦ ᒪᒃᑯᒃᑐᑦ 

ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ. 

 

ᐅᖃᖅᑏ, ᐅᐱᑉᐳᖓ ᐅᖃᕈᓐᓇᕋᒪ ᐃᓄᓕᕆᔨᒃᑯᑦ 

ᐱᓕᕆᔪᒪᓂᖃᑦᑎᐊᕐᒪᑕ ᑲᔪᓯᓗᒍ 

ᐱᓕᕆᖃᑎᖃᕐᓂᕐᒥᒃ ᐅᒥᖕᒪᒃ ᐃᒡᓗᕐᔪᐊᕐᒥᒃ. 

ᐱᓕᕆᕝᕕᒐ ᑲᔪᓰᓐᓇᖅᐳᑦ ᑖᒃᑯᐊ ᓄᓇᓕᖕᓂ 

ᐃᓄᓕᕆᔩᑦ ᐱᓕᒻᒪᒃᓴᖅᑕᐅᖁᓪᓗᒋᑦ 

ᐱᓕᕆᔪᓐᓇᖅᓯᐊᒻᒪᕆᓪᓗᑎᒃ ᐊᐱᖅᓱᕈᓐᓇᕐᓂᕐᒧᑦ 

ᓱᕈᓯᕐᓂᒃ ᐊᑐᖅᓯᒪᔪᓂᒃ ᖁᓄᔪᕐᓂᐊᖅᑕᐅᓂᕐᒥᒃ, 

ᐊᒻᒪᓗ ᐱᔨᑦᑎᕋᕐᓂᖅᐳᑦ ᑕᐃᒃᑯᓄᖓ ᐃᒡᓗᕐᔪᐊᕐᒥᒃ 

ᐃᑲᔫᑎᒋᓗᒍ. ᑲᔪᓰᓐᓇᕐᓂᐊᖅᐳᒍᑦ 

ᓇᐅᑦᑎᖅᓱᕐᓂᕐᒥᒃ ᐊᔾᔨᒌᓐᖏᑦᑐᒻᒪᕆᖕᓄᑦ 

ᐱᓕᕆᖃᑎᒌᓄᑦ. ᑐᑭᒧᐊᑦᑎᑦᑎᓂᕐᒧᑦ 

ᕿᒥᕐᕈᓂᕐᒧᓪᓗ ᐱᓕᒻᒪᒃᐸᓪᓕᐊᓂᕐᒧᑦ ᐊᒻᒪᓗ 

ᓯᕗᓂᒃᓴᒧᑦ ᐸᕐᓇᒃᐸᓪᓕᐊᓂᕐᒧᑦ ᐅᒥᒻᒪᖕᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᖁᓪᓕᖅ 

ᐃᑯᒻᒪᖅᑯᓕᕆᔨᒃᑯᖏᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 563 - 5(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐃᒃᐱᐊᕐᔫᑉ 

ᐊᐅᓚᐅᑎᖃᕐᕕᒃᓴᖓᓄᑦ ᐱᓕᕆᐊᖅ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ 

ᐊᒻᒪᓗ ᐃᖃᓗᒃᑑᑦᓯᐊᕐᒥ ᓄᓇᕗᒻᒥᐅᓪᓗ. 

 

ᐅᖃᖅᑎ, ᓇᖏᖅᐳᖓ ᒫᓐᓇ ᑐᓴᖅᑎᑦᓯᔪᒪᓪᓗᖓ 

ᓄᑖᒥᒃ ᐃᑯᒻᒪᖃᕐᕕᐅᔪᒥᒃ ᐃᖃᓗᒃᑑᑦᓯᐊᕐᒥᑦ. ᑖᓐᓇ 

ᓯᕗᒧᐊᒃᓯᒪᑦᓯᐊᕐᒪᑦ ᐱᓕᕆᐊᖑᔪᖅ 

ᐊᖏᖅᑕᐅᓯᒪᓪᓗᓂ ᑮᓇᐅᔭᖅᑑᑎᑦᓴᑦ. 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᓯᐱᕆ 2020 ᑖᓐᓇ ᐃᑯᒻᒪᖁᑎᓕᕆᔨᒃᑯᑦ 

ᑐᓐᖓᕕᖓᑦ ᐱᔭᕇᖅᑕᐅᔪᓪᓗᓂ ᐊᒻᒪᓗ ᑕᐅᕙᓐᓇ 

ᐅᑭᐅᒃᑯᑦ ᓈᒻᒪᑦᑎᐊᖁᓪᓗᒍ 

ᐊᕙᓗᓕᐅᖅᑕᐅᓯᒪᓂᖓ ᐱᔭᕇᖅᑕᐅᓯᒪᓪᓗᓂ 

ᐅᖁᒪᐃᑦᑐᕐᓂᐅᑏᑦ ᑕᒪᒃᑯᐊ ᐊᐅᓚᐅᑎᓪᓗ 

ᐆᒻᒪᖁᑎᓯᐅᑎᑦ ᑎᑭᑦᑐᒫᖅᓱᑎᒃ 

ᐅᒥᐊᕐᔪᐊᖃᕐᓇᖅᓯᒃᐸᑦ ᐊᒻᒪᓗ ᐱᔭᕇᖅᑕᐅᓗᑎᒃ 

ᐊᐅᔭᐅᑉ ᓄᕐᖑᐊᓂ ᑖᓐᓇ ᐃᑯᒻᒪᖁᑎᖃᕐᕕᒃ ᒫᑦᓯ 

2022-ᒥᒃ ᖃᐅᔨᓴᖅᑕᐅᓚᐅᕐᓗᓂ ᐊᑐᓕᕈᒫᖅᑐᖅ.  

 

ᑖᓐᓇ ᓄᑖᖅ ᐃᑯᒻᒪᖁᑎᖃᕐᕕᒃᓴᖅ 

ᑭᖑᕝᕖᓂᐊᖅᑐᖅ 1974-ᒥ ᓴᓇᔭᐅᓚᐅᖅᓯᒪᔪᖅ 

ᐱᑐᖃᖅ. ᑖᓐᓇᓕ ᓄᑖᖅ ᐱᖃᓯᐅᑎᓯᒪᔪᖅ ᒫᓐᓇ 

ᐅᓪᓗᒥ ᐱᓇᓲᑕᐅᓕᖅᓱᓂ ᐅᖅᓱᐊᓗᖕᒥ 

ᐊᑐᓗᐊᖅᑕᐃᓕᔾᔪᑎᓂᒃ ᐊᒻᒪᓗ ᑕᒪᒃᑯᓇᖓᑦ 

ᐳᔪᕐᓗᒐᓚᖕᓂᑦ ᓴᓗᒪᓂᖅᓴᐅᔾᔫᒥᑎᑦᓯᒍᓐᓇᖅᓱᓂ 

ᐊᑐᐃᓐᓇᕐᓂᐊᖅᓱᓂᓗ ᓄᑭᖃᖅᑎᑦᓯᓂᕐᒥᒃ 

ᓄᓇᓕᒻᒥ ᐊᕐᕌᒍᓄᑦ ᐊᒡᒋᖅᑐᓄᑦ. 

 

ᖁᓪᓕᒃᑯᑦ ᑕᑯᓇᒃᓵᓕᕙᖕᒪᑕ ᑭᓐᖑᒻᑕᐅᔪᒫᖅᑐᓂᒃ 

ᐃᑯᒪᖃᖅᑎᑦᓯᓂᕐᒧᑦ ᑕᒪᒃᑯᐊ ᐱᓇᓲᑎᑦ 

ᐃᑯᒻᒪᖁᑎᖃᕐᕕᐅᔪᒥᑦ ᑐᓐᖓᕕᓕᐅᕋᓱᔅᓯᐊᖅᐳᒍᑦ 

ᐊᑯᓂᐅᔪᒃᑯᑦ ᓴᓗᒪᔪᒥᒃ ᐅᖅᓱᐊᓗᒻᒥᒃ 

ᐊᑐᑦᓯᐊᕈᑎᐅᔪᓐᓇᖅᑐᒥᒃ ᐃᑲᔫᑎᐅᑦᓯᐊᓚᖓᓪᓗᓂ 

ᐅᑭᐅᖅᑕᖅᑐᒥ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 564 - 5(2): 

ᐃᒡᓗᓕᐅᕐᓂᕐᒧᑦ ᐱᓕᕆᖃᑎᒌᓐᓂᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᒃᑲᓐᓂᓕᖅᐳᑦ 

ᐃᓄᓕᕆᔨᒃᑯᓐᓂᑦ 

ᐊᒻᒪ ᓄᓇᕘᒥ ᓯᓚᑦᑐᖅᓴᕐᕕᒻᒥᑦ ᐊᒻᒪ ᑲᖏᖅᓯᓂᕐᒥ 

ᐃᓪᓗᓕᕆᔨᒃᑯᖏᑦ ᐃᓪᓗᐃᑦ 

ᓄᑖᖑᕆᐊᖅᑎᑕᐅᔪᓐᓇᕐᓂᖏᓐᓂᑦ ᓯᕗᓂᔅᓴᒥ 

ᐊᑐᖅᑐᐊᑕᐅᔪᓐᓇᕐᓗᓂ ᑐᕌᖓᔪᖅ. 

 

ᐊᕐᕌᓂ ᓴᓇᓂᕐᒧᑦ ᐃᓕᓐᓂᐊᖅᑐᑦ ᓄᓇᕗᑦ 

ᓯᓚᑦᑐᖅᓴᕐᕕᖓᓐᓂᑦ ᐃᓪᓗᒥᒃ ᐃᑭᓚᐅᖅᑐᒥᒃ 

ᓄᑖᖑᖅᑎᑦᑎᓚᐅᖅᐳᑦ ᑲᖏᖅᓯᓂᕐᒥ. ᑖᒃᑯᐊ 

ᐊᔅᓱᕈᖅᑐᑎᒃ ᐱᓕᕆᓚᐅᖅᑐᑦ ᐃᓕᓐᓂᐊᖅᑏᑦ 

ᐃᓪᓗᒥ ᓴᓇᒃᑲᓐᓂᓚᐅᖅᐳᑦ ᑕᒪᐃᓐᓂᑦᑎᐊᖅ. 

ᔭᓐᓄᐊᕆᒥ ᐱᔭᕇᓚᐅᖅᑐᑦ ᕕᑉᕗᐊᕆᒥ 

ᖃᐅᔨᓴᖅᑕᐅᓪᓗᓂ ᐅᓪᓗᒥᓗ 

ᐃᓪᓗᒋᔭᐅᔪᓐᓇᖅᓯᔪᖅ ᓄᓇᕘᒥᐅᓄᑦ.  

 

(ᑐᓵᔨᑎᒍᑦ) ᐊᕐᕌᒍᒋᔭᑦᑎᓐᓂᒃ ᒪᕐᕉᑲᓐᓃᖕᓂᒃ 

ᐃᓪᓗᓕᐅᓕᕐᒥᔪᑦ ᓄᑖᕈᕆᓪᓗᑎᒃ ᓄᑖᑦᓯᐊᒥᒃ ᑖᒃᑯᐊ 

ᐃᓕᓐᓂᐊᖅᑕᒥᒍᑦ ᐃᖅᑲᓇᐃᔭᕐᓂᕐᒧᑦ 

ᐱᕙᓪᓕᐊᔾᔪᑕᐅᔪᒫᕐᓂᐊᕐᒪᑕ ᐱᓕᕆᓂᕆᔭᖏᑦ. 

ᑖᒃᑯᐊ ᐃᖅᑲᓇᐃᔭᖅᑎᒋᔪᒥᓇᕋᔭᖅᑐᑦ 

ᐃᓪᓗᓕᐅᖅᐸᑦᑐᓄᑦ ᓄᓇᒋᔭᒥᖕᓂ. 

ᓯᕗᒧᖁᑦᑎᐊᖁᓇᖅᐳᑦ ᑖᒃᑯᐊ.  

 

ᐅᖃᖅᑎ, ᖃᓪᓗᓈᓂ ᑲᔪᓯᑦᓯᐊᖅᐸᑦᑑᒐᓗᐊᑦ 

ᐃᓪᓗᓕᕆᓂᕐᒧᑦ ᐊᑦᓱᕈᕐᓇᖅᑐᓂᒃ 

ᑕᐃᒪᐃᑦᓴᐃᓐᓇᖅᐸᖏᒻᒪᑕ ᒫᓂ. ᑕᐃᒪᐃᒻᒪᑦ 

ᓇᒻᒥᓂᖅ ᑕᑯᔪᓐᓇᕐᔫᒥᒋᐊᖃᖅᐳᒍᑦ ᐊᖅᑯᑎᒋᓗᒍ 

ᐃᓅᓯᑦᓯᐊᖃᕋᓱᖕᓂᖅ ᑖᓐᓇ ᑐᕌᒐᕆᖕᒪᔾᔪᒃ ᒐᕙᒪᑦᑕ 

“ᑐᕌᖅᑕᕗᑦ.” ᑖᓐᓇ ᐅᖃᖃᑎᒌᑦᓯᐊᕐᓂᖅ 

ᐃᑲᔫᑎᖃᖃᑦᑕᖅᑐᖅ ᒐᕙᒪᒃᑯᑦ ᑐᕌᖅᑕᕗᑦ 

ᒪᓕᒋᐊᓕᖏᓐᓂᒃ ᓯᕗᒧᐊᒃᐸᓪᓕᐊᔾᔪᑎᒋᔭᕗᑦ ᑖᒃᑯᐊ 

ᓄᓇᓖᑦ ᐱᓕᒻᒪᒃᓴᖅᑕᐅᔪᓐᓇᖁᓪᓗᒋᑦ ᓄᓇᓖᑦ 

ᑐᕌᖓᖕᒪᑦ ᐃᓕᓴᐅᑎᓄᓪᓗ ᑕᒪᓐᓇ ᓄᓇᕗᒥ 

ᐋᖅᑭᐅᒪᒍᑎᐅᓇᓱᒃᑐᖅ. 

 

ᖁᔭᓐᓇᒦᕈᒪᕙᒃᑲ ᒥᔅ ᓯᐅᑎᐊᐱᒃ ᐃᓄᓕᕆᔨᒃᑯᓐᓂ 

ᐊᒻᒪᓗ ᒥᓂᔅᑕ ᔪᐊᓇᓯ ᓯᓚᑦᑐᖅᓴᕐᕕᖕᒥᑦ 

ᑲᑐᔾᔨᖃᑎᖃᖅᓯᒪᒻᒪᑕ ᑕᒪᑐᒪᓐᖓᑦ 

ᐱᓕᕆᖃᑎᒋᔭᒃᑲ 

ᖁᔭᓐᓇᒦᖅᑕᐃᓐᓇᕆᔪᒪᕙᒃᑲ ᐃᓕᓐᓂᐊᖅᑎᓕᒫᑦ 

ᐃᓕᓴᐃᔨᓪᓗ ᐃᓚᐅᓚᐅᖅᑐᑦ. (ᑐᓵᔨᒃᕉᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 810 - 5(2): 

ᐃᓐᑲᒻ ᑖᒃᓯᓕᕆᓂᖅ ᐊᒻᒪᓗ ᓄᕙᕐᓇᕐᔪᐊᖅ-

19 ᐱᔾᔪᑎᒋᓪᓗᒍ ᐃᑲᔫᑎᑦ (ᒪᐃᓐ)  

 

ᒪᐃᓐ: ᒪ’ᓇ ᐅᖃᖅᑎᑦᓯᔨ, ᐅᑉᓗᑦᓯᐊᖅ. 

ᑭᒡᒐᖅᑐᖅᑕᒃᑲ ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ.  

 

ᐅᖃᖅᑎᑦᓯᔨ ᐅᑉᓗᒥ ᐅᖃᐅᓯᒃᓴᖃᖅᑐᖓ ᒪᑯᐊ 

ᐃᓐᑲᒻᑖᒃᓰᑦ ᑖᒃᓰᔭᖅᑕᐅᓂᐅᑉ ᒥᒃᓵᓄᑦ. ᐅᒃᑕᑯᒋᐊᑦ. 

ᑕᒪᓐᓇ ᑕᖅᑭᕆᔭᕗᑦ ᐊᒻᒪ ᑕᖅᑭᐅᓂᐊᖅᑐᖅ ᐄᑉᐳᒥ 

ᐅᒃᑕᑯᓯᐊᓕᕆᓐᓇᕈᓂᐊᓕᖕᒥᖕᒪᑦ ᑕᒫᓂ ᓄᓇᕘᑉ 

ᐃᓗᐊᓂ.  

 

ᐊᔾᔨᐅᖏᑦᑐᒥᒃ ᐊᔾᔭᑕᓯᖕᒥᒃ ᑭᓯᐊᓂ 

ᐊᑐᕐᓂᐊᖅᑰᕋᑉᑕ ᑕᕝᕙᓂ ᐅᑭᐅᖑᔪᒥᒃ ᑕᒪᓐᓇ 

ᐱᔾᔪᑎᒋᑉᓗᒍ ᓄᕙᒡᔪᐊᕐᓂᐅᑉ ᓄᓇᕐᔪᐊᓗᒃᑖᒧᑦ 

ᓄᓇᕐᔪᐊᓗᒃᑖᒥᒃ ᐃᓕᑕᕆᔭᐅᓯᒪᓂᖓ (ᑐᓵᔨᑎᒍᑦ) 

ᓄᕙᖕᔪᐊᕐᓇᖅ (ᑐᓵᔨᒃᑰᖏᑦᑐᖅ) ᐊᒻᒪᓗ 

ᐱᔾᔪᑎᒋᖦᖢᒍ ᑕᒪᓐᓇ 

ᐊᑐᐃᓐᓇᕈᖅᑎᑕᐅᓚᐅᖅᓯᒪᔪᖅ ᒐᕙᒪᑐᖃᒃᑯᓐᓄᑦ 

ᑮᓇᐅᔭᖅ ᑲᓇᑕ (ᑐᓵᔨᑎᒍᑦ) ᑐᐊᕕᕐᓇᖅᑐᒃᑯᑦ 

ᕿᑲᔫᑏᑦ (ᑐᓵᔨᒃᑰᖏᑦᑐᖅ) ᑕᒪᓐᓇ CERB-ᓛᒐᐅᔪᖅ 

ᖃᑉᓗᓈᑐᑦ. 

 

ᐊᒥᓱᓄᑦ ᓄᓇᕗᒻᒥᐅᓄᑦ ᐊᑐᐃᓐᓇᕈᖅᑕᐅᖕᒪᑦ 

ᑐᒃᓯᕋᕐᕕᐅᓕᓚᐅᕐᓂᕋᒥ ᐊᒥᓱᑦ ᓄᓇᕗᒻᒥᐅᑦ 

ᑮᓇᐅᔭᖅᑖᖅᑑᓪᓗᐊᓕᓚᐅᕐᒪᑕ ᑕᕝᕙᖔᖅᑐᒥᒃ 

ᒐᕙᒪᑐᖃᒃᑯᓐᓂᖔᖅᓯᒪᔪᒥᒃ. ᐊᒻᒪᓗ ᐅᑯᐊ 

ᓄᓇᕗᒻᒥᐅᑦ ᖃᑉᓯᐅᓪᓗᐊᕕᖕᒪᖔᑦᓘᓐᓃᑦ 

ᖃᐅᔨᒪᖏᒃᑲᓗᐊᖅᑐᒍᑦ ᑭᓯᐊᓂ ᓂᖃᐃᑐᖅᑕᔪᔪᑦ. 

ᑕᒪᑦᓱᒥᖓ ᓲᑉ (cerb) ᒥᖅᖠᖔᖅ 

ᑮᓇᐅᔭᓕᐅᕈᑎᖃᖅᑕᓕᓚᐅᕐᒪᑕ 

ᑮᓇᐅᔭᖅᑖᖅᑕᓕᓚᐅᕐᒪᑕ 2020 ᐃᓗᐊᓂ.  

 

ᑕᐃᒪ ᑕᖅᑭᓂᒃ ᖃᐃᔪᓂᒃ ᐅᒃᑕᑯᓯᐊᑦ 

ᐃᓐᑲᒻᑖᒃᔅᒋᔭᖏᑦ ᐋᖅᑭᐅᒪᑦᓯᐊᕐᓂᐊᓕᕋᓗᐊᕐᒪᖔᑕ 

ᐊᑭᓕᒃᓴᖃᖅᑎᑕᐅᓂᐊᕐᒪᖔᑕᓘᓐᓃᑦ ᑕᒪᓐᓇ 

ᐃᓱᒫᓘᑎᒋᒐᑉᑯ. ᐊᒻᒪᓗ ᐃᓄᓕᕆᔨᒃᑯᑦ ᒥᓂᔅᑕᖓ 

ᑕᒪᑦᓱᒪ ᒥᒃᓵᓅᑦ ᐊᐱᖅᓱᖅᑕᖅᓯᒪᑉᓗᒍ. 

ᐅᑭᐅᖑᓚᐅᖅᑐᒥᒃ ᓱᓕ ᑐᑭᓯᒃᑲᓐᓂᕈᐊᕋᒪ ᑕᒪᑦᓱᒪ 

ᒥᒃᓵᓅᑦ. ᓂᕈᐊᖅᑎᒋᔭᒃᑲ 

ᐊᒃᓱᕈᖅᑎᑕᐅᑉᓗᐊᖁᖏᒃᑲᓗᐊᕋᑉᑭᑦ 

ᒐᕙᒪᑐᖃᒃᑯᓐᓄᑦ.  

 

ᑕᒪᓐᓇ ᐱᔾᔪᑎᒋᑉᓗᒍ ᐱᕕᖃᓕᕈᒪ ᐊᐱᖅᓱᕈᒫᖅᖢᒍ 

ᐃᓄᓕᕆᔨᒃᑯᑦ ᒥᓂᔅᑕᖓᑦ ᑕᒪᑐᒪ ᒥᒃᓵᓅᑦ. ᒪ’ᓇ 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ. ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 811 - 5(2): 

ᐅᕕᓂᖃᑎᒌᓐᖏᑦᑐᓂᒃ ᐱᐅᑦᓴᓐᖏᓐᓂᖅ 

ᐊᒃᑐᐃᓂᖃᕐᓂᖓ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ, ᐅᑉᓗᒃᑰᖅᐸᒃᑲ 

ᐃᒡᓗᓕᒑᕐᔪᖕᒥᐅᑦ ᐊᒻᒪ ᑲᖏᖅᓯᓂᕐᒥᐅᑦ. ᐅᖃᖅᑎ, 

ᐅᖃᐅᓯᖃᕐᓂᐊᖅᑐᖓ ᑕᒪᑐᒥᖓ 

ᐅᕕᓂᖃᑎᒌᖏᖕᓂᐅᑉ ᒥᒃᓵᓄᑦ ᖃᓄᕐᓗ 

ᐊᒃᑐᖅᑕᐅᓲᖑᖕᒪᖔᖏᑦᑕ. 

 

(ᑐᓵᔨᑎᒍᑦ) ᐊᕐᕌᒍᑦ ᒪᕐᕉᒃ ᐃᓱᒫᓗᑎᓂᒃ 

ᐅᖃᖃᑦᑕᖅᓯᒪᓕᕋᒪ 

ᑕᒻᒪᕈᑕᐅᕙᒃᑐᓂᒃ ᐱᓕᕆᕝᕕᐅᔪᓄᑦ ᐅᑭᐅᒃ ᒪᕐᕉᒃ 

ᐊᓂᒍᓕᖅᐳᑦ ᑭᐅᔪᖃᓪᓗᐊᓚᐅᖅᓯᒪᖕᒪᑦ 

ᓴᐳᑎᓯᒪᓇᓱᒃᑐᒥᒃ ᒐᕙᒪᒃᑯᑦ ᒐᕙᒪᓕᕆᔾᔪᓯᖓᓐᓂᒃ. 

ᐄ, ᐅᒃᐱᕆᓚᐅᖅᓱᒍ.  

 

ᑭᓯᐊᓂ ᑕᒪᒃᑯᐊ ᑕᒻᒪᕈᑎᐅᔪᑦ ᑕᒻᒪᕈᑎᐅᕙᒃᑐᑦ 

ᐃᓅᖏᑦᑐᓄᑦ ᐃᒫᒃ ᖁᑦᓯᒃᑐᒥᒃ 

ᐃᖅᑲᓇᐃᔮᖃᐅᖅᑐᓄᑦ ᒐᕙᒪᒃᑯᓐᓂᑦ ᐅᖃᐅᓯᒃᓴᖏᑦ 

ᐱᓕᕆᔨᐅᓪᓗᐊᑕᖅᑐᓂᒃ ᐱᓗᐊᖅᑐᒥᒃ ᐃᓄᖕᓂᒃ 

ᐃᓱᒪᓕᐅᕐᓂᐅᕙᒃᑐᓂᓗ ᐃᖅᑲᓇᐃᔭᖅᑎᑦᓯᓂᕐᒥᒃ 

ᐊᔭᐅᖅᑐᖅᑕᐅᖅᑰᖃᑦᑕᖅᑰᕐᒪᑕ ᐊᐅᖃᑎᒋᖏᑕᒥᓂᒃ 

ᓈᒻᒪᒃᓴᖏᓐᓂᕐᒧᑦ.  

 

ᐅᖃᖅᑏ, ᓄᑖᒥᒃ ᐱᕙᓪᓕᐊᔪᒃᑰᖅᑐᖃᔪᖕᒪᑦ ᑕᒪᒃᑯᐊ 

ᐃᓄᐃᑦ ᐋᓐᓂᐊᓯᐅᖅᑏᑦ 

ᓄᖅᑲᖅᑎᑕᐅᑐᐃᓐᓇᕐᓂᕐᒪᑕ ᐊᑯᓂ 

ᐃᖅᑲᓇᐃᔭᖃᑦᑕᓚᐅᖅᓱᑎᒃ 

ᐱᑦᑎᐊᖅᑕᐅᖃᑦᑕᖏᑦᓱᑎᒃ ᐊᖓᔪᖅᑲᐅᑎᒥᖕᓄᑦ 

ᐋᓐᓂᐊᖅᑐᓕᕆᔨᒃᑯᓐᓂᑦ. 

 

ᐅᖃᖅᑎ, ᐃᒫᓪᓕᑭᐊᖅ ᐊᐅᓚᑦᓯᒐᓱᑦᑐᓂ 

ᐋᓐᓂᐊᕐᕕᖕᒥᑦ ᐱᔨᑦᓯᕋᐅᑎᒻᒪᕆᐅᑎᓪᓗᒍ ᓄᓇᓕᖕᒥ 

ᐊᓯᖏᓐᓂᓗ ᓄᓇᓕᐅᔪᓂᒃ 

ᐊᕕᒃᑐᖅᓯᒪᔪᖁᑎᑦᓯᓐᓂᒃ ᑕᐃᒫᓪᓕᑭᐊᖅ 

ᐱᓕᕆᒐᔭᕐᓂᕈᕕᑦ ᐊᕐᕌᒍᒐᓚᖕᓄᑦ ᐊᐅᓚᑦᓯᔩᓪᓗ 

ᑖᒃᑯᐊ ᒪᑐᐃᖓᐃᓐᓇᖅᑎᓪᓗᒋᑦ ᐃᖅᑲᓇᐃᔮᒥᓗ 

ᐱᓇᒐᓱᑦᑕᕐᓂᕈᕕᑦ ᐅᑭᐅᓄᑦ ᐱᓕᕆᐊᕆᓯᒪᔭᕐᓂᒃ 

ᐅᖃᐅᑎᔭᐅᓕᕐᓗᑎᓪᓗ ᐊᔪᕋᕕᒡᒎᖅ ᑖᔅᓱᒥᖓ 

ᐃᖅᑲᓇᐃᔮᒧᑦ. ᑭᓯᐊᓂ ᑖᒃᑯᐊ ᐃᓂᒋᔭᐅᔪᑦ 

ᐃᓐᓄᒃᑕᐅᓚᐅᖅᓯᒪᓐᖏᑎᓪᓗᒍ ᑲᔪᓰᓐᓇᖁᔭᐅᕗᑎᑦ 

ᑕᕝᕙ ᐃᖅᑲᓇᐃᔮᕐᓂᒃ. ᓲᖅ ᖃᓄᕐᓕ 

ᐃᒃᐱᒍᓱᒐᔭᖅᐱᑦ? ᐅᐱᒋᔭᐅᖏᓪᓗᑎᑦ 

ᓴᐃᒪᒍᓐᓃᕐᓗᑎᓪᓘᓐᓃᑦ. 

 

ᐅᖃᖅᑎ, ᐃᓄᐃᑦ ᐊᒥᓲᕗᑦ 

ᐱᔪᓐᓇᑦᓯᐊᕋᓗᐊᖅᖢᑎᒃ ᑭᓯᐊᓂ 

ᐃᖅᑲᓇᐃᔮᖅᑖᖅᑎᑕᐅᕙᖏᒻᒪᑕ 

ᐃᓕᑕᕆᔭᐅᖏᖔᖅᖢᑎᒃ ᐱᔪᓐᓇᕐᓂᖓ 

ᐊᔪᖏᓐᓂᖏᓪᓗ ᐃᓄᐃᑦ ᐱᓕᕆᔪᓐᓇᓪᓗᐊᖅᑐᑦ. 

ᐊᖏᔪᖅᑲᐅᑎᑦ ᑕᒪᒃᑯᐊ 

ᐃᖅᑲᓇᐃᔭᖅᑎᑦᓯᖔᖅᐸᒃᐳᑦ ᓄᓇᕗᑦ ᓯᓚᑖᓐᓂ 

ᐊᐅᓪᓚᑐᐃᓐᓇᖅᐸᒃᓱᑎᓪᓗ ᐅᑭᐅᑦ ᖃᑦᓯᒐᓛᑦ 

ᐊᓂᒍᑐᐊᕌᖓᑕ. 

ᐱᐊᓂᒍᒪᒐᒃᑯ ᐅᖃᐅᓯᒃᓴᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᑲᔪᓯᒋᐊᒃᑲᓐᓂᕈᒪᖕᒪᑦ ᐃᓚᒋᐊᒃᑲᓐᓂᕈᒪᓪᓗᓂᐅᒃ 

ᐅᖃᐅᓯᒃᓴᖓ. ᐋᒃᑳᖅᑐᖃᖅᐸ? ᑐᓴᖏᓐᓇᒪ. 

ᑲᔪᓯᒋᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᐅᖃᑎᒃᑲ 

ᐊᒻᒪ ᐅᖃᖅᑎ.  

 

ᐊᒥᓱᑦ ᓂᕈᐊᖅᑎᖁᑎᒃᑲ ᐅᕙᓐᓄᑦ 

ᖃᐃᖃᑦᑕᖅᓯᒪᖕᒪᑕ ᐊᖏᕐᕋᓐᓄᑦ 

ᐊᑕᐅᓯᐊᖏᖦᖢᑎᒃ ᐅᓐᓂᕐᓗᒃᖢᑎᒃ 

ᐊᐅᖃᑎᒋᔭᐅᖏᓐᓂᕐᒧᑦ ᓈᒻᒪᒋᔭᐅᖏᓱᑎᒃ 

ᐊᑐᖅᓯᒪᔭᒥᖕᓂᒃ ᐋᓐᓂᐊᖅᑐᓕᕆᓂᕐᒥᒃ ᑕᐃᓐᓇ 

ᒪᓐᑐᕆᐊᒦᑦᑐᖅ ᖃᓄᐃᒍᑕᐅᓚᐅᖅᑐᖅ 

ᑕᐃᓐᓇᑑᓯᒪᖏᑦᑐᖅ. ᐊᒥᓱᓂᒃ ᓄᓇᓕᓐᓂᒃ 

ᒥᑭᔫᑎᓂᒃ ᓄᓇᕘᒻᒥ ᑕᐃᒪᐃᖃᑦᑕᖅᑐᖅ. ᑖᓐᓇ 

ᑲᒪᓇᖅᑑᔪᖅ. ᓈᒻᒪᒋᔭᐅᖃᑦᑕᕆᐊᖃᖏᑦᑐᖅ 

ᐊᐅᖃᑎᒋᖏᑕᒥᒃ ᓈᒻᒪᒃᓴᖏᓐᓂᐅᔪᒥᒃ. ᐃᓄᓐᓂᒃ 

ᑕᑯᒃᑲᓐᓂᕆᐊᖃᖅᑐᒍᑦ ᐃᖅᑲᓇᐃᔭᖅᑐᓂᒃ 

ᐋᓐᓂᐊᖅᑐᓕᕆᔨᒃᑯᓐᓂᑦ. ᒐᕙᒪᕗᑦ 

ᑲᔪᓰᓐᓇᓚᖓᒃᐸᑦ ᓲᕐᓗ ᐊᐅᖃᑎᒋᖏᑕᒥᒃ 

ᓈᒻᒪᒃᓴᖅᐸᖏᑦᑐᓂᒃ ᓯᕗᒧᐊᔾᔮᖏᑦᑐᒍᑦ ᑕᕝᕘᖓ.  

 

ᖁᔭᓐᓇᒦᒃ ᐅᖃᖅᑎ. ᐊᒻᒪ ᓈᒻᒪᒃᓯᒃᐸᑦ 

ᐊᐱᖅᓱᓛᖅᐳᖓ ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᖃᒪᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 812 - 5(2): 

ᐸᓖᓯᓕᕆᓂᖅ ᓄᓇᕗᒥ (ᖃᒪᓂᖅ)  

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑎ. ᓄᓇᖅᑲᑎᒃᑲ 

ᐅᓪᓗᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑎ, 

ᑕᐃᒪ ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᐸᓖᓯᒃᑯᑦ ᐱᔨᑦᑎᕋᕐᓂᖏᓐᓂᒃ ᓄᓇᕘᒥ.  

 

ᐅᖃᖅᑎ, ᑕᐃᒪ ᐃᕝᕕᓪᓗ ᐅᕙᖓᓗ 

ᑲᑎᒪᔨᐅᖃᑎᒃᑲᓗ ᐃᖅᑲᐃᓂᐊᖅᑐᒃᓴᐅᖕᒪᑕ 

ᐅᖃᓪᓚᓚᐅᖅᓯᒪᒐᒪ ᑕᕝᕙᓂ 

ᐃᒡᓗᕐᔪᐊᕐᒥ ᐊᕐᕌᒍᑲᓴᑦᑎᐊᓐᖑᖅᑐᖅ ᐅᓪᓗᒥ 

ᑖᔅᓱᒥᖓ ᐱᕕᒡᔪᐊᖑᔪᒥᒃ.  

 

(ᑐᓵᔨᑎᒍᑦ) ᑕᐃᑦᓱᒪᓂᐅᔪᖅ ᐅᖃᐅᓯᖃᓚᐅᖅᓯᒪᒐᒪ 

ᐱᒻᒪᕆᐅᓂᖓᓂᒃ ᐃᓄᐃᑦ ᐃᓚᐅᖃᑦᑕᖅᓯᒪᓂᖏᑦ 

ᐸᓖᓯᐅᖃᑕᐅᕙᒃᖢᑎᒃ ᐃᓕᓴᕆᔪᒪᓪᓗᒍ 

ᐃᑲᔪᖃᑦᑕᖅᓯᒪᓂᕆᔭᖏᑦ 

ᐊᒃᓱᕈᖃᑦᑕᖅᓯᒪᓂᕆᔭᖏᑦ ᐱᔨᑦᓯᖅᐸᓚᐅᖅᑐᑦ 

ᓄᓇᒋᔭᑦᑎᓐᓂᒃ ᑕᐃᒪᓐᓇ. 

 

ᐅᖃᖅᑎ, ᐊᒻᒪᑦᑕᐅᖅ ᐅᔾᔨᕆᓚᐅᕐᒥᒐᒃᑯ ᐸᓖᓯᒃᑯᑦ 

ᐱᒻᒪᕆᐅᓂᖏᓐᓂᒃ 

ᐃᓄᖕᓂᖔᕐᓂᖅᓴᐅᔾᔫᒥᓕᖁᓪᓗᒋᑦ 

ᑭᒡᒐᖅᑐᖅᑕᒥᖕᓂᒃ ᐊᓚᒃᑲᐃᑦᑎᐊᕐᓗᑎᒃ ᐊᒻᒪ 

ᑭᐅᑦᓯᐊᕈᓐᓇᕐᓗᑎᒃ ᑭᒃᑯᓕᒫᓄᑦ. 

 

ᐅᖃᖅᑎ, ᐊᕐᕌᓂᓂᒃ ᐱᕙᓪᓕᐊᓂᖃᖅᓯᒪᕗᖅ.  

 

ᖁᕕᐊᓱᓚᐅᖅᐳᖓ ᐱᕕᖃᖅᑎᑕᐅᒋᐊᒃᓴᖅ 

ᐃᓚᐅᔪᓐᓇᓚᐅᕋᒪ ᑲᑎᒪᔨᐅᖃᑎᒐ ᔭᓐ ᒪᐃᓐ 

ᒪᓕᒐᓕᐅᖅᑎᐅᔪᖅ ᐊᕐᕕᐊᕐᓄᑦ ᐊᒻᒪᓗ ᑎᑭᕋᕐᔪᐊᒧᑦ 

ᑖᒃᑯᐊ ᓄᓇᕗᒻᒥ ᐃᓐᓇᐅᔪᑦ ᑲᑎᒪᑎᓪᓗᒋᑦ 

ᐊᔾᔨᓕᐅᕈᑏᑦ ᐊᑐᖅᑕᐅᕙᖕᓂᐊᕐᓗᑎᒃ ᐸᓖᓯᒃᑯᓐᓄᑦ 

ᓂᕆᐅᒃᐳᖓᓗ ᑖᓐᓇ ᖃᐅᔨᓴᕈᑕᐅᓯᓐᓈᖅᑐᖅ 

ᐱᓕᕆᐊᖅ ᑲᔪᓯᑦᓯᐊᓛᕐᓂᖓᓂᒃ 

ᐊᖏᒡᓕᒋᐊᖅᑕᐅᓗᓂ.  

 

ᐅᖃᖅᑎ, ᐅᖃᐅᓯᒃᓴᖃᖅᑐᖃᖃᑦᑕᖅᓯᒪᓕᕐᒪᑦ 

ᑕᖅᑭᓂᒃ ᐊᓂᒍᓵᖅᑐᓂᒃ 

ᓴᖅᑭᑕᐅᒃᑲᓐᓂᕈᒪᓂᖏᓐᓂᒃ ᑕᒪᒃᑯᐊ 

ᐃᑲᔪᖅᑎᐅᔪᓐᓇᖅᑐᓂᒃ ᐸᓖᓯᓂᒃ ᐅᕝᕙᓘᓐᓃᑦ 

ᓄᓇᓕᖕᒥ ᐸᓖᓯᐅᖃᑕᐅᓂᕐᒧᑦ ᐱᓕᕆᐊᖃᕋᔭᖅᐸᑦ 

RCMP-ᑯᓐᓄᑦ ᓄᓇᕘᒥ. ᐊᑏᑐᖅ 

ᐅᖃᐅᓯᕆᔪᒪᓪᓚᕆᒃᖢᒍ ᐃᑲᔪᖅᑐᐃᓂᕐᒥᒃ 

ᑕᒪᑦᓱᒪᖓᑦ.  

 

ᐊᒻᒪᑦᑕᐅᖅ ᐅᖃᐅᓯᖃᕈᒪᖕᒥᕗᖓ 

ᐱᓇᓱᒃᑕᐅᓕᖅᑐᓂᒃ ᒪᑭᒋᐊᖅᑕ ᓲᕐᓗ ᐃᓄᐃᑦ 

ᐃᓄᖕᓂᒃ ᐃᓕᓴᐅᑎᖏᓐᓄᑦ ᑯᐊᐳᕇᓴᐅᔪᖅ 

ᐅᖃᓵᓚᐅᕐᒪᑕ ᐱᓇᓱᖃᑎᖃᕐᓂᐊᕐᓂᕐᒥᓂᒃ 

ᐸᓖᓯᒃᑯᓐᓂᒃ.  

 

ᐅᖃᖅᑏ, ᐱᐊᓂᒍᒪᒐᒃᑯ ᐅᖃᐅᓯᒃᓴᕋ 

ᐊᖏᖅᑕᐅᔪᒪᓪᓗᖓ ᑲᑎᒪᔨᐅᖃᑎᓐᓄᑦ, ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒻᓇ 

ᐊᖏᖅᑕᐅᔪᒪᒻᒪᑦ ᑲᑎᒪᔨ ᐱᐊᓂᒍᒪᓪᓗᓂ 

ᐅᖃᐅᓯᒃᓴᖏᓐᓂᒃ. ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ. 

ᑲᔪᓯᑐᐃᓐᓇᕆᑦ ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᑲᑎᒪᔨᐅᖃᑎᒃᑲᓗ.  

 

ᐸᓖᓯᒃᑯᑦ ᐃᓕᓴᐅᑎᐅᓯᓐᓈᖅᑐᒥᒃ ᐱᑕᖃᕐᓗᓂ 

ᐸᓖᓯᐅᒍᒪᒐᔭᖅᑐᓂᒃ ᓄᓇᕗᒻᒥ ᑖᒃᑯᓇᓂ 

ᐸᓖᓯᒃᑯᓐᓂ. ᒪᒥᐊᓇᖅ. ᑲᑎᒪᔨᐅᖃᑎᑉᑲ.  

 

ᑕᐃᑉᓱᒪᓂ ᐅᖃᐅᓯᖃᓚᐅᖅᓯᒪᒐᒪ 

ᐱᒻᒪᕆᐅᓂᖏᓐᓂᒃ, ᓱᓕᖅᐳᖓ?  

 

>>ᐃᒡᓚᖅᑐᑦ 

 

ᐃᓛᒃ ᒪᒥᐊᓇᖅ, ᐅᖃᖅᑏ. ᐃᓂᓪᓚᖓᑦᓯᐊᓐᖏᓐᓇᒪ 

ᒪᒥᐊᒻᒪᕆᑉᐳᖓ. ᒪᒥᐊᓇᖅ.  

 

ᐅᖃᕈᒪᒻᒥᔪᖓ ᐃᑲᔪᖅᑐᐃᓂᓐᓂᒃ ᒪᑭᒋᐊᖅᑕ ᑖᓐᓇ 

ᐅᖃᐅᓯᐅᕋᑖᔪᔪᖅ. ᐱᓕᕆᖃᑎᒋᔭᐅᓂᐊᕐᓗᑎᑦ 

ᐸᓖᓯᒃᑯᑦ ᐃᑲᔪᖃᑦᑕᕈᓐᓇᕐᓗᑎᒃ 

ᐱᓕᒻᒪᑦᓴᐅᑎᐅᔪᒥᒃ ᓄᓇᕗᒻᒥᐅᓄᑦ ᐃᓄᖕᓄᑦ 

ᐸᓖᓯᐅᖃᑕᐅᒍᒪᒐᔭᖅᑐᓄᑦ.  

 

ᐅᖃᖅᑏ, ᐊᒻᒪᑦᑕᐅᖅ ᐅᖃᐅᓯᕆᒋᐊᒻᒪᕆᒍᒪᒻᒥᕙᕋ 

ᑲᑎᒪᔨᐅᖃᑎᓐᓄᑦ ᐅᖃᐅᓯᐅᓚᐅᖅᑐᑦ 

ᐱᕙᓪᓕᐊᓂᑦᑎᓐᓂᒃ. ᐃᓱᒪᒃᓴᖅᓯᐅᑎᓪᓗᑕ ᓄᑖᕐᒥᒃ 

ᒪᓕᒐᕐᒥᒃ ᐳᐃᒍᖅᑕᐅᔪᓄᑦ, 

ᖃᐅᔨᓴᖅᑕᐅᔪᒥᓂᐅᔪᓂᒃ ᐱᓗᐊᖅᑐᖅ, 

ᐱᒻᒪᕆᐅᔪᓂᒃ ᐸᓖᓯᒃᑯᑦ ᐱᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ 

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 813 - 5(2): 

ᖃᒪᓂᑦᑐᐊᕐᒥᐅᑦ ᐃᑲᔪᖅᑐᐃᔪᑦ 

ᐊᕐᕕᐊᕐᒥᐅᑕᓂᒃ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᕼᐃᕗᓪᓕᖅᐹᒥᒃ 

ᖁᕕᐊᕼᐅᒃᑐᖓ ᐊᓈᓇᒐ ᐃᓕᔭᐅᒃᑲᓐᓂᕐᒪᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᓄᑦ, ᖁᕕᐊᕼᐅᒃᐳᖓ.  

 

ᐅᖃᖅᑎᑦᓯᔩ, ᐊᔪᕐᓇᖅᑐᒃᑰᕌᒐᑉᑕ, ᐅᕙᒍᑦ ᓄᓇᕗᑦ 

ᐃᓗᐊᓂ ᐃᕼᐅᒪᓚᐅᕐᓂᓗᒃᐸᑕᑉᑲ ᖃᓄᖅ 

ᐃᑲᔪᖅᑑᓪᓗᐊᕋᔭᕐᒪᖔᑉᑕ ᐊᔪᕐᓇᖅᑐᒃᑰᖅᑐᓄᑦ. 

 

ᐅᖃᖅᑎᑦᓯᔩ, ᖁᕕᐊᕼᐅᖦᖢᖓᓗ 

ᕼᐊᒥᕋᕼᐅᖦᖢᖓᓗ ᐅᖃᖅᑑᓪᓗᐊᕋᒪ ᐋᒡᓃᒍ ᐄᒍᓪ 

ᐅᔭᕋᓐᓂᐊᖅᑏᑦ ᑎᐊ’ᓇ ᐃᕼᐅᒪᑦᑕᕐᒪᑕ, ᖃᓄᖅ 

ᐃᑲᔪᖅᑑᓪᓗᐊᕋᔭᕐᒪᖔᑦᑕ ᐊᒻᒪᓗ ᓇᓂ 

ᐃᑲᔪᖅᑑᓪᓗᐊᒻᒪᖔᑖ. ᐆᑦᑑᑎᖃᖅᑑᓪᓗᐊᖅᑐᖓ 

ᐃᑲᔪᖅᑕᖅᕼᐃᒪᔪᑦ ᖃᒪᓂ’ᑐᐊᕐᒥ ᕿᓂᖅᑎᓂᒃ 

ᕿᓂᓕᕌᖓᑕ ᐊᖑᓇᕼᐅᒃᑎᒥᒃ. ᐊᐅᔭᖅᕼᐊᐅᑎᖏᑦ 

ᑕᐃᒃᑯᐊ ᐸᐱᕈᖅᕼᐅᖅᑕᖅᑐᑦ 

ᐊᐅᔨᖅᕼᐅᐊᑎᕐᔪᐊᓂᒃ ᐅᐃᒪᔮᑦᓯᐊᖅᑕᖅᑐᑦ ᓄᓇᒥ 

ᐃᕼᐅᒃᑐᖃᓐᖏᒃᑲᓗᐊᕐᒪᖔᕐᒪ. ᐊᒻᒪ ᖁᓕᒥᒎᓕᒃᑯᑦ 

ᐸᐱᕈᖅᓱᐃᔪᖅ ᐃᑭᐅᖃᑕᐅᑦᑕᖅᑐᑦ ᐃᑲᔪᖅᑕᖅᑐᑦ, 

ᐃᑲᔪᖅᑕᖅᕼᐃᒪᔪᑦ. ᐃᖏᓪᕋᓕᕌᖓᑕ ᐊᒻᒪᓗ 

ᐊᐃᒃᖠᖅᑕᕼᐃᒪᕐᒫᖅᑐᑦ ᖁᓕᒥᒎᓕᒃᑯᑦ. ᑕᐃᓐᓇ 

ᐊᖑᓇᕼᐅᒃᑐᖅ ᓇᓂᔭᐅᔭᕌᖓᑦ ᓄᓇᒃᑯᑦ 

ᕿᓂᖅᑎᓂᒃ.  

 

ᐅᖃᖅᑎᑦᓯᔩ, ᖃᐅᔨᒪᓗᒃᑖᕋᑉᑕ ᓄᓇᕗᒻᒥᐅᖃᑎᕗᑦ 

ᑕᐃᒃᑯᐊ ᓄᓇᓖᑦ ᐊᕐᕕᐊᓂ. ᐊᑦᑐᐊᓂᖃᖃᑦᑖᓕᕐᒪᑕ 

ᓄᕙᖕᓇᕐᔪᐊᖅ-19-ᒥᒃ ᐊᒥᕼᐅᓂᑦ ᑕᖅᑭᓂᒃ. ᑖᑉᑯᐊ 

ᐋᒡᓃᒍ ᐄᒍᓪ ᐅᔭᕋᓐᓂᐊᖅᑏᑦ ᐊᒻᒪᓗ ᖃᒪᓂ’ᑐᐊᖅ 

ᐊᖑᓇᕼᐅᑦᑎᑦ, ᖃᒪᓂ’ᑐᐊᕐᒥ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ, ᐅᖃᓗᖃᒌᕝᕙᓪᓕᐊᓕᓚᐅᕐᒪᑕ 

ᖃᓄᖅ ᐃᑲᔪᖅᑑᓪᓗᐊᕋᔭᕐᒪᖔᑖ. 

ᐃᕼᐅᒪᓕᐅᓕᓚᐅᖅᑐᑦ ᑖᑉᑯᐊ ᐋᒡᓃᑯ ᐄᒍᓪ 

ᑮᓇᐅᔭᓂᑦ ᕼᐊᖅᑭᑦᓯᔫᓪᓗᐊᕐᒪᑕ ᖃᒪᓂ’ᑐᐊᕐᒥᐅᑕᑦ 

ᒪᖃᐃᑦᑑᓪᓗᐊᕋᔭᕐᓂᖅᐸᑕ ᑐᒃᑐᓂᒃ. ᐊᕐᕕᐊᒥᐅᑕᓄᑦ 

ᑐᓂᕼᐃᖢᐊᖅᖢᑎᒃ. ᑕᐃᒪ ᑎᓰᕝᕙ 2020-ᖑᑎᓪᓗᒍ 

ᒪᖃᐃᓕᓚᐅᖅᑐᑦ.  

 

ᑖᒃᑯᐊ ᖃᒪᓂ’ᑐᐊᕐᒥᑕᑦ ᐊᖑᓇᕼᐅᒃᑎᑦ 

ᐋᖅᑮᓚᐅᖅᑐᑦ ᐱᓕᕆᖃᑎᒌᑦᓯᐊᖅᖢᑎᑦ ᑖᒃᑯᐊ 

ᐊᖑᓇᓱᒃᑎᑦ ᐊᒻᒪᓗ ᐋᒡᓃᑯ ᐄᒍᓪ. 61 ᑐᒃᑐᓂᒃ 

ᓇᖦᖠᐅᑎᓕᓚᐅᖅᑐᑦ ᐊᕐᕕᐊᓄᑦ. 

ᐆᒻᒪᑎᒻᓃᓐᖔᖅᑐᖓ ᒪ’ᓈᕐᔪᐊᖅᐳᖓ. ᑖᑉᑯᐊ 

ᐃᓅᖃᑎᕗᑦ ᓇᒡᓕᖕᓇᖅᑐᑦ. ᐊᒻᒪᓗ ᑕᐃᒃᑯᐊ 

ᒪᖃᐃᓚᐅᖅᑐᑦ ᒪ’ᓈᖅᐸᒃᑲ. 

ᐃᒃᑮᕐᓇᕐᔪᐊᓚᐅᕋᓗᐊᖅᑎᓪᓗᒍ ᑎᓰᕝᕙᒥ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᖅᐸᒃᑕᕗᑦ 

ᐃᑲᔪᖃᑦᑕᖅᑐᐃᑦ ᓄᖁᑎᑦᑎᓐᓄᑦ. ᒪᓕᒐᓕᐅᖅᑏᑦ. 

ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ ᐲᑐᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 814 - 5(2): 

ᐃᓅᓯᕐᓗᒃᑐᐃᑦ ᐃᓕᓐᓂᐊᕐᕕᑦᑎᓐᓂ (ᐲᑐᓴᓐ)  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐊᕐᕕᐊᕐᒥᐅᓂᒃ 

ᐃᑲᔪᓚᐅᖅᑐᑦ.  

 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᒫᓐᓇᕈᓘᓚᐅᖅᑐᖅ 

ᐅᖃᐅᓯᐅᓚᐅᖅᑐᒥᒃ ᕿᒥᕐᕈᓇᒃᑎᓪᓗᑕ ᒪᓕᒐᒃᓴᖅ 

25-ᒥ ᐊᒻᒪ ᐃᓗᓕᑯᓘᔭᖏᑦ ᑕᐃᒃᑯᐊ 

ᕿᒥᕐᕈᓇᓚᐅᖅᑕᕗᑦ ᖃᓄᖓᓴᖃᑦᑕᕐᓂᕋᐃᓯᒪᔪᑦ 

ᓄᓇᕗᑦ ᐃᓕᓐᓂᐊᕐᕕᖏᓐᓂᒃ.  

 

ᓰᐲᓰ-ᒃᑯᑦ ᐅᖃᖅᑎᖓᑦ ᓂᒃ ᒨᕆ, ᑕᒪᒃᑯᓂᖓ 

ᓂᓪᓕᐅᑎᖃᓚᐅᕐᒪᑦ ᐊᒻᒪᓗ ᐱᐅᓐᖏᑦᑐᓂᑦ 

ᐅᖃᐅᓯᖃᖅᖢᓂ ᖃᓄᕐᓗ ᑲᒪᒋᔭᐅᖃᑦᑕᕐᒪᖔᑦ 

ᐋᒃᑲᓘᓐᓃᑦ. 

 

ᐅᖃᖅᑏ, ᒪᓕᒐᓕᐅᖅᑏᑦ ᑐᑭᓯᔪᑦ ᑖᒃᑯᐊ 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7280 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ 

ᓄᓇᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᖕᓂᒃ, 

ᑲᑎᖅᓱᐃᔪᓐᓇᕐᓂᐊᕋᒥᒃ ᐱᑦᑎᐊᖃᑦᑕᓐᖏᓐᓂᕐᓂᒃ 

ᓄᓇᕗᑦ ᐃᓕᓐᓂᐊᕐᕕᖏᓐᓂ.  

 

ᐊᒻᒪᓗ ᐱᕐᔪᐊᖑᔪᑦ ᑎᑎᕋᖅᑕᐅᓯᒪᑦᑎᐊᖅᑐᓂᒃ 

ᓇᓕᖅᑲᓂᒃ ᐱᑕᖃᕐᓗᓂ ᑕᒪᓐᓇ ᐊᑲᐅᓐᖏᓕᐅᕈᑦ 

ᐋᖅᑭᓐᓂᐊᕈᑦᑎᒃᑯᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᐅᖃᖅᑏ, ᐊᑲᐅᓐᖏᓕᐅᕈᑏᑦ ᑕᒪᒃᑯᐊ ᓇᓗᓇᕐᓗᒋᑦ. 

ᓴᓇᕐᕈᑎᒃᓴᐃᑦ ᐃᓕᓐᓂᐊᕐᓂᓪᓗ 

ᑕᒪᒃᑯᐊᖑᔭᕆᐊᖃᕐᓂᐊᖅᑐᑦ ᐃᓅᓯᓕᕆᓂᐊᕈᑎᒃ 

ᐱᔪᓐᓃᖅᑎᑦᑎᓂᐊᕈᑎᓪᓗ.  

 

ᐊᑕᐅᓯᖅ ᐃᓕᓐᓂᐊᖅᑎ ᐅᖃᓚᐅᕐᒪᑦ, ᑕᐃᒃᑯᐊ 

ᐸᓯᔭᒃᓴᐅᓐᖏᓚᑦ, ᐅᖃᖅᖢᓂ ᐃᓕᓴᖅᑏᑦ 

ᐱᑦᑎᐊᖃᑦᑕᓐᖏᑦᑑᔪᒪᓐᖏᒻᒪᑦ. 

 

ᐅᖃᖅᑏ, ᐅᓄᖅᑐᓂᒃ ᐱᔾᔪᑎᖃᐅᖅᐳᖅ ᐃᓅᓯᒃᑯᓪᓗ 

ᑕᐃᒪᓐᓇ ᐊᒃᑐᖅᑕᐅᕙᑉᐳᑦ ᑕᒪᒃᑯᐊ 

ᐱᑦᑎᐊᖃᑦᑕᓐᖏᑦᑐᑦ. ᐃᒡᓗᑭᒃᓴᖅᑐᖅ, ᐸᖕᒥᐅᖅᑐᑦ, 

ᐅᓐᓄᒃᑯᑦ ᓯᓂᑦᑎᐊᖃᑦᑕᓐᖏᑦᑐᑦ. ᐊᒃᖢᓂᑦ 

ᑳᖕᓂᕐᓗ, ᑕᐃᒪ ᐃᓕᓐᓂᐊᕆᐊᖅᐸᑉᐳᑦ 

ᓂᕆᓐᖏᖦᖢᑎᒃ. ᓂᖓᕐᓂᖅ ᒪᑯᐊᓗ ᑎᒥᐅᑉ 

ᐅᐃᕆᓯᒪᐅᑎᖏᖕᓂᑦ ᐊᒃᑐᐃᓂᖃᓪᓚᕆᖕᒪᑦ ᓱᕈᓰᑦ 

ᐃᓱᒪᖓᓄᑦ. 

 

ᐅᖃᖅᑏ, ᐃᓅᓯᓕᕆᔨᖃᓐᖏᖦᖢᓂ, 

ᐃᓱᒪᓕᕆᔨᖃᓐᖏᖦᖢᓂᓗ ᒪᒃᑯᑦᑐᓄᑦ 

ᐃᓱᒫᓗᓐᓇᖅᑐᖅ. ᐃᓕᓴᖅᑏᑦ ᐃᓕᓴᐃᔩᑦ 

ᑕᒪᒃᑯᓂᖓ ᑲᒪᔪᓐᓇᕆᐊᓖᑦ 

ᐃᓕᓐᓂᐊᖅᑎᑕᐅᓯᒪᓗᑎᑦ ᓴᓇᕐᕈᑎᖃᑦᑎᐊᕐᓗᑎᓪᓗ.  

 

ᓈᒻᒪᒃᓯᑉᐸᑦ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 815 - 5(2): 

ᓄᕙᕐᓇᕐᔪᐊᖅ-19-ᒧᑦ ᑲᐴᑏᑦ ᖁᑦᑎᒃᑐᒥ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᑉᐹᓂ ᖁᑦᑎᒃᑐᒥ 

ᑭᒡᒐᖅᑐᖅᑕᒃᑲ ᒫᓐᓇᐅᔪᖅ, ᐱᖓᓱᓂᒃ ᓄᓇᓕᖕᓂ 

ᑭᒡᒐᖅᑐᐃᒐᒪ, ᖁᔭᓐᓇᒦᕈᒪᓯᓐᓈᖅᓱᒍ ᓄᓇᕗᑦ 

ᒐᕙᒪᒃᑯᖏᑦ ᐱᓕᕆᑦᑎᐊᖅᑐᒻᒪᕆᐊᓘᒻᒪᑕ ᐊᒻᒪᓗ 

ᐋᓐᓂᐊᓯᐅᖅᑎᖁᑎᑯᓗᑉᐳᑦ ᑕᑉᐹᓃᑦᑐᑦ. 

 

ᑕᒫᓂ ᐱᓇᓱᐊᕈᓯᔭᑦᑎᓐᓂ ᑕᑉᐱᓐᓇ ᐊᐅᓱᐃᑦᑐᖅ 

ᐊᒻᒪᓗ ᖃᐅᓱᐃᑦᑐᖅ ᒫᓐᓇ ᐊᐃᑉᐸᕆᓕᖅᑕᖓᓂᒃ 

ᑲᐱᔭᐅᑲᑕᒻᒪᑕ, ᑕᐃᔅᓱᒧᖓ ᑲᐴᑎᒧᑦ, ᐊᒻᒪᓗ 

ᐅᐸᒍᑎᑦᑎᐊᖃᑦᑕᖅᓱᑎᒃ. ᑕᒪᒃᑭᕈᓐᓇᕈᔅᓯ 

ᑕᒪᒃᑭᖁᑦᑎᐊᕋᓗᐊᕆᔅᓯ. ᐊᓕᐊᓇᐃᑦ ᑖᓐᓇ 

ᐊᓂᒍᖅᐸᓪᓕᐊᓂᐊᕐᒪᑦ ᓄᕙᖕᓇᕐᔪᐊᕌᓗᒃ.  

 

ᑕᐃᑲᓂᓗ ᐃᒃᐱᐊᕐᔪᒻᒥ, ᐸᕐᓇᓕᕐᒪᑕ 

ᓴᖅᑭᔮᖅᑎᑕᐅᕙᓪᓕᐊᓕᖅᓱᓂᓗ, ᒫᑦᓯ 8-ᒥᑦ ᒫᑦᓯ 

10-ᒧᑦ ᑲᐴᑏᑦ ᑕᑉᐱᑯᖓ ᑎᑭᓛᖅᑐᐊᓐᓅᓕᕐᒪᑦ 

ᓯᕗᓪᓕᖅᐹᕆᔭᐅᓗᓂ ᐊᑯᓂᒍᓱᑦᑐᐃᑦ ᑕᑉᐱᑲ. ᐊᑏ 

ᑕᐃᒪᓐᓇ ᑲᐴᑎᒧᑦ, ᐃᓛᒃ ᑲᐱᔭᐅᔭᖃᑦᑕᕐᓂᐊᖅᐳᓯ 

ᑕᐃᒪᓐᓇ ᑖᒃᑯᐊ ᐃᑲᔫᑎᒋᕐᔪᐊᕐᓂᐊᕐᒪᒍ.  

 

ᑖᓐᓇ ᓄᓇᕐᔪᐊᓕᒫᕌᓗᒻᒥ ᑕᐃᒪᓐᓇᐃᑎᓪᓗᒍ. 

ᑕᕝᕙᓂ ᑐᓂᔭᐅᑉᐸᒌᖅᑐᐊᓐᓅᒐᑦᑕ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓃᓐᖔᖅᑐᐃᑦ ᖁᔭᓐᓇᒦᕐᔪᐊᖅᐸᒃᑲ 

ᐱᓕᕆᕐᔪᐊᖅᓯᒪᒻᒪᑕ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓗᐊᓐᖑᐊᖅᑐᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 816 - 5(2): 

ᐱᓕᕆᕝᕕᓐᓂ ᐅᕕᓂᖃᑎᒌᓐᖏᑦᑐᓂᒃ 

ᐱᐅᑦᓴᓐᖏᓐᓂᖅ ᐋᓐᓂᐊᖅᑐᓕᕆᓂᒃᑯᑦ 

(ᓇᑦᓯᖅ)  

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᓴᖅᑎᑕᐅᕋᑖᕋᒪ ᑕᐃᓐᓇ ᕿᓂᖅᑕᐅᔪᑯᓗᒎᖅ 

ᓇᓂᔭᐅᖕᒪᑦ ᖃᓄᐃᓐᖏᑎᓪᓗᒍ. ᖁᔭᓕᔪᐊᓘᕗᖓ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐃᓱᒫᓘᑎᒋᔭᐅᔪᓂᒃ ᐅᕕᓂᖃᑎᒌᓐᖏᑦᑐᑦ 

ᐱᐅᒋᖃᑦᑕᐅᑎᖏᓐᓂᖅ ᐱᓪᓗᒋᑦ.  

 

ᓄᓇᕗᒻᒥᐅᑕᐃᑦ ᐅᓄᖅᑐᑦ ᑕᐃᒪᐃᑦᑐᒥᒃ ᑐᓴᖅᖢᓂ 

ᐃᓱᒫᓗᓐᓇᖅᑐᑦ ᑐᓴᖃᑦᑕᖅᓯᒪᔭᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐃᓄᐃᑦ 

ᐃᖅᑲᓇᐃᔭᖅᑎᓂᒃ ᑐᓴᖅᓯᒪᒐᑦᑎᒃᑯᑦ.  

 

ᐄ, ᑕᐃᒃᑯᐊ ᐱᔪᓐᓇᕐᓂᖃᑦᑎᐊᖅᑐᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᓇᓗᓇᐃᒃᑯᑦᑎᖅᑕᐅᓯᒪᔪᓪᓗ 

ᐃᖅᑲᓇᐃᔮᕆᔪᒪᔭᒥᓂᒃ ᓄᖅᑲᖅᓯᒪᔪᑦ 

ᐅᕕᓂᖃᑎᒌᓐᖏᓐᓂᖅ ᐱᔾᔪᑎᒋᓪᓗᒍ, 

ᐃᑲᔪᖅᓱᖅᑕᐅᓐᖏᓗᐊᕐᓂᒥᓄᓪᓗ ᐊᐅᓚᑦᓯᔨᓂᑦ. 

 

ᐅᖃᖅᑏ, ᑐᑭᓯᔪᖓ ᐃᓗᓕᑯᓘᔭᖏᖕᓂᑦ 

ᐅᖃᐅᓯᖃᕈᓐᓇᓐᖏᓐᓂᕐᒥᒃ ᐃᖅᑲᓇᐃᔭᖅᑏᑦ 

ᐱᓪᓗᒋᑦ ᐊᒻᒪᓗ ᐊᖏᖃᑎᒌᒍᓐᓇᓐᖏᓐᓂᖅ 

ᑕᒪᒃᑯᐊ ᓂᓪᓕᐅᑎᒋᓗᐊᕈᓐᓇᓐᖏᓐᓇᑦᑎᒃᑯᑦ.  

 

ᑕᐃᒪᐃᒃᑯᓗᐊᖅᑎᓪᓗᒍ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐅᖃᖅᓯᒪᔪᖅ ᑕᒪᑐᒥᖓᒎᖅ ᖃᐅᔨᒪᔪᖅ, ᐊᒻᒪᓗ 

ᖃᓄᖅᑑᕈᑎᒋᓂᐊᖅᖢᓂᒋᑦ. ᐄ, 

ᑕᐃᒪᐃᓐᓂᐊᕋᓱᒋᔭᕋ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᑕ ᓂᕈᐊᖅᑎᑦᑕ 

ᐃᓱᒫᓘᑎᒋᔭᖏᓐᓂᒃ ᑐᓴᖅᑎᑕᐅᖃᑦᑕᖅᑐᖓ 

ᐃᖅᑲᓇᐃᔮᒃᓴᖃᕈᓐᓃᕌᖓᑦ ᐸᐃᑉᐹᖃᓐᖏᓐᓂᕐᒧᑦ.  

 

ᐅᖃᖅᑏ, ᒐᕙᒪᒃᑯᑦ ᑕᐃᒪᓐᓇ 

ᐃᓕᓐᓂᐊᖅᓯᒪᑦᑎᐊᖅᑐᐊᓐᓄᓐᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᓂᑦ ᔭᒐᐃᔪᒪᑐᐃᓐᓇᖅᑐᖅ 

ᐱᔨᑦᑎᕈᑎᓂᒃ ᐊᑐᓪᓚᕆᑦᑐᓂᒃ 

ᓴᖅᑭᑎᑦᑎᓯᒪᑎᓪᓗᒋᑦ.  

 

ᑕᐃᒪᐃᑦᑐᑦ ᑲᔪᓯᔭᕆᐊᖃᓐᖏᑦᑐᑦ.  

 

ᓄᓇᕗᑦ ᓴᓐᖏᓂᖅᓴᐅᓂᐊᖅᐸᑦ 

ᐊᒃᓱᕉᑎᒋᓪᓚᕆᒋᐊᖃᕐᓂᐊᖅᑕᕗᑦ ᐃᖅᑲᓇᐃᔭᕐᕖᑦ 

ᑕᒪᒃᑯᐊ ᐅᑉᐱᕆᔭᑦᑎᓐᓂᑦ ᐃᓕᖅᑯᓯᑦᑎᓐᓂᓪᓗ 

ᐃᓗᓕᖃᖃᓯᐅᑎᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

ᐅᑎᕈᑏᑦ ᐅᖃᐅᓯᒃᑯᑦ ᐊᐱᖅᑯᑎᕕᓂᒃᑯᑦ. 

ᐃᓕᑕᖅᓯᓂᖅ ᐳᓛᖅᓯᒪᔪᓂᒃ ᐃᒡᓗᕐᔪᐊᑦᑎᓐᓄᑦ. 

ᑏᕖᒃᑯᑦ ᑕᐅᑐᒃᑐᑦ ᖃᐅᔨᒪᒐᓗᐊᖅᑐᖓ. ᑲᔪᓯᓗᑕ. 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᑐᓄᕐᓂᒧᑦ, ᒥᔅᑕ ᖃᒪᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1185 - 5(2): ᐸᓖᓯᓕᕆᓂᖅ 

ᓄᓇᕗᒥ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. 

ᐱᑦᑎᐊᕋᓱᔨᔫᒥᓂᐊᓵᖅᐳᖓ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲᐅᑯᐊ 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ ᐅᖃᖅᑲᐅᒐᒪ 

ᑕᑎᒌᒍᓐᓇᕆᐊᓖᑦ ᓄᓇᕗᑦ ᓄᓇᓕᖁᑎᖏᑦ ᐊᒻᒪᓗ 

ᐸᓖᓯᒃᑯᑦ. ᑕᐃᒪᓐᓇ ᑕᑎᒌᓕᕈᓐᓇᖅᑐᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖅᐸᑕ ᐸᓖᓯᒃᑯᑦ 

ᐃᓗᐊᓂ. 

 

ᔮᓐᓄᐊᕆᒥ ᑕᒪᑐᒪᓂ ᐸᓖᓯᒃᑯᑦ 

ᓇᓗᓇᐃᖅᓯᓚᐅᖅᓯᒪᔪᑦ 

ᐃᖅᑲᓇᐃᔭᖃᑎᖃᕐᓂᕋᖅᖢᑎᑦ ᒪᑭᒋᐊᖅᑕ ᐃᓄᐃᑦ 

ᐱᓕᒻᒪᒃᓴᐃᔨᖏᓐᓂᒃ ᐃᑲᔪᖅᑕᐅᓗᑎᒃ ᑕᐃᒃᑯᐊ 

ᐸᓖᓯᓐᖑᕐᓂᕐᒧᑦ ᐱᓇᔪᒍᓐᓇᕐᓂᐊᕐᒪᑕ 

ᐸᓖᓯᓐᖑᕈᒪᒍᑎᒃ. 

 

ᐅᖃᖅᑏ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᒪᕐᕉᖕᓂᒃ 

ᐃᒃᓯᕙᐅᑕᓖᒃ ᒪᑭᒋᐊᖅᑕ ᑲᑎᒪᔨᖏᖕᓂᒃ.  

 

ᑖᓐᓇᖃᐃ ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐳᖅ 

ᑕᒪᓐᓇ ᐱᒋᐊᖅᑕᐅᓚᐅᖅᑐᖅ ᖃᓄᐃᓕᖓᓕᕐᒪᖔᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᕙᖓᑦᑕᐅᖅ. ᑕᒪᓐᓇ 

ᐱᕚᓪᓕᐅᑎᓪᓚᕆᐊᓘᔪᓐᓇᕋᓱᒋᔭᕋ. ᑕᐃᒃᑯᐊ 

ᐃᖅᑲᓇᐃᔮᖅᑖᕈᒪᔪᑦ ᐅᓄᖅᑑᖕᒪᑕ.  

 

ᒪᒥᐊᓇᖅᑑᒐᓗᐊᖅ ᓄᕙᖕᓇᕐᔪᐊᖅᑕᖃᖅᑎᓪᓗᒍ 

ᐊᒻᒪᓗ ᐸᓖᓯᒃᑯᑦ ᑕᐃᒪᐃᑦᑐᓕᕆᔨᖏᑦ  

ᒪᑐᓯᒪᑎᓪᓗᒋᑦ ᑭᓯᐊᓂ, ᐸᓖᓯᒃᑯᑦ ᐅᕙᒍᓪᓗ 

ᐅᖃᓪᓚᖃᑎᒌᖃᑦᑕᖅᑐᒍᑦ 

ᐃᑲᔪᖃᑦᑕᕐᓂᐊᖅᖢᑎᒍᓗ ᐸᓖᓯᓐᖑᕈᒪᔪᑦ 

ᐊᑎᓕᐅᖅᐸᓪᓕᐊᑎᓪᓕᐊᑎᓪᓗᒋᑦ. ᑕᐃᓐᓇ 

ᓴᔅᑳᑦᓱᕚᓐᒥ ᐃᓕᓴᖅᑐᐃᑦ ᑐᑦᑕᕐᕕᓪᓚᕆᖓᑦ 

ᑕᐃᒃᑯᐊ ᐅᖃᓪᓚᖃᑎᒋᖃᑦᑕᖅᑕᕗᑦ. ᖁᔭᓐᓇᒦᒃ 

ᐅᑲᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ ᒥᔅᑕ, ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒡᓗ 

ᒥᓂᔅᑕ. (ᑐᓵᔨᑎᒍᑦ) ᑕᐃᒫᒃ ᐅᖃᖅᑲᐅᒐᒪ 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑎᒍᑦ, 

ᓴᖅᑭᑦᑎᔪᒪᖕᒪᑕᒎᖅ ᐸᓖᓯᓪᓚᕆᐅᖏᑦᑐᓂᒃ 

ᑕᐃᒪᐃᑦᑐᖅᑕᖃᖃᑦᑕᓚᐅᖅᓯᒪᖕᒪᑦ ᐊᒻᒪᓗ 

ᐃᖅᑲᓇᐃᔭᖃᑕᐅᖃᑦᑕᖅᖢᑎᒃ ᐸᓖᓯᒃᑯᑦ ᓄᓇᕗᑦᒥ. 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ 

ᐅᖃᐅᓯᖃᖅᓯᒪᖕᒪᖔᖏᑦ ᐊᖓᔪᖅᑳᕆᔭᐅᔪᒥᑦ 

ᐸᓖᓯᒃᑯᑦ ᕕ-ᒥᒃ ᓇᓗᓇᐃᒃᑯᑕᓕᖕᒥᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᔨᒃᑯᑦ ᒥᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᒋᔭᕋ ᒪᓕᒐᓕᐅᖅᑎ ᑖᔅᓱᒥᖓ 

ᐅᖃᐅᓯᖃᕐᖓᑦ ᐱᒻᒪᕆᐊᓘᓱᒋᒐᒃᑯᐃᓛᒃ 

ᓴᖅᑭᔮᖅᑎᑦᑎᒋᐊᕈᑦᑕ ᑕᖅᑲᐅᖓ ᓄᓇᕗᒻᒥᐅᑕᐃᑦ 

ᐊᒥᓲᓂᖅᓴᐃᑦ ᐸᓖᓯᒃᑯᓐᓄᑦ 

ᐱᖃᑕᐅᒍᓐᓇᓕᖅᑲᑕᐃᓛᒃ ᐱᐅᒐᔭᕐᒪᑦ. ᓄᓇᑦᑎᓐᓂ 

ᖃᓄᑐᐃᓐᓇᖅ ᐃᓱᒫᓗᓇᖅᑐᓂᒃ ᓴᖅᑭᖅᑐᖃᕋᐃᖕᒪᑦ 

ᑕᐃᔅᓱᒪᓗ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓᓂ 

ᓴᖅᑭᖅᑐᖃᕋᐃᖕᒪᑦ ᖃᓄᐃᑦᑐᑐᐃᓐᓇᕐᓂᒃ 

ᓄᓇᕗᒻᒥᐅᑕᕐᓄᑦ ᐅᐸᒋᐊᖅᑕᐅᖃᑦᑕᖅᑲᑕ 

ᐱᐅᓂᖅᓴᐅᖕᒪᑦ ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓂᒃ 

ᖃᐅᔨᒪᑦᑎᐊᕐᓂᖅᓴᐅᔪᓄᑦ.  

 

ᐅᖃᖅᑎ, ᐃᓚᖓᑦ ᑕᐃᒪ, ᐊᑕᐅᓯᐊᕐᓇᖓᐃᓛᒃ 

ᐅᖃᖃᖅᑎᖃᖃᑦᑕᖅᓯᒪᒐᒪ ᒥᔅ ᔫᓐᔅᒥᒃ ᑕᒪᓐᓇ 

ᐱᓪᓗᒍ ᐃᓚᖓᑦ ᑕᐃᒪ, ᓯᕗᓪᓕᐹᑦᑎᐊᒥᒃ 

ᑲᑎᒪᖃᑎᒋᓪᓗᒍ ᐸᓖᓯᒃᑯᑦ ᖃᐅᔨᔪᒐᒪ ᐸᓖᓯᒃᑯᑦ 

ᐱᓕᕆᖃᑕᐅᒋᐊᖃᕐᖓᑕ ᐃᓄᓐᓂᒃ ᐸᓖᓯᒃᑯᓐᓄᑦ 

ᐃᑲᔪᖅᑎᓂᒃ ᓴᖅᑭᖅᓯᒃᑲᓐᓂᕐᓂᕐᒧᓘᓐᓃᑦ ᒪᓕᒐᕐᓂᒃ 

ᒪᓕᑦᑎᑦᑎᔨᓂᒃ 

ᐱᑕᖃᕆᐊᖃᕐᓂᖅᓴᓪᓚᕆᐅᓕᕐᖔᑦ ᐅᓪᓗᒥᐅᓕᖅᑐᖅ 

ᑭᓯᐊᓂ ᑖᓐᓇ ᐅᖃᐅᑎᒍᓐᓇᖅᑕᕋ 

ᐊᔾᔨᒌᖏᑦᑐᕈᓘᔮᓗᓐᓂᑦ ᐃᓱᒪᒋᔭᐅᔪᓂᒃ 

ᕿᒥᕐᕈᐊᖅᑐᒍ ᓄᓇᓖᑦ ᐃᓚᐅᓂᖅᓴᐅᖁᓪᓗᒋᑦ 

ᓄᓇᕗᒻᒥᐅᑕᐃᓂᓛᒃ ᒪᓕᒐᓕᕆᓂᕐᒥᑦ 

ᐸᓖᓯᓕᕆᓂᕐᒥᓗ ᐃᓚᐅᓂᖅᓴᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ. 

ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒡᓗ ᒥᓂᔅᑕ 

ᑭᐅᒪᔪᓐᓇᖃᑦᑕᕐᒪᑦ ᐊᐱᖅᑯᑎᒋᔭᓐᓂᒃ. ᐅᓇ 

ᐊᐱᖅᑯᑎᒋᔭᒪ ᐃᓚᖓ ᑭᐅᒃᑲᓐᓂᕈᓐᓇᖅᐳᒍ 

ᐊᔾᔨᒋᖏᑕᖓᓂᒃ ᑭᐅᔪᓐᓇᖅᐸᒍ ᑭᐅᓂᐊᕐᒪᒍ. 

ᑭᐅᕙᒌᕋᑖᖅᐸᒍ 

ᑭᐅᕙᒌᕋᑖᕐᓂᕋᕈᓐᓇᕐᓂᐊᖅᖢᓂᐅᒃ. 

 

(ᑐᓵᔨᑎᒍᑦ) ᐅᖃᖅᑲᐅᒐᒪ ᑕᐃᒪᐃᓛᒃ 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ, 

ᐱᓕᕆᔪᖃᕆᐊᖃᓪᓚᕆᖕᒪᑦ ᐋᖅᑭᒋᐊᖅᑕᐅᓗᑎᒃ 

ᐅᓪᓗᒥ ᐸᓖᓯᒃᑯᑦ ᐃᖅᑲᓇᐃᔭᖅᑎᖃᕐᓂᖏᑦ 

ᓈᒻᒪᒃᑐᓂᒃ ᐃᓄᒃᑎᑑᓲᓂᒡᓗ. ᖃᐅᔨᒪᖕᒪᑦ ᑕᐃᒪ 

ᑖᔅᓱᒪᖓᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ 

ᓇᓗᓇᐃᖅᓯᓯᒪᖕᒪᑦ ᑎᓴᒪᓂᒡᒎᖅ ᐃᓄᒃᑎᑐᑦ 

ᐅᖃᓲᓂᒃ ᐃᖅᑲᓇᐃᔮᓂᒃ ᐊᖏᖅᑕᐅᔪᖃᔪᔪᖅ 

2019/2020-ᑎᓪᓗᒍ. ᑕᕝᕗᖓ. ᑕᐃᒃᑯᐊᒎᖅ 

ᐱᓕᒻᒪᒃᓴᖅᑎᑕᐅᓛᖅᑐᑦ ᖃᐃᖁᔭᐅᔪᖃᕋᐃᒃᐸᑦ 

ᐸᓖᓯᒃᑯᓐᓂᒃ ᐅᐸᖃᑕᐅᔪᓐᓇᕐᓗᑎᒃ ᓄᓇᓕᓐᓂ 

ᓄᓇᕗᒻᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐅᓪᓗᒥ 

ᖃᓄᐃᓕᖓᓕᕐᒪᖔᖅ ᑖᒃᑯᐊ 

ᐃᓐᓄᒃᑕᐅᓇᓱᒃᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᒋᔭᕋ ᒪᓕᒐᓕᐅᖅᑎ 

ᑕᐃᒫᒃ ᐊᐱᖅᓱᕐᒪᑦ. ᐅᒡᒍᓇᖅᑑᒍᓗᐊᖅ 

ᐃᖅᑲᐅᒪᖅᑲᐅᔭᕋᓗᐊᕋ ᒫᓐᓇ 

ᐃᖅᑲᐅᒪᑦᑎᐊᕈᓐᓃᕐᒥᒐᒃᑯ ᓱᓕᑦᑎᐊᖅᑐᓂᒃ 

ᑭᐅᓂᐊᕋᒃᑯ ᑭᖑᓂᐊᒍᖔᖅ ᑭᐅᔪᒪᔭᕋ. ᖁᔭᓐᓇᒦᒃ 

ᐅᖃᖅᑎ. ᖃᐅᔨᒋᐊᓚᐅᕐᓗᖓ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᓇᑦᓯᖅ. 

 

ᓇᑦᓯᖅ: ᐊᑎᖃᖅᑰᖏᑦᑐᖓ.  

 

ᐅᖃᖅᑎ: ᑲᔪᓯᓗᑕ. ᒪᒥᐊᓇᖅ. ᐊᑏᑦ 

ᑎᑎᕋᖅᓯᒪᖃᐅᒐᒃᑯ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ. ᒥᔅ ᑕᐅᑐᓐᖏ. 

 

ᐊᐱᖅᑯᑦ 1186 - 5(2): ᐅᕕᓂᖃᑎᒌᓐᖏᑦᑐᓂᒃ 

ᐱᐅᑦᓴᓐᖏᓐᓂᖅ ᐊᒃᑐᐃᓂᖃᕐᓂᖓ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ, ᐃᓕᑕᕆᒐᖕᒪ. 

ᐃᑉᐸᒃᓴᖅ ᓈᓚᓚᐅᕋᒪ ᒥᓂᔅᑕ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᑭᐅᑎᓪᓗᒍ 

ᒪᓕᒐᓕᐅᖅᑎᐅᖃᑎᒐᓄᑦ ᖃᐃᕐᓂᖅ.  

 

ᐃᓱᒪᐅᔭᓚᐅᕋᒪ ᑯᐸᐃᒃᒥ ᒫᓐᓇᐅᔪᒥ ᐳᕕᕐᓂᖅᑐᕐᒥ 

ᐃᓄᖕᓂᒃ ᐊᔪᖏᑦᑎᐊᖅᑐᓂᒃ ᑕᐅᓇᓂ 

ᐃᕐᓂᓱᒃᓰᔪᖃᖃᑦᑕᕐᒪᑦ. ᐊᒻᒪ ᑕᐃᒃᑯᐊ 

ᐅᖃᓕᒫᖅᓯᒪᓕᖅᑕᕗᑦ ᑐᓴᒐᒃᓴᐅᓯᒪᔪᑦ ᐃᕐᓂᓱᒃᓰᔩᑦ 

ᑲᖏᖅᓯᓂᕐᒥᒃ ᓲᖅ ᐅᑭᐅᓄᑦ ᐊᒥᓱᓄᑦ 

ᐱᑦᑎᐊᖅᑕᐅᓯᒪᖏᓐᓂᕐᒪᖔᑕ ᖃᓄᖅ 

ᐃᖅᑲᖅᓴᕐᓇᕐᒪᑦ ᑕᐃᒪᐃᓐᓇᐃᑦᑐᖃᕈᓐᓇᕐᒪᖔᑦ 

ᓄᓇᕗᑦᒥ ᐃᓄᐃᑦ ᐊᒥᓲᓂᖅᓴᐅᖕᒪᑕ. 

ᐅᕕᓂᖕᓂᒃ ᓇᕐᕈᓂᖅ ᐊᐃᓐᓇ, ᒪᒥᐊᓇᖅ. ᒪᒥᐊᓇᖅ 

ᐅᖃᖅᑎ, ᑕᐃᕕᑎᑎᑐᑦ ᐱᓕᕋᒪ, ᒫᓂ 

ᓇᖏᖅᓯᓪᓗᓂ ᐃᓱᐊᓗᐊᖏᒻᒪᑦ.  

 

ᐅᕕᓂᒃ ᓇᕐᕈᓂᖅ ᐃᓄᒃᑎᒍᑦ 

ᑐᑭᓯᐊᓗᐊᖏᓐᓇᑦᑎᒍᑦ. ᑭᓯᐊᓂ 

ᓯᓚᑦᑐᖅᓴᕐᕕᖕᒨᕋᒪ ᑕᐅᓄᖓ ᑐᑭᓯᓚᐅᖅᓯᒪᒐᒪ 

ᑖᓐᓇ ᐅᕕᓂᒃ ᓇᕐᕈᓂᖅ ᑲᓇᑕᒥ ᐊᑐᖅᑕᐅᖕᒪᑦ 

ᓄᓇᖃᖅᑳᖅᑐᓄᑦ ᐱᓗᐊᖅᓱᓂ ᑭᓯᐊᓂ ᓄᓇᕗᒻᒥ 

ᐃᓄᒃᑎᒍᑦ ᐊᒥᓲᓂᖅᓴᐅᓪᓗᑕ, 

ᐊᒥᓱᐃᓐᓇᐅᓂᖅᓴᐅᔪᓄᑦ ᓇᕐᕈᒋᔭᐅᖃᑦᑕᕐᒪᑦ 

ᐅᕕᓂᕗᑦ ᑖᓐᓇ ᐊᐱᖅᑯᑎᒋᖏᔅᓱᒍ.  

 

(ᑐᓵᔨᑎᒍᑦ) ᑕᕝᕙᓂ ᒪᑐᐃᖅᓯᒍᑎᓐᓂᒃ ᐅᖃᐅᓯᓐᓂᒃ 

ᐅᖃᐅᓯᖃᖅᑲᐅᒐᒪᐃᓛᒃ ᐅᕕᓂᖕᓂ 

ᓈᒻᒪᔅᓴᖏᓐᓂᐅᖃᑦᑕᖅᑐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ ᐃᓄᐃᑦ 

ᐱᑦᑎᐊᖅᑕᐅᓱᒋᖃᑦᑕᖏᒻᒪᑕ ᐃᖅᑲᓇᐃᔭᕐᕕᖏᓐᓂᒃ. 

ᐱᔾᔪᑎᖃᖅᑐᑎᒃ ᐱᖅᑯᓯᖏᓐᓂᒃ ᐅᕝᕙᓘᓐᓃᑦ 

ᓯᕗᓂᕆᓯᒪᔭᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖄ 

ᖃᐅᔨᒪᔭᖃᕐᒪᖔᖅ ᐊᑲᖅᓴᖏᓐᓂᐅᓯᒪᔪᓂᒃ 

ᐅᕕᓂᖏᑦ ᐱᐅᒋᔭᐅᖏᓐᓂᑯᖏᓐᓄᑦ ᐅᕕᓂᖏᑕ 

ᐱᔾᔪᑎᒋᓪᓗᒍ ᐊᖓᔪᖅᑳᒡᒍᑎᖏᓐᓂᒃ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᕆᓂᕐᒧᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᐅᖃᖅᑎ ᖁᔭᒋᔭᕋ 

ᒪᓕᒐᓕᐅᖅᑎ ᐊᐱᕆᖕᒪᑦ ᑕᐃᒫᒃ. ᐅᕙᖓᓕ 

ᖃᐅᔨᒪᔭᖏᓐᓂᒃ ᐊᖓᔪᖅᑲᐅᑎᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᑐᖅᑕᐅᕙᖕᒪᖔᑦ ᑕᒪᓐᓇ, ᐄ, 

ᖃᐅᔨᒃᑲᖅᑕᐅᒐᔭᖅᑐᒃᓴᐅᔪᖓ 

ᑕᐃᒪᐃᑦᑐᖅᑕᖃᕐᓂᖅᑲᑦ ᑭᓯᐊᓂᓕ ᐅᓪᓗᒥᒧᑦ 

ᖃᐅᔨᒃᑲᖅᑕᐅᓚᐅᖏᓐᓇᒪ.  

 

ᐱᕙᓪᓕᐊᔾᔪᓯᖃᕋᑦᑕ ᓇᒧᖓᖅᑐᖃᕆᐊᖃᕐᒪᖔᑦ 

ᑕᐃᒪᐃᓕᐅᖅᑕᐅᔪᖃᕐᓂᖅᑲᑦ ᑐᑭᒧᐊᒍᑎᖃᕐᖓᑕ 

ᒪᓕᒍᓐᓇᖅᑕᖏᓐᓂᒃ ᑭᒃᑯᑐᐃᓐᓇᐃᑦ 

ᐃᖅᑲᓇᐃᔭᖅᑐᑦ ᓇᒥᑐᐃᓐᓇᖅ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᑲᔪᖏᖅᓴᖅᑕᐅᖃᑦᑕᖅᑐᐃᑦ 

ᑕᑕᑎᕆᖁᔭᐅᓪᓗᑎᒃ ᑕᑕᑎᕆᐊᓕᓐᓂᒃ 1010-ᒥ 

ᐊᑎᖃᖅᑐᖅ ᐃᓚᖓᑦ. ᐆ, ᑭᐊᓐᑭᐊᓐᒥ ᐊᑎᓖᑦ. 

ᐊᑎᕐᒥᓂᒃ ᑎᑎᕋᖏᓪᓗᓂ ᐅᖃᐅᓯᖃᕈᓐᓇᖅᑐᖅ 

ᐱᑦᑎᐊᖅᑐᒋᖏᒃᑯᓂ ᐅᕕᓂᖓᓘᓐᓃᑦ 

ᐱᔾᔪᑎᒋᔭᐅᓗᓂ. ᑕᐃᒪᐃᒍᓐᓇᖅᑐᑦ ᐊᑎᕐᒥᓂᒃ 

ᑎᑎᕋᕈᒪᖏᒃᑯᑎᒃ ᑎᑎᕋᖏᓪᓗᑎᒃ. 

 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᐃᓪᓕ 

ᐅᕙᓐᓅᖅᑕᐅᑦᑕᐅᑎᒋᒐᔭᖅᑐᑦ ᑭᓯᐊᓂᓕ ᐅᓪᓗᒥᒧᑦ 

ᖃᐅᔨᒪᖏᑦᑐᖓ ᑕᐃᒪᐃᑦᑐᖅᑕᖃᕐᒪᖔᖅ ᒫᓐᓇ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᐅᖃᐅᓯᕗᓄᓇ ᐃᓛᓐᓂᒃᑯᑦ ᐃᓛᒃ ᐃᓄᒃᑎᑑᖅᑐᑕ 

ᓂᐱᖃᕋᑕ ᐋᒡᒑᓲᖑᒐᑦᑕ ᑭᖓᑦᑎᓐᓄᑦ 

ᐃᔨᑦᑎᓐᓄᓪᓗ ᐊᖏᖅᑐᑕ ᑕᐃᒪ ᐃᓄᐃᑦ, ᐱᓕᕆᓃᑦ 

ᐅᑉᐱᕐᓇᕐᓂᖅᓴᐅᒻᒪᑕ. ᐃᒫᒃ ᑎᒥᖏᑎᒍᑦ 

ᐊᐅᓚᓂᑐᐃᓐᓇᖏᑦ ᓘᑦᑖᑦ 

ᑐᑭᓯᓇᕐᓂᖅᓴᓪᓚᕆᐅᓲᖑᖕᒪᑕ ᑎᑎᕋᖅᑕᐅᓯᒪᔪᓂᑦ 

ᐱᑦᑎᐊᖏᓐᓂᕋᐃᔪᓂᒃ. 

 

ᐅᖃᖅᑎ, ᐅᓂᒃᑳᖅᑕᖃᕋᑖᓚᐅᕐᒥᖕᒪᑦ 

ᐱᕙᓪᓕᐊᔪᒃᑯᑦ ᐃᓅᒃ ᒪᕐᕉᒃ ᐃᕐᓂᓱᒃᓰᔩᒃ 

ᑲᖏᖅᓯᓂᕐᒥ ᐊᑐᖅᓯᒪᔭᒥᓂᖏᓐᓂᒃ. ᑖᒃᑯᐊ ᒪᕐᕉᒃ 

ᐃᖅᑲᓇᐃᔭᖅᓯᒪᓕᖅᑑᒃ ᐊᕐᕌᒍᒐᓚᖕᓄᑦ 

ᖁᓕᐅᓗᐊᖅᑐᓂᒃ ᐊᕐᕌᒍᓂᒃ. ᒥᓂᔅᑕ ᖃᐅᔨᒪᔪᖅ. 

ᐱᒻᒪᕆᐊᓗᖕᒥᒃ ᐱᔨᑦᑎᕋᕐᓂᕐᒥᒃ 

ᐊᑐᐃᓐᓇᐅᑎᑦᑎᓪᓗᑎᒃ ᓄᓇᖓᓂᒃ ᑭᕙᓪᓕᕐᒥᓗ.  

 

ᒥᓂᔅᑕ ᖁᔭᓕᔭᕋ ᐅᖃᑦᑎᐊᒻᒪᕆᒍᓐᓇᖃᐅᒻᒪᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖃ ᑖᓐᓇ ᒥᓂᔅᑕ 

ᐅᕝᕙᓘᓐᓃᑦ ᐊᖓᔪᖅᑳᒡᒍᑎᖏᑦ 

ᖃᐅᔨᓴᖅᓯᒪᒻᒪᖔᑕ 

ᑖᒃᑯᐊ ᒪᕐᕉᒃ ᐃᓅᒃ ᐋᓐᓂᐊᓯᐅᖅᑏᒃ 

ᓄᖅᑲᓚᕿᔪᒥᓂᐅᒻᒪᑎᒃ ᐃᕐᓂᓱᔅᓰᔩᒃ 

ᓄᖅᑲᓚᕿᔪᒥᓂᐅᒻᒪᑎᒃ ᐊᐱᖅᓱᖅᑕᐅᓯᒪᕚᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᐅᖃᖅᑎ, 

ᐅᖃᑦᑎᐊᕋᓱᖕᓂᐊᖅᐳᖓ. 

ᐸᓯᖃᑦᑕᐅᑎᑐᐃᓐᓇᓕᕈᒪᖏᓐᓇᒪ ᐃᓐᓇ 

ᐅᖃᖅᑐᒥᖅ ᐅᓇ ᐅᖃᖅᑐᒥᓃᓚᑐᐃᓐᓇᕈᒪᖏᓐᓇᒪ.  

 

ᐅᖃᕈᓐᓇᖅᑐᖓ ᐅᖃᖅᑎ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᕈᖅᑎᑕᐅᒐᒪ 

ᓯᕗᓪᓕᐅᑎᔪᔭᒪ ᐅᓇ ᓯᕗᓪᓕᐅᑎᓂᐊᔪᔭᓐᓄᑦ 

ᐃᓚᒋᔭᓪᓚᕆᐅᔪᒻᒪᑦ ᐃᕐᓂᓱᒃᓰᕕᒃ ᑲᖏᖅᓯᓂᕐᒦᒻᒪᑦ. 

ᑭᒡᒐᑐᖅᑕᓐᓃᑦᑐᖅ. ᐊᒻᒪᓗᑦᑕᐅᖅ ᐃᓅᓐᓄᑦ 

ᒪᕐᕉᓐᓄᑦ ᑕᐃᒪᐃᓕᐅᖅᑕᒥᓂᐅᔪᖃᖅᑐᓃ 

ᐃᖅᑲᓇᐃᔭᖅᑎᓪᓚᕇᓐᓂᒃ. ᑎᓴᒪᓂᒃ 

ᐃᕐᖑᑕᖃᖅᑐᖓ ᑖᒃᑯᐊᑦᑕᐅᖅ ᐱᖃᑕᐅᓪᓚᕆᔪᔫᒃ 

ᐱᓕᕆᐊᖑᓪᓗᑎᒃ ᑕᐃᒃᑯᓄᖓ. ᑲᑎᒪᖃᑎᒋᓯᒪᔭᒃᑲ 

ᑕᐃᒃᑯᐊ ᒪᕐᕉᒃ.  

 

ᐱᓕᕆᕕᕗᓪᓗ ᐅᖃᐅᔾᔪᐃᒋᐊᖅᓯᒪᔪᑦ 

ᕿᒥᕐᕈᒋᐊᖁᔭᐅᓪᓗᑎᒃ 

ᐃᕐᓂᓱᒃᓰᕕᓕᕆᓂᑐᐃᓐᓇᖏᑦᑐᒥᒃ ᑲᖏᖅᓯᓂᕐᒥᒃ, 

ᕿᒥᕐᕈᒋᐊᕐᓗᑕ ᓇᑭᑦ ᐱᒋᐊᕐᓂᖅᑲ? ᖃᓄᕐᓗ 

ᐋᖅᑭᑲᓐᓂᕈᓐᓇᕿᕗᑦ ᑕᐃᒫᒃ ᐊᑲᐅᖏᓕᐅᕈᑎ 

ᓴᖅᑭᑲᓐᓂᕐᓂᐊᖏᒻᒪᑦ. ᑕᒪᓐᓇ ᕿᒥᕐᕈᑦᑎᐊᕐᓗᑎᒍᑦ 

ᖃᐅᔨᒐᓱᓪᓗᑕ ᐃᓗᓕᓕᒫᑦᑎᐊᖏᓐᓂᒃ 

ᖃᓄᐃᓕᔪᖃᕐᓂᕐᒪᖔᖅ ᓯᕗᒧᐊᕆᐊᓕᕐᓗᑕᓗ 

ᑕᐃᑲᖓᑦ. ᑕᐃᒪᐃᓕᒃᑲᓐᓂᔾᔮᓛᖏᒻᒪᑦ ᑕᐃᒃᑯᓄᖓ 

ᐊᓯᖏᓐᓄᓘᓐᓃᑦ. ᑕᕝᕙᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪᓗ 

ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᓇᓗᖏᑦᑎᐊᖅᑐᖓ ᒥᓂᔅᑕ ᐱᓕᕆᑦᑎᐊᕐᓂᐊᕐᒪᑦ.  

 

ᑕᐃᒪᓕ ᖃᐃᔪᖃᓚᐅᕐᒪᑦ ᐃᓄᖕᒥᒃ ᐱᓕᕆᐊᒃᓴᒧᑦ 

ᐆᒃᑐᕈᒪᓪᓗᓂ ᐳᖅᑐᓂᖅᓴᕐᒧᑦ ᐅᒃᑯᐃᖅᑕᐅᔪᖃᕐᒪᑦ 

ᐊᖓᔪᖅᑳᕐᒥᓄᖓᐅᒐᒥ ᐊᖓᔪᖅᑳᖓᑕᒎᖅ 

ᐅᖃᐅᑎᔭᖓ, ᐊᔪᖅᑐᑎᑦ. (ᑐᓵᔨᑎᒍᑦ) 

ᐃᖅᑲᓇᐃᔭᖅᑎ ᖁᑦᑎᓂᖅᓴᒨᕈᒪᓚᐅᖅᑐᖅ 

ᐃᖅᑲᓇᐃᔮᒧᑦ ᐊᖓᔪᖅᑳᒥᓅᖅᑐᓂ 

ᐅᖃᕆᐊᖅᑐᖅᑐᓂ ᑕᐃᓐᓇ ᖁᑦᑎᓐᓂᖅᓴᒥ 

ᐃᖅᑲᓇᐃᔮᓕᒃ ᐅᖃᐅᔾᔨᓚᐅᖅᑐᖅ ᐃᓅᓪᓗᓂᒎᖅ 

ᐊᑎᖃᖃᑕᐅᓗᓂ ᐊᔪᖅᑐᖅ. ᐊᒻᒪᑦᑕᐅᖅ 

ᑕᐃᒪᐃᑦᑑᑎᑐᐃᓐᓇᓚᐅᖅᑕᖓ ᐃᓄᓐᓂᒃ 

ᐊᑎᖃᖃᑕᐅᔪᓂᒃ. ᑕᕝᕙ ᑕᐃᒪᐃᑦᑐᐃᓐᓈᓘᕗᒍᒡᒎᖅ. 

 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᐅᑉᐱᕈᓱᓪᓚᕆᑦᑐᖓ ᒥᓂᔅᑕ ᐊᖏᕈᓐᓇᖅᑐᖅ 

ᐃᓂᖃᖏᒻᒪᑦ ᐅᕕᓂᕐᓂᖅ ᐱᐅᔅᓴᖏᓐᓂᖅ 

ᐊᓐᓂᐊᖃᕐᓇᖏᑦᑐᓕᕆᓂᕐᒥᑦ ᐅᕝᕙᓘᓐᓃᑦ 

ᓇᒥᑐᐃᓐᓇᖅ ᓄᓇᕘᑉ ᒐᕙᒪᖓᑦᑕ ᑎᒥᖁᑎᖏᓐᓂᒃ.  

 

ᐃᓛᒃ ᖁᓅᒻᒥᓇᓪᓚᕆᑦᑐᖅ ᐃᓄᐃᑦ 

ᐃᖅᑲᓇᐃᔭᖅᑎᕗᑦ ᑕᐃᒫᒃ ᐃᑉᐱᓐᓇᐃᑎᓪᓗᒋᑦ. 

ᐊᔪᕐᓂᕋᖅᑕᐅᑎᓪᓗᒋᑦ ᐃᖅᑲᓇᐃᔮᖏᓐᓂᒃ. 

ᐃᖅᑲᓇᐃᔮᒥᓂᒃ ᖁᕕᐊᒋᔭᒥᓃᒍᒪᔪᓐᓃᖃᑦᑕᖅᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ 

ᕿᒥᕐᕈᒋᐊᕈᓐᓇᖃ ᐊᑐᐊᒐᖏᓐᓂᒃ ᐱᔾᔪᑎᖃᖅᑐᓂᒃ 

ᐅᕕᓂᕐᒥ ᐊᒥᐊᖓᓂᒃ ᐱᐅᔅᓴᖏᓐᓂᐅᔪᓂᒃ ᑖᒃᑯᐊᓗ 

ᐅᖃᐅᓯᐅᖃᑦᑕᖅᑐᑦ 

ᐊᑲᖅᓴᖏᓐᓂᐅᖃᑦᑕᖅᓯᒪᓂᕋᖅᑕᐅᔪᑦ ᐊᓂᒍᖅᓯᒪᔪᑦ 

ᑕᒪᒃᑯᐊ ᐃᖅᑲᓇᐃᔭᖅᑏᑦ ᑭᓇᑐᐃᓐᓇᕐᒧᑦ 

ᐅᖃᕆᐊᖅᑐᕐᕕᖃᖅᑑᔮᕈᓐᓃᕐᖓᑕ.  

 

ᐊᖓᔪᖅᑳᒥᓂᒃ ᐃᓱᒫᓘᑎᖃᕐᖓᑕ. 

ᑕᐃᒪᐃᓕᓚᐅᖅᑐᖓᓕ ᒥᓂᔅᑕ ᑕᒪᒃᑯᓂᖓ 

ᑲᒪᒋᔭᖃᕆᐊᕈᓐᓇᖅᑳ ᐅᖃᐅᓯᐅᓯᒪᔪᓂᒃ ᐊᒻᒪᓗ 

ᒪᓕᒐᓕᐅᕐᕕᖕᒧᑦ ᐅᓂᒃᑳᖃᕆᐊᖅᑐᓕᕐᓗᓂ ᖃᓄᖅ 

ᐋᖅᑭᒋᐊᕆᓯᒪᒻᒪᖔᖅ ᐊᓯᔾᔩᓯᒪᒻᒪᖔᕐᓘᓐᓃᑦ 

ᐅᕝᕙᓘᓐᓃᑦ ᖃᓄᖅ ᐃᓱᒪᔅᓯᐅᕈᑎᖃᕐᒪᖔᔅᓯ 

ᑐᑭᒧᐊᒍᑎᔅᓴᖃᕐᓂᐊᕐᓗᓯ ᑕᒪᑐᒧᖓ. ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᓂᕆᓂᕐᒧᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᒪ 

ᑕᐃᒪᐃᓕᐅᖁᔭᖏᑦᑎᐊᕐᒧᑦ ᑕᐃᒪ ᐸᒡᕕᓴᖕᓂᕐᒥᒃ 

ᖃᓄᐃᑦᑐᑐᐃᓐᓇᑦᑎᐊᒥᒃ ᒐᕙᒪᐅᔪᖅ ᑲᑎᖅᓱᓂᒃ 

ᐊᓯᔾᔨᖅᓯᒪᔪᓂᒃ ᐊᑐᐊᒐᕐᓂᒃ ᐊᑐᐃᓐᓇᕈᖅᑎᓪᓗᒍᓗ 

ᓈᒻᒪᒃᓴᖏᓐᓂᖅ. ᐊᑏ ᖃᐅᔨᒃᑲᖅᑲᐅᖅᑎᖏᓪᓗᒍ 

ᑲᔪᖏᖅᓴᖅ ᑭᓇᑐᐃᓐᓇᖅ ᐃᖅᑲᓇᐃᔭᖅᑏᑦ 

ᐊᖓᔪᖅᑲᐅᑏᑦ ᐊᒃᑎᖕᓂᖅᓴᐅᒐᓗᐊᓪᓗ 

ᐱᑦᑎᐊᖅᑕᐅᖏᑉᐸᑕ ᓵᓚᓯᐊᖑᒃᐸᑕᓘᓐᓃᑦ ᑕᐃᒃᑯᐊ 

ᑎᑎᕋᕐᓗᒍ ᓈᒻᒪᒃᓴᓐᖏᓐᓂᕐᒥᒃ ᑎᑎᕋᕐᓗᑎᒃ ᐊᒻᒪᓗ 

ᑭᓇᑐᐃᓐᓇᖅ ᐱᕕᖃᖅᑐᕆᒍᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᓯᖏᑎᒍᓪᓘᓐᓃᑦ 

ᐱᓕᕆᕝᕕᒃᑯᑦ ᐃᖅᑲᓇᐃᔮᖅᑖᕋᓱᒍᒪᖅᑰᔨᒍᑎᒃ 

ᐳᖅᑐᓂᖅᓴᒥᒃ ᐊᑦᑎᖕᓂᖅᓴᒥᓪᓘᓐᓃᑦ ᐃᓂᐅᑉ 

ᐱᓇᓱᒋᑦ. ᐊᖏᖅᑕᐅᓯᒪᓇᓱᒋᐊᖃᓐᖏᑦᑐᑎᑦ. 

ᑕᐃᒪᐃᓕᐅᑦᑎᐊᒻᒪᕆᓪᓗᑕ ᐊᖓᔪᖅᑳᕐᓂᒃ -

ᑕᐅᓐᖏᒃᑲᓗᐊᕐᓗᓂ.  

 

ᓵᓚᒃᓯᐊᖃᕐᓂᕐᒧᑦ ᐃᓂᖃᓐᖏᒻᒪᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᑦ ᓇᓂᑐᐃᓐᓇᖅ, ᒐᕙᒪᓕᕆᓂᒃᑯᑦ 

ᐅᕝᕙᓘᓐᓃᑦ ᓄᓇᕗᓕᒫᕐᒧᑦ. ᐅᖃᖅᑏ, ᑖᓐᓇ 

ᐱᑕᖃᓐᖏᑦᑎᐊᒻᒪᕆᒋᐊᓕᐅᒍᓗᐊᖅ 

ᐱᓕᕆᖃᑎᒌᓐᓇᕐᓂᐊᖅᐸᒃᑲ ᐱᓕᕆᕝᕕᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ 

ᓈᒻᒪᒃᑐᒥᒃ ᐱᔭᐅᖁᓪᓗᒋᑦ. ᓇᓂᓕᒫᖅ 

ᑭᓇᑐᐃᓐᓇᕐᓗᓂ ᐱᑦᑎᐊᖅᑕᐅᓱᕆᓐᖏᒃᑯᓂ 

ᐃᒃᐱᒍᓱᑉᐳᒍᑦ ᐊᑦᑎᓐᓂᖅᓴᐅᖅᑰᔨᒍᑎᒃ. 

ᖁᕕᐊᓱᒃᑎᐊᕋᔭᖅᑐᖓ ᐅᖄᓚᕕᐅᔪᓐᓇᑦᑎᐊᖅᑐᖓ 

ᑎᑎᕋᕐᓗᑎᓪᓘᓐᓃᑦ ᑲᔪᖏᖅᓴᕐᓗᒋᓪᓗ 

ᑎᑎᕋᖁᓗᒋᑦ ᐅᓂᒃᑳᕆᓗᒍᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ. 

 

ᐊᐱᖅᑯᑦ 1187 - 5(2): ᓄᑖᖅ 

ᐃᓕᓐᓂᐊᕐᕕᒃᓴᖅ ᑕᓗᕐᔪᐊᓂ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒋᔭᑉᓯ ᐅᑉᓗᒃᑰᖅᐸᑉᕼᐃ. 

ᓇᑦᓯᓕᖕᒥᐅᑕᐅᖃᑎᒃᑲᓪᓗ.  

 

ᐅᖃᖅᑎᑦᓯᔩ, ᐅᑉᓗᒥ ᐊᐱᖅᑯᑎᖃᕈᒪᔪᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑕ ᒥᒃᓵᓄᑦ. 

ᐆᒥᓐᖓ ᐊᐱᕆᔪᒪ’ᓗᖓ ᑭᓪᒐᖅᑐᖅᑕᒻᓂᒃ 

ᓇᑦᓯᓕᖕᒥᐅᑕᕐᓂᒃ. ᐊᐱᕆᖃᑦᑕ’ᒪᑕ ᖃᑯᒍᓕ 

ᐃᓕᓐᓂᐊᕐᕕᒻᒥᒃ ᓄᑖᕐᒥᒃ ᑕᑯᔪᒫᖅᐱᑕ ᑕᐃᑲᓂ 

ᑕᓗᕐᔪᐊᓂ?  

 

ᒥᓂᔅᑕ ᒫᓐᓇ ᑐᓴᖅᑎᑦᑎᔪᓐᓇᖅᐸ, ᖃᓄᐃᑦᑑᓕᖅᐸ 

ᑖᒻᓇ ᐸᕐᓇᒃᑕᐅᓯᒪᔪᖅ ᑖᓐᓇ ᐃᓕᓐᓂᐊᕐᕕᒃᓴᖅ 

ᑕᐃᑲᓂ ᑕᓗᕐᔪᐊᑦ ᓄᓇᖓᑕ ᐃᓗᐊᓂ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᓇᑯᕐᒦᕆᕙᕋ ᓇᑦᓯᓕᐅᑉ ᒪᓕᒐᓕᐅᖅᑎᖓ 

ᐊᐱᖅᓱᕐᒪᑦ.  

 

ᐅᖃᖅᑏ, ᑖᓐᓇ ᓇᑦᓯᓕᐅᑉ ᐃᓕᓐᓂᐊᕐᕕᖓ 

ᑕᓗᕐᔪᐊᕐᒥ ᖃᐅᔨᒪᔭᕗᑦ 103-ᓂᑦ 103% 

ᐊᑐᖅᑕᐅᑎᒋᓂᖃᖅᓯᒪᒻᒪᑦ ᐊᖏᓂᖓ ᑕᐅᑐᓪᓗᒍ 

ᐊᒻᒪᓗ ᐃᓕᓐᓂᐊᖅᑎᖁᑎᖏᑦᑕ ᐊᒥᓲᓂᖏᑦ 

ᑕᐅᑐᒃᑯᑦᑎᒍᑦ. ᑕᐃᒪᐃᓐᓂᑯᖓᓄᑦ ᑖᓐᓇ 

ᐊᑭᑐᔪᖅᑐᕈᑎᓄᑦ ᐸᕐᓇᓯᒋᐊᓚᐅᖅᓯᒪᒐᑦᑎᒍᑦ 

ᐊᒻᒪᓗ ᒫᓐᓇᒃᑯᑦ ᑐᑭᓯᐅᒪᔭᒃᑯᑦ ᑕᕝᕙᓂ 2021-

2022 ᐊᕐᕌᒍᖓᓂ ᑎᑎᕋᐅᔭᖅᑕᐅᓂᖓ 

ᑲᔪᓯᒋᐊᓕᒃ. ᐅᖃᖅᑏ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᓐᖏᑦᑐᖅ ᑐᕼᐋᔭᐅᕗᖅ 

ᑕᐅᑐᒃᑕᐅᓪᓗᓂᓗ.  

 

(ᑐᓵᔨᑎᒍᑦ) ᐅᖃᖅᑏ, ᒪᒃᑯᑦᑐᐃᑦ 

ᐃᓕᓐᓂᐊᖅᓯᒪᓐᖏᑦᑑᒐᓗᐊᖅ ᖃᖓᑲᓪᓚᓂᑦ 

ᑖᔅᓱᒧᖓ ᓄᕙᒡᔪᐊᕐᓂᕐᒧᑦ ᐱᔾᔪᑎᖃᖅᖢᑎᑦ. 

ᐃᓅᓯᖅ ᐅᑎᖅᐸᓪᓕᐊᕋᔮᖕᒪᑦ. ᐃᓕᓐᓂᐊᖅᑏᑦ 

ᖁᕕᐊᓱᒃᑐᒻᒪᕆᐅᓂᐊᖅᑐᑦ ᐅᑎᕐᓂᐊᕈᑎᒃ 

ᐃᓕᓐᐊᓂᕐᕕᖕᓄᑦ ᐃᓕᓐᓂᐊᕈᑦᓴᓄᓪᓗ.  

 

ᑕᐃᒪ ᒪᒃᑯᑦᑐᑦ ᐊᖓᔪᖅᑳᖏᓪᓗ ᑕᓗᕐᔪᐊᒥ 

ᖁᕕᐊᓱᓕᖅᑎᒃᑲᓐᓂᒻᒪᕆᖕᓂᐊᕋᕕᒋᑦ, ᒥᓂᔅᑕ, 

ᐅᖃᐅᑎᔪᓐᓇᖅᐱᑎᒎᑦ ᖃᓄᓪᓚᑦᑖᖅ ᖃᖓᓪᓚᑦᑖᖅ 

ᓂᕆᐅᓐᓂᐊᕐᒪᖔᑕ ᓄᑖᕐᒥᒃ ᐃᓕᓐᓂᐊᕐᕕᐅᑉ 

ᒪᑐᐃᕐᓂᕆᓂᐊᖅᑕᖓᓂ ᑕᓗᕐᔪᐊᕐᒥ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᒥᓱᒻᒪᕇᑦ ᓄᓇᓕᒋᔭᕗᑦ 

ᓄᑖᒥᒃ ᐃᓕᓐᓂᐊᕐᕕᒻᒥ ᑕᑯᔪᒪᔪᕋᓴᐅᑎᓪᓗᒋᑦ 

ᐊᒻᒪᓗ ᑖᓐᓇ ᐊᑭᑐᔪᖅᑐᕈᑎᑦᑎᓐᓂ 

ᐸᕐᓇᐅᓯᕆᕙᓪᓕᐊᔭᕋᓗᐊᕗᑦ.  

 

ᑭᓯᐊᓂ ᐅᖃᓪᓚᑦᑖᕈᓐᓇᕐᓇᖓ ᐅᓇ ᐊᕐᕌᒍ 

ᑕᖅᑭᖓᓘᓐᓃᑦ ᐃᓕᓐᓂᐊᕐᕕᒻᒥ ᓄᑖᒥᒃ 

ᓴᖅᑭᖅᑐᖃᕋᔭᖅᑐᖅ. ᒫᓐᓇᒃᑯᑦ 

ᐊᕐᕌᒍᕆᓂᐊᖅᑕᑦᑎᓐᓂᑦᑕᐅᖅ ᐊᓯᖏᓐᓂᒃ 

ᐊᑭᑐᔪᖅᑐᕈᑎᓂᑦᑕᐅᖅ ᑲᒪᒋᔭᖃᕐᒥᒐᑦᑕ. 

ᑭᓯᐊᓂᑦᑕᐅᖅ.  

 

ᓲᕐᓗ ᑕᒪᓐᓇ ᐊᑦᑐᐊᓂᖃᖅᐸᑦ ᓄᕙᒡᔪᐊᕐᓇᖅ-19-

ᒧᑦ ᐊᔾᔨᒌᓐᖏᑦᑐᓂᑦ ᐱᔾᔪᑎᖃᕐᓗᑕᓘᓐᓃᑦ 

ᑭᖑᕙᕆᐊᕌᕐᔪᑐᐃᓐᓇᕆᐊᖃᕐᒪᑕ ᑖᓐᓇ ᑕᒪᒃᑯᐊ 

ᐃᓱᒪᒋᔭᐅᖁᑐᐃᓐᓇᕆᕙᕗᑦ. ᐅᖃᖅᑏ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᒪᑦᓯᐊᕐᒪᑦ. ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ 

ᖃᓄᖅ ᑭᖑᕙᕆᐊᕐᓗᓂᓘᓐᓃᑦ ᒥᑭᔪᒥᒃ 

ᐅᕝᕙᓘᓐᓃᑦ ᐅᖓᕙᕆᐊᕐᓗᓂ ᐊᖏᔪᒥᒃ. ᓇᓕᐊᒃ 

ᓇᓗᓇᕐᒪᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᕆᔭᕋᓗᐊᕋ ᐊᕐᕌᒍᒥ 

ᑭᖑᓪᓕᖅᐹᕆᓕᕐᓗᓂᐅᒃ ᓂᕈᐊᖅᑕᐅᓯᒪᕕᑦᑎ 

ᒪᓕᒐᓕᐅᕐᕕᖕᒥ. ᐱᕕᖃᒃᑲᓐᓂᕐᓂᐊᕋᑦᑕ ᑕᐃᒪ 

ᐊᑕᐅᓯᐊᕐᓗᑕ ᕿᒥᕐᕈᓗᒋᑦ ᒐᕙᒪᒃᑯᑦ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᖏᑦ ᐅᑭᐊᒃᓵᖅ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᐱᑕᖃᖅᑎᑦᑎᓂᐊᕐᓂᖅ 

ᖃᓄᐃᓕᖓᓕᕐᓂᖏᑦ ᐃᒡᓗᕐᔪᐊᓕᐅᕐᓂᕐᒧᑦ ᓄᑖᕐᒥᒃ 

ᐃᓕᓐᓂᐊᕐᕕᒻᒥ ᑕᓗᕐᔪᐊᕐᒥ ᑲᑎᒃᑯᑦᑕ ᐅᑭᐊᒃᓵᖅ 

ᑲᑎᒪᕐᔪᐊᕐᓂᖅ ᑕᖅᑭᑦ 6-ᖑᓂᐊᖅᑐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᖅ. ᐅᖃᖅᑏ, ᐄ, ᑖᒃᑯᐊ 

ᐊᑭᑐᔪᖅᑐᕈᑎᕗᑦ ᑲᔪᓯᒍᑎᒋᕙᓪᓕᐊᓯᒪᔭᕗᑦ 

ᑐᓴᖅᑎᑦᑎᒋᐊᒃᑲᓐᓂᕈᓐᓇᓛᖅᑐᒍᑦ 

ᐅᑭᐊᒃᓵᖑᓂᐊᖅᑐᒥᒃ ᖃᓄᐃᓕᖓᓕᕐᒪᖔᑕ, 

ᓇᒦᓕᕐᒪᖔᑕᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 

ᐋᖁᐊᖅ. 

 

ᐊᐱᖅᑯᑦ 1188 - 5(2): ᓇᓕᕌᕈᑏᑦ 

ᐸᖅᑭᔭᐅᕕᐅᒍᓐᓇᖅᑐᓄᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 

ᐊᐱᖅᑯᑎᓐᓅᓚᐅᓐᖏᓐᓂᓐᓂ ᐃᕐᖑᑕᕋ 17-ᓂᒃ 

ᓇᓪᓕᐅᑎᕕᖃᑦᑎᐊᕆᑦ. ᑕᐃᓐᓇ ᐃᓄᖕᓄᑦ 

ᐊᔾᔨᐅᓐᖏᑦᑑᖃᑕᐅᖕᒪᑦ. ᖃᓪᓗᓈᓂ ᐸᖅᑭᔭᐅᔪᖅ. 

ᖁᔭᓐᓇᒦᕈᒪᔭᒃᑲ ᒐᕙᒪᒃᑯᑦ ᐸᖅᑭᒃᓯᖕᒪᑕ ᑖᒃᑯᐊ 

ᖃᖓᑭᐊᖅ 

ᐸᖅᑭᓛᖅᑕᒃᓴᕆᒐᓗᐊᖅᐸᕗᑦ ᓄᓇᓕᖁᑎᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. ᐊᐱᖅᑯᑎᒃᑲ 

ᑕᖃᔭᒃᓴᕋᓗᐊᖏᑦ ᑕᐃᒪᐃᑉᐸᑦ, 

ᐊᖏᖅᑕᐃᓐᓇᕆᔪᓐᓇᖅᑕᖏᑦ ᐊᐱᖅᑯᑎᓕᒫᒃᑲ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᖅᑰᕋᑦᑕ 

ᓴᓐᖏᔪᒻᒪᕆᖕᒥᒃ ᑲᓱᖅᓯᒪᓂᑦᑎᓐᓂᒃ ᐸᒻᒥᐅᕐᓂᕐᒧᑦ 

ᐃᒡᓗᖁᑎᑦᑎᓐᓂ ᐊᒻᒪᓗ ᐃᓱᒪᓕᕆᓂᐅᑉ 

ᒥᒃᓗᐊᕐᓂᖓ. 11-16-ᖑᒃᐸᑕ ᐃᒡᓗᒥ ᐊᑕᐅᓯᕐᒥᒃ, 

ᑕᐃᒪᐃᑉᐸᖦᖢᓂ ᑕᖅᑳᓂ ᓯᓂᑦᑎᐊᕐᕕᒃᓴᒥᒃ 

ᐅᕝᕙᓘᓐᓃᑦ ᓂᐱᖃᓐᖏᑦᑐᒥᒃ ᐃᓄᑑᕝᕕᒻᒥ 

ᐃᓱᒪᓂᕐᒧᑦ ᓴᐃᓕᓗᓂ ᐊᔪᕐᓇᖅᑐᒻᒪᕆᐅᖕᒪᑦ. 

 

ᐅᖃᖅᑏ, ᐃᓄᑦᑎᓐᓄᑦ ᐱᐅᔪᒻᒪᕆᐅᒐᔭᖅᑐᖅ 

ᐅᐸᒐᒃᓴᖃᖅᐸᑦ ᕿᓚᒻᒥᐅᒐᓗᐊᖅᐸᑦ, ᐃᒪᓐᓇ 

ᐃᓄᑑᑲᐃᓐᓇᕐᕕᒃ, ᓇᖕᒥᓂᖅ ᐃᓄᑑᑲᐃᓐᓇᕐᕕᒃᓴᒥᒃ. 

ᐃᑲᔫᑎᑦᑎᐊᒻᒪᕆᒃᑲᔭᖅᑐᖅ ᐃᓱᒪᖓᑕ 

ᖃᓄᐃᓐᖏᓐᓂᖓᓄᑦ ᐃᓅᓯᑦᑎᐊᕐᓂᖓᓄᓪᓗ. 

 

ᐅᖃᖅᑏ, ᒥᓂᔅᑕ ᐅᓂᒃᑳᕈᓐᓇᖅᐹ ᓇᓖᕌᕈᑎᓂᒃ 

ᐃᓱᒪᒃᓴᖅᓯᐅᕈᑕᐅᔪᖃᕐᒪᖔᖅ ᐱᑕᖃᓕᕐᓗᓂ 

ᕿᓚᒥᐅᔪᒃᑯᑦ ᓯᕕᑭᑦᑐᒃᑯᑦ ᐃᒡᓗᖃᖅᑎᑦᑎᓂᕐᒥᒃ 

ᓄᓇᓕᖕᓂ ᑖᒃᑯᐊ ᐸᒻᒥᐅᖅᑐᖃᐅᖅᑐᒻᒪᕇᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᐊᐱᖅᓱᒐᕕᑦ. 

ᖁᕕᐊᑐᐃᓐᓇᖃᑦᑕᕋᒪᓕ ᐊᐱᖅᓱᖅᑕᐅᒐᐃᒐᒪ 

ᐊᑐᖃᑦᑕᕋᒃᑭᑦ ᑕᐃᒃᑯᐊ ᖃᓄᖅᑑᕈᑎᒋᓪᓗᒋᑦ 

ᐅᕙᖓ ᐃᖅᑲᓇᐃᔭᖅᑎᖏᓐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᖃᕈᓐᓇᖅᑐᖓ ᑖᓐᓇ 

ᐊᒃᖢᓂᕐᒧᑦ ᒥᑭᑦᑎᑎᓐᓂᒃ ᐊᕐᕌᒍᑕᒫᑦ 

(ᑐᓵᔨᑎᒎᕈᓐᓂᖅᑐᖅ) ᐃᑯᕐᕋᖅ, ᑐᕌᖅᑕᕗ-ᖃᕋᑦᑕ. 

ᖃᓄᖅ ᑕᐃᒃᑯᐊ ᑐᕌᕋᓱᐊᖅᑕᕗᑦ ᐃᑯᕐᕋᖅ.  

 

(ᑐᓵᔨᑎᒍᑦ) ᑲᑎᒪᓂᕐᒥ ᐊᕐᕌᓂ 

ᓄᓇᓕᓐᓃᓐᖔᖅᑐᓕᒫᑦ ᓄᓇᓕᓕᒫᑦ 

ᑭᒡᒐᖅᑐᖅᑕᐅᓚᐅᕐᒪᑕ ᑲᑎᒪᓂᕐᒥᒃ. ᑐᕌᒐᖃᖅᑐᑎᒃ 

ᐃᓄᐃᑦ ᐅᑎᕐᓗᑎᒃ ᓄᓇᓕᒻᒥᖕᓂᑦ. ᓄᓇᓖᑦ 

ᖃᐅᔨᒪᑦᑎᐊᓂᖅᓴᐅᒻᒪᑕ ᐊᑐᐃᓐᓇᐅᒻᒪᖔᑕ ᑭᓱᐃᑦ 

ᐊᑐᖅᑕᐅᓐᖏᓗᐊᕐᒪᖔᑕᓗ. ᐊᒻᒪᓗ, ᐅᑎᕐᓗᑎᒃ 

ᑭᓱᓂᒃ ᐃᓂᑕᖃᕐᒪᖔᑦ ᑕᖃᐃᖅᓯᕐᕕᒃᓴᒥᒃ. 

ᐅᖃᖅᑏ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓄᓇᕗᒻᒥ ᑕᑯᒃᓴᐅᓐᖏᑦᑐᒥ 

ᐊᖏᕐᕋᖃᓐᖏᑦᑐᒥ ᖃᐅᔨᓴᕐᓂᖅ ᓴᖅᑭᑕᐅᓚᐅᖅᑐᖅ 

ᓯᑏᕝᕙᒥ 2020-ᒥ. ᑐᓴᕐᓂᓐᖏᑦᑐᒻᒪᕆᖕᓂᒃ 

ᓈᓴᐅᑎᓂᒃ ᖃᓄᖅ ᐸᒻᒥᐅᕐᓂᕐᒧᑦ ᓄᓇᓕᖏᓐᓂ 

ᐅᖅᓱᖅᑑᖅ. 54-ᖑᓗᐊᖅᑐᑦ ᓄᓇᓕᖕᓂ ᐅᖃᖅᑏ, 

ᓯᓂᒋᐊᖃᑦᑕᓚᐅᕐᒪᑕ ᐃᒡᓘᑉ ᐃᓗᐊᓂ 

ᓯᓂᒡᕕᐅᓐᖏᑦᑐᒥᒃ. ᐅᖃᖅᑏ, ᐳᓛᕐᕕᖕᒥ 

ᓯᓂᖃᑦᑕᓚᐅᖅᑐᑦ, ᐅᐊᓴᐅᑎᖃᕐᕕᓐᓂ, ᐊᒻᒪᓗ 

ᑐᖅᓲᖏᓐᓂ. ᐃᓚᖏᑦ ᓱᒡᓗᑯᑖᓂᒃ 

ᓯᓂᖃᑦᑕᓚᐅᖅᑐᑦ, ᓂᕿᓕᐅᕐᕕᖕᒥ, 

ᓱᓇᒃᑯᑖᒃᑯᕕᓐᓂ, ᐅᕝᕙᓘᓐᓃᑦ ᐃᒡᓘᑉ ᐊᑖᓂ 

ᐳᒃᑭᓐᓂᖓᓂᒃ. 

 

ᐅᖃᖅᑏ, ᒥᓂᔅᑕ ᐊᖏᕋᔭᖅᐸ ᑖᓐᓇ ᐃᓂᒥᒃ 

ᓴᓂᕐᕙᐃᓯᒪᖃᖅᑐᑦ, ᐃᓂᑕᖃᖅᐸᑦ ᐃᓄᐃᑦ 

ᓯᓂᑦᑎᐊᕐᕕᒋᔪᓐᓇᖅᑕᖓᓂᒃ ᐅᓐᓄᐊᒃᑯᑦ, 

ᓇᓖᕌᕋᒃᓴᑦᑎᐊᕙᐅᓂᖅᓴᐅᒐᔭᕐᒪᑦ ᐅᐊᓴᕐᕕᖕᓂ 

ᓯᓂᒐᓱᓪᓗᓂ ᑐᖅᓲᕐᓂᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᓂᔅᑕ ᓯᐅᑎᐊᐱᒃ. 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓯᐅᑎᐊᐱᐅᒧᑦ ᑐᓵᓗᐊᓕᖅᑕᕋ.  

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᒐᕕᑦ 

ᐊᖏᕐᕋᖃᓐᖏᓐᓂᖅ ᓄᑖᖑᓐᖏᒻᒪᑦ. 

ᐊᐃᑦᑖᖑᒐᓗᐊᖅ. ᓄᓇᕗᓕᒫᒥ ᑕᑯᒃᓴᐅᓐᖏᑦᑐᒃᑯᑦ 

ᐊᖏᕐᕋᖃᓐᖏᑦᑐᓄᑦ ᑕᐃᔅᓱᒧᖓ 

ᐅᖃᐅᓯᖃᖃᑦᑕᔪᒐᒪ ᓇᕈᓯᒪᒐᕕᑦ ᓄᓇᕗᒻᒥ 

ᐋᑐᕚᒧᓪᓗ. ᑖᓐᓇ ᐅᓂᒃᑳᖅ ᓄᒫᓇᖅᑐᖅ. 

ᓄᒫᓇᓪᓚᕆᑦᑐᖅ. ᐊᐃᑦᑖᖑᒐᓗᐊᖅ. 

ᐋᖅᑭᒃᑕᐃᓐᓇᕆᔪᓐᓇᓐᖏᓐᓇᒃᑯ ᑕᒫᓂ 

ᑲᑎᒪᕐᔪᐊᕐᓂᕐᒥᒃ ᑭᓯᐊᓂ ᐆᑦᑐᕋᓱᖃᑦᑕᖅᓯᒪᔪᒍᑦ 

ᐃᑲᔪᓯᖅᑕᐅᖃᑦᑕᕋᕕᑦ ᐅᕙᓂ ᐃᒡᓗᕐᔪᐊᒥ ᐊᕐᕌᒍᓂᒃ 

ᐱᖓᓱᓂᒃ. ᑕᒪᒃᑯᐊ ᐊᖏᕐᕋᖃᓐᖏᓐᓂᕐᒧᑦ 

ᑐᑭᒧᐊᑦᑎᑦᑎᓂᖅ ᐃᖅᑲᓇᐃᔭᖅᑎᑖᒃᑲᓐᓂᖅᓯᒪᔪᑦ 

ᐊᖏᖅᑕᐅᔾᔪᑎᒋᔪᓐᓇᖅᑕᖏᑦ ᒐᕙᒪᑐᖃᒃᑯᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᖃᓗᐊᕈᓐᓇᓐᖏᑕᕋ ᖃᓄᖅ 

ᐱᒻᒪᕆᐅᑎᒋᒻᒪᖔᖅ ᐃᓄᖕᒧᑦ ᐃᓅᑉ ᐃᓱᒪᖓᑕ 

ᖃᓄᐃᓐᖏᑦᑕᕆᐊᖃᕐᓂᖓ. ᓯᓂᒡᕕᒃᓴᖃᑦᑎᐊᕐᓗᓂ, 

ᓴᐃᓕᕕᒃᓴᖃᑦᑎᐊᕐᓗᓂ, ᐊᒻᒪᓗ ᐊᑲᐅᓗᓂ ᑎᒥᒃᑯᑦ. 

ᐊᒻᒪᓗ ᑕᐃᒪᐃᑦᑐᒥᒃ ᐱᖃᕋᑦᑕ ᓄᓇᕗᒻᒥᐅᑦ ᑕᐃᒪ 

ᐅᓄᕐᒪᑕ ᑕᐃᒪᐃᑦᑐᒥᒃ ᐃᓂᒃᓴᖃᓐᖏᑦᑐᑦ. 

 

ᐅᖃᖅᑏ, ᑕᐃᒪᐃᑲᐃᓐᓇᑐᐃᓐᓇᖅᑎᓪᓗᒍᓗ -

ᑐᐃᓐᓇᕋᓗᐊᖅᑎᓪᓗᒍ ᑖᒃᑯᐊ ᑕᖃᐃᖅᓯᕐᕕᒃᓴᓂᒃ 

ᐃᓄᖕᓄᑦ ᕿᓚᒻᒥᐅᔪᖅ ᓯᕕᑭᑦᑐᒃᑯᑦ 

ᓈᒻᒪᑦᑎᐊᖅᑐᒥᒃ ᐊᑦᑐᖅᓯᓂᖃᕈᓐᓇᕐᒪᑦ ᐃᓱᒪᖏᑦᑕ 

ᖃᓄᐃᓐᖏᑦᑎᐊᕐᓂᖏᓐᓂᒃ ᑎᒥᖏᑦᑕᓗ. 

 

ᐅᖃᖅᑏ, ᒥᓂᔅᑕ ᐅᖃᖅᓯᒪᔪᓐᓇᖅᐹ ᑕᑯᓇᓪᓗᓂᓗ 

ᓇᓖᕌᕋᒃᓴᐃᑦ ᑕᖃᐃᖅᓯᕐᕕᒃ 

ᐃᒡᓗᒋᔭᐅᑲᐃᓐᓇᕋᔭᖅᑐᓂᒃ ᐅᖅᓱᖅᑑᒥ? ᐊᒻᒪᓗ 

ᐅᓂᒃᑳᕐᓗᓂ ᒪᓕᒐᓕᐅᕐᕕᖕᒧᑦ 

ᖃᐅᔨᔭᒥᖕᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᓯᒪᔪᓐᓇᕐᒪᖔᕐᒪ 

ᑕᖃᐃᖅᓯᕐᕕᒃᓴᒥᒃ, ᑭᓯᐊᓂ ᐅᖃᖅᓯᒪᔪᓐᓇᖅᑐᖓ 

ᐃᖅᑲᓇᐃᔭᖅᑎᒃᑲ ᐱᓕᕆᖃᑎᖃᕐᓗᑎᒃ 

ᓄᓇᓕᖁᑎᖕᓂ ᐃᓂᒃᓴᖅᑕᖃᕋᔭᕐᒪᖔᖅ 

ᑕᖃᐃᖅᓯᕐᕕᒃᓴᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ 

ᐲᑐᓴᓐ. 

 

ᐊᐱᖅᑯᑦ 1189 - 5(2): ᐃᓅᓯᕐᓗᒃᑐᓕᕆᔾᔪᑎᑦ 

ᐃᓕᓐᓂᐊᕐᕕᑦᑎᓐᓂ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓂᕈᐊᖅᑕᐅᕕᒋᓯᒪᔭᓐᓄᑦ. ᐊᒻᒪᓗ ᐅᔪᕈᑯᓗᒐ ᕼᐊᓗ 

ᐊᐃᕕ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐅᓪᓗᒥᒃᑲᓐᓂᖅ ᑖᒃᑯᐊ ᖁᐊᖅᓵᓇᖅᑐᒥᒃ 

ᓈᓴᐅᑎᖏᓐᓂᒃ ᐅᖃᐅᓯᖃᖅᑐᖅ ᐋᓐᓂᖅᓯᕆᓂᕐᒥᒃ 

ᓄᓇᕗᒻᒥ ᐃᓕᓐᓂᐊᕐᕕᒻᒥ. ᐊᒻᒪᓗ 

ᖃᓄᐃᓕᐅᕈᑎᒃᓴᖃᕈᓐᓇᓐᖏᑦᑐᑦ 

ᐊᖅᑭᒃᓯᓇᒐᓱᓪᓗᒍ ᑖᓐᓇ. 

 

ᒥᓂᔅᑕᖃᐃ ᑐᑭᓯᓇᖅᓯᑎᑦᑎᒍᓐᓇᖅᐸ ᖃᓄᖅ 

ᐅᖃᓪᓚᐅᔾᔨᓂᕐᒧᑦ ᐃᖅᑲᓇᐃᔮᑦ 

ᓴᓂᕐᕙᖅᑕᐅᖃᑦᑕᖅᑐᑦ ᓄᓇᕗᒻᒥ ᐃᓕᓐᓂᐊᕐᕕᖕᓂ 

ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐅᖃᓪᓚᐅᔾᔨᓂᕐᒥᒃ 

ᐃᓱᒪᒥᒍᑦ ᐃᑲᔪᖅᑐᐃᔪᓐᓇᖅᑐᑦ 

ᐃᓕᓐᓂᐊᖅᑎᖁᑎᓐᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᐅᔪᒧᓪᓗ ᖁᔭᓐᓇᒦᒃ. ᐅᖃᖅᑏ, 

ᐱᓕᕆᕝᕕᕗᑦ ᐃᓕᓐᓂᐊᕐᕕᖕᒥ ᐱᓕᕆᔩᑦ ᑖᒃᑯᐊ 

ᐃᓕᓐᓂᐊᕐᕕᓕᒫᑦ ᑕᕝᕙ ᐃᑲᔪᖅᑎᖃᐅᓲᖑᕗᑦ.  

 

ᐅᖃᖅᑎ ᐃᓚᖏᑦ ᐃᓕᓴᐅᑎᐅᕙᒃᑐᑦ 

ᐃᓅᓯᓕᕆᕕᒃᑯᑦ ᐃᓗᐊᓂ ᐱᖃᓯᐅᔾᔨᕙᒃᑐᑦ 

ᐃᓱᒪᖃᑦᓯᐅᕐᓂᕐᒧᑦ ᖃᓄᐃᖏᑦᓯᐊᕐᓂᕐᒧᑦ 

ᓱᖁᓯᖅᑕᐃᓕᒪᓂᕐᒧᑦ ᐃᓅᓯᖃᑦᓯᐊᕐᓂᖅ. 

ᓈᒻᒪᒃᑐᒥᒡᓗ ᐃᓱᒪᖃᕈᓐᓇᕐᓂᖅ ᑭᓱ 

ᐃᓕᓴᖅᑕᐅᕙᒃᑐᑦ ᖃᓄᖅ ᐊᐅᓚᒋᐊᖏᑦ 

ᐃᒃᐱᓐᓇᐃᓂᕆᕙᑦᑕᖏᑦ ᓲᕐᓗ ᐅᑭᐅᖅᑕᖅᑐᒥ 

ᓈᓴᐃᓯᕆᓂᖅ ᖃᐅᔨᒪᔪᑦ ᕿᑐᕐᖓᕗᑦ 

ᑲᒪᒋᔭᒃᓴᕗᑦᓚᔪᑦ ᖁᓄᔪᕐᓂᐊᖅᐸᑦᑐᑦ ᐱᓪᓗᒋᑦ 

ᐅᖃᐅᓯᐅᖕᒥᔪᖅ ᑖᓐᓇ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᖕᓄᑦ ᒥᔅᑕ ᐱᑕᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᐃᓕᑕᕆᒐᓗᐊᖅᑕᒃᑲ ᐊᒥᓱᑦ ᐃᓕᓐᓂᐊᕐᕖᑦ 

ᐃᓕᓴᕐᕕᖕᓂᒃ ᐃᑲᔪᖅᑎᖃᐅᓲᖑᖕᒪᑕ 

ᐃᓅᓯᓕᕆᔨᖃᓲᖑᖕᒪᑕ ᐃᑲᔪᖅᓯᓪᓚᕆᒃᐸᒃᑐᐃᑦ 

ᐃᒃᐱᒍᓱᑦᓯᐊᕐᓂᕐᒥᒃ ᐃᓱᒪᑦᑎᐊᕈᓐᓇᕐᓂᕐᒧᓪᓗ ᐊᒻᒪ 

ᐃᓕᖅᑯᓯᕐᒧᑦ ᐃᓕᓴᖅᑕᐅᓪᓗᑎᒃ. ᑭᓯᐊᓂ 

ᐃᓚᐃᓐᓇᑯᓗᖏᑦ ᑕᓪᓕᒪᐃᓐᓇᕈᓗᐃᓪᓘᓐᓃᑦ 

ᐃᓄᓕᕆᔨᖃᓲᖑᖕᒪᑕ ᐃᓕᓐᓂᐊᖅᓯᒪᓪᓚᑦᑖᖅᑐᓂᒃ 

ᐃᒻᒪᖃ ᒪᑯᓇᖓᑦ ᖁᐊᖅᓵᕐᓂᑯᒥᓂᕐᓂᒃ ᐅᕝᕙᓗ 

ᐱᓂᕐᓗᒃᑐᓂᒃ ᖃᐅᔨᓂᑯᓂᒃ ᑕᒪᒃᑯᐊ 

ᐸᖅᑭᔭᐅᑦᓯᐊᖅᐸᖏᒃᑯᑎᒃ ᐃᓅᓱᒃᑐᑦ 

ᐊᖏᓂᖅᓴᐅᓕᕈᒫᖅᑐᖅ ᑭᖑᓂᑦᑎᓐᓂ.  

 

ᖃᓄᖅ ᐱᓕᕆᓇᓱᐊᖅᐱᓯ ᑕᒪᒃᑯᐊ ᓈᒻᒪᒃᑐᒥᒃ 

ᐃᓅᓯᓕᕆᔾᔪᓰᑦ ᐊᑐᐃᓐᓇᐅᑦᓯᐊᖃᑦᑕᖁᓪᓗᒋᑦ 

ᓄᓇᕗᒻᒥ ᐃᓕᓐᓂᐊᖅᑎᐅᕙᑦᑐᓄᑦ ᓱᕈᓯᕐᓂᒃ 

ᖁᓄᔪᖕᓂᐊᖅᖃᑦᑕᖏᒃᑲᓗᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᐱᓂᕐᓗᖕᓂᖅ 

ᐃᓕᓴᕐᕕᖕᓂᒃ ᐱᒻᒪᕆᐊᓘᖕᒪᑦ 

ᐃᓱᒫᓗᓇᒻᒪᕆᒃᖢᓂᓗ ᑲᓇᑕᓗᒃᑖᒥᒃ 

ᓄᓇᕗᒥᑑᖏᑦᑐᖅ ᑕᐃᒪᐃᑦᑑᖕᒪᑦ ᑖᓐᓇ ᐅᖃᓵᕐᒪᑦ 

ᐱᔾᔪᑕᐅᕙᒃᑐᓂᒃ ᐱᓂᕐᓗᒃᐸᒃᑐᐃᓂᓛᒃ ᓯᓚᑖᓂᓗ 

ᐃᓕᓐᓂᐊᕐᕕᓐᓂ ᓄᓇᕗᑦ ᒐᕙᒪᒃᑯᑦ 

ᐱᓇᓱᖕᓂᕆᔭᖓ ᑕᒪᒃᑯᓇᖓᑦ ᐱᓇᓱᒋᐊᖃᕐᒥᔪᖅ. 

ᓄᓇᕗᒻᒥᐅᑦ ᓴᐃᓕᖓᑦᑎᐊᕆᐊᖃᖅᐳᑦ 

ᐱᓕᕆᓇᓱᑦᓯᐊᖅᑐᒻᒪᕆᐅᒍᑦᑕ ᐱᓇᓲᑎᕗᑦ 

ᑕᕝᕙᐅᑎᓪᓗᒋᑦ ᑕᒪᒃᑯᐊ ᓄᖅᑲᐅᓯᖅᑕᐅᖁᓪᓗᒋᑦ 

ᐱᓂᕐᓗᓐᓂᐅᕙᑦᑐᑦ ᐃᓕᓴᕐᕕᓕᒫᕐᓂᒃ. 

 

ᐊᒻᒪ ᐅᖃᖅᑎ, ᐅᓂᒃᑳᓕᐊᖑᓯᒪᔪᑦ ᐱᕙᓪᓕᐊᔪᑎᒍᑦ 

ᐅᖃᕈᒪᑐᐃᓐᓇᖅᖢᒍ ᑕᒪᒃᑯᐊ ᐱᓂᕐᓗᖕᓂᐅᓯᒪᔪᑦ 

ᐃᓛᓐᓂᒃᑯᑦ 

ᐱᓂᕐᓗᖕᓂᖃᑦᓴᐃᓐᓇᕆᐊᑐᖏᑦᑑᒐᓗᐊᑦ 

ᑭᓯᐊᓂᑦᑕᐅᖅ ᐅᓂᒃᑳᕆᔭᐅᕙᖕᒥᖕᒪᑕ 

ᖃᓄᐃᓕᐅᖅᑐᖃᒻᒪᕆᖕᓂᖏᒃᑲᓗᐊᖅᓱᓂ ᑭᓯᐊᓂ 

ᐃᒃᐱᒋᔭᐅᒋᐊᖃᖅᐸᒃᑐᓂᒃ 

ᐃᑲᔪᖅᑐᐃᒐᓱᐊᖃᑦᑕᓚᕿᕗᒍᑦ, 

ᐱᓕᕆᔨᖁᑎᕗᐃᓛᒃ ᐃᓕᓴᕐᕕᖕᓂ ᑕᒪᒃᑯᐊ 

ᐱᓪᓗᒋᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᖑᓪᓕᖅᐹᒥᒃ 

ᐊᐱᖅᑯᑏᑦ ᒥᔅᑕ ᐱᑕᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪ 

ᖁᔭᓐᓇᒦᖅᐸᕋ ᑭᐅᔾᔪᑎᖓᓄᑦ ᒥᓂᔅᑕ. ᐅᖃᖅᑎ, 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᐅᔪᑦ 

ᐃᖅᑲᓇᐃᔭᖅᑎᑦᑎᔪᒪᒍᑎᒃ ᐃᓕᓐᓂᐊᖅᓯᒪᔪᒥᒃ 

ᐃᓅᓯᓕᕆᔨᒥᒃ ᐃᖅᑲᓇᐃᔮᒥᒃ ᐃᓕᓴᐃᔨᒧᑦ 

ᐲᖅᓯᒋᐊᖃᓲᖑᖕᒪᑕ. ᐊᐃᓈᖑᒐᓗᐊᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂ 

ᐲᖅᓯᒋᐊᖃᓲᖑᖕᒪᑕ ᐃᓕᓴᐃᔨᐅᑉ ᐃᓂᖓᓂᒃ 

ᐊᔪᖏᑦᑑᓇᔭᖅᑐᒃᓴᐅᒍᓗᐊᖅᑐᒥᒃ 

ᐃᓄᓕᕆᔨᖃᕈᒪᓂᑯᒧᑦ ᐃᓅᓯᓕᕆᓂᖅ 

ᑭᓐᖑᖅᑕᐅᕙᖕᓂᖓᓄᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑐᑖᓐᓇ ᐃᓄᓕᕆᔨᐅᔪᖅ 

ᐃᓕᓯᒪᑦᓯᐊᕐᓗᓂ ᐃᓱᒪᓕᕆᔪᓂᒃ ᖁᐊᖅᓵᕐᓂᑯᓂᒃ 

ᑲᒪᒍᓐᓇᕐᓗᓂ ᐊᓯᐅᔪᖃᖏᓪᓗᓂ ᐃᓕᓴᐃᔨᒃᓴᒧᑦ.  

 

ᑖᓐᓇ ᐊᑐᐊᒐᓕᐅᕐᓂᐊᖅᐸᑦ ᒥᓂᔅᑕ ᑖᒃᑯᐊ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑦ 

ᓂᕈᐊᕆᐊᖃᖅᐸᒃᑐᑦ ᐃᓅᓯᓕᕆᔨᖃᕐᓂᐊᕈᑎᒃ 

ᐃᓕᓴᐃᔨᒥᓘᓐᓃᑦ ᑕᒪᓐᓇ ᑕᐃᒪᐃᑦᑐᓐᓃᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ, ᐃᓕᓐᓂᐊᕐᕕᖕᓄᑦ 

ᑮᓇᐅᔭᖃᖅᑎᑦᓯᓂᐅᕙᒃᑐᓂᒃ 

ᕿᒥᕐᕈᓪᓚᕆᒃᓯᒪᓪᓗᑎᒍᑦ 

ᕿᒥᕐᕈᔭᐅᑦᓯᐊᖅᓯᒪᓪᓗᓂᓗ ᐅᑯᐊ ᓈᓴᐅᑎᑦ 

ᑮᓇᐅᔭᖅᑑᑎᓗᐊᖅᑐᒃᓴᐃᑦ ᕿᒥᕐᕈᑎᓪᓗᑎᒍᑦ ᖃᓄᖅ 

ᐊᒡᒍᑐᖅᑕᐅᔪᒃᓴᐅᑕᐅᓂᖓᓂᒃ ᐊᕐᕌᒍᒐᓚᖕᓄᑦ 

ᐱᓕᕆᐊᕆᒋᐊᖃᖅᓯᒪᒐᑦᑎᒍᑦ ᑖᓐᓇ 

ᐅᖃᐅᓯᑦᑎᐊᕙᐅᖕᒪᑦ ᑕᒪᒃᑯᐊ ᐱᓇᓲᑎᖏᑦ 

ᐃᓕᓴᕐᕖᑦ ᕿᒥᕐᕈᕙᓪᓕᐊᔭᕗᑦ ᐊᒻᒪᓗ 

ᐊᕐᕌᒍᒋᔭᑦᑎᓐᓂᒃ ᓂᕆᐅᑦᓯᐊᓂᐊᖅᑐᖓ ᑖᒃᑯᐊ 

ᓴᖅᑭᓛᕋᒃᑭᑦ ᐸᕐᓇᐅᑎᒋᔭᕗᑦ 

ᖃᓄᐃᑦᑑᒋᐊᒃᓴᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 1190 - 5(2): ᐃᓄᓕᕆᔭᐅᖃᑦᑕᖅᑐᑦ 

ᑲᓇᑕᒥ ᑐᐊᕕᕐᓇᖅᑎᓪᓗᒍ 

ᐃᑲᔫᓯᐊᖅᑖᖃᑦᑕᕐᓂᖏᑦ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ, ᐅᖃᖅᑎᑦᓯᔨ 

ᐊᐱᖅᓱᕈᐊᖅᖢᒍ ᐃᓄᓕᕆᔨᒃᑯᑦ ᒥᓂᔅᑕᖓ, ᒫᓐᓇ 

ᓂ’ᔨᖅᐳᖓ. ᓯᕗᓪᓕᖅᐹᒥᒃ ᒥᓂᔅᑕ ᓯᐅᑎᐊᐱᒃ 

ᑐᓐᖓᓱᒋᑦ ᖁᕕᐊᓇᑯᓂ ᐅᑎᖅᓯᒪᓕᕋᕕᑦ. 

ᑭᖑᓪᓕᕐᒥᒃ ᑖᓐᓇ ᐊᐱᖅᓲᑎᒋᒐᒃᑯ ᒥᓂᔅᑕ 

ᐊᕿᐊᕈᕐᒧᑦ ᑐᕌᖅᑎᓚᐅᖅᓯᒪᖂᕋᒃᑭᑦ 

ᐊᐅᓚᔨᑦᓯᐊᕐᓂᕈᒪ. 

 

(ᑐᓵᔨᑎᒍᑦ) ᐅᖃᖅᑎ, ᓱᓕ 

ᐱᕙᓪᓕᐊᔪᖃᑦᓴᐃᓐᓇᕐᒪᑦ ᓲᑉ (CERB) 

ᐃᑲᔫᑎᐅᓯᒪᔪᑦ ᒐᕙᒪᑐᖃᒃᑯᓐᓂᑦ 

ᒐᕙᒪᑐᖃᒃᑯᓐᓂᓪᓗ ᕿᓚᒻᒥᒃᑯᖃᐃ ᑲᓇᑕᒥ 

ᑖᒃᓯᓕᕆᔨᒃᑯᑦ $441,000-ᓂᒃ ᐃᓕᓴᐅᑎᓂᒃ 

ᐃᓕᐅᖃᐃᓚᐅᖅᑐᑦ ᑎᑎᖃᓂᒃ 2020-ᑎᓪᓗᒍ 

ᑎᓯᐱᕆᒥᒃ. ᑲᓇᑕᒥ ᑖᒃᓯᓕᕆᔨᒃᑯᑦ ᒫᓐᓇᓵᕐᓗ 

ᓴᖑᑎᑦᓯᓚᐅᕐᒥᖕᒪᑕ ᓇᒻᒥᓂᖅ ᐃᖅᑲᓇᐃᔮᒧᑦ 

ᑐᖓᔪᓂᒃ ᑮᓐᓇᐅᔾᔭᒃᓵᕈᑎᖏᑦ ᒪᓕᒃᑕᐅᓪᓗᑎᒃ 

ᐊᓯᔾᔨᖅᑕᖏᓪᓗ ᓇᓕᐊᖕᓄᑦ ᐃᓛᒃ, ᑐᑭᓯᔭᒃᑯᓪᓖᓛᒃ. 

ᐊᒻᒪᓗ ᑖᒃᓯᓕᕆᔨᒃᑯᑦ ᐅᐃᒍᓐᓂᓚᐅᕐᒪᒋᑦ 

ᓂᑲᒋᔭᐅᒍᓐᓇᕐᓗᑎᒃ ᑕᒪᒃᑯᐊ ᐊᑭᓕᕆᐊᓖᑦ, 

ᐊᑭᓕᕆᐊᖃᖅᑐᑦ ᕿᑐᕐᖏᐅᑎᖏᑕ ᐊᑭᓕᒃᓴᒥᑕ. 

 

ᑭᓯᐊᓂ ᓴᖑᑲᐃᓐᓇᕐᓗᑕ ᓄᓇᕗᑦ ᒐᕙᒪᒃᑯᓐᓄᑦ 

ᑖᒃᑯᐊ ᐃᓚᒌᒃᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᑦ 

ᑭᖑᓪᓕᕐᒥ ᐅᖃᐅᓯᕆᒐᒃᑯ ᐃᓕᔅᓯ ᓱᓕ 

ᖃᐅᔨᓇᓱᓚᐅᕋᔅᓯ ᖃᔅᓯᑦ ᐃᓄᓕᕆᔾᔪᓯᐊᖅᐸᒃᑐᑦ 

ᑐᓂᔭᐅᓚᐅᕐᒪᖔᑕ ᓲᑉᒥᒃ CERB 2020-ᑎᓪᓗᒍ. 

ᖃᔅᓯᑦ ᑐᓂᔭᐅᓚᐅᖅᐸᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᓂᒃ ᐃᓄᓕᕆᕙᑦᑎᓪᓗᒋᑦ. ᑖᓐᓇ 

ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ. ᐱᓕᕆᕝᕕᓯ 

ᓈᓴᐃᓯᒪᕙᑦ ᑭᖑᓪᓕᖅᐹᒥᒃ ᓈᓴᐅᑎᓂᒃ ᖃᔅᓯᑦ 

ᐃᓄᓕᕆᕙᒃᑐᑦ ᑕᒪᒃᑯᐊ ᑐᓂᔭᐅᓂᑰᖕᒪᖔᑕ ᓲᑉᒥᒃ 

2020 ᒐᕙᒪᑐᖃᒃᑯᓐᓂᑦ. (ᑐᓵᔨᒃᑰᖏᑦᑐᖅ) ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ, ᖁᔭᓐᓇᒦᓪᓗ ᑖᑦᓱᒥᖓ 

ᐊᐱᖅᓲᑎᒃᓴᖃᕋᕕᑦ. 

(ᑐᓵᔨᑎᒍᑦ) ᐅᐱᒋᑕᐃᓐᓇᖅᐸᕋ ᐱᓇᓲᑎᕗᑦ.  

 

ᐅᖃᖅᑎ, 10,000-ᖃᐃ ᓄᓇᕗᒻᒥ ᐱᖃᑕᖅᑐᓂᒃ 

ᐃᒻᒪᖃ 2,000 ᑖᒃᑯᐊ ᐃᓄᓕᕆᕙᑦᑐᑦ ᐱᓚᐅᖅᑐᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓇ ᒥᓂᔅᑕ (ᑐᓵᔨᑎᒍᑦ) 

ᑕᕝᕙ 2,000-ᐸᓗᐃᖃᐃ ᐃᓄᓕᕆᔨᓲᑦ 

ᑮᓇᐅᔭᖅᑖᓚᐅᖅᑐᑦ ᒐᕙᒪᑐᖃᒃᑯᓐᓂᑦ.  

 

ᓇᒥᑭᐊᖅ ᐱᓕᕆᕕᓯ ᐃᑲᔪᖅᑐᐃᖃᑦᑕᖅᓯᒪᕕᓯ 

ᐃᓄᓕᕆᔾᔪᑎᓂᒃ ᑖᒃᑯᐊ 

ᐋᖅᑭᒋᐊᖅᓯᒪᒋᐊᖃᖅᑎᓪᓗᒋᑦ ᓲᑉᒥᒃ 

ᐃᑲᔫᓯᐊᖅᑖᕐᓂᕈᑎᒃ.  

 

ᐊᐱᖅᑯᑎᒪ ᐊᐃᑉᐸᖓ ᖃᔅᓯᑦ 

ᐃᓄᓕᕆᔨᔾᔪᓯᐊᖅᐸᒃᑐᑦ ᐱᓕᕆᕝᕕᓯ 

ᐃᑲᔪᖅᓯᒪᓕᖅᐸᑦ ᐊᑭᓖᒋᐊᖃᓕᕐᓗᑎᒃ 

ᐸᕐᓇᐅᑎᓕᐅᕋᔭᕈᑎᒃ 

ᐊᑭᓕᖅᑕᐅᓂᕆᓚᐅᖅᑕᖏᓐᓄᑦ ᓲᑉᒥᒃ ᑮᓇᐅᔭᓂᒃ. 

(ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ 

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ, (ᑐᓵᔨᑎᒍᑦ) ᖁᔭᓐᓇᒦᒃ 

ᐊᐱᖅᑯᑎᖕᓄᑦ, ᐅᖃᕈᓐᓇᖅᐳᖓ ᒫᓐᓇ ᑕᒪᒃᑯᐊ 

ᐃᓄᓕᕆᔨᔾᔪᓯᐊᖅᐸᒃᑐᑦ ᐊᒥᓲᓂᖅᓴᐃᑦ 

ᒐᕙᒪᑐᖃᒃᑯᓪᓗ ᑭᖑᓪᓕᖅᐹᖅᓯᐅᓕᖅᑐᑦ ᑐᓴᒐᒃᓴᓂᒃ 

ᐅᕙᑦᑎᓐᓄᑦ ᑐᓂᓛᖅᑕᒥᖕᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹᓂᒃ 

ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) 

ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ. ᒥᓂᔅᑕ 

ᓇᐃᓈᕐᓗᓂᒋᑦ ᐅᖃᕈᓐᓇᖅᐸ ᐱᓕᕆᕕᖓᑕ ᖃᓄᖅ 

ᐃᓱᒪᒋᐊᖏᓐᓂᒃ ᑖᒃᑯᐊ ᓲᑉᑕᖅᐸᒃᑐᕕᓃᑦ CERB 

ᖃᓄᕐᓗ ᐊᒃᑐᐃᓯᒪᓕᕐᒪᖔᑦ 

ᐃᓄᓕᕆᔾᔪᓯᐊᖅᐸᖕᓂᖏᓐᓂᒃ ᐊᒻᒪᓗ 

ᓵᑦᓯᓐᓅᔪᒫᕆᕚ ᖃᓄᑐᐃᓐᓇᑦᑎᐊᖅ 

ᐅᖃᐅᓯᕆᖃᑦᑕᖅᓯᒪᔭᖏᑦ ᒐᕙᒪᑐᖃᒃᑯᓐᓂᒃ 

ᑕᕝᕗᖓ ᐃᓕᔭᐅᓗᓂ ᒪᓕᒐᓕᐅᕐᕕᖕᒧᑦ. 

(ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ. (ᑐᓵᔨᑎᒍᑦ) ᓈᓴᐅᑎᓪᓚᑦᑖᓂᒃ 

ᐱᓯᑦᑎᖏᒃᑲᓗᐊᖅᑐᖓ ᑭᓯᐊᓂ ᖃᓄᑐᐃᓐᓇᖅ 

ᑐᒃᓯᕋᖅᑐᖃᕌᖓᑦ ᑐᓴᒐᒃᓴᓂᒃ ᒐᕙᒪᑐᖃᒃᑯᓐᓂᒃ 

ᐱᒐᔭᕈᑦᑕ ᑕᕝᕗᖓᖅᑕᐃᓕᒐᔭᖏᑕᕋ 

ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖑᒧᑦ ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1191 - 5(2): ᐃᑲᔫᑎᑦ ᐃᓄᓕᕆᔨᓄᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ. 

(ᑐᓵᔨᑎᒍᑦ) ᐃᒻᒪᖃ ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ 

ᐅᐃᒪᓇᖅᑐᒦᑲᐃᓐᓇᖅᐳᖅ ᐅᓪᓗᒥ.  

 

ᐅᖃᖅᑎ, ᖁᕕᐊᓱᒃᐳᖓ ᓄᓇᕗᒻᒥ 

ᐃᓄᓕᕆᔨᐅᕙᒃᑐᑦ ᐱᓕᕆᐊᕆᕙᒃᑕᖏᓪᓗ 

ᐃᑲᔪᖅᐸᒃᑎᓪᓗᒋᑦ 

ᐃᓚᒌᓂᒃ ᒪᑭᑕᑦᓯᐊᖁᓪᓗᒋᑦ ᐱᒻᒪᕆᐅᖕᒪᑦ 

ᐱᓪᓚᕆᐅᒋᐊᖃᖅᖢᓂᓗ ᐅᖁᒪᐃᑦᑑᖕᒪᑦ. 

 

ᒥᓂᔅᑕ ᐅᖃᕈᓐᓇᖅᐸ ᐅᓪᓗᒥ ᖃᓄᐃᑦᑐᓂᒃ 

ᐃᑲᔫᑎᓂᒃ ᑕᒪᒃᑯᓄᖓ ᐃᓄᓕᕆᔨᐅᕙᒃᑐᓄᑦ 

ᐱᓗᐊᖅᑐᒥᒃ ᓄᓇᓕᖕᓂ ᒥᑭᓐᓂᖅᓴᓂᒃ 

ᐱᓕᕆᕙᒃᑐᓂᒃ ᐃᓛᓐᓂᒃᑯᑦ 

ᐃᑲᔪᖅᑕᐅᔭᕆᐊᖃᓕᕌᖓᑕ 

ᐃᓄᓕᕆᓂᕐᒨᖓᒐᓚᒃᑐᓂᒃ 

ᐅᖁᒪᐃᖅᓴᓗᐊᖅᑐᕕᓂᐅᓕᕋᔭᖁᓇᒋᑦ 

ᑕᖃᓗᐊᖁᓇᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ. (ᑐᓵᔨᑎᒍᑦ) ᖁᔭᓐᓇᒦᒃ 

ᐊᐱᖅᑯᑎᒋᒐᕕᐅᒃ. ᐅᐃᒪᓇᖅᑐᒦᑦᑐᕆᓗᐊᕐᓇᖓᓗ. 

 

ᐱᓕᕆᖃᑎᓐᓂᒃ ᐅᖃᖃᑎᖃᖅᖢᖓ, ᖃᐅᔨᒪᒐᔅᓯ 

ᐊᒃᑐᖅᑕᐅᓪᓚᕆᒃᓯᒪᖕᒥᒐᒪ ᐃᓄᓕᕆᓂᐅᕙᒃᑐᒥᒃ 

ᓄᓇᕗᒥ ᑕᐃᒫᒃ ᐅᖃᖃᑎᖃᑦᑎᐊᕋᓱᓲᖑᕗᖓ 

ᐱᓕᕆᕝᕕᑦᑎᓐᓂ. ᖃᐅᔨᒪᓪᓗᖓ ᐱᓕᕆᕝᕕᕗᑦ 

ᓴᖅᑮᓯᒪᖕᒪᑕ ᓄᑖᒥᒃ ᐃᒫᒃ ᑖᒃᑯᐊ 

ᓇᓕᐊᖕᓄᕋᑦᑎᐊᖅᑕᐅᖁᓪᓗᒋᑦ ᑲᓐᖑᓇᖅᑐᒃᑰᖅᑐᑦ 

ᐅᓂᒃᑳᓂᒡᓘᓐᓃᑦ ᐅᓐᓂᖅᓯᐅᕋᔭᕈᒪ ᑭᓱᒥᓪᓘᓐᓃᑦ 

ᓴᓇᒋᐊᖅ ᐱᒋᐊᓕᖕᓂᒃ ᓲᕐᓗ 

ᐃᑲᔪᖃᑎᒌᒍᓐᓇᖁᓪᓗᒋᑦ ᓄᓇᓕᕋᓛᒦᑉᐸᑕ 

ᐊᖏᓂᖅᓴᒥᒡᓘᓐᓃᑦ. ᑖᓐᓇ ᐃᓚᒋᑐᐃᓐᓇᖅᑕᖓ 

ᐱᓕᕆᕝᕕᕗᑦ ᑕᐅᑐᒃᐸᓪᓕᐊᔭᕗᑦ ᑕᒪᒃᑯᐊ 

ᑭᓐᖑᖅᑕᐅᔪᑦ ᐅᓐᓂᖅᓯᐅᖅᑕᐅᔪᓐᓇᖃᑦᑕᕐᒥᖕᒪᑕ 

ᐅᕙᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐅᐱᒋᓪᓗᒋᑦ ᑖᓐᓇ 

ᑎᑎᖃᖅ, ᐱᕙᓪᓕᐊᔪᒃᑯᑦ ᐱᒋᐊᕈᒋᐊᖓᓂᒃ ᐊᒻᒪ 

ᐱᕕᑦᑎᐊᕋᔭᖅᑐᒃᓴᐅᔪᖅ ᐃᓄᓕᕆᕙᓐᓂᕐᒧᑦ ᐱᔪᓂᒃ 

ᐅᖁᒪᐃᑦᑐᓂᒃ ᑲᒪᔭᕆᐊᖃᖅᐸᖕᒪᑕ 

ᑲᓐᖑᓇᖅᑐᓂᒡᓘᓐᓃᑦ ᐅᕙᖓᓕ ᐃᓄᓕᕆᔨᐅᒍᒪ, 

ᐱᕙᓪᓕᐊᔪᕋᓛᑯᓗᖕᓂᒃ ᑕᑯᔪᒪᓪᓚᕆᒃᑲᔭᕋᒪ. 

 

ᒥᓂᔅᑕ ᐅᖃᕋᑖᕐᒪᑦ ᒪᓕᒐᕐᒥᒃ ᐊᐅᓚᑦᑎᔾᔪᑎᐅᔪᒥᒃ 

ᐱᔨᑦᓯᕋᐅᑎᖃᕆᐊᖃᕐᓂᖓᓂᒃ ᓄᑕᖅᑲᓄᑦ 

ᐃᓐᓇᓄᓪᓗ ᑭᓐᖑᖅᑐᓂᒃ ᓴᐳᔾᔭᐅᔭᕆᐊᓕᖕᓂᒃ 

ᐃᓚᒌᒃᑐᓕᕆᓂᕐᒧᑦ ᒪᓕᒐᕐᒥᑦᑐᒥᒃ ᐃᓄᐃᑦ 

ᐱᖅᑯᓯᖓᑦ ᐃᓱᒪᒋᓪᓗᒍ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᐱᓕᕆᕝᕕᖓ 

ᐃᓄᐃᑦ ᐅᒃᐱᕆᔭᖏᑦ ᓱᓕᔪᕆᔭᖏᑦ ᑕᐃᒫᑦᓯᐊᖅ 

ᓈᒻᒪᒃᑐᒥᒃ ᐃᓚᓕᐅᔾᔭᐅᑦᑎᐊᖃᑦᑕᕐᒪᖔᑕ ᑖᒃᑯᐊ 

ᐃᓄᓕᕆᔩᑦ ᓴᐳᔾᔨᓯᒪᒋᐊᕆᐊᖃᖔᕐᒪᑕ ᓄᑕᖅᑲᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᑕᐅᑐᓐᖐ. ᒪᒥᐊᓇᖅ ᒥᔅ 

ᓯᐅᑎᐊᐱᒃ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

>>ᐃᒡᓚᖅᑐᑦ 

 

ᒪᒥᐊᓇᖅ. ᐃᔪᐊᓚᓕᕋᐃᒐᒪ ᑕᐃᒪᓕ. 

ᐳᐃᒍᒻᒪᕆᑦᑕᕋ (ᑐᓵᔨᑎᒍᑦ) ᐅᖃᒃᑲᓐᓂᑲᐃᓐᓇᕈᒃ 

ᐊᐱᖅᑯᑏᑦ? (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

ᐅᖃᖅᑎ: ᑖᓐᓇ ᐊᐱᖅᑯᑎᒋᔭᐃᑦ 

ᑐᑭᓯᑦᓯᐊᕐᓂᐊᕐᒪᒍ ᐊᐱᖅᓱᒃᑲᓐᓂᕈᓐᓇᕈᕕᑦ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐅᖃᖅᑏ, ᑖᒃᑯᐊ ᒥᓂᔅᑕᐃᑦ 

ᐅᖃᐅᓯᖏᑦ ᐅᖃᖅᓯᒪᖕᒪᑕ ᑕᐃᒃᑯᐊ ᐱᖁᔭᒃᓴᐃᑦ 

ᑐᕌᖓᔪᑦ ᓱᕈᓯᕐᓄᑦ ᐃᓐᓇᕐᓄᓪᓗ ᓱᕈᓯᕐᓄᑦ 

ᐃᓚᔮᕇᓐᓄᓪᓗ ᐱᔨᑦᑎᕈᑏᑦ ᐱᖁᔭᕐᔪᐊᖓᑦ, 

ᐊᐅᓚᑕᐅᖕᒪᑦ ᐃᓄᐃᑦ ᐅᑉᐱᕆᔭᖏᑦ ᒪᓕᖦᖢᒋᑦ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ 

ᐱᓕᕆᕝᕕᐊ ᐊᑐᓕᖅᑎᑦᑎᖃᑦᑕᕐᒪᖔᑦ ᐃᓄᐃᑦ 

ᐅᑉᐱᕆᔭᖏᑦ ᓴᐳᒻᒥᐅᑎᖁᓪᓗᒋᑦ? ᐃᓄᓕᕆᔨᒃᑯᑦ 

ᓴᐳᒻᒥᔨᐅᖕᒪᑕ ᓱᕈᓯᕐᓄᑦ ᒪᒃᑯᑦᑐᓄᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ (ᑐᓵᔨᑎᒍᑦ) 

ᐊᐱᖅᑯᑎᖕᓄᑦ.  

 

ᐅᖃᖅᑏ, ᑕᐃᒫᒃ ᒥᓂᔅᑕᑎᒍᑦ 

ᐃᖅᑲᓇᐃᔭᖃᑎᒋᖃᑦᑕᕋᑦᑎᒃᑯᑦ ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦᑕ ᐱᓕᕆᔨᖏᑦ ᖃᓄᖅ ᐱᐅᓰᑦ 

ᐊᑐᕈᑦᑎᒃᑯᑦ ᐱᐅᓂᖅᐹᖑᓂᐊᕐᒪᖔᖏᑦ. ᐊᒻᒪᓗ 

ᐃᓄᓕᕆᔩᑦ ᐃᖅᑲᓇᐃᔭᖃᑎᒋᖃᑦᑕᕐᒥᔭᕗᑦ ᑕᐃᒃᑯᐊ 

ᐊᑐᖅᑕᐅᖃᑦᑕᖅᑐᑦ ᐃᓄᐃᑦ ᐅᑉᐱᕆᔭᖏᑦ ᖃᓄᖅ 

ᐊᑐᖅᑕᐅᒃᐸᑕ ᐱᐅᓂᖅᐹᖑᓂᐊᕐᒪᖔᑦ. ᐅᖃᖅᑏ, 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᐊᒻᒪ 

ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᔭᐅᖅᑰᓐᖏᓐᓇᒪ. ᐊᐱᕆᖅᑰᑎᒋᖅᑲᐅᔭᕋᐅᓇ 

ᖃᓄᖅ ᐊᑐᓕᖅᑎᑕᐅᖃᑦᑕᕐᒪᖔᑦ ᐃᓄᐃᑦ 

ᐅᑉᐱᕆᔭᖏᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ. 

ᐱᓗᐊᕐᓗᒍ ᓱᕈᓯᓕᕆᒐᑦᑕ, ᓱᕈᓰᓪᓗ 

ᓴᐳᒻᒥᐅᓯᖅᑕᐅᓯᒪᓂᖏᑦ.  

 

ᐅᖃᐅᓯᕆᔭᐅᕈᓘᔭᖃᑦᑕᖅᓯᒪᖕᒪᑦ ᓱᕈᓯᖅ ᐃᓚᒥᓄᑦ 

ᑎᒍᔭᐅᒐᒥᒃ ᐃᓱᒫᓘᑎᒋᔭᐅᔪᖅ ᑕᐃᒃᑯᐊ ᐃᓄᐃᑦ 

ᐱᖅᑯᓯᖏᑦ ᑕᐃᒪᐃᑦᑐᓕᕆᔾᔪᑏᑦ 

ᐊᑐᖅᑕᐅᖃᑦᑕᓐᖏᒻᒪᑕ, ᒪᓕᑦᑕᐅᖃᑦᑕᓐᖏᒻᒪᑕᓗ. 

ᐃᒻᒪᖄ ᑖᓐᓇ ᐅᑎᕐᕕᒋᓂᐊᖅᐸᕋ ᒥᓂᔅᑕ 

ᐅᓂᒃᑳᖅᑎᒃᑲᓐᓂᕋᓱᓪᓗᒍ ᖃᓄᖅ 

ᐊᑐᓕᖅᑎᑕᐅᖃᑦᑕᕐᒪᖔᑦ. 

 

ᐅᖃᖅᑏ, ᑖᒃᑯᐊ ᐃᓄᓕᕆᔨᒃᑯᑦ ᐱᔭᒃᓴᖓᑦᑕ 

ᐃᓚᖓᑦ ᐅᖃᖅᓯᒪᔪᖅ ᐊᑦᑕᓇᕐᔭᐃᖅᑕᐅᓯᒪᓗᑎᑦ 

ᒪᑭᒪᑎᑕᐅᑦᑎᐊᕐᓗᑎᓪᓗ ᓱᕈᓰᑦ. ᑐᑭᓯᐅᒪᓂᕋ 

ᒪᓕᖦᖢᒍ ᐃᓄᓕᕆᔨᒃᑯᑦ ᖃᐅᔨᓴᐃᖃᑦᑕᖅᑐᑦ 

ᑭᒡᒐᖅᑐᐃᓪᓗᑎᑦ ᓱᕈᓯᕐᓂᒃ ᐅᕝᕙᓘᓐᓃᑦ ᒪᒃᑯᑦᑐᓂᒃ 

ᐃᖢᐊᓐᖏᑦᑐᒦᑦᑐᓂᒃ. 

 

ᒥᓂᔅᑕ ᐅᓂᒃᑲᐅᓯᖃᕈᓐᓇᖅᐹ ᖃᓄᖅ ᐃᓄᓕᕆᔩᑦ 

ᐊᒻᒪᓗ ᐃᓄᓕᕆᔨᒃᑯᓐᓂ ᐊᖓᔪᖅᑲᐅᑕᐅᔪᖅ ᖃᓄᖅ 

ᖃᐅᔨᓴᐃᖃᑦᑕᕐᒪᖔᑦ ᐃᖢᐊᓐᖏᓐᓂᕐᓂᑦ ᐊᒻᒪᓗ 

ᑐᑭᓯᑎᑕᐅᓗᑕ ᖃᓄᐃᑦᑐᓂᒃ 

ᑎᒥᓐᖑᖅᑎᑕᐅᓯᒪᔪᓂᒃ 

ᐃᖅᑲᓇᐃᔭᖃᑎᖃᕐᒪᖔᖏᑦ? ᐱᔾᔪᑎᒋᓪᓗᒋᑦ 

ᐊᑦᑕᓇᔾᔭᐃᖅᑕᐅᓯᒪᓂᖏᑦ 

ᓴᐳᒻᒥᐅᓯᖅᑕᐅᓯᒪᓂᖏᓪᓗ ᓱᕈᓰᑦ ᐊᒻᒪ ᒪᒃᑯᑦᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ (ᑐᓵᔨᑎᒍᑦ) 

ᐊᐱᖅᑯᑎᒋᒐᖕᓂ ᑖᓐᓇ. ᒥᓂᔅᑕᐃᑦ ᐅᖃᐅᓯᖏᑦ 

ᑕᐃᒪ ᐆᑦᑑᑎᒋᔪᓐᓇᖅᐸᕗᑦ 

ᖃᓄᐃᓕᐅᖃᑦᑕᕐᒪᖔᑦᑕ ᐱᓕᕆᕝᕕᖕᓂ. 

ᐃᖅᑲᓇᐃᔭᖃᑎᒌᓲᑦ 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᓴᐳᒻᒥᐅᓯᖅᑕᐅᓯᒪᒃᑲᓐᓂᕈᓐᓇᕐᒪᖔᑦ ᓱᕈᓰᑦ. 

ᐊᒻᒪᓗ ᐊᐱᖅᑯᑎᒋᔭᐅᖃᑦᑕᖅᖢᑎᒃ 

ᐊᔾᔨᒌᓐᖏᑦᑐᓄᑦ ᑎᒥᐅᔪᓄᑦ. ᑕᒪᓐᓇ 

ᐱᒋᐊᕈᑎᑦᑎᐊᕙᐅᓂᐊᖅᑐᖅ ᐅᖃᐅᓯᕆᓗᒋᑦ ᓱᕈᓰᑦ 

ᒪᒃᑯᑦᑐᓪᓗ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 
 

ᐊᐱᖅᑯᑦ 1192 - 5(2): ᐅᒥᐊᒃᑯᕖᑦ ᓴᓂᕋᔭᖕᒥ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ. 

ᐅᖃᖅᑎᑦᑎᔩ, ᐊᐱᖅᑯᑎᒐᓕ ᑐᕌᖅᑎᓐᓂᐊᖅᑕᕋ 

ᐊᐱᖅᓱᖅᑕᐅᖅᑲᒻᒥᓚᐅᕈᓐᓃᕐᒪᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᑦ.  
 

ᐆᒥᖓ ᓯᕗᓪᓕᖅᐹᒥᒃ ᑕᐃᒪ ᕖᕝᕗᐊᕆ 24-

ᖑᑎᓪᓗᒍ ᑖᒃᑯᐊ ᓴᓂᕋᔭᖕᒥᒃ ᕼᐊᒻᓚᒃᑯᖏᑦ 

ᑲᑎᒪᔨᖏᑦ, ᐃᓛᒃ, ᐱᖁᔨᕗᖔᓚᐅᖅᓯᒪᖕᒪᑕ 

ᑖᔅᓱᒥᖓ ᐱᔾᔪᑎᖃᖅᖢᑎᒃ ᖃᐅᔨᓴᕆᐊᕐᓂᖅ, 

ᖃᐅᔨᓴᕐᓂᖃᕈᒪᓕᖅᖢᑎᒃ ᑐᓚᒃᑕᕐᕕᖓᓂᒃ 

ᐃᔅᓴᕐᕕᒃ, ᐃᒪᓐᓇᖃᐃ. ᒥᓂᔅᑕ 

ᐊᖏᖁᖦᖤᕋᓗᐊᖅᐸᕋ, 

ᐋᒃᑳᕐᓂᐊᖅᑐᒃᓴᐅᒐᓗᐊᖅᖢᓂ. ᑖᓐᓇᖃᐃ 

ᐱᖁᔨᕗᖔᕈᑎ ᐅᖃᓕᒫᖅᓯᒪᓕᖅᐹ ᐅᕝᕙᓘᓐᓃᑦ 

ᑖᒃᑯᐊ ᐃᖅᑲᓇᐃᔭᖅᑎᖏᓐᓄᑦ ᑲᒪᕙᒃᑐᐃᑦ 

ᐃᒃᓴᕐᕕᓕᕆᓂᕐᒧᑦ ᑐᓴᐅᒪᓕᕐᒪᖔᑕ ᑖᔅᓱᒥᖓ 

ᐱᖁᔨᕗᖔᕈᑎᒥᒃ ᐃᒡᓗᕐᔪᐊᕐᒧᐊᓚᐅᖅᐹ 

ᓯᕗᓪᓕᖅᐹᒥᒃ ᐊᐱᖅᑯᑎᒐ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ, 

ᐅᖃᓕᒫᑦᑎᐊᓚᐅᖅᑕᕋ ᑖᓐᓇ. ᐊᒻᒪᓗ ᑖᒃᑯᐊ 

ᖃᓄᖅᑑᖅᓯᑲᐅᑎᒋᓚᐅᖅᓱᑕ ᒫᓐᓇᐅᔪᖅ ᑖᒃᑯᐊ 

ᓄᓇᓕᓕᒫᓄᑦ ᑐᕌᖓᔪᓂᒃ ᑮᓇᐅᔭᓂᒃ 

ᑐᔅᓯᕋᖅᓯᒪᓚᐅᕋᑦᑕ ᑕᐃᓐᓇ ᐱᓕᕆᐊᕆᒐᑦᑎᒍᑦ. 

ᖃᓪᓗᓈᑎᑑᖅᑐᖅ ᖃᐅᔨᓴᕐᓂᖅ ᓄᓇᓕᐅᔪᒥᒃ 

ᑕᒪᒃᑯᓂᖓ. ᑖᓐᓇ ᕼᐊᒻᓚᒋᔭᓯ ᐱᓕᕆᐊᕆᔭᖓ, 

ᐊᒻᒪᓗ ᐱᓕᕆᔭᕗᑦ ᑖᒃᑯᐊ ᖃᓄᖅ 

ᐋᖅᑭᑦᑎᐊᖅᓯᒪᒍᓐᓇᕐᒪᑕᑭᐊᖅ. ᒫᓐᓇ 

ᐱᓕᕆᓇᓱᒃᑐᒍᑦ ᑖᒃᑯᐊ ᓴᖅᑭᑦᑎᐊᖁᓪᓗᑎᒍᑦ 

ᑕᒪᒃᑯᐊ ᓄᓇᓕᓐᓄᑦ ᓴᖅᑭᑕᐅᓇᓱᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓇᕐᓕ 

ᒥᓂᔅᑕ ᑖᓐᓇ ᐅᖃᓕᒫᓚᐅᕐᒪᒍ ᐱᖁᔨᕗᖔᕈᑎ. 

ᑕᒪᕐᒥᒃ ᐃᑲᔪᖅᓱᖅᑕᐅᓚᐅᕐᒪᑦ ᑲᔪᓯᓚᐅᕐᒪᓪᓗ. 

ᑕᐃᒪᐃᒻᒪᓪᓕ ᑕᐃᒪ, ᐊᐱᖅᑯᑎᒋᓂᐊᓵᖅᑕᓐᓂᒃ 

ᑭᐅᕈᔪᖕᒫᖓ ᐃᒪᓐᓇᖃᐃ, ᐋᖅᑭᒋᐊᕐᓗᒍ ᐅᖃᖅᑏ, 

ᐊᐱᖅᑯᑎᒋᔪᒪᔭᕋ ᑕᐃᒪᓕᖃᐃ ᑕᒪᓐᓇ 

ᐃᒃᓴᕐᕕᓕᕆᓂᕐᖏᓛᒃ ᐱᕕᒡᔪᐊᖑᒐᓗᐊᖅ ᐃᓛᒃ 

ᐱᕕᒡᔪᐊᖑᑎᑕᐅᒐᓗᐊᕐᒪᑦ ᑕᒃᑯᓇᓐᖓᑦ 

ᑭᒡᒐᖅᑐᖅᑕᓐᓂᒃ ᓴᓂᕋᔭᖕᒥᒃ. ᖁᕕᐊᓱᒃᐳᖓᓗ 

ᕼᐊᒻᓚᒃᑯᑦ ᐱᒋᐊᕈᓐᓇᖅᑎᑦᑎᓂᐊᓕᕐᒪᑕ ᑕᒪᑐᒪᓂ 

ᐊᒡᒋᖅᑐᒥᒃ.  
 

ᑕᐃᒪᓕᖃᐃ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᑖᒃᑯᐊ ᓴᓂᕋᔭᖕᒥ 

ᕼᐊᒻᓚᒃᑯᖓᓐᓂᒃ ᓇᐅᒃᑯᑦ ᐃᑲᔪᒃᑲᓐᓂᕈᓐᓇᖅᐸᑦ 

ᑮᓇᐅᔭᑎᒍᑦ ᖃᐅᔨᓴᕐᓂᖃᕋᓱᓐᓂᐊᖅᑎᓪᓗᒋᑦ? 

ᐃᒻᒪᖄ, ᑖᒃᑯᓄᖓ ᑲᓇᑕᒥ ᑕᕆᐅᖁᑎᑦᑎᓐᓂ 

ᓴᐳᔾᔨᓂᕐᒧᑦ ᐸᕐᓇᔭᐅᖃᑦᑕᖅᑐᐃᑦ, ᑖᒃᑯᓂᖓ 

ᐱᕙᓪᓕᐊᔪᓕᕆᔨᒃᑯᑦ ᐱᓕᕆᖃᑎᖃᕈᓐᓇᖅᐸᑦ 

ᑖᒃᑯᐊ ᕼᐊᒻᓚᒃᑯᑦ ᐱᓇᓱᐊᕈᑎᒋᓇᓱᒃᑕᖓ 

ᑐᓚᒃᑕᕐᕕᒃ ᐃᒃᓴᕐᕕᓕᕆᓂᕐᒧᑦ ᐱᔾᔪᑎᒋᓪᓗᒍ.  
 

ᑮᓇᐅᔭᒃᑯᖅᑲᐃ ᐃᑲᔪᓐᓇᖅᐳᐃᑦ 

ᐱᕙᓪᓕᐊᔪᓕᕆᔨᐅᓐᖏᒃᑯᑎᒃ, ᑖᒃᑯᐊ 

ᐅᖃᐅᓯᕆᕋᑖᖅᑕᒃᑲ, ᖃᓄᕐᓕ ᑐᓴᐅᒪᑎᒋᖕᒪᖔᒋᑦ 

ᐃᑲᔪᕈᓐᓇᖅᐱᓰ ᑖᓐᓇ ᐱᒋᐊᖅᑕᐅᓇᓱᒃᑎᓪᓗᒍ 

ᓴᓂᕋᔭᖕᒥᒃ ᕼᐊᒻᓚᒃᑯᖓᓐᓂᒃ? ᐃᒃᓴᕐᕕᓕᕆᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ. ᒫᓐᓇᐃᓛᒃ ᑖᒃᑯᐊ 

ᑮᓇᐅᔭᓂᒃ ᐊᑐᖅᓱᑕ ᑕᒪᒃᑯᓂᖓ ᓄᓇᓕᓕᒫᓂᑦ 

ᕿᒥᕐᕈᐊᕋᑦᑕ. ᓂᕆᐅᑦᑐᖓ ᑕᐃᑯᓐᖓᕐᓂᐊᖅᑐᐃᑦ 

ᐅᕝᕙᓘᓐᓃᑦ ᐱᓕᕆᓂᐊᖅᑐᐃᑦ ᐅᐱᕐᖔᖑᔪᒥᒃ. 

ᑖᒃᑯᐊ ᐅᕙᒍᑦ ᐃᖏᕐᕋᔪᓕᕆᔨᒃᑯᑦ 

ᐱᓕᕆᐊᖓᑦᑎᒍᑦ ᑖᓐᓇ ᐊᑐᖅᓱᑎᒍᑦ. ᑖᓐᓇ 

ᑕᐃᒪᓐᓇ ᓄᓇᓕᓐᓅᕐᓂᐊᕐᓂᖓ ᓂᕆᐅᒋᓪᓗᑎᒍᑦ. 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑖᓐᓇ ᐱᖁᔨᕗᖔᖅ 

ᓴᖅᑭᑦᑕᐃᑦ ᑕᕝᕘᓇ ᒑᓯᒧᑦ ᑖᒃᓯᒃᑯᑎᒍᑦ 

ᑮᓇᐅᔭᖅᑖᖅᓯᒪᔪᐊᓐᓅᒻᒪᑕ, ᐊᒻᒪᓗ ᑖᔅᓱᒥᖓ 

ᕿᒥᕐᕈᐊᓪᓚᕆᓐᓂᐊᖅᑰᔨᒻᒪᑕ. ᑖᓐᓇ ᖃᓄᖅ, 

ᑲᑎᒍᓐᓇᕋᑦᑎᒍᑭᐊᖅ ᐅᕝᕙᓘᓐᓃᑦ 

ᐱᓕᕆᖃᑎᒋᑦᑎᐊᕈᓐᓇᕋᑦᑎᒍᒃᑭᐊᖅ. ᑕᐃᒪᓐᓇ 

ᐱᓕᕆᔪᒪᔪᖓ. ᐊᒻᒪᓗ ᑎᑎᕋᖅᓯᒪᓪᓗᖓ ᐃᓕᖕᓄᑦ 

ᐊᒻᒪᓗ ᑖᒃᑯᓄᖓ ᕼᐊᒻᓚᒃᑯᓐᓄᑦ. ᑖᓐᓇ 

ᐱᓕᕆᐊᕆᔭᐅᑎᓪᓗᒍ ᓱᓕ ᑕᕝᕘᓇ 

ᐊᑐᐃᓐᓇᖃᖅᑎᑦᑎᖃᑦᑕᕐᒥᒐᑦᑕ ᑮᓇᐅᔭᓂᒃ 

ᓄᓇᓕᖕᓄᑦ. ᑮᓇᐅᔭᖅ ᐊᒥᒐᐃᓐᓇᐅᔭᕋᓗᐊᖅᓱᓂ, 

ᑭᓯᐊᓂᓕ ᑕᐃᓐᓇᑦᑕᐅᖅ ᐊᑐᐃᓐᓇᐅᒥᒻᒪᑦ 

ᑕᑕᑎᖅᑕᐅᔭᕆᐊᖃᖃᑦᑕᖅᓱᑎᒃ ᓄᓇᓕᓐᓄᑦ. 

ᑕᕝᕘᓇ ᐊᔾᔨᒌᑎᑦᑐᓂᒃ 

ᐱᓕᕆᖃᑎᒌᒍᓐᓇᑦᑎᐊᖅᑐᒍᑦ.  

 

ᐊᒻᒪᓗ ᐊᓕᐊᓇᐃᒍᓱᑦᑐᖓ ᓄᓇᓕᖁᑏᑦ ᐊᒻᒪᓗ 

ᐃᕝᕕᑦ ᑖᒃᑯᐊ ᑖᔅᓱᒥᖓ ᐱᓕᕆᕐᔪᐊᕋᓱᒃᑲᔅᓯ. ᑖᓐᓇ 

ᓴᖅᑭᔮᕐᒪᑦ ᐱᔪᒪᓂᓯ. ᑖᓐᓇᓗ ᐅᕙᓐᓄᑦ 

ᐃᑲᔫᑎᒋᖃᑦᑕᖅᓱᒍ ᑕᒪᒃᑯᐊ ᓴᖅᑭᑎᓐᓇᓱᓕᖅᓱᒋᑦ 

ᑕᕝᕙᓂ ᐃᓪᓗᕐᔪᐊᕐᒥ ᐅᕝᕙᓘᓐᓃᑦ 

ᒐᕙᒪᑐᖃᒃᑯᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ.  

 

ᑖᓐᓇᖃᐃ ᐊᐱᖅᑯᑎᒐ ᐋᖅᑭᒋᐊᒃᑲᓐᓂᕐᓗᒍ, ᒪᑯᐊ 

ᑮᓇᐅᔭᑦ ᐅᑎᖅᑎᒋᐊᑐᓐᖏᑦᑐᑦ 

ᐊᑐᖅᑕᐅᒍᓐᓇᕐᒪᖔᑦ ᕼᐊᒻᓚᒃᑯᓐᓄᑦ ᐊᒻᒪᓗ 

ᖃᔅᓯᕌᕐᓂᐊᕐᒪᖔᑦ ᓴᓇᓂᐊᖅᑎᓪᓗᒋᑦ ᑐᓚᒃᑕᕐᕕᖕᒥ. 

ᐄ, ᐃᓛᒃ ᖃᐅᔨᒪᔪᖓ ᑕᒪᒃᑯᐊ ᐱᕐᔪᐊᒻᒪᕆᐊᓘᖕᒪᑕ 

ᐃᔅᓴᕐᕕᓕᐊᕆᔭᐅᔪᒪᔪᑦ ᓄᓇᓕᖕᓂ. ᑕᒪᓐᓇ 

ᐱᒋᐊᖅᑎᑕᐅᔪᒪᔪᖅ ᓴᓂᕋᔭᖕᒥᐅᓄᑦ ᐊᒻᒪᓗ 

ᑕᐃᒃᑯᐊ ᒪᓕᒐᓕᐅᖅᑎᐅᖃᑦᑕᖅᓯᒪᔪᑦ ᓯᕗᓂᓐᓂ, 

ᐃᓛᒃ, ᑭᖑᓂᓐᓂ, 

ᑕᐃᒪᐃᑦᑐᖅᑖᕈᒪᖃᑦᑕᖅᓯᒪᓂᕐᒥᓂᒃ 

ᓇᓗᓇᐃᔭᐃᖃᑦᑕᖅᓯᒪᔪᑦ.  

 

ᑕᒪᒃᑯᐊ ᑐᓚᒃᑕᕐᕖᑦ ᐱᓪᓗᒋᑦ ᐃᔅᓴᕐᕖᓪᓘᓐᓃᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᑮᓇᐅᔭᓂᒃ ᐊᑐᐃᓐᓇᕈᐃᔪᓐᓇᖅᐹᑦ ᑕᐃᓐᓇ 

ᐱᓕᕆᐊᕆᔪᒪᔭᖓ ᑮᓇᐅᔭᖅᑖᒃᑲᓐᓂᕈᓐᓇᕐᒥᖕᒪᑦ. 

ᑮᓇᐅᔭᖅᑐᕐᓂᐊᕐᓂᖓ ᑕᒪᓐᓇ ᐊᓪᓗᕐᓗᒍ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᐃᒪᓐᓇ 

ᐋᖅᑭᒃᓯᓂᐊᕐᓂᕐᒥᓂᒃ ᓇᓗᓇᐃᖅᓯᔪᓐᓇᖅᐹ 

ᑮᓇᐅᔭᖃᖅᑎᑦᑎᓗᑎᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᕗᑦ, ᐃᓛᒃ, 

ᒐᕙᒪᒃᑯᑦ ᐊᒃᓱᕈᑦᑎᐊᖅᖢᑎᒃ 

ᑮᓇᐅᔭᖅᑖᒃᑲᓐᓂᕋᓱᒃᑐᑦ 

ᑐᓚᒃᑕᕐᕕᓕᐅᕈᓐᓇᕐᓂᐊᕐᒪᑕ ᓄᓇᓕᓕᒫᓐᓂ. 

ᑕᐃᒪᓐᓇ ᖃᐅᔨᓴᐃᕗᒍᑦ ᑐᓚᒃᑕᕐᕖᑦ 

ᖃᔅᓯᑐᖃᕋᔭᕐᒪᖔᑦ. ᐱᐊᓂᒃᓯᒪᔪᒥᓇᐅᒐᓗᐊᖅ, 

ᑭᓯᐊᓂ ᐱᔾᔪᑎᖃᐅᖅᖢᑕ ᑕᒪᓐᓇ 

ᑭᖑᕙᕆᐊᖅᑕᐅᓯᒪᔪᖅ.  

 

ᐊᐅᔭᖅ ᐅᓂᒃᑳᓂᒃ ᓴᖅᑭᑦᑎᔪᓐᓇᖅᓯᓂᐊᖅᑐᒍᑦ. 

ᑕᐃᒃᑯᐊᓗ ᐅᓂᒃᑳᑦ ᐊᑐᐃᓐᓇᐅᓕᖅᐸᑕ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑐᓐᓂᖅᑯᑎᒋᔪᓐᓇᖅᑕᕗᑦ 

ᓇᓕᐊᖕᓄᑐᐃᓐᓇᖅ ᑮᓇᐅᔭᒃᑲᓐᓂᕐᓂᒃ ᐱᓇᓱᓪᓗᑕ 

ᐊᑐᖅᑕᐅᓂᐊᖅᑐᓂᒃ ᑐᓚᒃᑕᕐᕕᖕᓄᑦ ᐃᔅᓴᕐᕕᖕᓄᑦ 

ᑕᒪᒃᑯᓄᖓ. ᖃᐅᔨᒪᓪᓗᖓ ᓄᓇᓕᓕᒫᑦ 

ᑐᓚᒃᑕᕐᕕᒃᑖᕈᒪᔪᑦ ᐊᒻᒪᓗ ᓴᓇᕙᓪᓕᐊᓂᖅ 

ᑕᐃᒪᐃᑦᑐᓂᒃ ᑐᓚᒃᑕᕐᕕᖕᓂᑦ ᐊᖅᑯᑎᓂᓪᓗ 

ᐱᕙᓪᓕᐊᒃᑲᓐᓂᓕᖅᑐᒍᑦ. ᐊᒻᒪᓗ 

ᖁᕕᐊᓱᑦᑎᐊᕐᓂᐊᖅᖢᖓ ᑕᐃᒃᑯᐊ ᐅᓂᒃᑳᑦ 

ᐱᔭᕇᖅᑕᐅᓯᒪᓕᖅᐸᑕ ᑲᓇᑕᐅᑉ 

ᒐᕙᒪᒃᑯᖏᖕᓅᖅᑕᐅᓂᐊᖅᑐᑦ. 

ᑮᓇᐅᔭᖅᑐᕐᔪᐊᕐᓂᐊᕐᒪᑦ ᑕᐃᒪᐃᑦᑐᐊᓗᓐᓂᓪᓗ 

ᑮᓇᐅᔭᖃᕐᓇᑕ.  

 

ᐊᑭᑐᔪᖅᑐᕈᑎᒃᓯᐅᑎᓂᒃᑯᐊ ᐅᓄᓐᖏᑦᑐᓪᓛᓘᖕᒪᑕ. 

ᑕᐃᒪᓐᓇ ᑐᓚᒃᑕᕐᕖᑦ ᐊᖏᔫᑎᐊᓗᐃᑦ 

ᓴᓇᔪᒪᑎᓪᓗᑎᒃᑯᑦ. ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓴᓇᔭᐅᑉᐸᑕ ᐱᐅᓂᖅᓴᐅᓂᐊᖅᑐᖅ. ᐃᓚᐅᓗᖓ. 

ᑕᒪᒃᑯᓂᖓ ᐊᖏᔫᑎᓂᑦ ᓴᓇᒃᑲᓐᓂᕈᒥᓇᕐᒪᑦ. 

ᖁᔭᓐᓇᒦᒃ ᐅᑲᖅᑏ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᖅᓱᖕᓂᐊᖅᐳᑦ ᑖᓐᓇ ᖃᐅᔨᓴᐅᑎ 

ᐊᐱᖅᓱᕐᓂᕐᒧᑦ ᐃᓱᓕᒻᒪᑦ. ᐊᒻᒪᓗ ᓈᓴᐅᑎᓕᖕᒧᑦ 7-

ᒧᑦ ᑲᔪᓯᓂᐊᖅᐳᒍᑦ. ᓈᓴᐅᑎᓕᒃ 7. ᑎᑎᖅᑲᒃᑯᑦ 

ᐊᐱᖅᑯᑏᑦ. ᓈᓴᐅᑎᓕᒃ 8. ᐅᑎᖅᑎᑕᐅᔾᔪᑏᑦ 

ᑎᑎᖅᑲᒃᑯᑦ ᐊᐱᖅᑯᑎᕕᓂᕐᒧᑦ. ᓈᓴᐅᑎᓕᒃ 9. 

ᑭᐅᔾᔪᑏᑦ ᒪᒃᐱᕆᐊᓕᖅᑎᓪᓗᑕ ᐅᖃᐅᓯᐅᔪᕕᓂᕐᓄᑦ. 

ᓈᓴᐅᑎᓕᒃ 10. ᑭᐅᔾᔪᑏᑦ ᑮᓇᐅᔭᐃᑦ 

ᐅᖃᐅᓯᐅᑎᓪᓗᒋᑦ. ᓈᓴᐅᑎᓕᒃ 11. ᐊᑎᓕᐅᕈᑏᑦ. 

ᓈᓴᐅᑎᓕᒃ 12. ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ. 

ᓈᓴᐅᑎᓕᒃ 13. (ᑐᓵᔨᑎᒍᑦ) ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᖅ ᐊᓯᖏᓐᓂᓪᓗ. 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 14. 

(ᑐᓵᔨᑎᒍᑦ)ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 352 - 5(2): ᑐᕌᓐᑐ 

ᓯᑖᒃᑯᓐᓄᑦ ᑎᑎᕋᖅᑕᐅᓯᒪᔪᖅ: ᐃᓄᐃᑦ 

ᐃᕐᓂᓱᒃᓰᔩᒃ ᓄᖅᑲᓚᐅᖅᑑᒃ ᐊᕐᕌᒍᒐᓴᕐᓄᑦ 

ᐱᑦᑎᐊᖅᑕᐅᓚᐅᓐᖏᓐᓂᕐᒥᓄᑦ (ᑕᐅᑐᓐᖏ) 

 

ᑕᐅᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᒍᒪᓪᓗᒍ 

ᑐᕌᓐᑐ ᔅᑖᒥ ᐱᕙᓪᓕᐊᔪᓕᕆᔨᒃᑯᑦ ᐅᖃᐅᓯᖃᖅᑐᖅ 

ᑕᐃᒃᑯᐊ ᒪᕐᕉᒃ ᐃᕐᓂᓱᓕᕆᔩᒃ ᑲᖏᖅᓯᓂᕐᒥ ᖃᓄᖅ 

ᐃᓕᖅᑯᓯᖃᕐᕕᐅᓚᐅᕐᒪᖔᖏᑦᑕ, ᐊᒻᒪ 

ᐅᖃᓕᒫᖅᑕᐅᑦᑎᐊᖁᓯᒪᓂᐊᖅᓱᒍ 

ᒪᓕᒐᓕᐅᖅᑎᐅᖃᑎᒃᑲᓄᑦ ᑐᑭᓯᓇᑦᑎᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ ᒥᔅ 

ᓯᐅᑎᐊᐱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 353 - 5(2): ᖁᓪᓖᑦ 

ᓄᓇᕗᑦ ᐊᕐᓇᐃᑦ ᑲᑎᒪᔨᕐᔪᐊᖏᑕ 2019-

2020-ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᓪᓖᑦ ᓄᓇᕗᑦ ᐃᓄᐃᑦ 

ᐊᕐᓇᐃᑦ ᑲᑐᔾᔨᖃᑎᒌᖏᑦᑕ ᐅᓂᒃᑳᖓ 

ᓴᖅᑭᑦᑕᕆᐊᒃᓴᖅ ᖁᕕᐊᓱᒃᐳᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᓄᓇᓕᖕᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅ ᐃᖃᓪᓗᐊᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 354 - 5(2): 

ᐱᓐᖑᐊᖅᑐᓕᕆᔨᒃᑯᑦ ᐊᒻᒪᓗ 

ᑭᐱᓐᖑᐃᔭᖅᑐᓕᕆᔨᒃᑯᑦ 2019-2020-ᒥ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ (ᐃᖃᓪᓗᐊᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 355 - 5(2): 

ᐅᖅᓱᐊᓗᓕᕆᔨᒃᑯᑦ 2017-2018-ᒥ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. (ᑐᓵᔨᑎᒍᑦ) ᖁᕕᐊᓱᒃᐳᖓ ᐅᑯᐊ ᒪᕐᕉᒃ 

ᐅᓂᒃᑳᒃ ᓴᖅᑭᑦᑐᓐᓇᕋᒃᑭᑦ:  

 

 ᐱᓐᖑᐊᖅᑐᓕᕆᔩᑦ ᐱᓕᕆᕕᖓᑦ 2019-2020 

ᐊᒃᑐᐃᓂᕐᒧᑦ ᐅᓂᒃᑳᑦ; ᐊᒻᒪᓗ  

 ᐅᖅᓱᐊᓗᓕᕆᓂᕐᒧᑦ 2017-2018 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᖕᓂᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 

(ᑐᓵᔨᑎᒍᑦ) ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐅᑦ. ᓈᓴᐅᑎᓕᒃ 16. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

ᓈᓴᐅᑎᖓ 17. ᐱᖁᔨᕗᖔᕈᑏᑦ. ᐃᖃᓗᐃᑦ-

ᒪᓂᕋᔭᖕᒧᑦ ᒪᓕᒐᓕᐅᖅᑎ ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 106 - 5(2): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᖅ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᓈᓴᐅᑎᓕᒃ 38, ᒪᓕᒐᓕᐅᖅᑏᑦ ᐊᐅᓚᑦᓯᔨᐅᑉ 

ᑲᑎᒪᔨᖏᑦᑕ ᒪᓕᒐᕐᔪᐊᖓᑦ ᑎᒃᑯᐊᖅᓯᖃᑦᑕᕐᒪᑕ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᕐᕕᒃ 

ᑎᒃᑯᐊᖅᓯᔪᓐᓇᖅᓯᔪᖅ.  

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ-ᑕᓯᓗᒃ ᒪᓕᒐᓕᐅᖅᑎᖓᖕᓄᑦ, ᑖᓐᓇ 

ᑲᓪᕕᓐ ᐲᑐᓴᓐ, ᖁᕐᓗᖅᑑᑉ ᒪᓕᒐᓕᐅᖅᑎᖓᑦ, 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᒑᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑏᑦ. (ᑐᓵᔨᑎᒎᕈᓐᓂᖅᑐᖅ) ᑲᔪᓯᓗᑕ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᓄᑦ. 

ᐊᐃᑉᐹᓂᒃ ᐅᖃᓕᒫᖅᑕᐅᔪᐃᑦ ᒪᓕᒐᒃᓴᓄᑦ. 

ᑲᔪᓯᓗᑕ. (ᑐᓵᔨᑎᒍᑦ) ᑲᑎᒪᑐᐃᓐᓇᕐᓂᕐᒥᒃ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᑦ ᐊᓯᖏᓪᓗ. 

ᒪᓕᒐᒃᓴᑦ 58, 59, 60, ᐊᒻᒪᓗ 61. ᒥᔅᑕ ᐋᖁᐊᖅ 

ᐃᒃᓯᕙᐅᑕᐅᕆᔭᐅᓗᓂ.  

 

ᐊᒻᒪᓗ ᐱᒋᐊᓚᐅᓐᖏᓐᓂᑦᑎᓐᓂ 

ᑲᑎᒪᑐᐃᓐᓇᕐᓂᕐᒥᒃ 20 ᒥᓂᔅᓯ 

ᓄᖅᑲᖓᓚᐅᑲᖕᓂᐊᖅᑐᒍᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 

15:19ᒧᐊᖅᑎᓪᓗᒍ ᐊᒻᒪᓗ ᑲᑎᒪᑐᐃᓐᓇᕐᓂᖅ 

ᐱᒋᐊᖅᑐᖅ 15:44ᒧᐊᖅᑎᓪᓗᒍ 

 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᕗᑦ. ᑲᑎᒪᑐᐃᓐᓇᓂᕐᒧᑦ 

ᑐᓐᖓᓱᓕᕐᒥᒋᔅᓯ. ᑲᑎᒪᑐᐃᓐᓇᕐᓂᖅ 

ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᓂᕐᒥᒃ ᐅᑯᓂᖓ 

ᐱᓕᕆᐊᔅᓴᖃᖅᑐᒍᑦ. ᒪᓕᒐᔅᓴᖅ 58, 59, 60 ᐊᒻᒪ 

61. ᓱᒍᒪᕙᑦ ᑲᑎᒪᔨᕋᓛᑦ? ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑖᖅ, ᐱᒋᐊᕈᒪᔪᒍᑦ ᕿᒥᕐᕈᓂᖃᖅᑎᓪᓗᑕ 

2021-2022 ᑮᓇᐅᔭᖅᑐᕈᑎᔅᓴᖏᓐᓂᒃ ᓄᓇᓕᓐᓂ 

ᒐᕙᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᐊᒻᒪ ᑭᖑᓂᐊᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᑉᐱᑖ ᐱᓕᕆᐊᖃᕐᓂᐊᕋᑦᑕ ᒪᓕᒐᔅᓴᖅ 

59? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᖓ. 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒥᓂᔅᑕ ᐃᖃᓪᓗᐊᖅ, ᐊᐱᕆᒍᒪᔭᕋ 

ᐱᓕᕆᔨᖃᕐᒪᖔᖅ ᑲᑎᒪᔨᕋᓛᑉ 

ᓵᖓᓃᖃᑎᒋᒍᒪᔭᖏᓐᓂᒃ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑭᓰ ᐱᓕᕆᔨᖏᑦ ᓵᖓᓃᖃᑕᐅᖁᓪᓗᒋᑦ?  

 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᑕᐅᓯᒪᒍᓐᓇᓂᐊᕐᖓᑦ ᑲᑎᒪᔾᔪᑎᒥᓂᕐᓄᑦ. 

ᓇᓗᓇᐃᒃᑭᒃ ᐱᓕᕆᔩᒃᑭᒃ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᕙᖓ ᓴᐅᒥᖓᓂ, 

ᑳᓐᔅᑕᓐᔅ ᕼᐆᓕ. ᑖᓐᓇ ᒥᓂᔅᑕᐅᑉ ᑐᖏᓕᐊ. ᐊᒻᒪ 

ᑕᓕᖅᐱᓐᓂ ᑲᐃᔪᓪ ᓰᓕ. ᐊᑕᑲᐃᓐᓇᖅᑐᖅ 

ᒥᓂᔅᑕᐅᑉ ᐃᑲᔪᖅᑎᖓ ᓄᓇᓕᓐᓂ ᒐᕙᒪᓕᕆᓂᕐᒧᑦ 

ᐊᒻᒪ ᓇᑖᓂᐅᓪ ᕼᐊᑦᓴᓐᓴᓐ ᐱᖃᑕᐅᒻᒥᔪᖅ. 

ᐊᖓᔪᖅᑳᖓᔪᖅ ᐃᖅᓱᐊᓗᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᓚᐅᓐᖏᓂᕐᓂ 

ᐅᖃᑦᑎᐊᕈᒪᔪᖓ ᐃᑉᐸᔅᓴᖅ ᒪᓕᒐᓕᐅᖅᑎᖅ ᓇᑦᓯᖅ 

ᐊᐱᖅᑯᑎᖃᖅᑎᓪᓗᒍ ᐃᖅᑲᓇᐃᔮᓂᑦ 

ᐊᐱᕆᓚᐅᕐᖓᑦ ᑖᓐᓇ ᑐᖏᓕᖓ ᒥᓂᔅᑕᐅᑉ 

ᑐᖏᓕᒃᑲᓐᓂᖓᑦ ᒥᓂᔅᑕᐅᑉ, 

ᓴᖅᑭᔮᖅᑎᑕᐅᓐᓂᕐᒪᖔᖅ. ᓴᖅᑭᔮᖅᑎᑕᐅᓯᒪᔪᖅ 

ᑲᖏᖅᓯᓂᕐᒥ ᐱᒐᓱᐊᖅᑕᐅᒍᓐᓇᖅᑐᖅ ᓄᕖᕝᕙ 27 

ᒪᑐᔪᒥᓂᖅ ᐊᒻᒪ ᑲᔪᓯᑐᐃᓐᓇᖅᑐᖅ ᑖᓐᓇ 

ᒪᑐᐃᖓᔪᖅ ᓱᓕ.  

 

ᓄᓇᓕᖕᓂ ᐱᕙᓪᓕᐊᔪᓕᕆᔩᑦ ᑲᖏᖅᓯᓂᕐᒦᑦᑐᑦ. 

ᒪᑐᓚᐅᖅᑐᖅ ᕖᕝᕗᐊᕆ 15. 

ᐱᒐᓱᐊᖅᑐᖃᓚᐅᖅᑑᒐᓗᐊᖅ 

ᐊᖏᖅᑕᐅᓚᐅᓐᖏᒻᒪᑕ. ᓴᖅᑭᓕᖅᑭᑦᑕᐅᓯᒪᔪᖅ. 

ᒪᑐᕕᔅᓴᖃᒃᑲᓐᓂᓕᖅᑐᖅ ᒪᐃ 22, 2021-ᒥ. ᐊᒻᒪᓗ 

ᒪᑐᐃᒃᑲᓐᓂᔪᔫᒐᓗᐊᖅ 2021-ᒧᑦ, ᒪᐃ 2021-ᒧᑦ 

ᓂᕈᐊᔪᓐᖏᒥᒻᒪᑕ ᓴᖅᑭᖅᑕᐅᓕᖅᑭᑲᓐᓂᔪᒻᒥᔪᖅ 

ᓴᖅᑭᔮᒃᑲᓐᓂᓕᕐᒥᔪᖅ. (ᑐᓵᔨᑎᒎᖏᑦᑐᖅ) ᖁᐊᓇ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒪᑉᐱᒐᖅ J-5-ᒦᑦᑐᒍᑦ, ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᑎᕋᖁᑏᑦ. 

ᑭᖑᓪᓕᖅᐹᖑᓚᐅᖅᑐᖅ ᐊᑎᖁᑎᓐᓂ 

ᑕᕝᕙᓃᑦᑎᓪᓗᑕ ᒥᔅᑕ ᖃᐃᕐᓂᖅ. ᑖᓐᓇᑐᐊᑦᑎᐊᖅ 

ᐊᐱᕆᒍᓐᓇᑎᓐᖑᓱᒃᑲᒃᑯ. ᒪᑉᐱᕈᓐᓇᖅᓯᓂᐊᓕᕋᑦᑕ. 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐊᒻᒪᓗ ᐱᓕᕆᔨᑎᑦ.  

 

205-ᒦᒃᑲᒪ ᐱᓕᕆᐊᔅᓴᓄᑦ ᐸᕐᓇᐅᑎᔅᓯᖕᓂ. ᐊᒻᒪ 

ᓯᕗᓪᓕᖅᐹᖓᓂ ᓯᕗᓪᓕᐅᖁᔭᔅᓯᖕᓂ 2020-2021-

ᒥ, ᑲᔪᓯᓂᐊᕐᓂᕋᔅᓯᒎᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐊᕙᑎᓕᕆᔨᒃᑯᑦ 

ᐱᓕᕆᖃᑎᒋᓗᒋᑦ ᐅᖃᐅᔾᔨᒋᐊᖅᑎᖏᑦ ᑖᒃᑯᐊ 

ᑲᔪᓰᓐᓇᖅᑎᒐᔅᓴᐅᔪᓄᑦ ᐱᕙᓪᓕᐊᑎᒐᔅᓴᐅᔪᓄᑦ 

ᐱᓗᓯ, ᐱᔾᔪᑎᖃᕐᓗᓯ ᐃᒥᕐᒥᒃ 

ᐅᐊᑦᑕᒃᑯᓕᕆᓂᕐᒥᓪᓗ. ᑖᒃᑯᐊ 

ᐅᖃᐅᔾᔨᒋᐊᖅᑎᐅᓂᕋᖅᑕᓯ ᓄᓇᓕᓐᓂ ᒐᕙᒪᓂᓪᓗ 

ᐱᔨᑦᑎᕋᖅᑎᒃᑯᖏᓐᓃᑉᐹᑦ ᐃᓗᐊᓃᑉᐸᑦ? 

ᐅᕝᕙᓘᓐᓃᑦ ᓇᒥᒥᐅᑕᐅᕙᑦ ᓇᓕᐊᓐᓂ 

ᐱᓕᕆᕕᒻᒥᐅᑕᐅᕙᑦ? ᑭᖑᓪᓕᕐᒥᒃ 

ᐊᐱᕆᓚᐅᓐᖏᓐᓂᕐᓂ ᑖᓐᓇ ᑭᐅᔪᓐᓇᕈᕕᐅᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᒥᓕᕆᓂᕐᒧᑦ 

ᑐᑭᒧᐊᒍᑎᔅᓴᓕᕆᔩᑦ ᐃᖅᑲᓇᐃᔭᖅᑎᖏᓐᓂᒃ 

ᐃᓗᓕᖃᖅᑐᐃᑦ ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᑦ ᐋᓐᓂᖃᕐᓇᓐᖏᑦᑐᓕᕆᔨᒃᑯᓪᓗ 

ᐊᒻᒪᓗ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᕆᐊᖃᕋᑖᕋᓗᐊᖅᑐᖓ ᑕᕝᕙᓂ ᖃᓄᐃᓐᓂᖓᑕ 

ᒥᔅᓵᓄᑦ. ᑖᒃᑯᐊ ᐱᓕᕆᕖᒡᒎᖅ ᐱᖃᑕᐅᒻᒪᑕ 

ᐱᔭᕇᖅᑕᐅᒐᓱᑦᑎᓪᓗᒋᑦ ᐃᒥᓕᕆᓂᕐᒧᑦ 

ᑐᑭᒧᐊᒍᑎᔅᓴᖅ. ᑕᐃᒪᐃᓕᖓᓪᓗᓂ. 

ᐊᒻᒪᑦᑕᐅᕉᖅ ᐃᓕᐅᖅᑲᐃᕕᐅᒃᑲᓐᓂᕆᐊᖃᕐᒥᔪᖅ 

ᐊᐅᓚᑦᑎᔨᐅᖃᑕᐅᓲᓄᑦ 2021-ᒥ. ᑖᓐᓇ 

ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ ᖃᓄᖅ 

ᐱᔭᕇᖅᑕᐅᓛᕐᒪᖔᖅ? ᐃᒥᓕᕆᓂᖅ 

ᐃᒥᓕᕆᓂᕐᖏᓛᒃ ᑐᑭᒧᐊᒍᑎᔅᓴᖅ ᐱᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐃᒥᓕᕆᓂᕐᒧᑦ 

ᑐᑭᒧᐊᒍᑎᒃᓴᖅ, ᒫᓐᓇ ᓄᖅᑲᖓᑲᐃᓐᓇᖅᑐᖅ ᑖᓐᓇ 

ᑐᑭᒧᐊᒍᑎ ᒪᓕᒃᓯᒪᖕᒥᖕᒪᑦ, ᓄᓇᕘᒥ ᐃᒥᓕᕆᔨᒃᑯᑦ 

ᑐᑭᒧᐊᕈᑎᒃᓴᖓᓂᒃ, ᑕᐃᒃᑯᐊᓗ ᓄᓇᕘᒥᑦ 

ᐃᒥᓕᕆᓂᕐᒧᑦ ᑐᑭᒧᐊᒍᑎᒃᓴᖓᑦ ᓴᓇᒐᓱᒃᑕᖓ 

ᓄᖅᑲᖓᓕᕐᒥᖕᒪᑦᑕᐅᖅ, ᖃᐅᔨᒪᓇᖓᓗ ᖃᖓ 

ᐱᒋᐊᒃᑲᓐᓂᕋᔭᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑐᑭᓯᑎᒃᑲᕕᖓ, ᑭᖑᓪᓕᕐᖑᓇ 

ᐊᐱᖅᑯᑎᒐ ᐊᐅᓚᒍᑎᒃᓴᓄᑦ ᑐᕌᖓᖁᓇᖅᑑᒐᓗᐊᖅ.  

 

ᓂᕈᐊᖅᑕᐅᓯᒪᕝᕕᒋᔭᒪ ᐃᒡᓗᓕᐅᑉ ᐃᓚᒋᖕᒪᒍ, 

ᑕᐃᒃᑯᐊᓕ ᐃᒥᖅᑕᕐᕕᖓᐃᓛᒃ ᐅᖃᐅᓯᕆᓗᒍ 

ᑕᒪᒃᑮᑦ ᓄᓇᓖᑦ, ᐃᒥᖅᑕᕐᕕᖏᑦ. ᐱᓕᕆᕕᓯ, 

ᐃᑲᔪᕆᐊᒃᓴᖅ Hᐊᒪᓚᖏᓐᓂᒃ ᐊᒻᒪ ᐃᒡᓗᓕᒃ ᐊᒻᒪ 

ᓴᓂᕋᔭᒃ, ᓴᓂᕌᓂ ᐳᑑᕐᓛᕐᓴᖏᓐᓂ, 

ᓴᐴᓗᑕᒃᓴᖏᓐᓂᒃ. ᐅᐱᕐᖔᖑᓕᕋᐃᒻᒪᑦ 

ᐊᐅᓕᕋᐃᒻᒪᑦ ᐃᓱᒪᒋᓪᓗᒍ, ᑖᓐᓇ 

ᓇᓗᓇᐃᕆᐊᕈᓐᓇᖅᐸᐅ ᒥᓂᔅᑕᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᖃᖅᑐᑦ 

Hᐋᒪᓚᓂᒃ, ᖃᐅᔨ,ᑦᑎᐊᕋᓱᒃᖢᑕ ᑕᒪᒃᑯᐊ 

ᐱᓕᕆᐊᖑᒐᓗᐊᕐᒪᖔᑕ ᐊᒻᒪ ᐃᓗᓕᖏᑦ, ᑖᒃᑯᐊ 

ᐊᖅᑯᑎᒋᔭᐅᓪᓗᑎᒃ ᒥᓂᔅᑕ, ᒥᔅᑐ ᓰᓕᒧᑦ 

ᑭᐅᔭᐅᖁᔭᕋᓗᐊᕋ ᐃᓗᓕᖏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ ᑕᐃᒫᒃ ᐊᐱᕆᖕᒪᑦ 

ᑖᒃᑯᐊ ᓴᐴᓗᑕᒃᓴᖏᑦ ᐃᒥᖅᑕᕐᕖᑦ, ᐊᒃᓯᕖᓪᓗ, 

ᐃᓚᒋᔭᐅᒻᒪᓂᓛᒃ ᐊᐅᓚᑕᐅᓂᖏᓐᓄᑦ. 

ᓴᐴᓗᑕᓕᐅᖅᑎᑦᑎᖃᑦᑕᖅᓯᒪᔪᒍᑦ ᐃᒡᓗᓕᖕᒥᓗ 

ᐊᕐᕌᒍᓂᒃ ᒪᕐᕉᖕᓂᒃ, ᒫᓐᓇᐅᓂᖅᓴᕐᓗ ᒑᓯᒥᑦ 

ᑖᒃᓰᔭᕈᑎᕕᓂᕐᓄᑦ ᐱᓕᕆᑎᑦᑎᒍᓐᓇᖅᓯᒪᔪᒍᑦ 

ᓄᓇᓕᖕᓂ ᑮᓇᐅᔭᓂᒃ ᑐᒃᓯᕋᖃᑦᑕᖅᓯᒪᖕᒪᑕ 

ᑕᐃᖕᓇ ᓴᐴᓗᑕᖓᐃᓛᒃ, ᓴᐴᓗᑕᖃᕋᓗᐊᕐᒪᖔᑦ 

ᐃᒥᖅᑕᕐᕕᖓ.  

 

ᑖᓐᓇ ᐃᒥᕐᒧᑦ ᓚᐃᓴᑖᕐᓂᐊᖅᑎᓪᓗᒍ 

ᑕᐃᒪᐃᑦᑐᖃᕆᐊᖃᓚᐅᖅᓯᒪᖕᒪᑕ ᑭᓯᐊᓂ ᑖᒃᑯᐊ 

ᕿᒥᕐᕈᔭᐅᒌᖅᓯᒪᖏᒪᑕ ᐃᓚᖏᓪᓗ 

ᐊᖏᖅᑕᐅᒌᖅᓯᒪᒐᑎᒃ ᐊᕐᕌᒍᒧᑦ ᐊᒡᒋᖅᑐᒧᑦ, 

ᐸᕐᓇᒃᑕᐅᓯᒪᔫᒐᓗᐊᓂᓛᒃ ᑕᐃᒃᑯᓄᖓ ᓄᓇᓕᖕᓄᑦ 

ᑐᕌᓚᐅᕋᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᖁᔭᓐᓇᒦᒃᑕᐅᖅ ᑐᑭᓯᑎᒋᐊᕋᕕᖓ ᓰᓖ. 

ᑲᔪᓯᒋᐊᖅᑐᖃᖁᓇᖅᑑᒐᓗᐊᕐᖏᓛᒃ.  

 

ᓅᒋᐊᕐᓗᖓᓗ ᐊᓯᐊᓄᑦ, ᐃᒥᑦᑎᐊᕙᓕᕆᓂᕐᒥᒃ 

ᑐᑭᒧᐊᕈᑎᒃᓴᒥᒃ ᐸᕐᓇᐅᑎᓕᐅᖅᑐᓂᒃ ᐃᒡᓗᓕᒃ 

ᕿᑭᖅᑕᒦᒻᒪᑦ ᖃᐅᔨᒪᔪᐃᓐᓈᓘᒐᑦᑕ 

ᐃᓛᓐᓂᒃᑯᑦ ᐃᒥᕐᒥᒃ ᑎᖅᑎᑎᑦᑎᖁᔭᐅᓲᖑᖕᒪᑕ 

ᐅᐱᕐᖔᒃᑯᑦ ᐱᓗᐊᖅᑐᒥᒃ ᐊᐅᔭᒃᑯᓪᓗ.  

 

ᑕᕝᕙᓂ ᐸᕐᓇᐅᑎᔅᓯᖕᓂᒃ ᑭᖑᓪᓕᖅᐹᖓᓂᒃ 207-ᒥ 

ᐊᐅᓚᑦᑎᖃᑕᐅᔪᓂᒃ ᐱᖃᑕᐅᑎᑦᑎᒋᐊᕐᓂᐊᕐᓗᑎᒃ 

ᐃᒥᓕᕆᓂᕐᒧᑦ ᑐᑭᒧᐊᒍᑎᒃᓴᓕᐅᕐᓗᓯ. 

 

ᑕᐃᒪᓕ ᐊᐱᖅᑯᑎᖃᓕᕋᔭᖅᐳᖓ ᐃᒫᒃ 

ᐃᒃᓯᕙᐅᑖᖅ, ᖃᓄᕐᖑᑯᐊ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐸᕐᓇᐅᑎᓕᐅᕈᓐᓇᕋᔭᖅᐹᑦ 

ᐃᒥᖃᑦᑎᐊᖅᑎᑦᑎᓇᓱᖕᓂᕐᒧᑦ, ᐸᕐᓇᐅᑎᖃᖅᐱᓰ 

ᐃᒥᖅ ᓄᓇᕕᖕᒦᖔᕐᓂᐊᕐᓗᓂ 

ᓄᓇᓪᓚᕆᖕᒦᓐᖔᕐᓂᐊᕐᓗᓂ ᕿᑭᖅᒥᐅᖏᑦᑐᖅ, 

ᕿᑭᖅᑕᒨᖅᑕᐅᓛᕐᓗᓂ. ᐃᒡᓗᓕᒃ Hᐊᒪᓚᖏᑦ 

ᐱᓕᕆᖃᑎᒋᓗᒋᑦ ᑕᐃᒪᐃᑦᑐᓂᒃ ᐸᕐᓇᐅᑎᓕᐅᕐᓗᓯ 

ᑐᑭᒧᐊᒍᑎᒃᓴᓕᖕᓂᒃ, ᐃᒥᖅᑕᕐᕕᖏᓐᓄᑦ. 

ᑭᖑᓪᓕᖅᐹᖃᐃ ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐱᓕᕆᓗᑕᐃᓛᒃ 

ᓄᓇᓕᖕᓂ ᐱᔨᑦᑎᕋᖅᑎᒃᑯᓐᓂᒃ ᑲᑐᔾᔨᖃᑎᖃᖅᖢᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐊᕙᑎᓕᕆᔨᒃᑯᓐᓂᒡᓗ. ᓯᕗᓪᓕᖅᐹᖅᓯᐅᑎᓂᒃ 

ᑎᑎᕋᕆᐊᕐᖓᐅᑎᓂᒃ ᐃᒥᓕᕆᔾᔪᑎᒃᓴᓂᒃ 

ᓴᓇᓯᒪᔪᖃᓕᖅᑑᒐᓗᐊᖅ ᐊᒻᒪ ᑐᕌᒐᒃᓴᓂᒃ 

ᐳᖅᑐᔪᓂᒃ ᐋᖅᑭᒃᑎᕆᓯᒪᓪᓗᑕ.  

 

ᑖᒃᑯᐊ ᑐᑭᒧᐊᕈᑎᒃᓴᐃᑦ ᕿᒥᕐᕈᑕᐅᖃᑦᑕᕐᓂᐊᖅᑐᐃᑦ 

ᓄᓇᓖᑦ ᐃᓛᒃᑯᑦ ᕿᒥᕐᕈᖃᑕᐅᓗᑎᒃ ᓄᓇᕘᒥᓗ 

ᐊᐅᓚᑦᑎᖃᑕᐅᔪᑦ ᐱᔭᕇᖅᑕᐅᒃᐸᑦ 

ᓱᒋᐊᕐᓂᐅᔭᕆᐊᓕᖕᓂᒃ ᓱᒋᐊᓕᕋᔭᖅᑐᑦ ᓄᓇᓕᖕᓂᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᓃᑦᑐᒍᑦ. ᑲᑎᖦᖢᒋᑦ 

ᐊᖏᖅᑕᐅᔭᕆᐊᓖᑦ ᐊᐅᓚᒍᑎᒃᓴᐃᑦ $89,957,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-5,J-6. 

ᖃᕋᓴᐅᔭᓕᕆᓂᖅ ᑐᑭᓯᐅᒪᔾᔪᑎᓕᕆᓂᖅ ᑲᑎᓪᓗᒋᑦ 

ᐊᐱᖅᑯᑏᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒃ ᐊᐱᖅᑯᑎᒐᓕ ᑖᒃᑯᐊ 

ᓯᕗᓪᓕᐹᖅᓯᐅᑎᖏᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 

ᒪᒃᐱᒐᖓ 209. ᑖᒃᑯᐊ ᖃᕋᓴᐅᔭᓕᕆᔾᔪᑎᒃᓴᖏᑦ 

ᐃᓚᓐᖓᖅᑕᐅᓂᐅᓴᖕᒪᑕ 19.9%-ᒥᒃ $30 ᒥᓕᐊᓐ-

ᖑᓚᐅᖅᖢᑎᒃ ᑕᕝᕙᓂ ᐊᕐᕌᒍᑦᑎᓐᓂᒃ 2020-2021-

ᒥᒃ $10 ᒥᓕᐊᓐ $862 2021-2022-ᒥ, 

ᖃᐅᔨᒍᒪᔪᖓᓕ ᖃᓄᖅ ᐋᖅᑭᒃᑕᐅᓐᓂᕐᒪᖔᑦ ᑖᓐᓇ 

ᐃᓚᓐᖓᕐᓂᕆᓂᐊᖅᑕᓯ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᔾᔪᑎᓪᓚᕆᒃ ᑖᓐᓇ 

ᖃᕋᓴᐅᔭᓕᕆᓂᕐᒧᑦ ᐊᑐᖅᑕᐃᓐᓇᕆᔾᔮᖏᓐᓇᑦᑎᒍᑦ. 

ᓂᐅᕕᐊᒃᓴᖃᒃᑲᓐᓂᓚᐅᖏᓐᓇᑦᑕ 

ᐃᓚᒋᖓᕈᑎᒃᓴᓂᒃ ᓄᓇᕘ ᒐᕙᒪᖓᑦ 

ᐱᓯᒪᓗᐊᑲᓪᓚᒌᓚᐅᕐᒪᑦ KA-ᓕᕆᔾᔪᑎᒃᓴᓂᒃ ᐊᒻᒪᓗ 

ᐃᓚᒃᑲᓐᓂᕈᓐᓇᓚᐅᖏᒻᒪᑕ ᐃᑭᐊᕐᖠᕕᖏᑎᒍᑦ, 

ᐊᑐᐃᓐᓇᐅᓕᖅᐸᑕ  

ᑮᓇᐅᔭᖅᑖᒃᑲᓐᓂᕆᐊᖃᕋᔭᖅᑐᒍᑦ, ᒫᓐᓇᒧᓪᓗ 

ᑮᓇᐅᔭᑦ ᐊᑐᑦᑎᐊᕐᓂᖅᓴᕆᔮᖅᑑᔮᓚᐅᕋᑦᑎᒍᑦ 

ᓴᖑᑎᒋᐊᖓᕐᓗᒋᑦ 2022-ᒧᑦ ᐊᓯᐊᓂᒃ 

ᐊᓪᓚᕕᑦᑎᓐᓂᒃ ᐊᑐᖅᑕᐅᓪᓗᑎᒃ. (ᑐᓵᔨᑎᒎᖏᑦᑐᖅ) 

ᖁᐊᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ ᐊᒻᒪ ᖁᔭᓐᓇᒦᒃ 

ᑭᐅᒐᕕᓐᖓ. ᐊᕐᕌᓂ 2019-ᖑᑎᓪᓗᒍ ᓄᓇᕘ 

ᒐᕙᒪᖓᑦ ᐊᒃᑐᖅᑕᐅᓚᐅᖅᓯᒪᖕᒪᑦ ᖃᕋᓴᐅᔭᖏᑦ 

ᖁᐱᕐᕋᐃᔪᐊᓘᑎᓪᓗᒋᑦ ᖃᐅᔨᒪᒐᕕᑦ. ᒪᒃᐱᒐᖓᓂᒃ 

2010 ᐱᓕᕆᐊᒃᓴᓄᑦ ᐸᕐᓇᐅᑎᔅᓯᓐᓂᒃ. ᓄᑖᒥᒡᒎᖅ 

ᖃᕋᓴᐅᔭᕐᓂᒃ ᑲᓱᖅᓯᒪᔪᓂᒃ ᓄᑖᓂᒃ 

ᐋᖅᑭᑦᑎᕆᓐᓂᕐᒪᑕ ᖃᕋᓴᐅᔭᓕᕆᔾᔪᑎᒃᓴᓂᒃ 

ᐊᐅᓛᖅᑕᕕᓂᐅᓪᓗᑎᒃ ᐃᑭᐊᖅᖠᕕᖕᓄᒃ 

ᑐᖅᑯᖅᓯᖃᑦᑕᕐᓂᐊᕐᓗᑎᒃ. ᑕᐃᒪᓕ ᑖᓐᓇ 

ᐱᕐᕈᓗᐊᕿᓂᐅᓚᐅᖅᑐᕐᖏᓛᒃ 

ᐋᖅᑭᒋᐊᖅᑕᐅᓇᓱᒃᖢᓂ ᓄᑖᕈᕆᐊᖅᑕᐅᓕᖅᑐᕕᓃᑦ 

ᖃᕋᓴᐅᔭᖏᑦ ᐊᒥᓱᓪᓗ ᓴᓇᕐᕈᑎᕈᓘᔭᖏᑦ 

ᐊᐅᓪᓛᖅᑕᐅᓚᐅᕐᒪᑕ ᐃᑭᐊᖅᖠᕕᖕᓄᑦ.  

 

ᐅᓪᓗᒥᒧᓪᓕ ᖃᔅᓯᓂᒃ ᐊᑐᖅᓯᒪᓕᖅᐸᑦ ᓄᓇᕘᑦ 

ᒐᕙᒪᖓᑦ ᖃᕋᓴᐅᔭᐃᑦ ᖁᐱᕐᕆᓚᐅᖅᓯᒪᔪᐃᑦ 

ᐋᖅᑭᒃᑕᐅᓇᓱᒃᖢᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᒥᒧᓪᓕ ᓄᓇᕘᑦ 

ᒐᕙᒪᖓᑦ $5.4ᒥᓕᐊᓐᓂᒃ ᑮᓇᐅᔭᐃᕆᐊᖃᖅᓯᒪᔪᑦ 

ᖄᕋᓴᐅᔭᐃᑦ ᖁᐱᕐᕆᓚᐅᖅᑎᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᐱᖅᑯᑎᓂᒃ ᑭᖑᓪᓕᖅᐹᖑᓪᓗᓂᓗ ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ (ᑐᓵᔨᑎᒍᑦ) 

ᒥᓂᔅᑐᖑᓇᖃᐃ ᐊᒡᒍᕈᓐᓇᖅᐹᒃ $5.4ᒥᓕᐊᓐ. ᑖᓐᓇ 

$5.4 ᒥᓕᐊᓐ ᓱᓇᒃᑯᑖᓅᑦ ᑐᕌᖓᓐᓂᖅᐹ? CGS-

ᒃᑯᓐᓂᑐᐊᖅ? ᐅᕝᕙᓘᓐᓃᑦ ᒐᕙᒪᓕᒫᕐᒥ? ᒐᕙᒪᒃᑯᑦ 

ᐱᓕᕆᕕᓕᒫᖏᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᕿᓂᑲᐃᓐᓇᕋᒃᑭᑦ 

ᐅᑕᖅᑭᑲᐃᓐᓇᕆᔅᓯ. ᐅᒡᒍᓇᖅᑑᒐᓗᐊᖅ 

ᐱᓯᒪᖏᓐᓇᑦᑎᒍᑦ ᑖᒃᑯᐊ ᐊᐱᖅᑯᑎᖏᑦ 

ᐱᔪᓐᓇᓛᖅᑕᕋᓗᐊᕗᑦ. 

ᒪᓕᒐᓕᐅᖅᑎᒨᕈᓐᓇᓛᖅᑕᕋᓗᐊᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ. ᑕᑯᓇᖕᓂᖅᑐᖃᖃᑦᑕᖅᓯᒪᕚ 

ᖁᐱᕐᕆᑕᐅᓂᕕᓂᖏᓐᓄᑦ ᖃᕋᓴᐅᔭᐃᑦ ᑭᖑᓂᖓᒍᑦ 

ᐅᖃᐅᓯᕆᔭᒃᓴᖅ ᒐᕙᒪᒃᑯᑦ. ᐱᓕᕆᕕᓰ ᐃᓗᐊᓂ 

ᑭᓱᓂᒃ ᐱᓂᕐᓗᒃᑐᖃᕐᓂᕐᒪᖔᑦ, ᑭᓱᓂᒡᓗ 

ᐃᓕᓐᓂᕐᒪᖔᔅᓯ ᑕᐃᒪᐃᓕᐅᖅᑕᐅᓂᒃᑯᑦ? 

ᓇᓗᓇᖅᑰᔨᖏᒻᒪᑦ ᐊᐱᕆᔾᔪᑎᒋᔭᕋ ᐱᔾᔪᑎᒋᓪᓗᒍ 

ᓇᓃᓐᓂᓂ ᑕᑯᓯᒪᖏᓐᓇᒪᓕ ᑕᑯᓇᖕᓂᐅᔪᒥᒃ 

ᑕᐃᔅᓱᒥᖓ ᐱᓂᕐᓗᖕᓂᐅᓚᐅᖅᓯᒪᔪᒥᒃ. ᑕᐃᒪ 

ᑐᓴᕈᒪᒐᔭᖅᑐᖓᓗ ᑕᑯᓇᒃᑕᐅᓂᖓᓂᒃ. 

(ᑐᓵᔨᑎᒎᖏᑦᑐᖅ) ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐊᖏᔪᒥᒃ 

ᑕᑯᓇᖕᓂᖅᑕᖃᓚᐅᖅᑐᖅ ᖁᐱᕐᕆᑕᐅᓂᖓᓄᑦ, 

ᖃᓄᕐᓗ ᐊᒃᑐᖅᓯᓂᖃᕐᓂᕐᒪᖔᑦ ᓄᓇᕗᑦ 

ᒐᕙᒪᓕᒫᖓᓂᒃ ᐊᒻᒪᓗ ᖃᓄᐃᓕᐅᕈᓐᓇᕐᒪᖔᑕ 

ᓯᕗᓂᑦᑎᓐᓂ ᑕᐃᒪᐃᓕᐅᒃᑲᓐᓂᖁᓇᒍ. ᐅᓂᒃᑳᑦ 

ᐱᓯᒪᔭᕗᑦ ᐊᑐᐃᓐᓇᐅᑎᑦᑐᓐᓇᖅᑕᕗᑦ, 

ᒪᓕᒐᓕᐅᖅᑎᓄᑦ. (ᑐᓵᔨᑎᒎᖏᑦᑐᖅ) ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ. (ᑐᓵᔨᑎᒍᑦ) ᒥᓕᔅᑕᖃᐃ ᖃᐅᔨᒪᔪᖅ 

ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ ᖃᓄᐃᑦᑑᖕᒪᖔᑦ. 

ᖁᔭᓐᓇᒦᒃ, ᑖᒃᑯᐊ ᖃᐅᔨᓴᖅᑎᕗᓪᓗ 

ᖁᔭᓐᓇᒦᒃ ᐅᓂᒃᑳᓂᒃ ᐱᐅᒃᓴᕋᑦᑕ ᐱᐅᒃᓴᒐᔪᒃᑲᑦᑕ.  

 

ᐊᐱᖅᑯᑏᒃᑯᐊ ᐱᔭᒃᓴᓄᑦ ᐸᕐᓇᐅᑎᓂᑦ 

ᖃᔅᓯᑲᓪᓚᖕᓂᒃ ᐅᖃᐅᓯᖃᕐᒪᑦ ᖃᔅᓯᐊᕐᔪᖕᓂᑦ. ᒥᔅ 

ᑕᐅᑐᓐᖏᐅᑉ ᐊᐱᖅᑯᑎᒋᖅᑲᐅᔭᖓ ᒥᓂᔅᑕᐅᓪᓗ 

ᑭᐅᔾᔪᑎᖓᓄᑦ ᐅᐃᒍᒋᐊᕈᓂᐅᒃ. ᒥᓂᔅᑕ ᑭᐅᔾᔪᑎᓂᒃ 

ᐅᖃᐅᓯᖃᕋᑖᕐᒪᑦ ᑮᓇᐅᔭᓂᒃ 

ᐊᓯᐊᓅᖓᓕᖅᑎᑕᐅᓂᖏᓐᓂᒃ ᐃᖅᑲᓇᐃᔭᕐᕕᐅᑉ 

ᐃᓗᐊᓂ. ᑐᓴᐅᒪᔾᔪᑎᒃᑲᓐᓂᕐᓂᖃᐃ ᑮᓇᐅᔭᐃᑦ 

ᓇᒧᑦ ᓄᒃᑎᖅᑕᐅᓚᐅᖅᐸᑦ ᑖᒃᑯᐊ 

ᑐᓴᐅᒪᖃᑦᑕᐅᑎᔾᔪᑎᓕᕆᓂᕐᒧᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ, ᒥᔅ 

Hᐆᕆ ᒪᓕᒐᓕᐅᖅᑎ ᐊᐱᖅᑯᑎᖓᓂᒃ ᑭᐅᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ Hᐆᕆ  

 

Hᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒡᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑕᕝᕙᓂ ᐱᔭᒃᓴᐃᑦ 

ᐸᕐᓇᐅᒥ ᒪᒃᐱᒐᖅ 2, ᐅᓇ ᖃᕋᓴᐅᔭᓕᕆᓂᕐᒧᑦ 

ᑖᒃᑯᐊ ᒥᓂᔅᑕᐅᑉ ᑮᓇᐅᔭᐃᑦ ᐱᔾᔪᑎᒋᖅᑲᐅᔭᖏᑦ 

ᐃᓚᖏᑦ ᑮᓇᐅᔭᐃᑦ ᑖᔅᓱᒧᖓ ᓄᒃᑎᖅᑕᐅᓚᐅᖅᑐᑦ 

ᖃᕋᓴᐅᔭᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᐊᐱᖅᑯᑎᒋᒃᑲᓐᓂᕐᓂᐊᕋᑖᖅᑕᕋ ᖃᓄᖅ ᑖᓐᓇ 

ᑮᓇᐅᔭᑦ ᐊᒥᓱᕈᕆᐊᑲᓪᓚᖕᓂᖓᑦ ᖃᕋᓴᐅᔭᓄᑦ 

ᖃᕋᓴᐅᔭᓕᕆᓂᖅ ᐃᒻᒪᖄ $6 ᒥᓕᐊᓐ-ᑲᓴᖕᓄᑦ 

ᐊᒥᓱᕈᕆᐊᕐᒪᑕ ᑕᒫᓂ ᐊᕐᕌᒍᒥᑦ? ᑖᓐᓇ

ᐊᖏᔫᖕᒪᑦ. (ᑐᓵᔨᑎᒎᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. $5.8 ᒥᓕᐊᓐ 

ᐊᒥᓱᕈᕆᐊᕈᑎᖓᑦ 3.05 ᓚᐃᓴᓐᓯᖃᖅᑎᑦᑎᓂᕐᒥᒃ 

ᒪᐃᑯᕈᓴᑦ, ᓯᔅᑰ, ᐊᒻᒪᓗ 0 ᐸᐃᔅ 2 ᐊᒻᒪᓗ 

ᐃᑭᐊᖅᑭᕕᒃᑯᑦ ᐊᑦᑕᕐᓇᖅᑐᒦᑦᑕᐃᓕᒪᓂᒃᑯᑦ $1 

ᒥᓕᐊᓐ ᖃᕋᓴᐅᔭᑦ ᐊᐅᓚᔾᔪᑎᖏᑦ, $1.3 ᒥᓕᐊᓐ. 

ᑕᒪᒃᑯᐊ ᓇᓪᓕᐅᒃᑯᒫᑦ ᐃᑭᐊᖅᑭᕕᒃᑯᓪᓗ 

ᑐᖅᑯᕐᓯᒪᕝᕕᖏᓐᓄᑦ $450,000 ᖃᕋᓴᐅᔭᐅᓪᓗᑎᒃ 

ᓚᐃᓴᓐᓯᓕᒫᖏᓐᓄᓗ ᐊᐅᓚᔾᔪᑎᖏᑦ ᓄᑖᖑᖕᒪᑕ 

ᒪᐃᑯ ᓵᕝᑦ ᑕᐃᒪ ᓄᑖᖑᖏᑦᑐᑐᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᐅᔾᔪᑎᖕᓂᒃ 

ᖃᐅᔨᒪᖅᑰᖅᑕᕋᓗᐊᕋ ᐊᐱᖅᑯᑎᖕᓄᑦ 

ᐊᐱᖅᑯᑎᒋᓂᐊᕋᒃᑯ. ᑖᓐᓇ ᑮᓇᐅᔭᖅᑐᕈᑎᒃᑲᓐᓂᖅ 

ᐊᐅᓚᑦᑎᔾᔪᑕᐅᓪᓗᓂ ᖃᕋᓴᐅᔭᑦ ᑲᓱᖅᓯᒪᔪᓂᒃ 

ᐊᐅᓚᔾᔪᑎᖓᓄᑦ ᑮᓇᐅᔭᖅᑐᕐᓂᖅᓴᐅᓂᖓᑦ 

ᑲᔪᓯᓂᐊᖅᑐᕆᔭᐅᖕᒪᑦ ᐊᕐᕌᒍᓄᑦ ᐊᒡᒋᖅᑐᓄᑦ, 

ᑕᐃᒪᐃᒻᒪᑦ ᐅᕝᕙᓘᓐᓃᑦ ᐊᑕᐅᓯᐊᑐᐃᓐᓇᖅᖢᑎᑦ 

ᑮᓇᐅᔭᖅᑐᕈᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᖅᑐᕐᓂᖏᑦ 

ᑲᔪᓯᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦ ᓄᑦᑎᖅᓯᒪᖕᒪᑕ 

ᐃᑭᐊᖅᑭᕕᖕᓄᑦ ᑐᖅᑯᖅᓯᕕᖕᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᒥᓂᔅᑕ. ᐊᐱᖅᑯᑎᖃᕋᒪ 

ᐊᑦᑎᓂᖅᓴᓂᑦ ᖃᖓᑦᑕᖅᑎᑕᐅᓯᒪᔪᓂᑦ. 

ᐅᖃᐅᓯᕆᓯᔭᐅᓯᒪᒻᒥᔪᖅ ᖃᔅᓯᐊᑎᑲᒡᓚᑦᓱᓂ 

ᐱᔭᒃᓴᐃᑦ 210 ᒪᑉᐱᒐᕐᒥ ᑕᑯᓐᓈᑐᒍ. 

ᐅᖃᐅᓯᐅᓯᒪᔪᖅ ᖃᖓᑦᑕᖅᑎᑕᐅᓯᒪᔪᑦ 210 

ᑕᑉᐹᓂ ᖄᖓᓂ. ᐅᖃᐅᓯᖃᕐᒪᑦ ᐊᑦᑎᓐᓂᖅᓴᓄᑦ 

ᖃᖓᑦᑕᖅᑎᑕᐅᓯᒪᔪᑦ ᑎᐊᓕᓵᑦ ᐃᓱᒪᒋᓪᓗᒍ. 

ᑐᑭᓯᐊᐱᒡᓚᑦᑕᕋᓗᐊᒃᑲ ᐊᑦᑎᓐᓂᖅᓴᐃᑦ 

ᖃᖓᑦᑕᖅᑎᑕᐅᓯᒪᔪᑦ. ᑭᓯᐊ ᖃᓄᓪᓚᑦᑖᖑᑯᐊ 

ᐱᓕᕆᕝᕖᑦ ᐱᓕᕆᖃᑕᐅᓂᖓ ᑕᕝᕙᓂ ᓄᑖᕐᒥ 

ᐃᖅᑲᓇᐃᔭᐅᑎᓂ ᐱᓕᕆᕝᕖᑦ ᖃᓄᖅ ᓄᓇᕗᒻᒧᑦ 

ᑎᑭᐅᑎᓂᐊᖅᑎᓪᓗᒍ? ᒪ’ᓇ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑎᓐᓂᖅᓴᐃᑦ 

ᖃᖓᑦᑕᖅᑎᑕᐅᓯᒪᔪᑦ, ᑖᒃᑯᐊ ᐅᐊᔭᑎᑐᑦ 

ᓱᒃᑲᑎᒋᔪᒥᑦ. ᕿᓚᖕᒥᐅᓪᓗᑎᒡᓗ 

ᑐᕚᕆᔭᒃᓴᐅᓂᖅᓴᐅᓪᓗᑎᒃ ᐊᒻᒪᓗ 

ᐱᖃᑎᖃᖅᑎᑦᑎᖕᒪᑕ ᐃᓂᖃᕐᓂᖅᓴᐃᑦ ᑕᐅᒃᑯᐊ 

ᐃᑭᐊᖅᑭᕕᖕᓂᑦ. ᒪᒥᐊᓇᖅ, ᐅᖃᐅᓯᕆᑦᑎᐊᖏᒃᑯᒃᑯ. 

ᑕᐃᒫᒃ ᐃᓱᖃᖏᑦᑐᓂᑦ ᐃᑭᐊᖅᑭᔪᓐᓇᕈᑎᓂᑦ 

ᐊᒻᒪᓗ ᓇᓪᓕᐅᒃᑯᒫᖃᕆᒡᓗᑎᒃ ᓱᕋᑳᓪᓚᒃᐸᑕ, 

ᓄᓇᓕᖕᓂ ᑕᐃᑯᐊ ᐅᐊᔭᒧᑦ ᑲᔪᓯᖅᑎᓯᒪᔪᑦ ᑕᒪᒃᑯᐊ 

ᐊᑦᑎᓈᕐᓂᖅᓴᐃᑦ ᖃᖓᑦᑕᖅᑎᑕᐅᓯᒪᔪᑦ. 

ᐃᓇᒌᔪᓐᓇᕐᓂᐊᕐᒪᑕ ᐅᐊᔭ ᐱᔪᓐᓇᐃᓕᕐᓂᖅᐸᑦ 

ᐊᒻᒪᓗ ᐅᐊᔭᑎᑑᖏᑦᑐᖅ ᐅᐊᔭᑎᑐᑦ 

ᐃᓂᖃᑐᐃᓐᓇᖅᑐᑦ. ᑕᐃᒫᒃ 

ᐅᐊᔭᓕᖅᓱᖅᑕᐅᕙᒡᓕᐊᑎᓪᓗᒍ ᓄᓇᓖᑦ. ᑖᒃᑯᐊ 

ᖃᖓᑦᑕᖅᑎᑕᐅᓯᒪᔪᓂ ᐊᑐᕈᓐᓇᓂᖅᓴᐅᓂᖏᑦ. 

ᑕᐃᒪ ᓄᓇᓕᕋᓛᖑᓂᖅᓴᑦ ᑖᒃᑯᐊ 

ᓱᒃᑲᔭᕆᐊᖃᕐᓂᖏᑦ ᖄᖏᖅᑕᐅᓗᑎᒡᓘᓐᓃᑦ ᐊᒻᒪᓗ 

ᐊᑐᕆᐊᖃᕋᓗᐊᕋᑦᑕ 250 ᒋᒐᐸᐃᑦᓯᓂᑦ 

ᓱᒃᑲᓂᖏᑦ. 2035 ᑎᑭᒡᓗᒍ 5000 ᒋᒐᐸᐃᑦᓯᓂᑦ 

ᐊᑐᖃᑦᑕᓕᕐᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᒐᖅ 

210-ᒥ ᐅᖃᖅᓯᒪᔪᖅ ᖃᓄᐃᓕᖓᓕᕐᓂᖓᓄᑦ 

ᐱᓕᕆᕝᕕᐅᒡᒎᖅ ᐱᓕᕆᖃᑎᖃᕐᓂᐊᖅᐸᑦ ᑎᐊᓕᓵᑦ-

ᑯᓐᓂᑦ ᖃᐅᔨᓴᕐᓗᑎᒃ ᐱᕙᒌᔭᕐᓗᒍᓗ ᑲᓱᖅᑎᕆᓃᑦ 

ᑕᒪᒃᑯᐊ ᖃᖓᑦᑕᖅᑎᑕᐅᓯᒪᔪᓂᑦ ᐊᑦᑎᓈᕐᓂᖅᓴᓄᑦ.  

ᖃᓄᖅ ᒪᖕᓇ ᑐᑭᖃᖅᑐᖅ, ᐱᓕᕆᕝᕕᑦ ᑎᐊᓕᓵᑦ-

ᑯᓐᓂᑦ ᐱᓕᕆᖃᑎᖃᖅᑐᓄᑯᐊ ᖃᓄᖅ? ᑖᓐᓇ 

ᑐᓴᕈᒥᓇᕐᔫᒥᓗᓂ ᑖᒃᑯᐊ ᐱᓕᕆᖃᑎᖃᕐᓂᓯ 

ᑎᐊᓕᓵᑦ-ᑯᓪᓗ ᐱᓕᕆᕝᕕᑦᑎ. 

ᐅᓂᒃᑳᖅᑕᐅᒐᓛᒍᓐᓇᖅᐹ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, ᒥᔅ 

ᕼᐅᕐᓕ ᑭᐅᓂᐊᕐᒪᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐅᕐᓕ. 

 

ᕼᐅᕐᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐅᑎᕆᐊᐱᒡᓚᓪᓗᖓ ᐊᕐᕌᒍ ᐊᑕᐅᓯᖅ ᓇᑉᐸᕐᓗ 

ᑎᐊᓕᓵᑦ-ᑯᑦ ᐱᓕᕆᖃᑎᒋᕙᒡᓕᐊᓕᓚᐅᖅᑕᕗᑦ 

ᐊᑦᑎᓈᕐᓂᖅᓴᓂᑦ ᖃᖓᑦᑕᖅᑎᑕᐅᓯᒪᔪᖁᑎᑦ ᑕᐃᒪ 

ᖃᐅᔨᓴᕈᑕᐅᒡᓗᑕᓗ ᑕᐃᒃᑯᓄᖓ. ᓄᓇᕗᑦ 

ᒐᕙᒪᒃᑯᖏᑦ ᖃᐅᔨᓴᕐᓂᖃᕐᓗᑎᒃ 

ᖃᖓᑦᑕᖅᑎᑕᐅᓯᒪᔪᓂ, ᖃᓄᑭᐊᖅ ᑕᐃᔭᐅᔫᒐᓗᐊᖅ 

ᒪᕐᕉᒡᓗᑭᐊᖅ. ᑕᐃᒪ ᖃᖓᑦᑕᖅᑎᑦᑎᓚᐅᕐᒪᑕ 

ᓄᓇᒥᒡᓗ ᐆᑦᑐᓚᐅᕐᓗᑕᒎᖅ ᖃᓄᖅ ᐊᑯᓂᐅᑎᒋᔪᒥᑦ 

ᐅᑎᖃᑦᑕᕐᒪᖔᑦ ᑖᓐᓇ ᖃᖓᑦᑕᖅᑎᑕᐅᓯᒪᔪᒥᑦ 

ᑕᕝᕙᖓᑦ. ᑕᕝᕙ ᖃᓄᖅ 

ᐱᓕᕆᖃᑎᖃᕐᓂᕆᓚᐅᖅᑕᕗᑦ ᑎᐊᓕᓵᑦ-ᑯᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᐱᓕᕆᕝᕕᐅᑉ ᐱᓕᕆᔭᖓ ᐃᓱᓕᑦᑕᕐᕕᖃᖅᐸ 

ᖃᐅᔨᓴᕐᓂᕐᒧᑦ ᐃᑲᔪᑐᐃᓐᓇᖅᑐᑎᒃ ᑖᒃᑯᓂᖓ 

ᐅᕝᕙᓘᓐᓃᑦ ᐊᓯᖏᑎᒍᑦ ᐱᓕᕆᖃᑎᒋᕕᓯᐅᒃ 

ᑎᐊᓕᓵᒃᑯᑦ? ᑕᐃᒫᒃ ᐊᐱᖅᑯᑎᒋᔭᓐᓂ ᐊᓯᖏᑦᑕᐅᖅ 

ᑲᒻᐸᓂᑕᖃᐅᕐᒥᖕᒪᑦ ᑎᐊᓕᓵᒃᑯᓐᓂᑦ ᓱᒃᑲᓕᓂᖅᓴᒥᒃ 

ᐱᓕᕆᔪᓂᑦ ᑕᒪᒃᑯᓄᖓ. 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓕᐅᑎᓗᒍ SpaceX-ᑯᑦ 

ᖃᖓᑦᑕᖅᑎᑦᑎᓯᒪᕙᒌᓕᕇᕐᒪᑕ ᐃᒃᐸᒃᓴᕐᓗᑭᐊᖅ 

ᐅᓪᓗᒥᓗᑭᐊ ᖃᖓᑦᑕᖅᑎᑕᐅᓂᐊᓚᐅᕐᒪᑕ. 

ᑕᑉᐹᓃᑦᑐᖃᐅᒃᑲᓂᓕᖅᖢᓂ. ᖃᓄᕐᓕ, ᑕᐃᒪᓕ 

ᐅᖓᑕᒎᑦ ᖃᐅᔨᓴᕐᓂᐅᑉ ᐱᓕᕆᖃᑎᒋᕕᓯᐅᒃ? 

ᐊᖏᖃᑎᒌᒍᑎᓂᑦ ᐊᑎᓕᐅᖅᓯᒪᕕᓰ?  

ᐱᓕᕆᕝᕕ ᐱᓕᕆᖃᑎᖃᕐᓂᐊᖅᐳᑦ ᑎᐊᓕᓵᑦᑯᓐᓂᑦ 

ᑕᐃᒃᑯᓂᖓᑐᐊᖅ? ᐊᑭᓕᖅᓱᐃᓂᐊᖅᐱᓯᓘᓐᓃᑦ 

ᑎᓕᓵᑦᑯᓐᓂᑦ? ᑕᐃᒫᒃ ᖃᖓᑦᑕᖅᑎᑕᐅᓯᒪᔪᓂᑦ 

ᑕᑉᐸᐅᖓᖅᓯᓐᓂᖅᐸᑕ? ᑐᑭᓯᓇᓱᑐᐃᓐᓇᖅᑕᕋ 

ᐱᓕᕆᖃᑎᒌᓐᓂᓯ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒌᒎᑎᓂᑦ 

ᐊᑎᓕᐅᖅᓯᒪᔪᖃᓐᖏᑦᑐᖅ ᓇᓕᐊᓐᑐᐃᓐᓇᖅ 

ᑲᒻᐸᓂᐅᔪᒥᒃ. ᑖᒃᑯᐊ ᑲᒻᐸᓃᑦ ᐱᓕᕆᐊᖃᖅᑐᑦ 

ᐊᑦᑎᓈᕐᓂᖅᓴᓂᑦ ᖃᖓᑦᑕᖅᑎᑕᐅᓯᒪᔪᑦ ᑎᐊᓕᓵᑦ 

SpaceX- 1 ᖃᕆᑕᐅᔭᓯᐅᑦ ᐊᒻᒪᓗ ᐋᒪᔮᓐ. ᑖᒃᑯᐊ 

ᐱᖁᑎᖃᖅᑐᑦ ᐱᓕᕆᖃᑎᒋᕙᓪᓕᐊᓂᐊᖅᑕᕗᑦ 

ᖃᐅᔨᓴᕐᓂᖅ ᐊᑐᐃᓐᓇᕈᖅᐸᓪᓕᐊᓂᐊᖅᑎᒡᓗᒍ 

ᐅᕙᑦᑎᓐᓂ ᐊᒻᒪᓗ ᖃᐅᔨᓗᑕ ᓄᓇᕗᒻᒥ 

ᓄᓇᓕᖕᓄᑦ ᐱᐅᒐᓗᐊᕐᒪᖔᑕ. 

ᑲᑎᖃᑎᒋᓂᐊᖅᑕᕗᑦ ᖃᐅᔨᒋᐊᕐᓗᑕ ᖃᓄᖅ 

ᐱᓕᕆᔾᔪᑎᒋᑦ ᐱᐅᑎᒋᒻᒪᖔᑕ ᐊᒻᒪᓗ 

ᑲᔪᓰᓐᓇᓂᐊᖅᑐᒍᑦ. ᑐᓴᐅᒪᖃᑎᒌᓐᓇᕐᓗᑎᒍᓗ 

ᑎᓴᒪᐅᔪᑦ ᑖᒃᑯᐊ ᐱᓕᕆᐊᖃᖅᑐᑦ ᐊᑦᑎᓈᕐᓂᑦᓴᓂᑦ 

ᖃᖓᑦᑕᖅᑎᑕᐅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᕝᕙᓂᑦᑕᐃᓐᓇᖅ ᑎᑎᕋᖅᓯᒪᔪᒥᒃ ᑎᑦᑕᖓᓂ 

ᐅᐊᔭᓕᖅᓱᐃᓂᖅ ᑖᓐᓇᓗ 

ᑮᓇᐅᔭᓕᐅᕈᑕᐅᔪᓐᓇᕐᓂᖓ ᐅᐊᔭ. ᐅᑉᐱᕆᒐᑯᑦ 

ᐊᐅᓚᑦᑎᓂᕐᒧᑦ ᒪᑭᒪᑎᑦᑎᓂᕐᒧᒡᓗ ᐊᑭᑐᔪᖅᑐᕈᑎᓂ 

ᐱᓕᕆᐊᒧᑦ ᐊᓯᖔᖓᒍᓪᓗ ᐊᑐᐃᓐᓇᐅᔪᐃᓐᓇᐃᑦ 

ᐊᑯᑭᑦᑑ ᐊᓯᖏᓐᓂᑦ.  

 

ᑐᓴᕈᒪᓪᓗᐊᕋᑖᖅᑐᖓ, ᐱᓕᕆᕝᕕᐅᑉ ᖃᓄᖅ 

ᐱᓕᕆᖃᑎᖃᕐᒪᖔᑕ ᑲᑎᕕᖕᒥ ᒐᕙᒪᕋᓛᖏᓐᓂ, 

ᓇᖕᒥᓂᖅᑕᐅᖅ ᐅᐊᔭᓕᖅᓱᐃᕙᖕᒥᖕᒪᑕ ᐊᒻᒪᓗ 

ᑭᕙᓪᓕᒥ ᐃᓄᐃᑦ ᑲᑐᔾᔨᖃᑎᒌᑦ ᑕᐃᒃᑯᐊᑦᑕᐅ 

ᐱᖃᕐᒥᖕᒪᑕ ᐅᐊᔭᓕᖅᓱᐃᓂᕐᒥᑦ ᐱᓕᕆᐊᖃᕐᒥᖕᒪᑕ. 

ᑐᒃᓯᕋᖅᑕᐅᓯᒪᔪᑦ ᐅᕝᕙᓘᓐᓃᑦ ᐱᓕᕆᐊᖑᓯᒪᔪᑦ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖ. ᑐᓴᐅᒪᖃᑎᒋᖏᓐᓇᖅᑕᕗᑦ 

ᑲᑎᕕᒃᑯᑦ ᒐᕙᒪᕋᓛᖏᑦ ᐅᐊᔭᓕᖅᓱᐃᓂᖏᓐᓄᑦ 

ᐊᒻᒪᓗ ᓴᓪᓗᕐᓄᑦ ᑎᑭᑉᐸᑕ ᑲᓱᖅᑎᓇᓱᒍᒪᒐᑦᑎᒍᑦ 

ᑭᒻᒥᕈᑦ, ᐃᖃᓗᐃᒡᓗ ᐱᓕᕆᖃᑎᒋᒻᒪᕆᒡᓗᒋᑦ 

ᑲᑎᕕᖕᒥ ᒐᕙᒪᕋᓛᖏᑦ. ᑖᓐᓇ ᐱᓕᕆᐊᖅ ᓅᒃᒥ 

ᐱᓕᕆᐊᕐᒧᑦ ᑕᑯᔪᒪᒐᑦᑕ. ᐱᓕᕆᖃᑎᖃᖔᕈᒪᒐᑦᑕ 

ᑲᑎᕕᒃᑯᑦ ᑲᑎᕕᖕᒥ ᒐᕙᒪᕌᓛᖏᓐᓂ ᐅᕙᓂ 

ᐱᓕᕆᖃᑎᖃᐃᓐᓇᕈᒪᒐᑦᑕ ᑲᓇᑕᒥ ᑎᒥᐅᔪᒥ. 

ᑖᓐᓇ ᐊᑯᑭᑦᑐᐃᑦ, ᑖᒃᑯᐊ ᓄᓇᕐᔪᐊᕐᒧᑦ 

ᐊᓯᐊᓅᖓᒻᒪᑕ ᒐᕙᒪᖏᑦ.  

 

ᐊᒻᒪ ᑰᖕᒥᑦ ᓯᒥᑦᑐᐃᓂᕐᒧᑦ ᑲᑎᕇᓯᒪᓴᒥ ᐊᒻᒪᓗ 

ᑐᓴᐅᒪᖃᑎᒌᓐᓇᖅ ᓇᐅᑦᑎᖅᓱᖅᐸᓪᓕᐊᔭᕗᑦ. 

ᑭᕙᓪᓕᕐᒥ ᐅᐊᔭᓕᖅᓱᐃᓂᖅ 

ᓇᐅᑦᓯᖅᑐᐃᓐᓇᕐᓂᐊᖅᓱᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ. ᒪᑐᒧᖓᓕ ᑭᕙᓪᓕᕐᒥ ᐱᓕᕆᐊᖑᔪᒧᑦ. 

ᑐᒃᓯᕋᖅᑐᖃᖅᓯᒪᕗᖃᐃ ᐱᓕᕆᕝᕕᒻᒥᑦ ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᒃᑯᑦ? ᑐᒃᓯᕋᖅᓯᒪᕚᑦ 

ᐃᑲᔪᖅᓯᖅᑕᐅᓂᕐᒥᑦ ᑎᑎᖅᑲᓃᑦ? ᑐᒃᓯᕋᖅᓯᒪᕚᑦ 

ᐱᓕᕆᔪᒪᓂᔅᓯᓂᑦ ᐱᓕᕆᕝᕕᖕᒧᑦ 

ᐃᑲᔪᕈᑎᒋᒐᔭᖅᑐᒥᑦ ᐱᓕᕆᐊᕆᒍᒪᔭᖓᑦ 

ᐱᓕᕆᐊᕆᔪᓐᓇᕐᓂᐊᕐᒪᒍ? 

 

ᐃᑲᔪᖅᓱᑦᑎᐊᕋᒃᑯᑦ ᑕᐃᓐᓇ ᐱᓕᕆᐊᖅ ᐊᒻᒪᓗ 

ᐅᑉᐱᕆᓪᓗᒍ ᐊᓯᔾᔨᕈᑕᐅᒻᒪᕆᒃᑲᔭᕐᒪᑦ ᑭᕙᓪᓕᓕᒫᒧᑦ 

ᑖᓐᓇ ᓴᓇᔭᐅᓐᓂᖅᐸᑦ. 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂᑦ 

ᑲᐅᒪᓕᕆᔨᒃᑯᑦ ᐱᔨᑦᓯᖅᑎᖁᑎᖏᑦ ᐅᐸᒃᓯᒪᓐᖏᑦᑐᑦ 

ᖃᓄᑐᐃᓐᓇᓘᓐᓃᑦ ᐃᑲᔪᖅᑕᐅᒐᓱᑦᓯᒪᖏᑦᑐᐃᑦ. 

ᐃᖕᒥᒎᖅᖢᑎᒃ ᑐᒃᓯᕋᕋᓱᒃᓯᒪᓪᓗᑎᒃ ᒐᕙᒪᑐᖃᒃᑯᑦ 

ᐱᓕᕆᐊᖓᓐᓂᑦ. ᑭᓯᐊᓂ ᓇᐅᑦᓯᖅᑐᖅᑕᕗᑦ ᐊᒻᒪ 

ᐃᑲᔪᖅᑐᑦᓯᐊᕋᓗᐊᕐᒥᔭᕗᑦ ᐱᓕᕆᐊᕆᔪᒪᔮ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᒪᐃᓐ, ᒪᕐᕈᑲᓐᓃᓐᓂᒃ 

ᐊᐱᖅᓱᕈᓐᓇᖅᑎᓂᐊᖅᐸᒋᑦ. ᑖᒃᑯᐊ ᐊᑭᑐᔫᑎᓄᑦ 

ᐅᖃᐅᓯᖃᖅᑎᓪᓗᑕ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᓇᖅ, 

ᐅᖃᖅᓯᒪᒻᒪᑦ ᐸᕐᓇᐅᑎᓂ, ᐸᕐᓇᐅᑎᒧᖃᐃ 

ᑕᐅᑐᑦᑕᑐᐊᕆᑲᐃᓐᓇᕈᒃᑯ ᑕᒪᓐᓇ.  

 

ᓄᖅᑲᐅᓯᕈᑎᒥᒃ ᐅᖃᐅᓯᑦᓴᖃᑐᐃᓐᓇᖅᐳᖓ ᒪᓐᓇ 

ᐊᒃᓱᕈᕐᓇᓂᖅᐹᖑᖃᑕᐅᖅᑰᕐᒪᑦ ᒐᕙᒪᒃᑯᓐᓄᑦ 

ᓇᐅᑦᓯᖅᑑᑦᓯᐊᕆᐊᒥᑦ ᐊᒻᒪᓗ ᖃᐅᔨᔭᐅᖏᑦᑐᓂᑦ 

ᖃᐅᔨᒪᑦᑎᐊᕆᐊᖃᕐᓂᖅ ᑮᓇᐅᔭᐃᑦ ᐱᓪᓗᒋᑦ ᐊᒻᒪ 

ᑲᔪᓯᒃᑲᐃᕙᖕᓂᖅ ᐱᓕᕆᐊᒃᓴᓂᒃ 

ᑮᓇᐅᔭᖅᑐᓗᐊᖏᓪᓗᑎᒃ ᑲᔪᓯᑦᓯᐊᖁᓗᒋᑦ ᑭᑐᑦ.  

 

ᓄᓇᕗᑦ ᒐᕙᒪᒃᑯᑑᖏᑦᑐᖅ ᑭᓯᐊᓂ 

ᓄᓇᕐᔪᐊᓗᑦᑖᒥᑦ ᑕᐃᒪᐃᒻᒪᑦ. ᐅᕙᒍᑦ 

ᐃᒃᐱᒋᔭᕆᐊᖃᖅᑕᕗᑦ ᒪᓕᒐᓕᐅᖅᑎᐅᑉᓗᑕ ᑖᒃᑯᐊ 

ᑮᓇᐅᔭᖅᑑᑎᒃᓴᑦ ᓵᑦᑎᓐᓅᖅᑕᐅᔭᕌᖓᑕ 

ᐃᓱᒪᒃᓴᖅᓯᐅᕌᖓᑕ ᐊᖏᔫᑎᓂᑦ ᐱᓕᕆᐊᒃᓴᓂᒃ 

ᐊᖏᖅᑕᐅᖁᔭᐅᑎᒡᓗᒍ ᐅᖃᐅᓯᐅᑎᑉᓗᒍᓪᓘᓐᓃᑦ. 

ᑕᒪᒻᓇ ᐅᖃᐅᓯᐅᔪᖅ ᐱᓕᕆᒋᐊᖓ ᑮᓇᐅᔭᑎᒍᑦ 

ᒐᕙᒪᐅᓂᒃᑯᓘᓐᓃᑦ ᐱᔭᕆᑐᔪᒻᒪᕆᐊᓘᖕᒪᑦ.  

 

ᖁᔭᓐᓇᒦᕈᒪᑐᐃᓐᓇᖅᑐᓯ ᐱᓕᕆᕝᕕᓯ 

ᐅᓂᒃᑳᕈᓐᓇᕋᑉᓯ 

ᓄᒃᑭᓪᓚᐅᑏᑦ ᒥᑦᓵᓄᑦ. ᑕᒪᒻᓇ 

ᐊᕗᖓᐅᔨᓗᐊᖏᓚᕿᕗᒍᑦ ᐅᓪᓗᒥ. ᑕᕝᕗᖓᖃᐃ 

ᐃᖕᒥᓂᒃ ᐃᓱᓕᑦᑎᑐᐃᓐᓇᓕᕐᓚᖓ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᐃᖃᓪᓗᐊᖅ ᐅᖃᕈᒪᖅᑰᕐᒪᑦ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓰᓐᓇᕐᓂᐊᖅᐳᒍᑦ 

ᐊᒻᒪᓗ ᐊᖏᕈᓐᓇᖅᐳᖓ ᑕᕝᕙᓂ ᒪᓕᒐᓕᐅᖅᑎᓄᑦ 

ᒥᓂᔅᑕᐅᓪᓗᖓ ᓄᓇᓕᖕᓂ ᒐᕙᒪᓕᕆᓂᕐᒥᒡᓗ 

ᑖᒃᑯᐊ ᐃᓕᑦᓯ ᑐᓴᐅᒪᑏᓐᓇᑦᑎᐊᕋᓱᖕᓂᐊᖅᐸᔅᓯ 

ᐱᒻᒪᕆᐊᓘᔪᒥᑦ ᑕᒪᑐᒪᖓᑦ ᐱᓕᕆᐊᒃᓴᐅᔪᒥᑦ 

ᓄᓇᕗᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑉᐱᒐᒦᒃᑲᑦᑕ J-6 ᑐᓴᐅᑎᓕᕆᔾᔪᑎᓄᑦ 

ᐱᓇᓲᑎᓄᑦ. ᑖᒃᑯᐊ ᑲᑎᑦᑐᒋᑦ  

$44,251.000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓᓄᑦ J-7 

ᐃᓂᓪᓚᖓᐅᑏᑦ ᓴᓇᔭᐅᔪᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᑉᐱᒐᖓᓂ 215, ᓄᓇᓕᖕᓂ ᒐᕙᒪᓕᕆᓂᕐᒧᓪᓗ 

ᐱᔨᑦᓯᕋᖅᑕᐅᔪᓂ ᐱᖁᑎᐅᔪᓂᑦ ᓯᕗᓪᓕᐅᔾᔭᐅᔪᓂᑦ 

2021-2022. ᑕᓐᓇ ᑎᓴᒫᓂ ᑎᑎᕋᖅᓯᒪᔪᓂ 

ᑲᔪᓯᓐᓇᕐᓂᐊᕐᓂᓯ ᐸᕐᓇᐃᓗᓯ 

ᑐᐊᕕᕐᓇᖅᑐᓕᕆᓂᐅᔪᒥ ᓄᓇᕗᒻᒥ. ᓴᓇᐅᔪᓂᑦ 

ᑕᑉᐹᓂ ᕿᕿᖅᑖᓘ ᐊᐅᖕᓈᓂ. 

 

ᐃᒻᒪᖄ ᐅᓂᒃᑳᒃᑲᓐᓂᕈᓐᓇᕈᕕᑦ ᓇᒡᓕᐊᓐᓂ 

ᓄᓇᓕᓐᓂ ᕿᑭᖅᑖᓗᖕᒥ ᐅᖃᐅᓯᖃᖅᐱᑦ 

ᓴᓇᕝᕕᐅᖃᑦᑕᕈᒫᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑖᓘᑉ ᐊᐅᖕᓈᓄᑦ 

ᐊᐅᓱᐃᑦᑐᖅ, ᐃᒃᐱᐊᕐᔪᒃ, ᖃᐅᓱᐃᑦᑐᖅ, 

ᒥᑦᑎᒪᑕᓕᒃ, ᖃᖏᖅᑐᒑᐱᒃ, ᐊᒻᒪᓗ ᕿᑭᖅᑕᕐᔪᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᑦᑐᖅ ᐃᓱᒪᒋᔭᐅᖃᓯᐅᑎᒋᐊᖃᖅᑰᖅᑐᕕᓂᖅ 

ᕿᑭᖅᑖᓘᑉ ᐅᐊᖕᓈᓄᑦ.  

 

ᐊᐃᑉᐹᓅᓕᕐᓚᖓ ᐊᐱᖅᑯᓐᓄᑦ, ᑐᒡᓕᑦᓯᐊᑉ 

ᐊᑎᑦᓯᐊᖓᓃᑦᑐᖅ ᑎᑎᕋᖅᓯᒪᔪᓂᒃ. ᓄᓇᕗᒻᒥ 

ᐃᒡᓗᓄᑦ ᒪᓕᒐᓕᐅᕆᐊᓕᓐᓂᒃ 

ᑐᐊᕕᕐᓇᖅᑐᓕᕆᓂᕐᒧᑦ ᐃᒡᓗᓕᐅᖅᑕᐅᕙᑦᑐᓂᒃ. 

ᑖᓐᓇ ᑭᒡᒐᑐᖅᑕᕋ ᓄᓇᓕᕗᑦ ᑕᒪᓐᓇ ᒐᕙᒪᒃᑯᑦ 

ᓄᓇᓕᓐᓂ ᐱᔨᑦᓯᖅᑐᓕᕆᔩᑦ ᕼᐊᒻᓚᒃᑯᓐᓂ 

ᐱᓕᕆᖃᑎᖃᕐᓗᑎᑦ ᑕᐃᑲᓂ ᓴᓇᕝᕕᒻᒥ, ᓄᓇᕗᒻᒥ 

ᐃᒡᓗᓂᑦ ᒪᓕᒐᖅ, ᒪᓕᒐᖅ, ᐅᖃᐅᓯᐅᓕᕌᖓᑦ, 

ᖃᓄᖅ ᑖᑉᑯᐊ ᐱᓕᕆᕝᕕᖏᖕᓃᑦᑐᑦ ᐃᑲᔪᓲᖑᕙᑦ 

ᑐᒃᓯᕋᖅᑐᖃᕌᖓᑦ ᓄᓇᕗᒻᒥ ᐃᒡᓗᓕᐅᖅᑕᐅᕙᑦᑐᓄᑦ 

ᒪᓕᒐᓕᐅᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᕗᑦ ᓄᓇᓕᓐᓂ 

ᒐᕙᒪᓕᕆᓂᕐᒧᓪᓗ ᐱᔨᑦᓯᖅᑐᓕᕆᔨᖏᑦ 

ᐱᓕᕆᖃᑎᖃᑦᓯᐊᖅᐸᑦᑐᒍᑦ ᓄᓇᓕᕋᓛᓂᑦ 

ᕿᒥᕐᕈᒋᐊᖃᕌᖓᑕ ᖃᐅᔨᓴᕐᓗᑕᓗ 

ᐊᑦᑐᐃᕈᑕᐅᔪᓂᑦ ᓄᓇᕗᒻᒥ ᒪᓕᒐᕐᒧᑦ 

ᐃᒡᓗᓕᐅᖅᑕᐅᕙᑦᑐᓄᑦ. ᐊᒻᒪᓗ, 

ᐱᓕᕆᖃᑎᑦᓯᐊᕋᓱᖃᑦᑕᖅᑕᕗᑦ ᓄᑖᒥᒃ 

ᐃᒡᓗᓕᐅᖅᑐᖃᕐᓂᐊᖅᐸᑦ 

ᐊᓯᔾᔩᔪᖃᕐᓂᐊᖅᐸᓪᓘᓐᓃᑦ ᒪᓕᒋᐊᖃᖅᐸᑦᑕᖏᓐᓂᑦ 

ᒪᓕᒐᑎᒍᑦ. ᓄᓇᓕᐅᔪᖅ ᑐᑦᓯᕋᕌᖓᑕ ᓄᑖᒥᒃ 

ᐃᒡᓗᑦᓴᒥᒃ ᓄᓇᓕᒻᒥᓂᒃ ᐱᓕᕆᖃᑎᖃᓲᖑᔪᑦ 

ᑐᑦᓯᕌᕈᑎᐅᔪᖅ 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᖅᑐᓕᕆᔨᒃᑯᖏᑦ 

ᕿᒥᕐᕈᔭᐅᓲᖑᔪᖅ ᓯᖁᒥᑦᓯᓕᓐᖏᒃᑲᓗᐊᕐᒪᖔᑖ 

ᓇᐅᑦᓯᖅᑐᖅᑕᐅᑉᓗᑎᒃ ᒪᓕᒐᓕᐅᔪᓂᒃ 

ᐃᒡᓗᓕᐅᖅᑕᐅᕙᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᖅᑕᑎᓐᓄᓪᓗ, ᖁᔭᓐᓇᒦᒃ.  

 

ᑕᕝᕙ ᓴᓇᒋᐊᖃᖅᐸᑦᑐᑦ ᓴᓇᖃᑦᑕᕐᓃᑦ ᐃᒡᓗᒥᒃ 

ᐃᒡᓗᓕᖕᒥᐅᑦ ᑐᑦᓯᕋᓚᐅᖅᓯᒪᕙᑦ ᑕᐃᑲᓂ 

ᓴᓇᕝᕕᖓᓐᓂᒃ? ᖃᓄᐃᖁᓇᒍ ᐃᓱᒪᒋᓪᓗᒍ ᐊᑖᓂ 

ᓄᓇᕗᒻᒥ ᐃᒡᓗᓕᐅᖅᑕᐅᕙᑦᑐᓄᑦ ᒪᓕᒐᐅᔪᒥᒃ. 

ᑐᓂᓯᓚᐅᖅᓯᒪᕙᑦ ᑐᑦᓯᕋᐅᖕᒥᒃ? ᓴᓇᕝᕕᖓ 

ᓴᓇᔭᐅᓯᒪᑦᓯᐊᖁᑉᓗᒍ ᓈᒻᒪᑦᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᓄᓇᓕᖓᑦ 

ᑐᓂᓯᓯᒪᓐᖏᑦᑐᖅ ᑐᑦᓯᕋᐅᑎᒥᒃ ᑭᓯᐊᓂ 

ᐅᖃᕈᓐᓇᖅᐳᖓ ᐊᑭᑐᔫᑎᓄᑦ ᐱᓕᕆᐊᒃᓴᐃᑦ 

ᓴᓇᒋᐊᓕᓐᓂᓪᓗ ᓴᓇᕝᕕᓐᓂ ᒫᑦᓯᒧᑦ, ᒫᑦᓯᒥᓂᑦ 

ᑭᖑᕙᕆᐊᖅᑕᐅᓯᒪᓕᕐᒪᑕ. ᑕᒪᓐᓇ ᓄᕙᒡᔪᐊᕐᓇᖅ 

ᐱᓪᓗᒍ ᑐᓴᖃᑎᒌᑦᓯᐊᕐᓂᖃᖅᓯᒪᓐᖏᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ ᐊᑭᑐᔫᑎᓅᖓᔪᓄᑦ 

ᐊᐱᖅᑯᕈᓐᓇᑲᐃᓐᓇᕋᒪ.  

 

ᐊᐱᖅᑯᑎᒧᐊᓕᕐᓗᖓ ᐊᐃᑉᐹᓄᑦ, 216 ᒪᑉᐱᒐᖅ 

ᑖᓐᓇ ᓯᕗᓪᓕᖅᐹᖅ ᑎᑎᕋᖅᓯᒪᔪᓂᒃ. ᓄᓇᕗᒻᒥ 

ᓄᑭᓪᓚᐅᑎᓄᑦ ᐊᑐᓕᖅᑕᐅᖁᔭᐅᓂᖏᑦ ᒪᓕᑦᑐᒍ 

ᐊᖏᖅᑕᐅᓂᖓᓗ ᑮᓇᐅᔭᖅᑑᑎᑦᓴᑦ ᒪᓕᑦᑐᒍ.  

ᐊᓯᔾᔩᓯᒪᔪᖃᖅᐹ ᑖᒃᑯᐊ ᑐᖑᔪᖅᑕᑦ 

ᓇᓖᕌᕋᑦᓴᐅᔪᓂᒃ? ᐅᕝᕙᓗ ᐊᖅᑯᑕᐅᔪᒫᖅᑐᑦ 

ᑖᓐᓇᓴᐃᓐᓇᐅᔪᒫᖅᐹ? ᑭᓱᑦ 

ᓱᖅᑯᐃᖅᑕᐅᕈᑕᐅᓯᒪᕙᑦ ᐊᑐᓕᖁᔭᐅᔪᒧᑦ ᑕᒪᒃᑯᐊ 

ᓄᑭᓪᓚᐅᑏᑦ ᐅᐊᔭᒨᖅᑐᑦ ᐱᓪᓗᒋᑦ? ᑖᓐᓇ 

ᑭᖑᓪᓕᖅᐹᑦᓯᐊᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖅᑯᑕᐅᔪᒪᓯᒪᔪᑦ 

ᓯᕗᓪᓕᖅᐹᒥᒃ ᐊᖅᑯᑎᒋᔪᒪᓚᐅᖅᓯᒪᔭᕗᑦ ᑲᓛᖡᑦ 

ᓄᓈᓐᓄᑦ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ 

ᐅᖃᓚᐅᖅᓯᒪᕗᑦ ᖃᓄᐃᓐᓂᐅᔪᑦ ᑕᐅᕙᓂ ᑕᕆᐅᕐᒥ 

ᐃᓱᒪᒋᔭᐅᓪᓗᓂ ᐊᓯᐊᓂᒃ ᐊᖅᑯᑎᖃᖁᔨᓯᒪᖕᒪᑕ. 

ᖃᐅᔨᓴᖅᓱᑕ ᐊᖅᑯᑎᒋᔪᓐᓇᖅᑕᑎᓐᓂᒃ ᓄᓇᕗᒻᒧᑦ 

ᐊᑯᑭᑦᑐᓄᑦ, ᑖᒃᑯᐊ ᑲᑭᕙᒃᑯᑦ ᒐᕙᒪᕋᓛᖏᑦ 

ᐱᓕᕆᐊᕆᓂᐊᓕᖅᑕᒥᓄᑦ ᓯᕗᓪᓕᖅᐹᖅ 

ᐱᒋᐊᓐᖓᐅᑎᖓ ᑖᒃᑯᐊ 2021-ᒥ 

ᐃᓕᐅᖅᑲᖅᑕᐅᓕᕈᒫᕐᖓᑕ ᐅᐊᔭᐃᑦ. 

ᐊᑐᐃᓐᓇᐅᓕᕋᔭᖅᖢᓂ 2022 ᐱᒋᐊᓕᓵᖅᑎᓪᓗᒍ. 

ᑐᒡᓕᐊᓂᒃ ᐱᓕᕆᐊᖑᓂᖓ ᐳᕕᕐᓂᖅᑐᒥ ᓴᓪᓗᒧᑦ 

ᑎᑭᑦᓱᒫᖅᓱᓂ. ᓱᓕ ᑖᓐᓇ 

ᑮᓇᐅᔭᖃᖅᑎᑕᐅᓐᖏᑦᑑᒐᓗᐊᖅ ᑭᓯᐊᓂ 

ᑐᑦᓯᕋᐅᒻᒥᒃ ᑐᓂᓯᓯᒪᔪᖃᓕᖅᑐᖅ CRTC-ᒃᑯᓐᓄᑦ. 

ᖁᕕᐊᓱᓪᓚᕆᑦᑐᒍᑦ ᑕᑯᒍᒪᓪᓚᕆᑦᑐᒍ 

ᐱᒋᐊᕐᓂᖓᓂᒃ ᑲᓱᖅᓯᒪᒍᒫᕐᓂᖓ ᓴᓂᑭᓗᐊᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓴᓇᔭᐅᕙᑦᑐᓃᒃᑲᑉᑕ. ᐊᐅᓚᔾᔪᑎᓄᓪᓗ 

ᓴᓇᔭᑦᓴᓄᓪᓗ ᓂᕈᐊᕈᑕᐅᒋᐊᓕᒻᒧᑦ. $18,499,000. 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᐊᐱᖅᑯᑎᖃᖅᑲᐅᑉᓗᖓ ᓄᓇᕗᒻᒥ 

ᐃᒡᓗᓕᐅᖅᑕᐅᕙᑦᑐᓄᑦ ᒪᓕᒐᐅᔪᒥᒃ. ᖁᔭᓐᓇᒦᒃ, 

ᒥᓂᔅᑕ ᑭᐅᒍᓐᓇᕋᑖᕋᕕᑦ ᓈᓴᐅᑎᓂᒃ ᒪᓕᒐᓕᐅᑉ 

ᒥᒃᓵᓄᑦ. ᑎᑎᖅᑲᑦ ᑲᑎᒪᔨᐊᓛᓄᑦ ᕖᕝᕗᐊᕆ 18-ᒥ 

ᐅᖃᖅᓯᒪᖕᒪᑦ ᓈᓴᐅᑎᓂᒃ ᑐᓂᔭᒥᓂᕐᓂ 

ᐱᔪᓐᓇᐅᑎᓂᒃ ᖃᐅᔨᓴᕐᓂᐅᓯᒪᔪᓂᒃ ᐊᒻᒪ 

ᐃᓂᓪᓚᖓᓂᑦᓴᖓᑕ ᓴᓇᔭᐅᔫᑉ.  

 

ᐸᕐᓇᐅᑎᖃᖅᐱᓰ ᐅᓂᒃᑳᕆᔭᐅᖃᑦᑕᕈᒫᕐᓂᖏᑦ 

ᑕᒪᒃᑯᐊ ᓈᓴᐅᑎᑦ ᐱᓕᕆᐊᖑᔪᓂᒃ? ᑖᒃᑯᐊ 

ᐃᒡᓗᓕᐅᖅᑕᐅᕙᑦᑐᑦ ᒪᓕᒐᐅᑉ ᐊᑖᒍᑦ? ᑕᐃᒫᒃ 

ᐱᐅᓯᕆᕙᑦᑕᓯᖃᐃ ᓲᕐᓗ ᐊᕐᕌᒍᑕᒫᑦ ᓇᐃᓈᖅᑐᒧᑦ 

ᐅᓂᒃᑳᕆᔭᔅᓯᖕᓄᑦ ᐅᕝᕙᓗ ᑲᑎᒪᔨᐊᓛᑦ 

ᐃᓱᒪᖅᓲᑎᒋᓂᐊᖅᐸᕗᑦ 

ᕿᓄᐊᕆᔾᔪᑎᖃᐃᓐᓇᖅᐸᓪᓗᑕ ᓈᓴᐅᑎᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᑯᐊ ᐱᔪᓐᓇᐅᑏᑦ 

ᐃᒡᓗᒧᑦ ᐅᓂᒃᑳᖑᒋᐊᖃᖅᑐᓪᓗ ᑭᓐᖑᖅᑕᖏᑦ ᒥᔅᑕ 

ᒪᐃᓐ, ᐃᒻᒪᖄ ᑖᑉᑯᐊ 

ᒪᓕᒐᓕᐅᖅᑎᓅᕈᓐᓇᕋᔭᖅᑕᕗᑦ ᑭᖑᓂᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ. ᐊᐱᕆᔪᒪᓪᓗᒍ ᒥᓂᔅᑕ 

ᐃᓱᒪᖅᓴᖅᓯᐅᕈᑎᖃᕈᓐᓇᕐᒪᖔᖅ ᐅᖃᖃᑎᒋᓗᓂᒋᑦ 

ᐱᓕᕆᔨᖏᑦ. ᑖᑉᑯᐊ ᐋᖅᑮᒍᓐᓇᕐᒪᖔᑉᓯ 

ᐅᓂᒃᑳᓕᐅᕈᑎᑦᓴᓂᒃ ᒪᓕᒐᐅᑉ ᒥᑦᓵᓄᑦ. 

ᐊᐱᖅᑯᑎᒋᓚᕿᔭᕋ ᑖᒻᓇ ᓲᕐᓗ 

ᓇᒻᒥᓂᖁᑎᖃᖅᑐᓄᓪᓗ ᒐᕙᒪᒃᑯᓐᓂᓪᓗ 

ᐊᒃᑐᐊᓂᖃᕐᒪᑦ ᐃᒡᓗᒧᑦ ᒪᓕᒐᓕᐅᕙᑦᑐᓂᒃ. ᑕᒪᒃᑯᐊ 

ᐱᓕᕆᐊᖑᕙᓪᓕᐊᓂᖏᑦ ᑐᑦᓯᕋᐅᑏᑉᓗ ᖃᓄᕐᓗ 

ᓇᒻᒥᓂᖁᑎᖃᖅᑐᓄᑦ ᐊᑦᑐᐃᕈᑕᐅᒍᓐᓇᕐᓂᖓᓂᒃ.  

 

ᑐᓴᕈᒪᓗᐊᖅᖢᖓᓗ ᐅᓪᓗᖅᓯᐅᑎᓕᐊᖅᑕᐅᓯᒪᔪᓂᒃ, 

ᖃᓄᑎᒋᓪᓗ ᑲᒪᒋᔭᖃᕈᓐᓇᓲᖑᕕᓯ 

ᐃᒡᓗᓕᐅᕈᓐᓇᓂᕐᒧᑦ ᐱᓇᓱᐊᕈᑎᓂᒃ? 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᕼᐆᑎᒋᕙᕋ ᒥᓂᔅᑕᒧᑦ. 

ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᐅᑎᒥᒃ 

ᐃᒡᓗᓕᐅᕈᑎᑦᓴᒧᑦ 

4-8 ᐱᓇᓱᐊᕈᓰᑦ ᐊᑯᓂᐅᑎᒋᓲᑦ ᐱᔭᕆᑐᓂᖓ 

ᒪᓕᖦᖢᒍ. ᐊᒻᒪ ᑐᓂᔭᐅᓂᖏᑦ ᑐᑦᓯᕋᐅᑏᑦ 

ᑎᑎᕋᖅᓯᒪᔭᕆᐊᖃᓲᖑᖕᒪᑕ ᑐᑦᓯᕋᖅᑐᒧᑦ. ᐊᒻᒪᓗ 

ᑕᐃᒫᒃ ᐊᑯᓂᐅᑎᒋᓂᖓ ᑐᓂᔭᐅᓯᓲᖑᔪᖅ. 

ᐅᖃᖅᑲᐅᒐᒪᓗ ᐅᐊᑦᓯᐊᖅ ᑖᒃᑯᐊ ᐃᓗᓕᖏᑦ 

ᑐᓂᒍᓐᓇᓂᐊᕐᒥᔭᕗᑦ ᑐᓴᕋᒃᓴᑦ ᑲᑎᒪᔨᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕᐅᔪᖅ ᑐᓂᔭᐅᓯᒪᕚ ᑎᑎᕋᕐᕕᐅᓯᒪᕚ 

ᓇᒻᒥᓂᖁᑎᖃᖅᑐᓂᒃ ᐅᕝᕙᓗ ᑲᑐᔾᔨᖃᑎᒌᖏᑕ 

ᓇᒻᒥᓂᖃᖅᑐᐃᑦ ᒪᓕᒐᐅᔪᒥᒃ 

ᐃᒡᓗᓕᐅᖅᑕᐅᕙᑦᑐᓄᑦ? ᐱᓗᐊᖅᑐᒥᖅᑲᐃ ᖃᓄᖅ 

ᑐᓴᖃᑦᑕᖅᐱᑦ ᓇᒻᒥᓂᖁᑎᖃᖅᑎᐅᔪᓂᒃ? ᑖᓐᓇ 

ᐃᒡᓗᓕᐅᖅᐸᓐᓂᕐᒧᑦ ᒪᓕᒐᐅᔪᖅ ᖃᓄᖅ 

ᐊᑦᑐᐃᓕᕋᓗᐊᕐᒪᖔᖅ ᐱᓕᕆᐊᕆᔪᒪᔭᒥᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᓐᓄᑦ ᑖᓐᓇ ᐊᐱᖅᑯᑦ 

ᑐᓐᓂᖅᑯᑎᒋᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕼᐅᕆ. 

 

ᕼᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᒃ 

ᑖᓐᓇ ᐊᐱᖅᑯᑎᒋᒐᖕᓂ. ᑖᓐᓇ ᐱᖁᔭᕐᔪᐊᖅ 

ᕿᒥᕐᕈᓇᒃᖢᑎᒃᑯᑦ ᑕᐃᒃᑯᐊ 

ᐊᒃᑐᖅᑕᐅᓗᐊᓐᖑᐊᖅᑐᑦ 

ᐅᖃᓪᓚᖃᑎᒋᓚᐅᖅᓯᒪᔭᕗᑦ ᖃᓄᕐᓗ 

ᐊᒃᑐᐃᓂᖃᕐᓂᐊᕐᒪᖔᖓᑦ.  

 

ᑕᐃᒪᓐᖓᓂᑦ ᐃᓱᒫᓘᑎᒋᔭᐅᔪᓂᒃ 

ᑐᓴᖅᑎᑕᐅᓚᐅᓐᖏᑦᑐᒍᑦ ᐊᒻᒪᓗ 

ᐃᓄᑐᐊᑦ ᐅᕝᕙᓘᓐᓃᑦ ᐃᒻᒥᒃᑰᖅᑐᑦ 

ᖃᐃᖃᑦᑕᖅᓯᒪᔪᑦ ᑭᒃᑯᑦ ᑖᔅᓱᒧᖓ 

ᐃᓚᐅᓐᖏᒻᒪᖔᑦ. ᑕᐃᒃᑯᐊᓕ ᓇᒻᒥᓂᖃᖅᑐᓄᑦ 

ᑲᑐᔾᔨᖃᑎᒌᑦ ᐊᐱᕆᓚᐅᓐᖏᑦᑐᑦ. ᑕᐃᒃᑯᐊ 

ᐃᖅᑲᓇᐃᔭᖅᑎᒃᑲ 

ᑐᑭᓯᒃᑲᓐᓂᕐᕕᒋᓚᐅᕐᓗᒋᔭᕆᐊᖃᕐᓂᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, 

ᑭᓱᑐᐃᓐᓇᐃᑦ ᑐᓴᒐᒃᓴᑦ ᐱᕙᓪᓕᐊᔪᕕᓃᑦ ᑕᒪᒃᑯᐊ 

ᑕᑯᒍᑦᑎᒃᑯᑦ ᐱᐅᓂᐊᖅᑐᖅ.  

 

ᐊᒻᒪᓗ ᑖᒃᑯᓇᓂ ᑎᑎᖅᑲᓂᑦ ᓯᕗᕐᖓᓂ 

ᑎᑎᕋᖅᓯᒪᔪᑦ. ᑕᐃᓐᓇ ᓄᓇᓯᐅᑎᖃᕐᕕᓄᑦ 

ᑐᕌᖓᔪᓂᒃ ᐱᓕᕆᐊᒃᓴᒥᒃ ᓴᖅᑭᔮᖅᑐᖃᕐᒪᒡᒎᖅ. 

ᑖᓐᓇᓗ ᒪᑭᑕᐅᓚᐅᓐᖏᖦᖢᓂ ᓱᓕ. ᑭᓯᐊᓂᓕ 

ᐱᔭᕇᖅᑕᕐᕕᒃᓴᖏᑦ ᑕᑯᓪᓗᒋᑦ ᑕᒪᓐᓇ 

ᓄᓇᓯᐅᑎᖃᕐᕕᖕᓂᒃ ᓴᓇᓂᖅ ᐱᕙᓪᓕᐊᓂᐊᖅᑐᖅ. 

ᓇᒧᓐᖓᐅᔾᔭᐅᓕᖅᐸᓕ ᑖᓐᓇ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᖓᓱᑦ ᓄᓇᓖᑦ 

ᓇᓗᓇᐃᖅᑕᐅᓯᒪᓕᖅᑐᑦ 

ᓄᓇᓯᐅᑎᖃᕐᕕᑖᕐᓂᐊᕐᓂᖏᑦ, ᐃᖃᓗᒃᑑᑦᓯᐊᖅ, 

ᑰᒑᕐᔪᒃ ᑲᖏᖅᖢᒑᐱᓪᓗ ᐊᒻᒪᓗ ᐸᕐᓇᐃᓂᕐᒧᑦ 

ᑐᕌᖅᓯᒪᓕᖅᑐᒍ 2018-2019-ᒥ. ᑭᓯᐊᓂ 

ᐊᑭᑦᑐᕋᐅᑎᔪᑦ ᑕᒪᒃᑯᐊ ᐱᓕᕆᐊᖑᔪᒪᔪᑦ ᐃᓐᓇᕐᓄᑦ 

ᐸᖅᑭᕖᑦ, ᐸᓂᖅᓰᕖᑦ, ᐃᓕᓴᐃᕖᑦ, ᑖᒃᑯᐊ ᓄᓇᓖᑦ 

ᐱᖓᓱᑦ 

ᓄᓇᓯᐅᑎᖃᕐᕕᖏᑦ ᐱᒋᐊᖅᑕᐅᓚᐅᓐᖏᑦᑐᑦ ᓱᓕ 

ᐅᓪᓗᒥᒧᑦ ᑎᑭᖦᓗᒍ. 

 

ᐊᒻᒪᓗ ᒪᑯᐊ ᒪᓕᒐᐃᑦ ᒪᓕᑦᑕᐅᔭᕆᐊᖃᕐᓂᖏᑦ 

ᕼᐊᒻᓚᒃᑯᑦ ᐱᖁᑎᕐᔪᐊᖏᖕᓄᑦ 

ᓄᑖᓐᖑᕆᐊᖅᑎᑕᐅᓂᐊᖅᑐᑦ ᓯᕗᓂᒃᓴᑦᑎᓐᓂ 

ᐊᑐᕆᐊᖃᖅᑕᖏᑦ ᐱᓪᓗᒋᑦ, ᐱᓗᐊᕐᓗᒋᑦ ᑕᒪᒃᑯᐊ 

ᓄᓇᓯᐅᑎᖃᐅᑎᖃᕐᕖᑦ, ᓴᓇᕖᓪᓗ, ᐊᒻᒪᓗ ᐃᓄᐃᑦ 

ᐅᓄᕐᓂᖏᑦ. ᓄᓇᓯᐅᑎᖃᕐᕖᑦ ᓲᕐᓗ ᐊᖅᑯᑏᑦ 

ᑕᑭᓂᖏᑦ, ᐃᒥᕐᒧᑦ ᓴᓗᒻᒪᖅᓴᐃᑏᑦ, ᑭᓈᓗᖃᕐᕖᓪᓗ, 

ᑕᐃᒃᑯᐊ ᓄᑖᓐᖑᕆᐊᖅᑕᐅᔭᕆᐊᓖᑦ ᒪᓕᒐᓄᑦ 

ᒪᓕᒃᓯᒪᓕᕐᓂᐊᕐᒪᑕ.  

 

ᐊᒻᒪᓗ ᑕᒪᓐᓇ ᐱᒋᐊᖅᑕᐅᓂᐊᖅᖢᓂ 2021-ᒥ. 

ᑕᐃᒃᑯᐊ ᓴᓇᔭᐅᔪᒫᕐᓂᐊᖅᑐᑦ ᐄᐳᕈᓪ 20, 2022 

ᑐᖔᓂ ᐱᔭᕇᖅᑕᐅᔭᕆᐊᓖᑦ. ᑭᓯᐊᓂ 

ᒪᓕᒃᓯᒪᔭᕆᐊᖃᕐᓂᐊᕐᒥᔪᒍᑦ 

ᓄᓇᓕᖕᓄᐊᖅᑕᕈᓐᓇᕐᓂᑦᑕ ᓄᕙᒡᔪᐊᕐᓇᖅ ᐱᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ 

ᐅᑕᖅᑭᓐᖑᓇᕐᒪᑦ. ᐊᕐᕕᐊᑦ ᑖᓐᓇ 

ᓄᓇᓯᐅᑎᒃᑯᕕᒃᑖᕆᐊᖃᓪᓚᕆᖃᑕᐅᖕᒪᑦ 

ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᓪᓗᓂᓗ. ᐱᖓᓱᓪᓗ 

ᓄᓇᓖᑦ ᓯᕗᓂᑦᑎᓐᓃᖦᖢᑎᒃ ᐅᑕᖅᑭᖕᒥᔪᑦ 

ᓄᓇᓯᐅᑎᒃᑯᖃᐅᑎᖃᕐᕕᒃᓴᒥᒃ. 

ᓇᒧᓐᖓᖅᐸᓪᓕᐊᔪᓐᓃᕐᒪᑦ ᑕᒪᓐᓇ 

ᐱᓕᕆᐊᖑᕙᓪᓕᐊᔫᒐᓗᐊᖅ.  

 

ᐊᒻᒪᓗ ᒥᓂᔅᑕᐅᑉ ᑎᑎᕋᖓᓂ, ᐱᔭᕇᖅᓯᒪᔪᓂᒃ 

ᐅᖃᐅᓯᖃᕐᒪᑦ, ᐊᒻᒪᓗ ᑮᓇᐅᔭᑭᒃᓴᒧᑦ 

ᑮᓇᐅᔭᑭᒃᓴᐱᒃᓯᓐᓇᖅ ᑕᐃᒃᑯᐊᑦᑕᐅᖅ ᒪᓕᒐᐃᑦ 

ᐱᑐᐃᓐᓇᐅᖏᔾᔪᑎᒋᔭᐅᖃᑕᐅᓕᕐᒪᑕ ᑭᓇ 

ᐅᖃᓚᐅᕐᒪᑦ ᑖᒃᑯᐊ ᒪᓕᒐᐃᑦ 

ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᖏᑦ ᑕᒪᒃᑯᓄᖓ 

ᐊᑐᖅᑐᑦ ᓄᓇᓯᐅᑎᖃᐅᑎᖃᕐᕕᒻᒥ 

ᑲᑦᑑᒥᐅᑎᒋᔭᐅᖃᑕᐅᒃᑲᓐᓂᕐᒪᑦ ᑖᒃᑯᐊ 

ᐋᖅᑭᓱᖅᑕᐅᔪᒪᓇᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒍ ᒥᔅᑕ ᓰᓕ 

ᑭᐅᖁᓂᐊᕋᒃᑯ ᑖᔅᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᖢᒍ ᒪᑖᒻ ᒥᓂᔅᑕ ᐊᒻᒪᓗ ᖁᔭᓐᓇᒦᖅᖢᒍ 

ᐊᐱᖅᑯᑎᒋᔭᐅᒻᒪᑦ ᐅᓄᓐᖏᑦᑐᑦ. ᐃᓛᒃ ᑕᒪᓐᓇ 

ᐅᖃᐅᓯᕆᔭᐅᒍᒻᒪᑦ ᐊᒻᒪᓗ ᕼᐋᒻᒪᓚᒃᑯᑦ 

ᓄᓇᓯᐅᑎᖁᑎᖏᑦ ᐅᖅᑰᔪᒦᑦᑕᕆᐊᖃᖅᖢᑎᒃ.  

 

ᓄᓇᐅᑉ ᐊᑐᐃᓐᓇᖃᕐᓂᖓ 

ᐃᓂᑖᖅᐸᓪᓕᐊᓂᖏᓐᓄᑦ ᓄᓇᓕᓐᓂ. 

ᓄᓇᓯᐅᑏᓂᒃᑯᐊ ᕼᐋᒻᒪᓚᒃᑯᓐᓄᑦ ᓇᖕᒥᓂᕆᔭᐅᔪᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ. ᑕᒪᒃᑯᐊ ᓄᑦᑕᐅᑏᑦ 

ᐃᒥᕐᓄᑦ ᑭᓈᓗᖃᕐᕕᓐᓄᑦ ᐃᒻᒥᒃᑰᕆᐊᖃᕐᒥᒻᒪᑕ 

ᐊᒻᒪᓗ ᓯᕗᓪᓕᐅᔾᔭᓂᖏᑦ ᐊᑭᑐᔪᖅᑐᕈᑏᑦ ᑕᒪᒃᑯᐊ 

ᓄᓇᓯᐅᑎᖃᐅᑎᖃᕐᕕᑦ. ᑕᐃᒃᑯᐊ 

ᓯᕗᓪᓕᐅᔾᔭᐅᔪᒃᓴᑦ ᐋᖅᑭᒃᓱᖅᑕᐅᓯᒪᓕᖅᑐᑦ.  

 

ᒪᑯᐊᓗ ᐊᑭᑐᔪᖅᑐᕈᑎᒃᓴᓃᑦᑐᑦ ᐃᓚᖏᑦ ᓄᓇᓖᑦ 

ᐱᓕᕆᕕᑦᑎᓐᓅᖅᓯᒪᔪᑦ ᓇᖕᒥᓂᕉᖅ 

ᐊᐅᓚᑦᑎᔪᓐᓇᕐᒪᑕ ᒥᑭᓐᓂᖅᓴᓂᒃ ᓲᕐᓗ 

ᓄᓇᓯᐅᑎᒃᑯᕕᒃ ᓴᓇᔭᐅᓂᖏᑦ. ᑕᐃᒃᑯᐊ 

ᑲᑎᒪᖃᑎᒋᖃᑦᑕᖅᓯᒪᔭᕗᑦ ᓄᓇᓖᑦ ᑕᐃᒪᐃᑦᑐᓂᒃ 

ᐃᒻᒥᓂᒃ 

ᓴᓇᔪᓐᓇᕐᓂᕋᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑲᓐᓂᓐᖏᖦᖢᖓ ᑕᒪᓐᓇ 

ᐳᐃᒍᔾᔭᐃᖅᓯᒪᔭᕆᐊᖃᕐᓂᐊᖅᑕᕗᑦ ᓯᕗᓂᒃᓴᒥᒡᓗ 

ᑲᑎᒪᔾᔪᑎᒋᓗᑎᒃᑯ ᐊᑭᑐᔪᖅᑐᕈᑎᒃᓴᓕᕆᑎᓪᓗᑕ. 

ᖃᓄᐃᒻᒪᑦ ᑮᓇᐅᔭᖃᓐᖏᓚᒍᑦ 

ᓄᓇᓯᐅᑎᖃᐅᑎᖃᕐᕕᒃᓴᓂᒃ ᐃᒥᖅ ᑖᒃᑯᐊ 

ᐃᒥᖅᑕᖅᑏᑦ ᑕᕝᕙᓃᒍᓐᓇᕐᓂᐊᕐᒪᑕ ᐊᒻᒪᓗ 

ᑭᓈᓗᖃᕐᕕᑦ. ᑭᓯᐊᓂᓕ ᑮᓇᐅᔭᖅᓯᐊᖅᑐᕕᓂᐅᔪᒍᑦ 

$200-ᒥᓕᐊᓐᑖᓚᓂᒃ ᐃᑭᐊᖅᑭᕕᓐᓄᑦ 

ᐱᑐᒃᓯᒪᐅᑎᕈᓗᓐᓂᒃ ᐃᖅᑲᖓᒎᖅᑐᓂᒃ. ᑖᒃᑯᐊ 

ᓴᓂᓕᕇᒃᑎᓪᓗᒋᒃ ᑭᓐᖒᒪᔭᐅᔫᒃ ᑐᑭᓯᔪᓐᓇᓐᖏᓚᒍᑦ 

ᓱᓕ ᒪᑯᐊ ᐃᒦᖅ ᐃᒥᖅᑕᕐᕕᑦ ᐃᒥᖅᑕᐅᑏᑦ 

ᑮᓇᐅᔭᖃᓐᖏᓚᑦ? 

ᑮᓇᐅᔭᖅᓯᐊᕈᔾᔭᐅᔪᓐᓇᓐᖏᓚᓪᓗ. ᑖᓐᓇ 

ᐅᖃᐅᓯᒃᓴᑐᐊᖅ ᐃᒃᓯᕙᐅᑖᖅ. ᐊᒻᒪᓗ ᒪᒥᐊᓇᖅ, 

ᒪᒥᐊᒃᖢᖓ ᐃᒃᓯᕙᐅᑕᕐᒧᑦ 

ᐊᑭᑐᔪᖅᑐᕈᑎᓕᕆᑎᓪᓗᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᐅᖃᐅᓯᒃᓴᑐᐃᓐᓇᖅ. ᐊᑎᖁᑎᓐᓂ ᒥᔅᑕ ᓇᑦᑎᖅ.  

 

ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᒃᖤᖃᖅᖢᖓ. 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ 

ᑐᓴᕐᓇᓕᓚᐅᖅᓯᒪᒻᒪᓂᓛᒃ ᖃᓄᖅ ᓇᒻᒥᓂᖃᖅᑐᐃᑦ 

ᐃᒡᓗᒡᔪᐊᓕᐅᕐᓂᐊᖅᑐᐃᓪᓘᓐᓃᑦ ᐱᔪᓐᓇᐅᑎ- 

ᖃᕆᐊᖃᕐᓂᕋᖅᑕᐅᓕᖅᑎᓪᓗᒋᑦ 

ᐅᖃᐅᓯᐅᖅᑲᐅᒻᒪᖔᑦ ᖃᓄᐃᓕᖓᓕᕐᒪᖔᖅ ᑖᓐᓇ 

ᓈᒻᒪᒋᔭᐅᓐᖏᕈᓘᔭᕐᕙᓗᓚᐅᖅᓯᒪᒻᒪᑦ 

ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᒡᓗᓕᐅᕐᓂᐅᕈᕕᑦ 

ᖃᓄᐃᑦᑐᑐᐃᓐᓇᕐᒥᒃ 

ᓄᓇᓖᑦ ᐃᓗᐊᓂ ᐱᔪᓐᓇᐅᑎᓂᒃ ᐱᑖᕆᐊᖃᖅᑐᑎᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ.  

 

ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᓐᓇ 

ᐊᐱᖅᑯᑎᒋᒃᑲᓐᓂᕐᓗᒍ. ᐱᔪᓐᓇᐅᑎᑖᕐᓂᐊᕈᒪ 

ᖃᓄᖅ ᐊᑯᓂᐅᑎᒋᔪᖅ ᖃᓄᑭᐊᖅ. 

ᐃᒡᓗᓕᐅᕈᒪᓐᓂᕈᒪ 12 feet-ᒥᒃ ᐃᓚᒃᑲᓐᓂᕐᓗᒍ 

ᐃᓪᓗᒐ, ᐱᔪᓐᓇᐅᑎᖃᓐᖏᒃᑲᓗᐊᕐᓗᖓᐃ ᑖᓐᓇ 

ᐅᐃᒍᔪᒪᔭᕋ ᓴᓇᔪᓐᓇᖅᐸᒍ ᐊᑭᓕᓐᖏᓪᓗᖓ 

ᐱᔪᓐᓇᐅᑎᑖᕈᑎᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔪᓐᓇᐅᑎᖃᕆᐊᖃᓐᖏᑦᑐᖅ ᑭᓯᐊᓂ ᒪᑯᐊ 

ᓯᓚᑖᓃᑦᑐᑦ 20 square meters 

ᐅᖓᑖᓅᓐᖏᑦᑐᖅ ᐊᖏᓂᓖᑦ ᐋᖅᑭᒋᐊᖅᓯᓂᕐᓗ 

ᓴᓇᔭᐅᔪᓂᒃ $20,000-ᓂᒃ $4000-ᓂᒃ 

ᐊᑭᖃᓪᓗᐊᖅᑐᑦ ᐃᖃᓪᓕᐊᕐᕕᓐᓂ ᐃᒡᓗᓕᐊᑦ 

ᒪᑯᓄᖓ ᐃᓄᒃᓯᐅᑎᓄᑦ ᐊᑐᖅᑕᐅᓂᐊᖅᑐᑦ 

ᑮᓇᐅᔭᓕᐅᕈᑕᐅᓐᖏᑦᑐᑦ. ᑕᐃᒃᑯᐊᑦᑕᐅᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): 25-ᖑᒻᒪᑕ ᓄᓇᓖᑦ, ᓇᒧᑦ 

ᐱᔪᓐᓇᐅᒻᒥᒃ ᐊᐃᒃᖠᕈᓐᓇᖅᐱᑕ ᐃᒡᓗᓕᐅᕈᒪᔪᖅ 

ᑖᓐᓇ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐋᒻᓚᒃᑯᓐᓅᓇᔭᖅᑐᖅ 

ᓄᓇᔅᓯᓐᓂ ᑕᐃᒃᑯᐊ ᐊᐅᓚᑦᑎᔨᐅᒻᒪᑕ ᓄᓇᓕᑦᑕ 

ᐃᓗᐊᓂ ᐃᒡᓗᓕᐅᕈᒪᔪᑦ ᐱᔪᓐᓇᐅᑎᑖᖏᓐᓂᒃ.  

 

ᓇᑦᓯᖅ (ᑐᓵᔨᑎᒍᑦ): ᐄ, ᑖᓐᓇ ᑭᖑᓪᓕᖅᐹᖑᓪᓗᒍ. 

ᐅᖅᓱᐊᓗᖃᐅᑎᖃᕐᕕᒐ ᐊᓯᔾᔨᕈᒪᒍᒃᑯ 

ᐱᔪᓐᓇᐅᑎᑖᕆᐊᖃᕆᕗᖔ? ᑕᐃᒪᓐᓇ 

ᑐᓴᐱᓪᓚᖃᑦᑕᓕᕋᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᐊᓯᔾᔨᕈᒪᒍᓐᓂ 

ᐅᖅᓱᐊᖃᕐᕕᑦ ᑕᐃᒪᐃᑦᑐᖅᑖᕆᐊᑐᓐᖏᑦᑐᑎᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᑎᕐᔪᐊᓕᕆᓂᖅ. ᑲᑎᓪᓗᒋ ᐊᐅᓚᔾᔪᑏᑦ 

ᒪᑭᒪᐅᑎᓪᓗ ᓂᕈᐊᕈᑕᐅᓂᐊᖅᑐᑦ 

$180,499,000.00. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-8 

ᑐᓴᐅᒪᔾᔪᑎᑐᐃᓐᓇᖅ ᐊᐱᖅᑯᑎᒋᔪᓐᓇᖅᑕᐃᑦ ᓱᓕ. 

ᐅᖅᓱᐊᓗᓕᕆᔩᑦ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐃᓕᓴᕆᒐᕕᓐᖓ. ᒪᕐᕉᓐᓂᒃ ᐊᐱᖅᑯᑎᒃᓴᖃᕋᒪ, 

ᓯᕗᓪᓕᖅᐹᖅ 2016-2017 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ ᐅᖅᓱᐊᓗᓕᕆᔨᓃᓐᖔᖅᑐᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ 2019-ᒥ. 

ᖃᖓ 2017-2018, 2018-2019, 2019 ᐊᒻᒪᓗ 

2020 ᐊᕐᕌᒍᑕᒫᖅᓯᐅᑏᑦ ᖃᖓ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2017-2018 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᓪᓗᒥ 

ᓴᖅᑭᑕᐅᖅᑲᐅᔪᑦ ᐅᓐᓄᓴ ᐊᒻᒪᓗ ᑕᐃᒃᑯᐊ ᐊᓯᖏᑦ 

ᒫᓐᓇ ᐱᓕᕆᐊᕆᔭᐅᔪᑦ. ᐊᒻᒪ ᒪᓕᒐᓕᐅᖅᑏᑦ 

ᖃᐅᔨᒪᖁᓪᓗᒋᑦ ᐱᖁᔭᕐᔪᐊᖅᑎᒍᑦ 

ᐅᖅᓱᐊᓗᓕᕆᓂᕐᒧᑦ ᐅᓂᒃᑳᓂᒃ 

ᓴᖅᑭᑦᑎᒋᐊᑐᓐᖏᑦᑐᒍᑦ. ᐅᕙᒍᑦ ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᐃᖃᑦᑕᖅᑐᒍᑦ ᓴᖅᑭᔮᕈᒪᒐᑦᑕ ᐃᓕᔅᓯᓐᓄᑦ 

ᐅᓂᒃᑳᓕᐅᖃᑦᑕᖅᐳᒍᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᐃᓐᒧᑦ, ᐊᐱᖅᑯᑎᑦᓴᖃᕈᕕᑦ ᓄᓗᕋᕐᓂᐊᖅᐳᑎᑦ, 

ᑕᑯᓂᐊᕋᒃᑭᑦ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐸᐃᖅᑐᖓ ᐱᖁᔭᕐᔪᐊᖅᑎᒍᑦ ᐱᑕᖃᓐᖏᒻᒪᑦ. 

ᑕᐃᒪᓐᓇ ᐅᖅᓱᐊᓗᓐᓂᒃ ᑮᓇᐅᔮᓗᓐᓂᓪᓗ 

ᐊᑐᖅᖢᑎᒃ ᑕᐸᐃᖅᑐᖓ 

ᐅᓂᒃᑳᓕᐊᕆᔭᐅᖃᑦᑕᖏᒻᒪᑕ. (ᑐᓵᔨᑎᒎᕈᓐᓃᖅᑐᖅ) 

ᐃᓐᓄᒃ ᑭᒃᑯᓕᒫᓄᑦ ᐊᑐᖅᑕᐅᑕᕐᒪᑦ. (ᑐᓵᔨᑎᒍᑦ) 

ᐅᓇᓕ ᒪᒃᐱᒐᖅ 217, 2020-2021-ᓂ 

ᓯᕗᓪᓕᐅᔾᔭᖅ. ᐅᖅᓱᐊᓗᓕᕆᔩᑦ ᓂᐅᕐᕈᑎᖃᕐᓂᖏᑦ 

ᓄᖑᓕᕐᒪᑦ ᐃᓛᒃ ᐃᓱᓕᑦᑎᓕᕐᒪᒡᒎᖅ 

ᓄᑕᐅᓐᖏᓗᐊᕐᓂᕐᒧᑦ. ᐅᖅᓱᐊᓗᓕᕆᔨᒃᑯᑦ 

ᓇᓗᓇᐃᖅᓯᓇᓱᒃᑐᑦ ᐊᓯᔾᔨᐅᑎᒃᓴᖏᓐᓂᒃ.  

 

ᑮᓇᐅᔭᖅᑐᖅᐹᑦ ᐅᕝᕙᓘᓐᓃᑦ ᓴᓂᕐᕙᐃᓯᒪᕕᓯ 

ᑮᓇᐅᔭᕐᓂᒃ ᐅᕝᕙᓘᓐᓃᑦ ᓄᑖᓂᒃ ᓲᕐᓗ ᐊᓯᖏᓐᓂᒃ 

ᓄᑖᓂᒃ ᕿᓂᖅᐱᓯ? ᖃᐅᔨᓴᐅᑏᑦ ᑕᐃᒃᑯᐊ 

ᐅᖅᓱᐊᓗᖃᐅᑎᖃᕐᕕᓐᓂ ᐊᐅᓚᑦᑎᔾᔪᑏᓪᓗ ᒪᑯᐊ 

ᐱᒋᔭᐅᔪᑦ ᐊᐅᓚᑕᐅᓂᖏᑦ ᑮᓇᐅᔭᓕᕆᔾᔪᑎᖏᓪᓗ. 

ᖃᑦᓯᓂᒃ ᖃᑦᓯᑖᓚᓂᒃ ᐅᖃᐅᓯᖃᖅᐱᑕ ᐊᒻᒪᓗ 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Intermec ᑕᐃᒃᑯᐊ ᑎᒍᒥᐊᒐᐃᑦ? ᑖᓐᓇ 

ᑭᖑᓪᓕᖅᐸᐅᓪᓗᓂ ᐊᐱᖅᑯᑎᒋᔭᕋ. ᑕᐃᒪ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᒪᑐᐃᓐᓇᖅᑐᖓ 

ᐅᖃᖅᑲᐅᒻᒥᒐᒪᐃᓛᒃ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᒥᓃᑦ ᒪᓕᒐᖅᑎᒍᑦ 

ᓴᖅᑭᒋᐊᖃᕐᓂᖃᓐᖏᒻᒪᑕ.  

 

ᑖᓐᓇ ᐱᖁᔭᒃᓴᖅ 52 ᑲᔪᓯᑎᑕᐅᓐᓂᖅᑲᑦ ᓄᓇᕗᒻᒥ 

ᐅᖅᓱᐊᓗᓕᕆᓂᕐᒧᑦ ᐱᖁᔭᖅ, ᑕᐃᒪᓕ ᒪᓕᒐᖅᑎᒍᑦ 

ᐅᓂᒃᑳᓕᐊᒥᓂᕐᓂᒃ ᓴᖅᑭᑦᑎᖃᑦᑕᕆᐊᖃᓕᓛᖅᑐᑦ. 

ᐊᐃᑉᐹ ᐊᐱᖅᑯᑏᑦ. ᐊᖅᑯᑎᒋᓗᒋᑦ ᐃᒃᓯᕙᐅᑖᖅ, 

ᒥᔅᑕ ᕼᐊᑦᓯᓐᓴᓐᒧᑦ ᑭᐅᔭᖁᔭᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐊᑦᓯᓐᓴᓐ.  

 

ᕼᐊᑦᓴᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑕᐃᒃᑯᐊ 

ᑎᒍᒥᐊᒐᐃᑦ ᖃᕋᓴᐅᔭᕋᓛᑦ ᓂᐅᕕᐊᖑᔪᓕᒫᓂ 

ᓄᓇᓕᒻᒥ ᑎᑎᖅᑐᐃᕕᐅᖃᑦᑕᖅᑐᐃᑦ 

ᐅᖅᓱᐊᓗᑦᑕᐅᑎᓃᓐᖔᖅᑐᓂᓪᓗ 

ᐅᖅᓱᐊᓗᖃᐅᑎᖃᕐᕕᒻᒥ ᐃᓪᓗᓄᑦ ᐃᒻᒪᐃᔾᔪᑏᑦ 

ᓄᓇᓯᐅᑏᑦ ᐃᒻᒪᑦᑕᐅᓕᕋᐃᒻᒪᑕ ᑕᐃᑰᓇ 

ᓇᕿᑦᑕᖅᑕᐅᖃᑦᑕᓲᑦ Contract-ᓯᒪᔭᑦᑕᓗ 

ᐊᓪᓚᕝᕕᖓᓂ ᓴᖅᑭᖃᑦᑕᖅᑐᑎᒃ.  

 

ᖃᕋᓴᐅᔭᓕᕆᔩᑦ ᐊᑐᔾᔮᓛᕈᓐᓃᕐᖓᑕᒎᖅ 

ᑕᐃᒪᐃᑦᑐᓂᒃ ᑕᕝᕙᓂ ᐊᕐᕌᒍᑦᑎᓐᓂ. 

ᓇᓗᓇᐃᖅᓯᓯᒪᒻᒪᑕ ᐱᓯᒪᔪᒍᑦ ᖃᑦᑏᓐᓇᕈᓗᓐᓂᒃ 

ᑲᔪᓰᓐᓇᕈᓐᓇᕐᓂᐊᖅᑐᓂᒃ. ᑕᐃᒃᑯᐊ 

ᐊᑐᖅᐸᓚᐅᖅᑕᕋᓗᐊᕗᑦ ᐊᑐᐃᓐᓇᐅᔾᔮᒍᓐᓃᕐᖓᑕ.  

 

ᓄᑖᓂᒃ Panasonic-ᑯᓐᓄᑦ ᓴᓇᔭᐅᓯᒪᔪᕐᓂ 

ᐱᑕᖃᒻᒥᔫᒐᓗᐊᖅ. ᐊᑭᖏᓪᓕ ᖃᑦᑎᑖᓚᕌᕋᔭᕐᒪᖔᑕ 

ᓱᓕ ᖃᐅᔨᒪᓐᖏᑦᑐᒍᑦ ᒫᓂ $300,000-$500,000-

ᐸᓗᒻᒥᖅᑲᐃ 

ᐊᑭᖃᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ, 

ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕙᑎᖓᓂᓪᓕᑭᐊᖅ ᖃᐅᔨᓴᕐᓂᖅ ᐊᒻᒪ ᑭᒃᑯᑦ 

ᐸᓯᔭᒃᓴᐅᒐᔭᕐᒪᖔᑕ ᓱᕈᑦᓯᒪᔪᓄᑦ. ᖃᑦᑎᐅᕙᑦ 

ᓄᓇᐃᑦ ᖃᐅᔨᒪᕕᓯᐅᒃ? 

ᓵᓐᖓᔭᔅᓵᒫᖑᔪᖃᑐᐃᓐᓇᕆᐊᓖᒃ 

ᓱᕈᑦᑕᐅᓯᒪᔪᐃᓪᓘᓐᓃᑦ ᓄᓇᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓪᓗᑎᑦ ᒥᔅᑕ 

ᕼᐊᑦᓯᓐᓴᓐᒧᑦ ᑭᐅᔭᐅᖁᔭᕋ ᐊᐱᖅᑯᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐊᑦᓯᓐᓴᓐ.  

 

ᕼᐊᑦᓯᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖅᓱᐊᓕᕆᔨᒃᑯᓪᓕ ᐱᓪᓗᒋᑦ ᓄᓇᕗᑦ 

ᒐᕙᒪᓕᒫᖓᐃᓛᒃ ᐅᖃᕈᑎᒍᓐᓇᖏᑦᑕᕋᓗᐊᕋ. 

ᐅᖅᓱᐊᓗᓕᕆᔨᒃᑯᓪᓕ ᓱᕈᖅᓯᒪᔪᖁᑎᓖᑦ ᓄᓇᓂ. 

ᑕᐃᒃᑯᐊᓗ ᓇᓗᓇᐃᖅᓯᒪᔭᕗᑦ ᑎᑎᕋᖅᓯᒪᔭᕗᓂᓛᒃ. 

ᒥᑭᔫᑎᕈᓗᐃᑦ ᐊᑕᖏᐸᓗᑦᑐᑎᑦ ᑯᕕᓂᐅᓯᒪᔪᐃᑦ 

ᐊᒻᒪ ᐃᓚᖏᑦᑕᐅᖅ ᐅᐊᑦᑎᐊᕈᕐᓂᑕᐅᓂᖅᓴᐃᑦ 

ᐊᖏᔫᑕᐅᓂᖅᓴᐃᑦ ᑯᕕᓂᐅᓯᒪᔪᐃᑦ ᖃᐅᔨᒪᒻᒥᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ. ᐊᐱᖅᑯᑎᖃᑐᐃᓐᓇᖅᑐᖓᐃᓛᒃ 

ᐅᖅᓱᐊᓗᓕᕆᔨᒃᑯᓐᓂᒃ ᒐᕙᒪᓕᒫᒧᑦ 

ᐊᐱᖅᑯᑎᖃᓐᖏᑦᑐᖓ ᒐᕙᒪᓕᒫᒥᒃ. 

ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖅᑮᑦ 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑦᑎᐅᒻᒪᖔᑕ ᓄᓇᐃᑦ ᐊᒻᒪ ᖃᑦᑎᑖᓚᕌᕋᔭᕐᒪᖔᑕ 

ᓵᓐᖓᔭᐅᔾᔪᑎᑦᓴᕗᑦ ᐱᕈᓇᖅᓴᖅᑕᐅᓗᑎᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᒃᑲᓐᓂᕐᓗᑎᑦ 

ᒥᔅᑕ ᕼᐊᑦᓴᓐᓴᓐ-ᒧᑦ ᑭᐅᔭᐅᖁᔭᕋ ᒪᓕᒐᓕᐅᖅᑎᑉ 

ᐊᐱᖅᑯᑎᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐊᑦᓴᓐᓴᓐ. ᐊᔾᔨᓕᐅᕈᒻᒧᑦ ᖁᖓᒍᓐᓇᓕᕆᕗᑎᑦ. 

 

ᕼᐊᑦᓴᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐊᖏᓛᖅ ᐊᑭᑐᓛᖑᒐᔭᖅᐸᓪᓚᐃᔪᕐᖏᓛᒃ 

ᖃᒪᓂ’ᑐᐊᕐᒦᑦᑐᖅ. ᑕᐃᓐᓇ ᑯᕕᓚᐅᖅᓯᒪᔪᒥᓂᖅ 

ᐅᐊᑦᑎᐊᕈᐊᓗᒃ ᐅᖅᓱᐊᓗᖃᐅᑏᑦ ᓂᒋᑦᑎᐊᖓᓂ. 

ᖃᑦᑎᕌᕋᔭᕐᒪᖔᖅ ᓴᓗᒻᒪᖅᓴᕐᓂᐊᕐᓗᒍ ᑕᒫᓂᖃᐃ 

$800,000.00-ᐸᓗᒻᒦᑦᑐᖅ ᐊᒻᒪᑦᑕᐅᖅ 

ᖃᐅᓱᐃᑦᑐᕐᒥ ᑯᕕᔪᖃᓚᐅᖅᓯᒪᒻᒥᔪᖅ 2011 ᒑᓯᒥᒃ. 

ᑕᐃᓐᓇᓕ ᓴᓗᒻᒪᓴᖅᑕᐅᓯᒪᕈᔪᓕᖅᑐᖅ 

$100,000.00-ᐸᓗᓐᓂᑦ ᐊᑐᖅᓯᒪᓪᓗᑕ. ᑭᓯᐊᓂ 

ᕿᒥᕐᕈᔭᐅᒃᑲᓐᓂᖃᑦᑕᕆᐊᓕᒃ.  

 

ᒪᕐᕈᑲᓐᓂᓐᓂᒃ ᐱᑕᖃᕐᒥᔫᒐᓗᐊᖅ ᑯᕕᓯᒪᔫᓐᓂᒃ 

ᒥᑭᔫᑕᐅᓂᖅᓴᓂᑦ. ᑭᓯᐊᓂ ᐊᑭᑭᖅᑐᕈᓘᓯᒪᒻᒪᑎᒃ 

ᑕᕝᕘᓇ ᑕᐃᔭᔅᓴᐅᓐᖏᒻᒪᕆᑦᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᑭᐅᒐᕕᓐᖓ. ᐊᐱᖅᑯᑎᖃᕈᒪᒻᒥᔪᖓ 

ᑕᔅᓱᒥᖓᔅᓴᐃᓐᓇᐸᓗᒃ ᐱᔾᔪᑎᓕᒃ ᓱᕈᖅᓯᒪᔪᒥᒃ. 

ᐅᖅᓱᐊᓗᓕᕆᔨᒃᑯᑦ ᓄᓇᖁᑎᖓ ᑲᖏᖅᓯᓂᕐᒥ. 

ᐅᖅᓱᐊᓗᖃᐅᑎᖃᕐᕕᒃ. 

ᐊᐱᖅᑯᑎᒃᑲᓕ ᓄᓇᖓ ᑕᐃᓐᓇ 

ᐅᖅᓱᐊᓗᖃᐅᑎᖃᕐᕕᒃ ᓱᕈᖅᓯᒪᔪᓄᖏᓐᓇ 

ᓴᓂᕐᕙᖅᑕᐅᓯᒪᕚ ᓄᓇᕗᒻᒦᓐᖔᖅᑐᓕᒫᓄᑦ? 

ᑲᖏᖅᓯᓂᕐᒧᑐᐊᖅ ᓱᕈᖅᓯᒪᔪᓂᑦ 

ᑲᖏᖅᓯᓂᕐᒦᓐᖔᖅᑐᓂᑦ? ᐸᕐᓇᓯᒪᒋᕕᓯᑦᑕᐅᖅ 

ᓯᕗᓂᑦᑎᓐᓂ ᑕᐃᒫᒃ ᓄᓇᒥ ᓴᓂᕐᕙᐃᒋᐊᔅᓴᖅ 

ᐊᓯᖏᓐᓂ ᓄᓇᓕᓐᓂ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦ, ᐃᔅᓯᕙᐅᑖᖅ. ᖃᐅᔨᒪᔪᖓ 

ᐃᖃᓗᒃᑑᑦᓯᐊᕐᒥ ᓇᒻᒥᓂᖃᐅᑎᑕᖃᔪᔪᖅ 

ᓇᒻᒥᓂᕆᔭᐅᔪᒥᒃ ᑐᔅᓯᕋᖅᑐᖅ ᕼᐊᒻᒪᓚᒃᑯᖏᓐᓄᑦ 

ᑕᐃᒪᐃᑦᑐᒥᒃ ᓴᓗᒻᒪᖅᓴᐃᒍᒪᓪᓗᓂ. ᐊᖅᑯᑎᒋᓗᑎᑦ 

ᒥᔅᑕ ᕼᐊᑦᓴᓐᓴᓐ-ᒧᑦ ᓇᓗᓇᐃᖅᑐᖅᑕᐅᑎᓕᕐᓚᒍᐊᐃ, 

ᑭᐅᔭᐅᑎᓕᕐᓚᒍ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐊᑦᓴᓐᓴᓐ. 

 

ᕼᐊᑦᓴᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᓐᓇ ᓄᓇ ᑲᖏᖅᓯᓂᕐᒦᑦᑐᖅ ᓴᓂᕐᕙᖅᑕᐅᓯᒪᔪᖅ 

2008 ᐅᕝᕙᓘᓐᓃᑦ 2009 ᐅᕝᕙᓘᓐᓃᑦ 2009-

ᖑᑎᓪᓗᒍ ᓴᓇᔭᐅᔪᔪᖅ. ᐅᖅᓱᐊᓗᖃᐅᑏᑦ 

ᓄᑖᕈᕆᐊᖅᑕᐅᑎᓪᓗᒋᑦ. ᑕᐃᔅᓱᒪᓂ ᓱᕈᖅᓯᒪᔪᐃᑦ 

ᓄᓇ ᑕᐃᑯᓐᖔᖅᑲᖅᑕᐅᔪᔪᑦ. ᐸᐸᑕᐅᖏᓐᓇᖅᑐᓂ 

ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓄᑦ, 

ᐅᖅᓱᐊᓗᓕᕆᔨᒃᑯᓐᓅᓐᖏᑦᑐᖅ.2016-

ᕈᕋᓱᐊᕐᓂᖓᓂ 2016-ᒥᐅᕙᓪᓚᐃᔪᖅ 

ᑯᕕᔪᖃᔪᒻᒥᒻᒪᑦ ᓱᓪᓗᓕᒻᒥ.  

 

ᓴᓗᒻᒪᓴᖅᑕᐅᓪᓗᐊᑲᓪᓚᒋᐊᖃᔪᔪᖅ ᓄᓇᒥ 

ᐲᔭᐃᕕᐅᓪᓗᐊᑲᓪᓚᒋᐊᖃᔪᒻᒥᒻᒪᑦ. ᑕᐃᒪ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐊᐅᓚᑦᑎᒋᐊᓕᔪᒻᒪᑕ 

ᓄᐊᑕᐅᑐᐃᓐᓇᖅᑐᑎᑦ ᖃᓪᓗᓈᑎᑐᑦ 

ᐊᐅᓪᓚᖅᑎᑕᐅᓐᖏᖔᖅᑐᑎᑦ ᑮᓇᐅᔭᓂᑦ 

ᐊᑐᓐᖏᓂᖅᓴᐅᔪᔪᑦ. ᐅᓪᓗᒥᒧᑦ ᓱᓕ ᑲᒪᒋᔭᕗᑦ. 

ᐊᓯᖏᓐᓂ ᓄᓇᓕᓐᓂ ᓱᕈᖅᓯᒪᔪᓂᑦ ᓄᓇᓂ 

ᐴᖅᓯᕕᐅᖃᑦᑕᖁᓐᖏᑕᕗᑦ 

ᐊᑭᑐᓗᐊᖅᑐᐊᓘᒐᔭᕐᖓᑦ 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᖏᖅᓯᓂᕐᒥᐅᓄᑐᐊᖅ ᓱᕈᖅᓯᒪᔪᖁᑎᖏᓐᓄᑦ 

ᐃᓂᒋᔭᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᒻᒪ 

ᖁᔭᓐᓇᒦᒃ ᓯᕗᓂᕆᓯᒪᔭᖓᓂᑦ ᓇᓗᓇᐃᖅᑐᐃᒐᕕᑦ. 

ᑖᓐᓇᐃᓛᒃ ᑐᓴᕈᒪᒐᒃᑯ ᐱᔾᔪᑎᒋᓪᓗᒍ ᒥᔅᑕ 

ᕼᐊᑦᓴᓐᓴᓐ ᐅᖃᐅᓯᕆᕋᑖᕐᖓᒍ ᓄᓇᕗᑦ 

ᒐᕙᒪᖓᓂᒃ ᑮᓇᐅᔭᓂᑦ ᐊᑐᓐᖏᓂᖅᓴᐅᑎᑦᑎᓯᒪᔪᖅ 

ᐊᑑᑎᖃᖅᑐᓂᓗ ᓇᒻᒥᓂᖃᐅᑎᓕᓐᓄᑦ. 

ᐊᑭᑐᔪᕕᔾᔪᐊᕌᓘᒻᒪᑦ ᐴᖅᑲᐃᓪᓗᓂ ᐃᔾᔪᒥ ᓄᓇᒥ 

ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑕᐅᑦᑕᓕᖅᑯᖅ 

ᖃᓪᓗᓈᓄᑦ. ᓄᓇᒧᑦ ᐴᖅᑕᐅᒍᓐᓇᓂᐊᕐᖓᑕ 

ᐊᓯᐊᓄᖔᖅ.  

 

ᑖᓐᓇ ᓄᓇ ᐊᐱᖅᑯᑎᒋᒃᑲᓐᓂᕐᓗᒍ ᓱᕈᖅᓯᒪᔪᓄᑦ 

ᐃᓂᒋᔭᐅᕙᓪᓚᐃᔪᕐᖑᓇ. ᓄᓇᓕᓐᓂ ᐊᓯᖏᓐᓂᑦ 

ᐅᖃᖃᑎᖃᖅᓯᒪᕕᓰ ᑕᐃᒪᐃᑦᑐᒥᑦ 

ᐱᑕᖃᖅᑎᑦᑎᒋᐊᔅᓴᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᓰᓕᒧᑦ 

ᑭᐅᔭᐅᖁᔭᕋ ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ. ᓄᓇᓖᑦ 

ᖃᑦᑎᒻᒪᕇᒃᑭᐊᖅ ᓄᓇᕗᒻᒥ ᑕᐃᒪᐃᑦᑐᖃᖅᑐᑦ 

ᖃᐅᔨᓴᖅᓯᒪᔪᑦ ᖃᐅᔨᓴᕆᐊᒐᓛᔅᓯᒪᔪᖅ ᓇᒻᒥᓂᖅ 

ᓴᖅᑭᖅᓯᒍᓐᓇᓐᖏᒃᑲᓗᐊᕐᒪᖔᕐᒥᓂᒃ ᓄᓇᒥ 

ᓴᓂᕐᕙᓂᐊᖅᑕᖏᓐᓂᑦ ᓱᕈᖅᓯᒪᔪᓄᑦ 

ᐃᓂᔅᓴᐅᓂᐊᖅᑐᒥᒃ. ᒥᑭᔫᑕᐅᓂᖅᓴᐅᖃᑦᑕᑐᐃᓪᓕ 

ᑕᐃᒃᑯᐊ. ᐃᒫᒃ ᕿᕐᓛᖅᓯᒪᔪᖃᕐᓂᖃᓪᓗ 

ᐅᖅᓱᐊᓗᒻᒥ, ᐃᓪᓘᑉ ᐅᖅᓱᐊᓗᖏᓐᓂᑦ 

ᑕᐃᒪᐃᑦᑐᓄᑦ. ᐅᖃᐅᓯᖃᑦᑕᖅᓯᒪᔫᒐᓗᐊᑦ ᑭᓯᐊᓂ 

ᐅᖃᐅᓯᐅᒋᐊᓐᖓᓕᑕᐃᓐᓇᖃᑦᑕᖅᓯᒪᔪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᑭᖑᓪᓕᖅᐹᕆᓗᒍ ᐊᐱᖅᑯᑎᒐ. ᐊᖏᔫᑎᓂᑦ 

ᓇᒻᒥᓂᖃᐅᑎᓕᓐᓂᑦ ᐅᖃᖃᑎᖃᖅᓯᒪᒻᒪᖔᔅᓯ. 

ᖃᓄᖅ ᐅᖅᓱᐊᓗᓕᕆᔨᒃᑯᑦ 

ᐱᓕᕆᖃᑎᖃᖅᐸᒻᒪᖔᑕ ᐋᒡᓃᑯ ᐄᒍᓪ-ᒃᑯᓐᓂᑦ 

ᐅᔭᕋᓐᓂᐊᖅᑎᒃᑯᓐᓂᑦ. ᑕᐃᒃᑯᐊ ᐋᒡᓃᑯ ᐄᒍᓪ-ᒃᑯᑦ 

ᑲᖏᖅᓯᓂᕐᒥ ᐊᐅᓚᒻᒪᑕ ᖃᒪᓂ’ᑐᐊᕐᒥᓗ. 

ᐊᒻᒪᓗᑦᑕᐅᖅ ᕿᑎᕐᒥᐅᓃᕝᕙᓗᓕᕆᓪᓗᑎᑦ. 

ᑐᑭᓯᓯᒪᒐᒪᓕ ᐊᓂᒍᖅᓯᒪᔪᓂᑦ ᐅᐊᑦᑎᐊᕈ ᐊᒡᓃᑯ 

ᐄᒍᓪ-ᒃᑯᑦ ᐅᖅᓱᐊᓗᑦᑖᖃᑦᑕᖅᓯᒪᒻᒪᑕ 

ᐅᖅᓱᐊᓗᓕᕆᔨᒃᑯᓐᓂᑦ.  

 

ᐃᓗᓕᓕᒫᕌᓗᖏᑦ ᐅᖃᐅᓯᕆᓐᖏᒃᑲᓗᐊᕐᓗᒋᑦ 

ᖃᐅᔨᒍᒪᔪᖓ ᖃᓄᖅ ᐱᓕᕆᖃᑎᒌᑉᐸᒻᒪᖔᔅᓯ. 

ᐊᑭᓖᖃᑦᑕᖅᑲᑦ ᖃᓪᓗᑎᑎᒍᑦ ᐊᔾᔨᖓᓂᒃ 

ᑭᒃᑯᑐᐃᓐᓇᕐᓄᑦ ᒑᓯᑖᕆᐊᖅᑐᖅᑐᓄᑦ 

ᐊᑭᓕᖅᑕᐅᕙᑦᑐᒥᒃ 5 

ᒑᓚᑖᕆᐊᖅᑐᖅᑐᖃᓕᕋᐃᒻᒪᑦ? ᐅᕝᕙᓘᓐᓃᑦ 

ᐊᖏᖃᑎᒌᔅᓯᒪᒋᕕᓯ ᐊᑭᖃᖅᑎᑦᑎᓂᐊᕐᓗᓯ, 

ᐊᑭᑭᓪᓕᒋᐊᖅᓯᔅᓯᓂᐊᕐᓗᓯᓘᓐᓃᑦ ᑕᒪᓐᓇ 

ᑐᓴᕈᒪᑦᑕᕋᓗᐊᖅᑲᕋ ᖃᓄᖅ ᐱᓕᕆᖃᑎᒌᒻᒪᖔᔅᓯ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦ, ᐃᔅᓯᕙᐅᑖᖅ. ᐊᑭᖏᑦ 

ᐋᖅᑭᑦᑕᐅᖃᑦᑕᖅᑐᐃᑦ. ᐊᒡᓃᑯ ᐄᒍᓪ-ᒃᑯᑦ 

ᓂᐅᕕᕈᒪᓐᓂᖅᑲᑕ ᑲᖏᖅᓯᓂᕐᒧᑦ ᐊᔾᔨᖓᓂᑦ 

ᐊᑭᓖᒐᔭᖅᑐᐃᑦ ᑭᒃᑯᑐᐃᓐᓇᐃᑦ ᑲᖏᖅᓯᓂᕐᒥᐅᑦ 

ᐊᑭᓕᖅᐸᑦᑕᖏᖕᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᐅᓪᓗᒥ ᐊᒻᒪ ᐊᓂᒍᖅᓯᒪᔪᓂᑦ, ᖃᓄᑎᒋ 

ᓂᐅᕕᖃᑦᑕᖅᓯᒪᕙᑦ ᑕᐃᒃᑯᐊ? ᖃᓄᑎᒋ 

ᐅᖅᓱᐊᓗᓐᓂᑦ ᓂᐅᕕᖃᑦᑕᖅᓯᒪᕙᑦ? ᑕᐃᒃᑯᐊ 

ᐅᔭᕋᓐᓂᐊᖅᑏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ 

ᕼᐊᑦᓴᓐᓴᓐ-ᒧᑦ ᑭᐅᔭᐅᖁᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐊᑦᓴᓐᓴᓐ. 

 

ᕼᐊᑦᓴᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. ᐊᒡᓃᑯ 

ᐄᒍᓪ-ᒃᑯᑦ ᑖᒃᑯᐊ ᓂᐅᕕᖅᑕᖅᑎᐅᖃᑦᑕᕐᒥᔪᐃᑦ 

ᐅᖅᓱᐊᓗᓕᕆᔨᒃᑯᓐᓂᑦ. ᒥᑭᔫᑎᓂᑦ 

ᓂᐅᕕᒐᒫᖃᑦᑕᖅᓯᒪᔪᑦ. ᑲᖏᖅᓯᓂᕐᒥᓪᓕ 

ᓂᐅᕕᕐᓂᖅᓴᕕᔾᔪᐊᕌᓘᖃᑦᑕᖅᓯᒪᔪᐃᑦ ᐊᕐᕌᒍᓂᑦ 

ᑕᓪᓕᒪᓂᑦ ᐊᓂᒍᖅᓯᒪᔪᓂᑦ. ᐊᐳᑦᑎ’ᓈᖅᑐᒥ 

ᐅᔭᕋᓐᓂᐊᕐᕕᖓ ᐊᖏᓪᓕᒋᐊᖅᑕᐅᑎᓪᓗᒍ. 

ᐅᐊᑦᑎᐊᕈᓕ ᐅᖅᓱᐊᓗᒃ ᓇᒻᒥᓂᖅ 

ᐅᖅᓱᐊᓗᖁᑎᖃᓚᐅᖅᓯᒪᒐᓗᐊᕐᖓᑕ. 

 

ᖃᑦᑎᓚᑦᑖᓂᑦ ᓂᐅᕕᖅᓯᒪᒻᒪᖔᑦ ᐱᓯᒪᓐᖏᓇᒃᑭᑦ, 

ᒥᓕᐊᓐᒐᓚᑲᓪᓚᓐᓂᑦ ᖃᓪᓗᑎᓂᑦ 50 ᒥᓕᐊᓐ 

ᖃᓪᓗᑎᓂᑦ ᐱᔪᔪᑦ. ᑕᐃᓐᓇᓕ ᐱᔭᕇᖅᑕᐅᒻᒪᑦ 

ᐅᖅᓱᐊᓗᖃᐅᑎᖃᕐᕕᖓ 

ᓂᐅᕕᓐᖏᓂᖅᓴᐅᖃᑦᑕᓕᖅᓯᒪᔪᑦ. 

ᐅᖃᖃᑎᒋᖃᑦᑕᖅᓯᒪᔭᕗᑦ ᐅᖅᓱᐊᓗᓐᓂᑦ 

ᐸᐸᑕᐅᖁᔨᓪᓗᑎᑦ ᐅᖅᓱᐊᓗᖁᑎᖏᓐᓄᑦ 

ᐊᑭᖃᕐᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᒻᒪ 

ᖁᔭᓐᓇᒦᒃ ᑐᑭᓯᑎᒃᑲᓐᓂᕋᕕᓐᖓ 

ᑐᓴᕈᒥᓇᕕᐅᑎᒻᒪᓂᓛᒃ ᑲᑐᔾᔨᖃᑎᒌᒃᑲᔅᓯ, ᐃᓛᒃ 

ᐱᓕᕆᖃᑎᒌᑉᐸᑲᔅᓯ. ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐅᔭᕋᓐᓂᐊᕐᕕᒃᑯᓐᓂᑦ ᓂᐅᕕᕈᒪᓚᐅᖅᓯᒪᒋᕕᓯ? 

ᐅᕝᕙᓘᓐᓃᑦ ᑕᒪᓐᓇ 

ᑕᐃᒪᐃᒋᐊᖃᖅᑎᑕᐅᒐᔭᓐᖏᑦᑐᖅ ᓂᐅᕕᕐᓂᕐᒧᑦ 

ᒪᓕᒐᔅᓯᓐᓄᑦ? ᐃᓱᒪᖅᓱᐸᓪᓚᐃᓐᖏᓐᓇᔅᓰᓛᒃ ᕗᑦ 

ᕗᑦ-ᒃᑯᓐᓂᑐᐊᖅ ᐅᖅᓱᐊᓗᑦᑖᕈᓐᓇᐸᓪᓚᐃᕙᒃᑲᔅᓯ 

ᐅᖅᓱᔅᓴᒥᒃ ᕗᑦ ᕗᑦ-ᒃᑯᓐᓂᑐᐊᖅ ᐱᕙᓪᓚᐃᕙᒃᑲᔅᓯ, 

ᐱᒍᓐᓇᐸᓪᓚᐃᒐᔅᓯ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦ, ᐃᔅᓯᕙᐅᑖᖅ. ᐋᒡᒐᐃ. ᓄᓇᕗᑦ ᒐᕙᒪᖓ 

ᓂᐅᕕᕋᓱᓚᐅᖅᓯᒪᓐᖏᑦᑐᖅ ᑕᐃᒃᑯᓇᓐᖓᑦ. 

ᐅᓪᓗᒥᒧᑦ ᑎᑎᕋᖅᑕᐅᖃᑦᑕᖅᓯᒪᔪᐃᑦ ᑕᑯᓐᓈᖅᑐᒋᑦ 

ᓄᓇᕗᑦ ᒐᕙᒪᖓ ᑲᑎᖅᓱᐃᔪᓐᓇᖅᑐᖅ ᖃᑦᑎᓂᑦ 

ᖃᓪᓗᑎᓂᑦ ᐊᕐᕌᒍᓕᒫᖅ ᑲᖏᖅᓯᓂᕐᒧᑦ 

ᓈᒻᒪᑦᑐᖃᕋᔭᕐᒪᖔᖅ. ᓈᓴᐅᑎᑕᖃᐅᖅᑐᖅ 

ᐱᓯᒪᔭᑦᑎᓐᓂ ᓄᓇᓕᑦᑎᒎᖓᔪᓂᑦ ᖃᓄᑎᒋ 

ᐅᖅᓱᐊᓗᓐᓂᑦ ᐸᐸᑦᑎᒍᓐᓇᕐᒪᖔᑕ ᓄᓇᖓᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓚᒋᐊᕈᒪᑐᐃᓐᓇᖅᑕᕋ ᐊᐱᖅᑯᑎᐅᕋᑖᖅᑐᖅ ᒥᔅ 

ᑕᐅᑐᓐᖏᒧᑦ. ᒥᓂᔅᑕ ᐅᖃᕋᑖᕐᖓᑦ ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᐅᓂᒃᑳᓕᐊᒥᓂᖏᑦ 

ᓴᖅᑭᖅᑕᐅᖃᑦᑕᕈᓐᓇᓕᕋᔭᕐᖓᑕ ᑭᓯᐊᓂᒎᖅ 

ᐱᖁᔭᔅᓴᖅ 54 ᑲᔪᓯᑎᑕᐅᑉᐸᑦ. ᑖᒃᑯᐊᓕ 

ᐅᖅᓱᐊᓗᓕᕆᔨᒃᑯᑦ ᒐᕙᒪᒃᑯᓐᓄᑦ ᐱᒋᔭᐅᒻᒪᑕ. 

ᐃᓄᓐᓄᑦ ᐱᒋᔭᐅᓪᓗᑎᑦ ᑭᒃᑯᓕᒫᓄᑦ. ᓱᒻᒪᓄᑯᐊ 

ᓱᒻᒪᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓂᖅ ᑕᐃᒪᐃᑦᑐᓂᑦ 

ᐸᐃᑉᐹᓂᑦ ᐱᖁᔭᔅᓴᖅ ᑭᓯᐊᓂ ᑲᔪᓯᑎᑕᐅᑉᐸᑦ 

ᑕᐃᒪᐃᒍᓐᓇᖅᓯᒐᔭᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᒪᓕᒐᓕᐅᕐᕕᒃ 

ᕿᒥᕐᕈᒻᒪᑕ ᐱᖁᔭᒃᓴᖅ 52-ᒥ 

ᑲᒥᓴᓐᖑᖅᑎᑕᐅᖁᓪᓗᒍ. ᑖᒃᑯᐊᓕ ᑕᐃᒪ 

ᐱᔭᕇᖅᑕᐅᑉᐸᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑎᑑᓕᕋᔭᖅᑐᑦ. ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᐱᖁᔭᖏᑎᑐᑦ 

ᐊᕐᕌᒍᑕᒫᑦ ᑮᓇᐅᔭᖏᑦᑕ ᖃᓄᐃᓐᓂᖏᑦ 

ᓴᖅᑭᑦᑏᔭᕆᐊᖃᖅᑎᑕᐅᒻᒪᑕ. ᑕᐃᒪᓕ ᑲᒥᓴᓐ 

ᐃᓕᓯᒪᓕᖅᐸᑦ ᐱᒋᐊᕐᓗᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑎᑐᑦ ᑐᓂᓯᖃᑦᑕᕆᐊᖃᕐᓂᐊᕐᒪᑕ 

ᐸᐃᑉᐹᓂᒃ ᑮᓇᐅᔭᖅᑐᕐᓂᕕᓂᖏᑦ ᐊᒻᒪᓗ ᑮᓇᐅᔭᑦ 

ᐃᓯᖅᐸᓪᓕᐊᔪᕕᓃᑦ. ᕿᒥᕐᕈᔭᐅᓂᐊᕐᓗᑎᑦ ᐅᕙᓂ 

ᐃᒡᓗᕐᔪᐊᕐᒥ.  

 

ᒫᓐᓇᐅᔪᕐᓕ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᕐᕕᖓ 

ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐱᔭᕆᐊᖃᖅᑎᑕᐅᒻᒪᑕ 

ᐱᖁᔭᕆᔭᑦᑎᓐᓂᑦ. ᒫᓐᓇ ᑭᓯᐊᓂ ᑕᐃᒪ 

ᐅᖃᖅᑲᐅᒐᒪ ᐅᐊᑦᑎᐊᖅ ᒪᑐᐃᖓᖁᓪᓗᒋᑦ 

ᑕᑯᒃᓴᐅᑦᑎᐊᕐᓗᑎᓪᓗ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᓪᓗ. ᒪᑉᐱᒐᖅ 217-ᒥ ᐱᔭᒃᓴᐃᑦ 

ᐸᕐᓇᐅᑎᖏᓐᓂᑦ ᐅᖃᖅᓯᒪᖕᒪᑦ ᓯᕗᓪᓕᐅᔾᔭᐅᓯᒪᔪᑦ 

2021-2022 ᑲᔪᓯᑎᑦᑎᓗᑎᑦ 

ᐊᑐᓕᖅᑎᑉᐸᓪᓕᐊᓗᒋᓪᓗ ᑖᓐᓇ ᑎᒥᐅᔪᖅ 

ᐋᖅᑭᒃᓱᖅᓯᒪᔪᑦ ᓂᕆᐅᒋᓗᒍ ᓄᒃᑎᖅᑕᐅᓂᐊᕐᒪᑦ 

ᓄᓇᕗᒻᒥ ᐅᖅᓱᐊᓗᓕᕆᓂᕐᒧᑦ ᑲᒥᓴᓐᖓ.  

 

ᐃᒃᓯᕙᐅᑖᖅ, ᐊᐱᖅᑯᑎᒐᓕ ᖃᓄᕐᓕ 

ᐃᓗᓕᖃᕐᓂᕐᒧᑦ ᖃᔅᓯᕌᕐᓂᐊᖅᐸᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 52, 

ᐅᖅᓱᐊᓗᓕᕆᔨᒃᑯᑦ ᑲᒥᓴᓐᒧᑦ ᐱᖁᔭᖓ, ᑕᒪᐅᖓ 

ᑲᑎᒪᕐᔪᐊᕐᓂᕐᒥᒃ ᐋᖅᑭᒃᓯᒪᓚᐅᖅᑐᖅ 

ᐃᓗᓕᑯᓘᔭᖏᑦ ᖃᔅᓯᑐᕐᓂᐊᕐᒪᖔᑦ. ᐊᒻᒪᓗ ᑲᒥᓴᓐ 

ᖃᔅᓯᓂᑦ ᑮᓇᐅᔭᖅᑐᖃᑦᑕᓂᐊᕐᒪᖔᑦ. ᑖᒃᑯᐊ 

ᓴᖅᑭᑉᐸᓪᓕᐊᓕᕐᓂᐊᑦᑐᑦ ᑖᓐᓇ ᐱᖁᔭᒃᓴᖅ 

ᖄᖏᖅᑎᑕᐅᓚᐅᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 

ᐅᖃᐅᓯᖃᐱᓪᓚᖅᑲᐅᒐᕕᑦ ᖃᒪᓂ’ᑐᐊᕐᒥ 

ᑯᕕᖃᑦᑕᖅᓯᒪᔪᓂᓪᓗ ᐅᖅᓱᐊᓗᖕᓂᑦ. 

ᓄᑖᖑᓂᖅᓴᓂᑦ ᓴᓗᒻᒪᖅᓴᐃᓇᓱᓐᓂᕐᒧᑦ ᑕᐃᔅᓱᒥᖓ 

ᓄᓇᒥ ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓴᓗᒻᒪᖅᓴᐃᓯᒪᓕᖅᑐᑦ 

ᑕᐃᔅᓱᒥᖓ ᓄᓇᒥ. $8.6 ᒥᓕᐊᓐᓂᓪᓗ 

ᑮᓇᐅᔭᖅᑐᓚᐅᖅᖢᓂ ᑕᐃᑲᓂ ᓄᓇᒥ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑖᓐᓇ ᓄᓇ ᐃᒡᓗᖃᕐᕕᒃ. ᑕᐃᒪ 

ᓯᓚᑖᓂ ᐃᒡᓗᖃᕐᕕᒃ ᑕᐃᓐᓇ ᒐᕙᒪᒃᑯᓐᓂᑦ 

ᓄᓇᖁᑎᒋᔭᐅᒻᒪᑦ, ᑲᓇᑕᐅᑉ ᒐᕙᒪᒃᑯᖏᓐᓄᖅ 

ᐊᐅᓚᑕᐅᓪᓗᑎ.  

 

ᐱᓕᕆᖃᑎᖃᓕᖅᓯᒪᔪᒍᑦ ᖁᓪᓕᖅ ᐆᒻᒪᖅᑯᑎᖏᑦ 

ᐱᓕᕆᖃᑦᑕᕇᖅᓯᒪᔪᑦ. ᕼᐋᒻᓚᒃᑯᓐᓂ ᖃᒪᓂᑦᑐᐊᖅ 

ᐃᑲᔪᕐᓗᒋᑦ ᑮᓇᐅᔭᖅᑖᕋᓱᑦᑎᓪᓗᒋᑦ 

ᓴᓗᒻᒪᖅᓴᐃᔾᔪᑎᒃᓴᓂ ᐃᓚᖓᑦ 

ᐃᑲᔪᖅᓱᐃᓇᕐᓂᐊᖅᑐᑎᒍᓪᓗ ᐱᕙᓪᓕᐊᓂᖓᓄᑦ. 

ᓄᕙᒡᓇᕐᔪᐊᖅ ᐱᓪᓗᒍ ᑭᖑᕙᕆᐊᖅᓯᒪᔪᒻᒪᕆᐅᒻᒪᑕ 

ᐱᓕᕆᖃᑎᒌᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᑲᔪᓯᑐᐃᓐᓇᕐᓂᐊᕋᒪ. ᑕᐃᓐᓇ 

ᒑᓯᑖᕐᕕᐅᓚᖅᓯᒪᔪᖅ ᐱᖓᓲᓚᐅᖅᓯᒪᔪᑦ 

ᐅᖅᓱᐊᓗᒃᑯᕕᒃᑕᖃᓕᕋᒥ ᑕᓯᐅᑦ ᓴᓂᐊᓂ ᑕᐃᓐᓇ 

ᐸᕐᓇᒃᑕᐅᓯᒪᕙᖃᐃ ᓴᓗᒻᒪᖅᓴᖅᑕᐅᓂᐊᕆᐊᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᐃᑦ 

ᖃᐅᔨᓴᖅᑕᐅᔪᑦ ᐊᕙᑎᓕᕆᔨᒃᑯᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐊᑎᖁᑎᓐᓂ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖅᓱᐊᓗᓕᕆᓂᕐᒧᑦ 

ᐊᐱᖅᑯᑎᖃᓚᐅᖏᒃᑲᓗᐊᖅᑐᖓ ᑭᓯᐊᓂ 

ᖃᔅᓯᓂᑭᐊᖅ ᐊᐱᕆᓇᓱᓐᓂᐊᖅᑐᖓ.  

 

ᑐᓂᔪᓐᓇᖅᐱᑎᒍᖅᑲᐃᑦ ᑮᓇᐅᔭᖅᑐᕐᓂᐅᔪᓂ 

ᐊᑭᓕᒃᓴᕆᔭᐅᔪᑦ ᑲᒻᐸᓂᐅᔪᓂᑦ ᐊᑭᓕᒃᓴᖏᑦ 

ᐅᖅᓱᐊᓗᓕᕆᔪᑦ ᑖᒃᑯᐊ ᐊᑭᓕᒃᓴᕆᔭᐅᔪᓂᑦ 

ᐱᓯᒪᒍᑦᓯᐅᒃ ᓈᓴᐅᑎᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕈᕕᖓ 

ᐱᓯᒪᔭᕋᓗᐊᒃᑲ.  

 

ᐊᑭᓕᒃᓴᕆᔭᐅᔪᑦ ᐅᖅᓱᐊᓗᓕᕆᔨᒃᑯᓐᓄᑦ ᓅᕖᕝᕙ 

30 ᑎᑭᒃᖢᒍ, ᒪᓕᒐᓕᐅᕐᕕᖕᒧᑦ ᐅᖃᖅᑲᐅᒐᒪ 

ᑲᑎᓐᓂᖏᑦ ᐊᑭᓕᒃᓴᕆᔭᐅᔪᑦ $38.3-ᒥᓕᐊᓐ 

ᑮᓇᐅᔭᑦ. ᐊᕐᕌᓂ ᐃᒪᐃᒃᑑᓚᐅᖅᑎᓪᓗᒋᑦ $76.9-

ᒥᓕᐊᓐ ᑮᓇᐅᔭᑦ, ᑖᒃᑯᐊᓗ ᑲᒻᐸᓂᐅᔪᑦ ᑖᒃᑯᐊ 

ᐊᒥᓲᓂᖅᐹᑦ ᐊᑭᓕᒃᓴᕆᔭᐅᔪᑦ ᐅᖅᓱᐊᓗᓕᕆᔨᒃᑯᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. 

ᑕᕝᕙᖓᑦ $38-ᒥᓕᐊᓐ ᑮᓇᐅᔭᑦ, ᖃᔅᓯᑭᐊᑦ ᑕᕝᕙ 

ᓄᑖᖑᓐᖏᓚᑦ ᓲᖅ, ᐅᓪᓗᑦ 60-ᐅᓗᐊᖅᑐᓂᒃ 

ᐊᑭᓕᒃᓴᕆᔭᑦ ᑖᓱᒥᖓ ᓈᓴᐅᑎᖁᑎᖁᑎᖃᖅᐱᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, ᒥᔅᑕ 

ᕼᐊᑦᓯᓐᓯᓐ ᑭᐅᖁᓂᐊᕋᒃᑯ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓂᒃ. ᖁᔭᓐᓇᒦᒃ. 

 

ᕼᐊᑦᓯᓐᓯᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑕᐃᒪ 

ᐸᐃᑉᐹᖁᑎᖃᕋᓗᐊᖅᑐᖓ ᑭᓯᐊᓂ ᐱᑐᖃᐅᓂᔅᓴᓄᑦ 

ᐱᓯᒪᖏᑦᑐᒍᑦ ᖃᓄᕐᓗ ᐱᑐᖃᐅᑎᐅᒻᒪᖔᑕ. 

ᐊᒥᓲᓂᖅᓴᐃᑦ ᒫᓐᓇᕐᓂᓴᐅᔪᑦ ᐃᓚᖏᑦ 

ᐊᖏᔫᑕᐅᓂᖏᑦ ᑎᒥᐅᔪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᒡᓗᓕᕆᔨᕐᔪᐊᒃᑯᓪᓗ. ᑕᐃᒃᑯᐊ 

ᓄᑖᑦ ᐊᑭᓕᒃᓴᕆᔭᐅᔪᑦ ᓅᕖᕝᕙᒥ 

ᓈᓴᐅᑕᐅᓚᐅᖅᑐᑦ ᐅᖅᓱᐊᓗᒃᑕᑦ ᖁᓪᓕᒃᑯᓐᓄᑦ 

ᐅᖅᓱᐊᓗᓐᓂ ᓂᐅᕐᕈᑎᖃᓚᐅᖅᑎᓪᓗᒋᑦ. ᑖᒃᑯᐊ 

ᐊᒥᓲᓂᖅᓴᐃᑦ ᐊᑭᓕᖅᑕᐅᕙᓪᓕᐊᔪᑦ ᑏᓰᕝᕙ 

ᔮᓐᓄᐊᓕᒨᖓᔪᒃᓴᐅᔪᖅ. ᑭᓯᐊᓂ ᓈᓴᐅᑎᖏᑦ 

ᐱᔪᓐᓇᖅᑕᕗᑦ ᖃᓄᖅ ᐱᑐᖃᐅᑎᒋᒻᒪᖔᑕ 

ᐊᑭᓕᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᑐᓴᖅᑐᓐ. ᑕᐃᒪ ᐅᖃᕋᓱᖅᑲᐅᒐᒪ 

ᖃᐅᔨᓇᓱᒃᑐᖓ ᖁᓪᓕᒃᑯᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᐅᖃᐅᓯᕆᖅᑲᐅᒐᔅᓯᐅᒃ ᐊᒻᒪᓗ 

ᑐᑭᓯᔪᒪᖅᑲᐅᒪᑕ ᑭᖑᕙᖅᓯᒪᔾᔪᐊᕐᒪᖔᑕ 

ᐊᑭᓕᖅᓴᖏᓐᓂᒃ ᑭᓯᐊᓂ ᓄᑖᖑᓂᕋᕋᕕᒋᑦ. 

ᐊᐱᖅᑯᑎᖃᕈᓐᓃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. J-3-ᒧᑦ ᐅᑎᕈᔅᓯ. ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ, ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᓪᓗ ᓂᕈᐊᕈᑕᐅᔭᕆᐊᓖᑦ 

$265,791,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᐹᑦ ᕿᒥᕐᕈᔭᕇᖅᑕᕗᑦ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐱᕕᖃᕐᓂᕐᓂ 

ᐅᖃᕈᒪᔪᖓ ᖁᔭᓐᓇᒦᕈᒪᓪᓗᒋᑦ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓄᖓ ᐅᕙᓐᓄᑦ 

ᑐᓴᐅᒪᔾᔪᑎᓂᒃ ᑐᓂᖃᑦᑕᕐᒪᑕ. ᐃᑲᔪᕈᓐᓇᕐᓂᐊᕋᒃᑭᑦ 

ᒪᓕᒐᓕᐅᖅᑏᑦ ᑐᑭᓯᖁᓪᓗᒋᑦ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᖏᑦ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᓪᓗ ᑮᓇᐅᔭᑦ. ᖁᔭᒋᑦᑎᐊᖅᐸᒃᑲ 

ᐊᒃᓱᕈᖅᓯᒪᔪᑦ ᒥᔅᑕ ᕼᐊᑦᓯᓐᓯᓐ, ᖁᔭᒋᔪᒪᓪᓗᒍ. 

ᑕᐃᒪ ᖃᖓᑕᓲᒃᑯᑦ ᑎᑭᑦᑐᓐᓇᓚᐅᕐᒪᑦ 

ᐅᕙᓃᑦᑐᓐᓇᓂᐊᕐᒪᑦ.  

 

ᐊᒻᒪᓗ ᒪᒥᐊᒃᖢᖓᓗ ᒥᓂᔅᑕᐅᑉ ᑐᖓᓕᖓ ᑳᓐᓯᑕᓐ 

ᕼᐆᕆ, ᑭᖑᓪᓕᖅᐹᖑᓕᕐᒪᑦ ᒪᓕᒐᓕᐅᕐᕕᒻᒥ 

ᖁᔭᓐᓇᒦᕈᒪᓪᓗᒍ 

ᐱᓕᕆᖃᑎᒌᓐᓂᓕᔪᓐᓇᓚᐅᖅᑕᖓ 

ᐃᑲᔪᖅᓱᕐᓂᕆᔭᖓᓄᑦ ᐅᕙᓐᓄᑦ. ᑐᖓᓕᒐᓗ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ 

ᐃᑲᔪᓚᐅᕐᖓᑦ ᐸᑦᑕᖅᑐᑎᓪᓗᒍᓗ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ. 

ᒪᓕᒐᓕᐅᖅᑏᑦ ᖁᔭᓐᓇᒦᒃ ᑭᐅᖃᑦᑕᕋᑖᕋᕕᑦ 

ᐊᐱᖅᑯᑎᓐᓄᑦ. ᐃᖅᓱᒃᑏ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᓂᑎᓚᐅᕐᒥᒃᑭᑦ. 

 

5-ᒥᓂᓐᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

>>ᓄᖅᑲᖓᑲᐃᓐᓇᖅᑐᑦ 17:11-ᒥ ᐊᒻᒪᓗ 

ᐱᒋᐊᒃᑲᓐᓂᖅᑐᑎᒃ 17:18-ᒥ 

 

 

 

 

 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑐᓐᖓᓱᒋᑦᑎ. ᑲᑎᒪᑐᐃᓐᓇᕐᓂᕐᒧᑦ ᒪᑐᐃᖁᓕᕐᒥᔭᕋ. 

ᒥᓂᔅᑕ ᔪᐊᓇᓯ ᐊᐱᕆᔪᒪᔭᕋ, 

ᐃᖅᑲᓇᐃᔭᖅᑎᖃᖅᐲᑦ ᑕᕝᕙᓂ 

ᓵᑦᑎᓐᓃᖃᑎᒋᔪᒪᔭᓐᓂᒃ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᔪᓐᓇᖅᑎᒃᑯᕕᒋᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᑖᒃᑯᐊ ᐃᖅᑲᓇᐃᔭᖅᑏᑦ ᓵᔅᓯᓐᓅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ ᑎᑎᕋᖅᓯᒪᓂᐊᕐᒪᑦ ᑭᒃᑰᒻᒪᖔᑕ 

ᐃᖅᑲᓇᐃᔭᖅᑏᑦ, ᒪᑐᐃᕈᑎᓐᓄᑦ ᑲᔪᓯᓗᑎᑦ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅ, ᐃᒃᓯᕙᐅᑖᖅ. ᐅᓪᓗᒥ 

ᐱᑲᑎᒋᔮᒃᑲ ᒥᓂᔅᑕᐅᑉ ᑐᖓᓕᖓ, ᑳᑎ ᐅᒃᐱᒃ 

ᐊᒻᒪᓗ ᑐᖓᓕᐅᖃᑎᒋᔭᖓ ᕇᐱᑲ ᕼᐊᐃᓐᓅ 

ᐊᒻᒪᓗ ᑮᓇᐅᔭᓕᕆᔨ ᐄᐸᓚᕼᐄᒻ ᓲᓗᒪᓐ. 

ᐃᒃᓯᕚᖏᑦᑐᐃᑦ ᑕᒫᓂ ᓵᔅᓯᓂ ᒥᓂᔅᑕᐅᑉ ᑐᖓᓕᖓ 

ᐃᑲᔪᖅᑎᖓ ᒥᓚᓂ ᐋᐸᑦ. ᑕᐃᒪ 

ᐃᖏᖔᕆᐊᖃᖅᐸᑦ ᑐᒃᓯᕋᖃᑦᑕᕐᓂᐊᖅᐳᖓ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᖁᕕᐊᑉᐳᖓ 

ᑲᑎᒪᖃᑕᐅᔪᓐᓇᕋᒪ ᐅᓪᓗᒥᐅᔪᖅ ᐅᖃᐅᓯᕆᔪᒪᓪᓗ 

2021-2022 ᑮᓇᐅᔭᖅᑑᑕᐅᔪᒪᔪᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ. 2021-2022 

ᐊᕐᕌᒍᖓᓄᑦ ᐃᓕᓐᓂᐊᕐᓂᓕᕆᔨᒃᑯᑦ ᑐᑦᓯᕋᖅᐳᑦ 

$243,594,000-ᓂᑦ. ᑖᓐᓇ ᓴᖅᑭᑎᑦᓯᔪᖅ 

ᐅᓄᖅᓯᒋᐊᖅᓯᒪᔪᓂᑦ 

$10,721,000-ᓂᑦ, 2020-2021 ᑮᓇᐅᔭᑦ 

ᐊᑐᖅᑐᑦᓴᕆᓚᐅᖅᑕᖏᓐᓂᑦ.  
 

2021-2022-ᒥ ᐃᓕᓐᓂᐊᕐᓂᓕᕆᔨᒃᑯᑦ 

$4,055,000-ᓂᑦ ᑐᑦᓯᕋᓚᐅᖅᐳᑦ. ᐱᒋᐊᕈᑎᒃᓴᓂᑦ 

ᐊᕐᕌᒍᓄᑦ ᐱᖓᓱᓄᑦ ᐊᑐᓕᖅᑎᑕᐅᔪᒪᔪᓄᑦ 

ᐋᖅᑭᒋᐊᖅᓯᒪᔪᑦ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 

ᐅᓄᕐᓂᕆᔪᓐᓇᖅᑕᖏᖕᓂᑦ. ᑖᒃᑯᓄᖓ ᑮᓇᐅᔭᐃᑦ 

ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑎᑦᑎᔪᓐᓇᖅᓯᓂᐊᖅᐳᑦ 

42-ᓂᑦ ᐃᓕᓴᐃᔨᓂᑦ ᐃᑲᔪᖅᑎᖏᓐᓂᑦ, 2021-

2022 ᐊᕐᕌᒍᖓᓄᑦ. 
 

ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᐃᔨᓪᓗ 

ᐅᓄᕐᓂᕆᔪᓐᓇᖅᑕᖏᑦ 

ᐋᖅᑭᒋᐊᖅᑕᐅᓚᐅᕐᓂᖏᓐᓄᑦ, 2011-ᒥ, 

ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓚᐅᖅᐳᑦ 

ᐊᑦᓱᕈᕐᓇᖅᑐᓂᑦ ᐃᓱᒪᒋᔭᒃᓴᓂᓪᓗ 

ᐋᖅᑭᒃᓱᖅᑕᐅᓯᒪᔪᓄᑦ. (ᑐᓵᔨᑎᒍᑦ) ᑖᓐᓇ 

ᐱᖃᓯᐅᔾᔨᓯᒪᔪᖅ:  
 

1. ᑖᒃᑯᐊ ᑐᓐᖓᕕᖃᓐᖏᑦᑐᑦ ᐃᓕᓐᓂᐊᕐᕖᑦ 

ᐱᔭᕆᐊᖃᖅᑕᖏᑦ. ᑖᒃᑯᐊ ᐃᓕᓐᓂᐊᖅᑏᑦ 

ᐃᓕᓴᐃᔩᓪᓗ ᐊᒥᓲᓂᖏᑦ ᐃᓱᒪᒋᖃᓯᐅᔾᔨᖕᒪᑦ 

ᖃᔅᓰᓐᓈᓗᖓᐅᔭᕈᓐᓇᖅᑐᑦ ᐃᖅᑲᓇᐃᔭᖅᑐᓄᑦ. 

ᑖᓐᓇ ᐊᐅᓚᑦᑎᒍᑦ ᐃᓕᓐᓂᐊᕐᕕᒃ 

ᐃᓕᓐᓂᐊᖅᑎᑦᑎᔪᓐᓇᕐᓗᑎᑦ.  
 

2. ᐃᓛᓐᓂᒃᑯᑦ ᑖᓐᓇ ᐃᓕᓴᐃᔩᑦ ᑖᒃᑯᐊ 

ᐊᓯᔾᔨᖅᑕᕐᓂᖏᑦ ᑖᒃᑯᐊ ᐃᖅᑲᓇᐃᔭᐅᑎᓂᑦ. 

ᑖᓐᓇ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 

ᓈᓴᐅᑎᖏᑦ ᑐᓐᖓᕕᖃᕐᒪᑕ ᐊᑎᓕᐅᖅᓯᒪᔪᓂᑦ 

ᐃᓕᓐᓂᐊᖅᑐᓂᑦ. ᑕᐃᒪ ᐊᓯᔾᔨᖅᓯᒪᑎᓪᓗᒋᑦ 

ᐊᑎᓕᐅᖅᓯᒪᓕᖅᑐᑦ. ᑕᐃᒪᓕ ᐃᓕᓴᐃᔩᑦ 

ᐊᓯᔾᔨᓲᖏᑦ ᑐᑭᖃᖅᑐᓂ 

ᐃᓕᓐᓂᐊᖅᑐᓕᕆᔨᒃᑯᑦ 

ᐋᖅᑭᒋᐊᕆᔭᕆᐊᖃᖅᑕᖏᑦ ᐊᕐᕌᒍᑕᒫᑦ 

ᐃᖅᑲᓇᐃᔭᖅᑎᖏᑕ ᐊᒥᓲᓂᖏᓐᓂ. ᑖᓐᓇ 

ᐊᒃᓱᕈᕐᓇᖅᑐᓂᑦ ᓴᖅᑭᔾᔪᑕᐅᓲᖑᖕᒪᑦ 

ᐃᖅᑲᓇᐃᔭᖅᑎᒧᑦ ᐃᒡᓗᖃᖅᑎᑦᑎᓂᕐᒧᑦ 

ᓄᒃᑎᖅᓯᒪᔪᑦ ᑖᒃᑯᐊ ᓄᓇᓕᖕᓂ 

ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ ᑕᑯᓐᓈᖅᑐᒋᑦ. 
 

3. ᑖᒃᑯᐊ ᐊᔾᔨᒌᓐᖏᓗᐊᕐᓂᖏᑦ. ᒫᓐᓇᐅᔪᖅ 

ᐃᓕᓴᐃᔩᑦ ᐃᓕᓐᓂᐊᖅᑏᓪᓗ ᓈᓴᐅᑎᖏᑦ 

ᐊᑑᑎᖃᖅᑎᑦᑎᒻᒪᑕ ᓴᓂᕐᕙᒃᑕᐅᓯᒪᓂᖏᖕᓂᑦ 

ᐃᖅᑲᓇᐃᔮᑦ ᐅᖃᐅᓯᓕᕆᔨᒻᒪᕇᑦ, 

ᐃᓕᓐᓂᐊᖅᑏᑦ ᐃᑲᔪᖅᑐᐃᓂᖅ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ. ᐃᒪᓐᓇ 

ᓈᓴᐅᑏᑦ ᑐᑭᓯᓇᑦᑎᐊᖅᑐᓂᑦ 

ᓈᓴᐅᑎᑕᖃᓐᖏᒻᒪᑦ ᓴᓂᕐᕙᐃᓂᕐᒧᑦ 

ᐃᖅᑲᓇᐃᔮᓂᑦ  

ᑖᒃᑯᓄᖓ ᐃᖅᑲᓇᐃᔭᖅᑏᓪᓗ 

ᓇᒧᓐᖓᖅᑕᐅᓂᖏᑦ ᐊᑦᑐᖅᑕᐅᓯᒪᔪᑦ 

ᐊᔾᔨᖐᓐᖏᓐᓂᖏᖕᓄᑦ ᐃᓕᓐᓂᐊᕐᕕᖕᓂ 

ᐊᒻᒪᓗ ᐃᓕᓐᓂᐊᖅᑐᓕᕆᔨᖁᑎᓕᖕᓂᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ, 2017-ᒥ 

ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᕙᓪᓕᐊᓕᓚᐅᖅᐳᑦ 

ᐃᓕᓐᓂᐊᖅᑏᑦ ᐃᓕᓴᐃᔩᑦ 

ᐅᓄᕐᓂᕆᔪᓐᓇᖅᑕᖓᓂᑦ ᐋᖅᑭᒋᐊᒃᑲᓐᓂᕈᑎᑦᓴᓂᑦ 

ᖃᐅᔨᓇᓱᒃᑐᑎᑦ ᐃᓕᓐᓂᐊᕐᕕᖕᓂ ᐃᑲᔪᖅᑐᐃᔪᓂᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᖅᑎᑦᓯᓚᐅᖅᐳᑦ 

ᑲᓇᑕᐅᑉ ᐊᕕᑦᑐᖅᓯᒪᔪᖁᑎᖏᖕᓂᑦ, ᐱᓕᕆᕝᕕᒻᒥᓗ 

ᓯᓚᑖᓃᑦᑐᓂᓪᓗ ᐅᖃᖃᑎᖃᖃᑦᑕᖅᑐᑎᑦ 

ᖃᐅᔨᓴᖅᐸᓪᓕᐊᕐᔪᐊᖅᑐᑎᓪᓗ ᐋᖅᑭᒋᐊᖅᑕᐅᔪᓂᑦ 

ᓴᖅᑭᑎᑦᓯᓇᓱᒃᑐᑎᑦ. ᑖᓐᓇ ᐊᖏᖅᑕᐅᑉᐸᑦ 

ᐋᖅᑭᒋᐊᖅᑕᐅᔪᖅ ᐃᓕᓐᓂᐊᖅᑏᑦ ᐃᓕᓴᐃᔩᑦ 

ᐅᓄᕐᓂᕆᔪᓐᓇᖅᑕᖏᑦ ᐋᖅᑭᒃᓱᑦᑕᐅᔪᑦ 

ᐊᑐᓕᖅᑎᑕᐅᕙᓪᓕᐊᓂᐊᖅᐳᑦ ᐊᕐᕌᒍᓄᑦ 

ᐱᖓᓱᓄᑦ.  

 

ᐃᓕᓐᓂᐊᕐᓂᓕᕆᔨᒃᑯᑦ ᓯᕗᓪᓕᐅᑎᑕᐅᔪᒪᔪᓂᑦ 

ᐋᖅᑭᒃᓱᐃᓚᐅᖅᐳᑦ ᐃᓕᓴᐃᔩᑦ ᐃᑲᔪᖅᑎᖏᑦᑕ 

ᐱᓕᕆᐊᒃᓴᖏᖕᓂᑦ ᓯᕗᓪᓕᖅᐹᖑᓗᓂ. 

ᐃᖅᑲᓇᐃᔮᒃᓴᑦ ᐋᖅᑭᒋᐊᖅᑕᐅᔪᑦ ᐱᔾᔪᑎᖃᖅᐳᑦ 

ᑖᒃᑯᓂᖓ ᐃᖅᑲᓇᐃᔭᖅᑎᖃᕆᐊᖃᓪᓚᕆᒻᒪᑕ 

ᐃᓕᓐᓂᐊᕐᕕᖕᓂ, ᐃᓕᓐᓂᐊᖅᑏᑦ 

ᐃᑲᔪᖅᑐᖅᑕᐅᑦᓯᐊᒃᑲᖁᓪᓗᒋᑦ 

ᐃᓕᑦᑎᕙᓪᓕᐊᒃᑲᓐᓂᕐᓗᑎᓪᓗ ᐃᓕᓐᓂᐊᕐᕕᖕᒥᓂᒃ. 

 

ᐃᑦᓯᕙᐅᑖᖅ, ᐊᓯᓕᒫᖏᑦ ᐃᓕᓐᓂᐊᕐᕕᖕᒦᑦᑐᑦ 

ᐃᓂᒃᓴᑦ ᓄᓇᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᑦ 

ᐃᓂᒃᓴᖏᑦ ᐱᖃᓯᐅᑎᓇᒋᑦ, 

ᐋᖅᑭᒋᐊᖅᑕᐅᓂᐊᖅᐳᑦ 2022-2023 ᐊᕐᕌᒍᖓᓂ. 

ᑖᒃᑯᐊ ᐃᓂᒃᓴᑦ ᐃᓚᖃᖅᐳᑦ ᐃᓕᓐᓂᐊᕐᕕᖕᒥ 

ᐃᓅᓯᓕᕆᔨᓂᑦ, ᑎᑎᕋᖅᑎᓂᑦ, ᐊᒻᒪᓗ 

ᓴᓗᒻᒪᖅᓴᐃᔨᓂᑦ.  
 

ᒪᒥᐊᓇᖅ ᐃᒃᓯᕙᐅᑖᖅ, ᑕᐃᕕᑎᐅᖃᑎᒐᑎᑐᑦ 

ᐱᓕᕆᒐᒪ. 
 

>>ᐃᒡᓚᖅᑐᑦ 
 

(ᑐᓵᔨᑎᒍᑦ) ᓄᓇᕗᑦᒥ ᐃᓕᓴᐃᔨᓄᑦ ᓲᕐᓗ 

ᐊᖓᔪᖅᑲᐅᑏᑦ ᐃᓕᓴᐃᔩᑦ ᐃᑲᔪᖅᑎᖏᓪᓗ, 

ᐃᓕᓴᐃᔩᑦ, ᐃᓅᓯᓕᕆᔩᑦ, ᐅᖃᐅᓯᓕᕆᔩᑦ ᐊᒻᒪᓗ 

ᐃᓕᓴᐃᕙᒃᑐᑦ, ᐃᓕᓴᐃᒍᓐᓇᖅᑐᓂᒃ 

ᐋᖅᑭᒋᐊᕈᒫᖅᑐᖅ 2023-2024-ᒥᑦ.  



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑎᒥᖁᑎᕗᑦ ᑐᒃᓯᕋᖅᓯᒪᕗᒍᑦ 

$1,990,000.00-ᓂᒃ ᐅᑭᐅᒧᑦ 2021-2022. 

ᐊᖑᒪᔪᓐᓇᖁᓪᓗᒋᑦ ᐊᑭᑦᑐᖅᐸᓪᓕᐊᔪᑦ ᑕᒪᒃᑯᐊ 

ᓱᕈᓯᖅᑕᐅᑎᖃᖅᑎᑦᑎᓂᐅᕙᒃᑐᑦ ᓄᓇᕗᑦᒥ. 

ᐱᓕᕆᕝᕕᕗᑦ ᓱᕈᓯᖅᑕᐅᑎᖃᖅᑎᑦᑎᖃᑦᑕᕐᓂᕐᒧᑦ 

ᓱᖁᓯᖅᓯᒪᓐᖏᓚᖅ $2,295,909.00-ᓂᒃ 

ᑕᐃᒪᓐᖓᓂᒃ 2014 ᐊᒻᒪ 2015. ᑕᐃᒪᓐᖓᓂᒃ 

ᐊᐅᓚᔾᔪᑏᑦ ᓴᓇᒋᐊᓖᓪᓗ ᐊᑭᖏᑦ 

ᓱᕈᓯᖅᑕᐅᑎᖃᖅᑎᑦᑎᓂᕐᒥᒃ ᐅᓄᖅᓯᒋᐊᖅᓯᒪᕗᑦ 

$3.85-ᒥᓕᐊᓐ-ᓂᒃ ᐅᕝᕙᓘᓐᓃᑦ 267%-

ᖑᓇᔭᖅᐳᖅ. ᐅᓪᓗᒥᒧᑦ ᐱᓕᕆᕝᕕᕗᑦ 

ᑮᓇᐅᔭᖃᖅᑎᑦᑎᓯᒪᕗᒍᑦ ᑕᒪᒃᑯᐊ 

ᐊᑭᑦᑐᕆᐊᕈᑎᐅᓯᒪᔪᓂᒃ. ᑕᒪᓐᓇ ᓴᖅᑮᒍᑎᐅᓯᒪᕗᖅ 

ᑐᕌᒐᕆᖃᑦᑕᖅᓯᒪᔭᑦᑎᓐᓂ ᐊᓯᖏᓐᓂᑦ ᑕᒪᒃᑯᐊ 

ᐊᑭᑦᑐᕆᐊᒃᑲᓐᓂᕈᑎᐅᓯᒪᔪᑦ ᐊᕐᕌᒍᒋᔭᑦᑎᓐᓂᒃ 

$2.6-ᒥᓕᐊᓐ-ᒦᑦᑐᑦ 2019-2020, 2020-2021. 

ᑐᑭᖃᖅᐳᖅ ᑖᒃᑯᐊ ᐊᑭᓕᕆᐊᖃᖅᓯᒪᓂᖓ 

ᑲᔪᓰᓐᓇᕈᓐᓇᔾᔭᖏᑦᑐᖅ.  

 

ᑭᖑᓪᓕᖅᐹᒥᑦ ᐱᓕᕆᕝᕕᕗᑦ ᑐᒃᓯᕋᕐᒥᔪᒍᑦ 

$4,676,000.00 ᐊᖑᒪᒋᐊᖃᕐᓂᑦᑎᓐᓄᑦ 

ᑮᓇᐅᔭᑲᖅᑎᑦᑎᕙᖕᓂᕗᑦ ᑕᒫᓂ ᓄᓇᕗᒻᒥ 

ᐃᓕᓴᐃᔩᑦ ᐃᓕᓐᓂᐊᖅᑏᓪᓗ ᓇᓕᒧᒐᓚᖕᓂᖏᓐᓄᑦ 

ᒪᓕᖕᒪᑦ ᐃᓕᓐᓂᐊᖅᑎᓄᑦ ᐱᖁᔭᐅᔪᒥᒃ. ᑖᒃᑯᐊ 

ᑮᓇᐅᔭᐃᑦ ᐃᑲᔪᖅᑐᐃᒍᒫᖅᑐᑦ 29.5 ᐃᓕᓴᐃᔨᓂᒃ. 

ᐃᖅᑲᓇᐃᔭᖅᑎᑕᐅᔪᒫᖅᑐᓂᒃ 2020-2021-ᒧᑦ 

ᐱᕕᖃᖏᑦᓯᐊᕐᓂᑦᑎᓐᓄᑦ ᐊᕐᕌᒍᑕᒫᖅᓯᐅᑎᓂᒃ 

ᐱᓕᕆᕗᑦ, ᑮᓇᐅᔭᖃᖅᑎᒋᐊᖃᖅᓯᒪᔪᑦ 2020-

2021 ᑮᓇᐅᔭᖅᑑᑎᒃᓴᓄᑦ. 

 

ᐃᒃᓯᕙᐅᑖᖅ, ᐱᕚᓪᓕᖅᓯᒪᔪᑦ 

ᐃᓕᓐᓂᐊᖅᑐᓕᕆᓂᕐᒥᒃ 

ᐱᔭᒃᓴᖃᐅᑎᖃᕐᓂᖅᓴᐅᓕᖅᖢᑕ 

ᐃᑲᔪᖅᑐᐃᒍᑎᖃᕐᓂᖅᓴᐅᓕᖅᖢᑕ 

ᐃᓕᓐᓂᐊᖅᑎᓄᑦ. ᑕᒪᒃᑯᐊ ᐱᓇᓲᑎᒋᔭᕗᑦ 

ᐊᖏᓛᒥᒃ ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ.  

 

ᖁᔭᓐᓇᒦᕈᒪᕙᒃᑲ ᑲᑎᒪᔩᑦ 

ᐃᑲᔪᖅᑐᐃᖏᓐᓇᕈᓐᓇᕐᓂᖏᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᔪᓰᓐᓇᖁᓪᓗᑕ 

ᐱᓕᕆᐊᒃᓴᑦᑎᓐᓂᒃ. ᓈᒪᔪᓂᒃ ᐱᕕᒃᓴᖃᕈᑦᑕ 

ᐊᑕᐅᑦᑎᒃᑯᑦ ᐱᐅᓛᒥᒃ ᐃᓕᓴᐃᔾᔪᑎᖃᕐᓂᐊᖅᑐᒍᑦ 

ᐃᓕᓐᓂᐊᖅᑎᑦᑎᓐᓄᑦ.  

 

ᖁᕕᐊᓱᒃᐳᖓ ᐊᐱᖅᓱᖅᑕᐅᔪᒪᒍᒪ 

(ᑐᓵᔨᑎᒎᖏᑦᑐᖅ) ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᔮᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᔮᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ, ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓂᒃ 

ᖃᓄᐃᖏᑦᑎᐊᕐᓂᕐᒧᑦ ᖁᕕᐊᓱᒃᐳᖓ 

ᒪᑐᐃᕈᑎᒋᓂᐊᖅᑕᓐᓂᒃ 

ᐃᓱᒪᓕᐅᖅᐸᓪᓕᐊᓂᐊᖅᑎᓪᓗᑕ 2021-2022-ᒧᑦ 

ᑮᓇᐅᔭᖅᑑᑎᒃᓴᓂᒃ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᒃ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᓕᖁᔨᓂᖓᑦ 2021-2022-ᒧᑦ ᐊᐅᓚᔾᔪᑎᓄᑦ 

$243.5-ᒥᓕᐊᓐ-ᒦᒻᒪᑦ ᑕᑯᑎᑦᑎᕗᖅ $11-ᒥᓕᐊᓐ-

ᓂᒃ ᐊᑭᑦᑐᕆᐊᖅᑐᖅ 2020-20210-ᒥ 

ᐊᑐᖅᑕᐅᓚᐅᖅᑐᓂᒃ. ᑲᑎᒪᔨᕋᓛᑦ ᐅᔾᔨᖅᑐᖅᐳᑦ 

ᐅᓄᕐᓂᖅᓴᑦ ᑕᒪᒃᑯᐊ ᐊᑭᑦᑐᕆᐊᕈᑏᑦ 

ᑮᓇᐅᔭᖃᖅᑎᑦᓯᒍᑎᐅᔪᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕈᑕᐅᓂᐊᕐᒪᑦ 

ᐊᖑᒪᔭᐅᖁᓪᓗᒋᑦ ᖃᓄᖅ ᐱᑎᒋᓂᖏᑦ 

ᐃᓕᓐᓂᐊᖅᑏᑦ ᐃᓕᓴᐃᔩᓪᓗ ᐊᒻᒪ 

ᐱᕚᓪᓕᕈᑕᐅᒃᑲᓐᓂᕐᓗᓂ 

ᓱᕈᓯᖅᑕᐅᑎᖃᖅᑎᑦᑎᓂᕐᒥᒃ ᓄᓇᕘᓗᒃᑖᕐᒥᒃ. 

 

ᐱᓕᕆᕝᕕᖓᑦ ᐋᖅᑭᒋᐊᖅᓯᒪᔭᖓᑦ ᐃᓕᓐᓂᐊᖅᑏᑦ 

ᐃᓕᓴᐃᔩᑦ ᐊᒥᓲᑎᒋᓂᖏᑦ ᐃᒫᒃ 

ᓴᖅᑭᑲᓐᓂᕈᑕᐅᓯᒪᕗᖅ ᑮᓇᐅᔭᓂᒃ 

ᐃᖅᑲᓇᐃᔭᖅᑎᔅᓴᓄᑦ ᐃᑲᔪᖅᑎᔅᓴᓄᑦ. ᒥᓂᔅᑕ 

ᑲᑎᒪᔨᕋᓛᖏᓐᓅᖅᓯᒪᑎᓪᓗᒍ 2021-2022-ᒧᑦ 

ᐊᑭᓪᓗᐊᑕᖏᓐᓂᒃ ᐋᖅᑭᒋᐊᕈᑎᐅᔪᓂᒃ 

ᐅᖃᖅᑲᐅᒻᒪᑦ, ᑕᒪᒃᑯᐊ ᒥᑭᓂᖅᓴᐃᑦ ᐃᓕᓴᐃᔩᑦ 

ᐊᓯᐅᓂᐊᓐᖏᒻᒪᑕ ᐱᓇᓲᑎᒥᓂᒃ ᑕᒪᒃᑯᐊ 

ᐊᓯᔾᔨᐸᓐᓂᖏᑦ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ.  

ᑭᓯᐊᓂ, ᐃᒃᓯᕙᐅᑖᖅ, ᐅᔾᔨᖅᑐᕆᕗᒍᑦ ᑖᓐᓇ 

ᐱᓕᕆᕕᖓᑦ ᐱᕚᓪᓕᑎᑦᑎᒋᐊᖃᕐᓂᐊᖅᑐᑦ 

ᐃᖅᑲᓇᐃᔭᖅᑎᑖᕋᓱᓪᓗᑎᑦ 

ᐃᓕᓴᐃᔨᑖᕋᓱᒃᑲᓂᕐᓗᑎᑦ ᐊᖏᔪᖅᑲᐅᑎᑦ 

ᐅᖃᐅᓯᓕᕆᔨᓂᓪᓗ ᐊᒻᒪᓗ ᐃᑲᔪᖅᑐᐃᕙᑦᑐᓂᒃ 

ᐃᓕᓐᓂᐊᖅᑎᓂᑦ ᐊᓯᖏᓐᓂᓪᓗ 

ᐃᓕᓴᐃᔨᐅᖃᑕᐅᔪᓂᒃ ᐊᖑᒻᒪᖁᓪᓗᒋᑦ 

ᐱᓕᕆᐊᒥᓂᒃ. ᐊᔭᐅᖅᑐᐃᒋᕗᒍᑦ ᒥᓂᔅᑕᒥᒃ 

ᐱᓕᕆᔨᖏᓂᓪᓗ ᐊᒃᓱᕈᕆᐊᒃᑲᓐᓂᖁᓪᓗᒋᑦ 

ᓄᓇᕗᒻᒥᐅᓂᒃ ᑲᔪᖏᖅᓴᐃᑲᓐᓂᖁᓪᓗᒋᑦ 

ᐃᓕᓴᔨᔅᓴᓂᒃ, ᐊᒃᓱᕉᑎᖃᕐᓗᑎᑦ ᐃᓕᓐᓂᐊᕕᒻᒥ 

ᐱᐊᓂᒃᓯᓂᒃ ᐱᓇᓱᖃᑦᑕᕐᓗᑎᑦ 

ᐃᖅᑲᓇᐃᔮᖃᖅᐸᓪᓕᐊᒍᓐᓇᓂᕐᒧᑦ. 

 

ᐃᑲᔪᖅᑐᐃᕗᒍᑦ ᐱᓕᕆᕕᖓᓂᒃ 

ᐅᓄᖅᓯᒋᐊᕈᒪᓂᖏᓐᓂᒃ ᒪᑐᐃᖓᑦᑎᐊᕐᓗᑎᑦ 

ᐃᓕᓴᐃᔨᐅᒍᓐᓇᖅᑐᓄᑦ ᐃᓕᓴᐅᑎᓂᒃ ᓲᕐᓗ 

ᐱᕙᓪᓕᐊᕈᑕᐅᔪᓐᓇᑲᓐᓂᓕᕐᓂᖓᓂᒃ 

ᐃᓕᓐᓂᐊᖅᑐᓕᕆᓂᐅᔪᒥᒃ ᐊᒻᒪ 

ᐃᖅᑲᓇᐃᔭᖅᑎᓯᒪᓇᓄᑦ ᐅᖃᖅᑲᐅᒍᓂ 

ᐃᓕᓴᐃᔨᐅᓐᖏᓪᓗᓂ ᐃᓕᓐᓂᐊᖅᑎᐅᔪᓂᒃ 

ᐃᓕᓴᐃᔨᐅᓂᕐᒧᑦ. ᓱᕈᓯᖅᑕ ᖃᓄᐃᑕᐅᓯᒪᑎᓪᓗᒍ 

ᓄᕙᓐᓇᕐᔪᐊᕐᒥ. ᑕᒪᒃᑯᐊ ᐃᓄᖅᓯᒋᐊᕐᓂᖏᑦ 

ᐃᖅᑲᓇᐃᔭᖅᑎᔅᓴᓄᑦ ᐊᔪᓐᖏᓐᓂᖃᖅᑐᑦ 

ᐱᔭᐅᑲᓐᓂᕆᐊᖃᕐᓂᐊᕐᒥᔪᑦ ᑖᒃᑯᐊ ᒪᓕᒐᖓᑎᒍᑦ 

ᒪᓕᒋᐊᓕᖏᑦ ᐊᖑᒻᒪᑦᑎᐊᖁᓪᓗᒋᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑐᑭᓯᑎᑕᐅᓯᒪᕗᒍᑦ 

ᐱᓕᕆᕝᕕᖓᑦ ᒫᓐᓇ ᓄᑖᓐᖑᕆᐊᕆᕙᓪᓕᐊᒻᒪᑕ 

ᒪᓕᒐᕋᓛᕈᓯᒥᓂᒃ ᐋᖅᑭᒋᐊᖅᑕᐅᓚᐅᕐᓂᖓ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ. ᐊᒻᒪᑦᑕᐅᖅ 

ᐅᖃᐅᓯᐅᕙᓐᓂᐊᖅᑐᑦ ᑐᑭᒧᐊᕈᑎᖏᑦ 

ᐃᓂᓪᓚᖓᑦᑎᐊᓕᕐᓗᑎᑦ ᑲᒪᒋᔭᕆᐊᖃᕐᓂᖏᑦ 

ᓂᕆᐅᒋᔭᐅᔪᓪᓗ ᐃᓕᓴᐃᒋᐊᖃᕐᓂᕐᒥᒃ ᑕᒪᐃᓐᓂᒃ. 

ᑐᑭᓯᓇᑦᑎᐊᕆᐊᖃᕐᒪᑦ ᓯᕗᒧᑉᐸᓪᓕᐊᑎᓪᓗᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓄᑖᒥᒃ ᐋᖅᑭᒋᐊᕈᑎᐅᔪᒥᒃ 

ᐱᖁᔭᕐᒥᒃ ᓯᕗᒧᑦᑎᒋᐊᖅᑎᓪᓗᒋᑦ.  

 

2020-2021-ᒧᑦ ᑮᓇᐅᔭᖃᖅᑎᑦᑎᓚᐅᖅᓯᒪᔪᑦ 

ᐃᓕᓴᐃᔾᔪᑎᖃᕈᓐᓇᓂᖅ ᐱᖃᓯᐅᑎᔪᓂᒃ 

ᐊᔪᓐᖏᑦᑐᓂᒃ ᐃᓕᓴᐃᒍᓐᓇᖁᓪᓗᒋᑦ, ᓲᕐᓗ ᑎᒥᒥᒃ 

ᐃᖃᐃᓕᓴᕐᓂᕐᒧᑦ ᐃᖅᑲᓇᐃᔮᒧᑦ ᐃᖃᐃᓕᓴᕐᓂᕐᒧᑦ 

ᐊᒻᒪᓗ ᐅᖃᓕᒪᑦᓴᕈᓐᓇᓂᕐᒧᑦ. ᑲᑎᒪᔩᑦ 

ᐃᑲᔪᖅᑐᐃᓚᐅᖅᐳᑦ ᑕᒪᑐᒪᓐᖓᑦ 

ᑕᑯᔪᒪᑦᓯᐊᖅᓱᑎᓪᓗ ᓄᑖᓂᒃ ᑐᓴᕋᔅᓴᖃᕐᒪᖔᖅ 

ᖃᓄᖅ ᓴᖅᑮᓯᒪᒻᒪᖔᑕ ᖃᐅᔨᓴᕈᑎᐅᕙᑦᑐᐃᑦ 

ᐃᓱᒪᒃᑯᓘᓐᓃᑦ ᑎᒥᒃᑯᓘᓐᓃᑦ ᖃᐅᔨᓴᕈᑎᐅᕙᑦᑐᐃᑦ. 

ᐸᕐᓇᒍᑎᖓᑦ ᒪᓕᒃᖢᒍ ᐃᓚᓕᐅᕆᑦᑎᐊᓂᕐᒥᒃ 

ᐃᓕᓴᐃᓂᕐᒥᒃ. ᐃᑲᔪᖅᑐᐃᕗᒍᑦ 

ᐅᖃᖃᑎᖃᖅᐸᓐᓂᖓ ᐃᓕᓐᓂᐊᖅᑐᓕᕆᔨᒃᑯᑦ 

ᓯᓚᑦᑐᖅᓴᕐᕕᑯᓐᓂᒃ ᐃᓕᓴᐃᔾᔪᑎᖃᒃᑲᓐᓂᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐃᓚᓕᐅᖅᓯᕙᓂᒃ ᐃᓕᓴᐃᓂᖅ 

ᐱᖃᓯᐅᑎᔭᐅᑦᑎᐊᓂᐊᕐᒪᑦ ᓄᓇᕗᒻᒥ 

ᐃᓕᓐᓂᐊᕐᕕᓗᒃᑖᓂᒃ.  

 

ᐃᒃᓯᕙᐅᑖᖅ, ᐃᓚᖏᑦ ᑲᑎᒪᔩᑦ ᐅᖃᐅᓯᖃᖅᓯᒪᕗᑦ 

ᐱᑕᖃᒃᑲᓐᓂᕆᐊᖃᕐᓂᖓᓂ ᐃᓕᓴᐅᑎᓂᒃ 

ᐃᓕᓐᓂᐊᕐᕕᐊᓗᒻᒥ ᐃᖅᑲᓇᐃᔮᒧᑦ 

ᑐᕌᖓᒍᓐᓇᖅᑐᓄᑦ ᓴᓂᕝᕕᒐᓚᓐᓄᓪᓗ ᑕᒫᓂ 

ᐊᑐᐃᓐᓇᐅᓕᖅᑐᓂ ᓄᓇᕗᒻᒥ. ᑲᑎᒪᔩᑦ 

ᑐᓴᕈᒪᑦᓯᐊᖅᐳᑦ ᓄᑖᓂᒃ ᓴᓇᔨᐅᓵᓕᓂᕐᒧᑦ 

ᐃᓕᓴᐅᑎᐅᖃᑦᑕᖅᑐᒥᒃ ᑖᒃᑯᓇᓂ 

ᐃᓕᓐᓂᐊᖅᑕᐅᖃᑦᑕᕈᒫᕐᒪᑕ ᐊᕐᕌᒍᒋᓂᐊᖅᑕᑎᓐᓂᒃ.  

 

ᑲᑎᒪᔨᕋᓛᑦ ᖁᕕᐊᓱᑉᐳᑦ ᐃᓕᓐᓂᐊᖅᑐᓕᕆᓂᖅ 

ᐃᓅᓯᓐᓂᖅᓴᓂᒃ ᐊᖏᔪᖅᑳᓂᒃ 

ᐃᑲᔪᖅᑕᐅᖃᑦᑕᕈᓐᓇᖁᓪᓗᒋᑦ 

ᑮᓇᐅᔭᖃᖅᑎᑦᑎᔪᓐᓇᕐᓗᑎᑦ 

ᐸᐃᕆᑎᔾᔪᑎᐅᕙᑦᑐᓄᑦ. ᑭᓯᐊᓂᑦᑕᐅᖅ 

ᐅᔾᔨᕆᔭᐅᓯᒪᒻᒥᒻᒪᑦ ᑕᒪᓐᓇ ᐊᑐᐃᓐᓇᐅᒻᒪᑦ ᑭᓯᐊᓂ 

ᐃᓕᓐᓂᐊᕐᓇᐅᑎᓪᓗᒍ ᐊᒻᒪᓗ ᑖᒃᑯᐊ 

ᐊᖓᔪᖅᑳᖑᔪᑦ ᐃᓕᓐᓂᐊᖅᑏᑦ 

ᐊᑐᐃᓐᓇᖃᑦᓴᐃᓐᓇᖃᑦᑕᖁᒐᓗᐊᖅᑕᕗᑦ 

ᐊᕐᕌᒍᓕᒫᖅ ᐸᐃᕆᑦᓯᔨᓂᒃ.  

 

ᐃᓱᒫᓗᑎᖃᐃᓐᓇᖅᐳᑦ ᑲᑎᒪᔩᑦ ᑕᒪᒃᑯᐊ 

ᐃᓕᓴᐅᑎᐅᓕᓵᖅᑐᑦ ᐃᓕᓐᓂᐊᖅᑎᐅᓐᖏᑦᑐᓄᑦ 

ᓄᓇᓕᑦᑎᓐᓂ. ᐊᔭᐅᖅᑐᖅᐸᕗᓪᓗ ᒥᓂᔅᑕ 

ᓯᕗᒧᐊᕈᑎᖁᓪᓗᒍ ᐸᕐᓇᐅᑎᖏᓐᓂᒃ 

ᕿᒥᕐᕈᖁᓪᓗᒋᑦ ᐋᖅᑭᒋᐊᕆᓗᑎᑦ 

ᑭᖑᕝᕖᓗᑎᓪᓘᓐᓃᑦ ᓄᑕᖅᑲᓂᒃ 

ᐸᐃᕆᑦᓯᓕᕆᓂᐅᔪᒥᒃ. ᐃᓕᑕᖅᓯᒐᓗᐊᖅᑎᓪᓗᑕ 

ᓄᓇᓕᓕᒫᑦ ᒫᓐᓇ 

ᑲᔪᓯᒃᑲᐃᒍᓐᓇᓐᖏᒃᑲᓗᐊᖅᑎᓪᓗᒋᑦ ᒥᑭᓛᖑᔪᓂᒃ 

ᐱᕕᑭᓐᓂᖏᓐᓄᑦ ᐃᓂᔅᓴᑭᓐᓂᖓᓄᑦ 

ᐊᔪᕈᑎᖃᕐᓂᖏᓄᓪᓗ. ᐊᔭᐅᖅᑐᐃᕗᒍᑦ 

ᐸᕐᓇᐅᑎᖃᐃᓐᓇᖃᖁᓪᓗᒋᑦ ᑕᒪᒃᑯᓇᓐᖓᑦ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᑲᒪᔭᔅᓴᖃᕐᒪᑕ ᑮᓇᐅᔭᓕᕆᓂᒃ ᓄᓇᕗᒻᒥ 

ᐃᓕᓴᐃᔾᔪᑎᐅᔪᒥᒃ 2020-2021-ᒧᑦ, ᑖᒃᑯᐊᓗ 

ᐃᓕᓐᓂᐊᐸᑦᑐᑦ ᐃᓕᓐᓂᐊᕐᕕᐊᓗᒃ ᓯᓚᑖᓂ. 

ᐃᑲᔪᖅᑐᐃᑲᓐᓂᕆᕗᒍᑦ ᐃᑲᔪᖅᑐᐃᑲᓐᓂᕆᕗᒍᑦ 

ᐊᓯᒃᑲᓐᓂᖏᓐᓂᒃ ᐱᓕᕆᐊᔅᓴᓂᒃ ᐃᓐᓇᓂ 

ᐃᑲᔪᕈᖅᑐᐃᒍᓐᓇᖅᑐᓂᒃ 

ᐃᓕᓐᓂᐊᑲᓐᓂᕈᒪᒐᔭᖅᑐᓂᒃ ᐃᓐᓇᕐᓂᒃ 

ᐃᖅᑲᓇᐃᔮᔅᓴᒧᓪᓘᓐᓃᑦ ᐃᓐᓇᕐᓄᑦ 

ᐃᓕᓴᐃᑐᔪᓐᓇᖅᑐᓄᑦ ᐊᑐᖅᑕᐅᓗᓂ.  

 

ᑖᒃᑯᐊ ᐃᓱᓕᑉᐳᑦ ᒪᑐᐃᕈᑎᒃᑲ. ᑖᒃᑯᐊᓗ 

ᐊᐱᖅᑯᑎᖃᕐᓂᐊᑐᔅᓴᐅᒋᕗᑦ ᑲᑎᒪᔨᐅᖃᑎᒃᑲ 

ᐃᓕᓐᓂᐊᕐᕕᐅᑉ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᐅᖃᐅᓯᔅᓴᖃᖅᑐᖃᖅᐸ? ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐃᓕᑕᕆᒐᕕᓐᖓ. ᖁᕕᐊᓱᑉᐳᖓ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖏᓐᓂᒃ ᐹᓯᖃᖅᑎᑦᑎᖃᑦᑕᕐᓂᐅᑉ 

ᒥᔅᓵᓄᑦ ᑮᓇᐅᔭᖅᑑᑎᔅᓴᖏᓐᓂᒃ. ᒫᓐᓇ 

ᑮᓇᐅᔭᖃᖅᑎᑕᐅᔪᓐᓇᓐᖏᒻᒪᑦ ᐊᑭᖓ 

ᐃᓱᒫᓗᑎᒻᒪᕆᐅᖅᑰᕐᒪᑦ. ᑕᑯᒐᒃᑯ 

ᐱᖃᓯᐅᑎᔭᐅᓯᒪᔪᖅ ᖁᕕᐊᒋᔭᕋ. ᐃᒡᓗᓕᒑᕐᔪᒻᒥ 

ᐅᕙᖓ ᑭᒡᒐᑐᖅᑕᓐᖏᑦᑕᐅᖅ ᐅᖃᕈᓐᓇᕋᒪ 

ᐹᓯᑖᕆᐊᖃᓕᕐᖓᑕ.  

 

ᐊᐃᑉᐹ, ᐊᒥᓲᑎᒋᓂᖏᑦ ᐃᓕᓐᓂᐊᖅᑏᑦ 

ᐃᓕᓴᐃᔩᓪᓗ ᐊᑐᓕᖅᑎᑕᐅᔪᒫᕐᒪᒡᒎᖅ ᐅᑭᐅᖅ 

ᐱᖓᓱᓄᑦ ᑕᕝᕙᓂ ᐊᕐᕌᒍᒋᔭᑦᑎᓐᓂ 

ᑲᔪᓯᒋᐊᕐᓂᐊᖅᑐᖅ. ᖃᐅᔨᒪᔪᖓ ᐃᒡᓗᓕᒑᕐᔪᒃ 

ᐊᒃᓱᕉᑎᖃᖅᓯᒪᒻᒪᑕ ᑕᒪᑐᒧᖓ ᐋᖅᑭᒪᐅᑎᐅᔪᒥᒃ 

ᐃᓕᓴᐃᔨᓴᑭᓗᐊᖅᑐᓂᒃ ᓄᓇᓕᖏᓐᓂ. 

ᖁᕕᐊᒋᖅᑲᐅᔭᕋᓗᐊᕋ ᑭᓯᐊᓂ ᐊᕐᕌᒍᒋᔭᑦᑎᓂ 

ᑲᔪᓯᓂᐊᕋᓱᒋᓚᐅᕋᓗᐊᕋᒃᑯ 

ᑲᔪᓯᓕᖅᑎᑕᐅᕙᓪᓕᐊᕌᕐᔪᓐᓂᖓ ᐊᕐᕌᒍᑦ ᐱᖓᓱᑦ 

ᐃᓗᐊᓂ. ᑭᓯᐊᓂ ᖁᕕᐊᒋᔭᕋ 

ᓯᕗᓪᓕᐅᔾᔭᐅᓯᒪᓂᖓᓄᑦ.  

 

ᑖᓐᓇ ᐅᖃᕈᒪᖅᑲᐅᔭᕋ ᖁᕕᐊᒋᒐᒃᑯ ᐱᓕᕆᕕᖓᑦ 

ᑲᓇᑕᓗᒃᑖᒥ ᐅᖃᖃᑎᖃᖅᐸᓚᐅᕐᒪᑕ ᓯᓚᑖᓃᑦᑐᓂ 

ᐃᓗᐊᓃᑦᑐᓂᓪᓗ ᐱᓕᕆᕝᕕᐅᑉ ᑕᑯᔪᒪᓂᐊᖅᑕᕋ 

ᐃᓂᓪᓚᖓᐅᑕᐅᓯᒪᓂᖓ ᑮᓇᐅᔭᑎᒍᑦ ᑕᒪᕐᒥᒃ 

ᑲᔪᓯᑦᑎᐊᓪᓚᕆᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᔪᐊᓇᓯ 

ᐱᓕᕆᔨᑎᓪᓗ ᑐᓐᖓᓱᒋᑦᑎ. (ᑐᓵᔨᑎᒍᑦ) 

ᑕᑯᒍᓐᓇᓐᖏᒃᑲᓗᐊᖅᑕᓯ ᑕᑯᒍᓐᓇᖅᐸᒻᒪ.  

 

ᑕᒪᓐᓇ ᑐᓴᕈᒥᓇᒻᒪᕆᒻᒪᑦ ᐱᓕᕆᕝᕕᓯᓐᓄᑦ ᑖᓐᓇ 

ᓯᕗᓪᓕᖅᐹᒥᓪᓗ ᑲᑎᒪᔨᕋᓛᓃᓕᑕᐃᓐᓇᖅᑐᓯ 

ᓄᑖᒥᒃ ᐃᓕᓐᓂᐊᖅᑐᓕᕆᓂᖅ 

ᐱᖁᔭᖃᓚᐅᖅᑎᓪᓗᒍ ᐊᖏᖅᑕᐅᓯᒪᓕᖅᑎᓪᓗᒍ. 

ᖃᐅᔨᒪᓪᓗᖓ ᐊᑯᓂ ᐱᓕᕆᐊᕆᓚᐅᕋᔅᓯᐅᒃ ᐊᒻᒪᓗ 

ᑕᒪᑦᑕᐅᖅᑰᖅᑐᖅ ᐱᑎᖃᕐᕕᒋᕖᓐᖓᓚᐅᕋᑦᑎᒍ 

ᑖᓐᓇ ᓄᑖᖅ ᐱᖁᔭᖅ. ᓂᕆᐅᑉᐳᖓ ᑖᓐᓇ ᐱᖁᔭᖅ 

ᓄᑖᖅ ᐃᑲᔪᖅᑐᐃᑲᓐᓂᕈᑎᒋᔪᒫᕋᔅᓯᐅᒃ 

ᑲᔪᓯᑲᐃᔪᓐᓇᑦᑎᐊᖁᓪᓗᓯ ᐃᓕᓴᐅᑎᑦᑎᐊᕙᓐᓂᒃ. 

ᐃᖅᑭᓕᐅᑦᑕᐅᑦᑎᐊᕐᓗᑎᓪᓗ ᐃᖅᑲᓇᐃᔭᖅᑎᖁᑎᓯ, 

ᓴᖅᑭᔾᔪᑎᐅᑦᑎᐊᑲᓐᓂᕈᒫᕐᒪᑦ ᐃᓕᓐᓂᐊᖅᑎᓄᑦ.  

 

ᑖᓐᓇ ᓂᓪᓕᐅᑎᒋᔪᒪᖅᑲᐅᒐᒃᑯ 

ᓂᕆᐅᓐᓂᖃᑦᑎᐊᖅᐳᖓ ᑭᑐᑦ 

ᑮᓇᐅᔭᖅᑑᑎᔅᓴᓃᑦᑐᑦ ᑕᑯᔪᒥᓇᓪᓚᕆᑦᑐᑦ 

ᓯᕗᒧᐊᑉᐸᓪᓕᐊᒍᑎᐅᓂᐊᖅᑐᑦ ᐱᓗᐊᖅᑐᒥ 

ᐃᓕᓐᓂᐊᖅᑏᑦ ᐊᒥᓲᑎᒋᓂᖏᑦ ᐃᓕᓴᐃᔩᑦ 

ᓴᓂᐊᓂ. ᐊᕐᕌᒍᓕᒫᖑᓗᐊᓕᖅᑐᖅ 

ᐱᓐᖑᖅᓯᒪᓕᕋᑦᑎᒍ, ᑕᑯᒋᐊᖓ ᐊᓕᐊᓇᐃᑦ.  

 

ᐅᓇ ᓱᓕ ᐃᓱᒫᓗᑎᒌᓐᓇᐸᒃᑲ 

ᐅᐸᓐᖏᖃᑦᑕᕐᓂᖏᑎᓂᖏᑦ ᐃᓕᓐᓂᐊᖅᑏᑦ. 

ᖁᕕᐊᓇᕈᓐᓃᐸᒻᒪᑦ ᓇᔪᖅᑕᓐᓂ ᐊᒥᓱᑦ ᑮᓇᐅᔭᑦ 

ᐊᑐᖅᑕᐅᓪᓗᑎᑦ ᐱᓇᓱᑎᒻᒪᕆᐅᓪᓗᑎᓪᓗ 

ᐃᓕᓴᐃᔨᖃᑦᑎᐊᓂᖅᓴᐅᓂᖅ ᐊᑲᐅᓚᑕᐅᓂᖏᓪᓗ 

ᐃᓕᓴᐃᔩᑦ. ᑭᓯᐊᓂ ᓲᕐᓗ ᓄᑕᖅᑲᖅ ᓄᓇᓕᐅᔪᒥ 

ᐃᓕᓐᓂᐊᕕᒻᒨᔮᖏᓐᓇᖃᑦᑕᔾᔮᓐᖏᒃᑯᑎᑦ 

ᖁᕕᐊᓇᖅᐸᓐᖏᒻᒪᑦ ᑕᒪᓐᓇᓗ ᐊᒥᓲᑎᒋᕙᓐᓂᖏᑦ 

ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 

ᐊᔅᓱᕈᐃᓐᓇᖃᑦᑕᓚᖓᒻᒪᑦ. ᓇᔪᖅᑕᓂᓪᓕ 

ᐃᑲᔪᖅᑐᐃᑦᑎᐊᕋᔭᖅᐳᖓ ᖃᓄᑐᐃᓐᓇᑦᑎᐊᖅ 

ᐱᓇᓱᑦᑐᖃᑦᑎᐊᕋᔭᖅᐸᑦ 

ᐅᐸᑦᑎᐊᖃᑦᑕᓐᖏᑎᒋᓂᖏᑦ ᐃᓱᒪᒋᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐅᒃᑯᐃᕈᑎᒋᔮ 

ᐅᖃᐅᓯᔅᓴᖃᕐᒪ ᒪᒃᐱᒐᖃᖅᑐᓂ ᓯᑕᒪᒋᔭᐅᔪᓂ 

ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ ᒥᔅᓵᓄᑦ.  

 

ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕐᒪ ᐊᕐᕕᐊᓄᑦ 

ᐅᖃᐅᓯᕆᔮ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖅᓵ 

ᐊᓂᒍᕐᔫᒥᓕᖄᖅᑎᓪᓗᒍ 

ᑕᐅᑐᓐᓇᖅᑐᖃᓕᖅᐸᓪᓕᐊᔪᖅ ᓇᓗᓇᐃᖅᑕᐅᒻᒪᑦ 

ᑖᔅᓱᒪ ᐃᓗᐊᓂ ᐃᓕᓐᓂᐊᕈᑎᒃᓴᕚᓪᓕᕐᓂ 

ᐃᓕᓐᓂᐊᖅᑐᓄᓪᓗ ᐃᑲᔪᖅᑐᔅᓴᕚᓪᓕᕐᓂᒃ.  

 

ᑕᐃᓐᓇ ᐃᑲᕐᔪᓂᖃᕐᓂᐊᖅᑰᕆᓪᓗᒍ ᑕᐅᑐᓐᓇᕐᒪᑦ 

ᐅᓇᓗᒃᑕᐅᖅ ᐃᒃᓯᕙᐅᑕᓕᕆᔨᐅᔪᖅ 

ᐅᖃᐅᓯᖃᕐᕕᒋᔮᑕ ᐃᓗᐊᓂ ᒪᒃᐱᒐᖃᖅᑐᖅ ᒪᕐᕈᒃ 

ᐊᐃᑉᐹ 2-ᒥ. ᖃᓪᓗᓈᑎᑐᑦ ᐅᖃᐅᓯᕆᓗᒍ. ᑕᕝᕙᓂ 

ᐅᖃᐅᓯᓕᕆᔩᑦᑕᐅᖅ ᒥᔅᓵᓄᑦ 

ᐊᒃᓱᕉᑎᖃᕐᒪᑕ ᑲᑎᒪᔨᕋᓛᖑᔪᑦ ᐃᓕᓐᓂᐊᕐᕕᐅᑉ 

ᐃᓗᐊᓂ. ᑕᐃᓐᓇ ᐃᓄᐃᑦ ᐅᖃᐅᓯ ᐊᒃᓱᕈᕐᓇᕐᒪᑦ, 

ᐃᒃᐸᔅᓴᖅ ᐊᒃᓱᕈᓐᓇᖅᑐᓂ, ᐅᓪᓗᒥ ᐊᒃᓱᕈᓐᓇᖅᑐᓂ, 

ᐊᖃᒍᓗ ᐊᒃᓱᕈᓐᓇᓂᐊᖅᑐᓂ.  

 

ᑕᐃᓐᓇ ᐃᓄᒃᑎᒍᑦ ᐅᖃᐅᓯᒃᑯᑦ ᓴᓐᖏᓂᕋᑦᑎᒍ, 

ᑐᓴᖅᐸᑕᖅᑯᑦ ᑕᐃᒪᓐᖓᑦ, 

ᑕᐅᑐᒍᒪᓐᓇᖅᑐᖃᕐᓂᐊᖅᑯ ᑕᕝᕙᓂ 

ᐃᓕᓐᓂᐊᕐᕕᐅᑉ ᐃᓗᐊᓂ ᓄᓇᓕᐅᑉ ᐃᓗᐊᓂᓗ 

ᐅᖃᐅᓯᓕᕆᔨᑕᖃᕐᓗᓂ ᐊᖏᕐᕋᕆᔭᐅᔪᓂᒃ 

ᓄᓇᓕᕋᓛᖑᔪᒐᓚᐅᓂᕐᒥ ᒥᑭᓂᖅᓴᐅᔫᒐᓗᐊᕐᓂ 

ᓄᓇᓕᓐᓂ.  

 

ᑕᐃᓐᓇ ᐱᕚᓪᓕᖅᓯᒪᓂᐊ ᑕᐅᑐᓐᓇᖅᓯᕚᓪᓕᕐᓂᖓ 

ᖁᕕᐊᓇᖅᑯᖅ. ᑖᒃᑯᐊᓗ ᑮᓇᐅᔭᐃᑦ 

ᐊᒡᓕᕚᓪᓕᕐᓂᖓ ᑕᐅᑐᓐᓇᕐᓂᖓᑦᑕᐅᖅ 

ᖁᕕᐊᓇᖅᑐᓂ ᐃᑲᔪᕐᓂᖃᕐᓂᐊᕐᒪᑕ ᑕᐃᒃᑯᐊ, 

ᐃᒃᓯᕙᐅᑕᓖᒃ. ᐅᖃᐅᓯᕆᔪᒪᓪᓗᒍ ᐃᓵᒍᑎᒋᕙᕋ 

ᐅᐊᑦᑎᐊᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᓕᐅᖅᐳᖓ ᓄᖅᑲᖅᐸᓪᓕᐊᔪᒪᓕᖅᖢᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ 

ᐊᒻᒪᓗ ᑖᓐᓇ ᐊᐃᕙᐅᑕᐅᒍᓐᓇᖏᑦᑐᖅ. 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. 

ᓇᖏᖅᓯᓂᐊᓕᖅᐳᖓ ᓄᖅᑲᖅᐸᓪᓕᐊᓂᐊᓕᕋᑦᑕ. 

 

ᐅᖃᖅᑎ: ᐅᓐᓄᓴᒃᑯᑦ. ᐅᓂᒃᑲᐅᑏᑦ ᑲᑎᒪᔨᕋᓛᑦ 

ᑲᑎᒪᑎᓪᓗᒋᑦ, ᒥᔅᑕ ᐋᖁᐊᖅ.  

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᑲᑎᒪᔾᔪᑎᖃᖅᑲᐅᒻᒪᑕ ᒪᓕᒐᒃᓴᖅ 

59-ᒥ ᐊᒻᒪᓗ ᐅᓂᒃᑳᕈᒪᓕᖅᑐᑎᑦ 

ᐱᕙᓪᓕᐊᓯᒪᔭᖏᓐᓂᒃ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐅᓂᒃᑳᖏᑦ ᑲᑎᒪᔨᕋᓛᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ ᓇᑎᕐᒥ. 

ᐊᐃᑉᐱᖅᑕᐅᕙ? ᒥᔅᑕ ᔪᐊᓇᓯ. ᓅᑦᑎᒋᐊᕈᑎ 

ᓈᒻᒪᖕᒪᑦ. ᓅᑦᑎᒋᐊᕈᑎᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᓅᒃᑎᒋᐊᕈᑎ 

ᑲᔪᓯᕗᖅ. ᖁᔭᓐᓇᒦᒃ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᐅᓂᐊᖅᑐᑦ ᐅᓪᓘᓂᐊᖅᑐᒥ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᑲᐃᓐᓇᕈᒪᓪᓗᖓ 9-ᒧᐊᖅᐸᑦ 

ᑲᑎᒪᔨᕋᓛᑦ ᑲᑎᒪᓂᐊᖅᑐᑦ ᓇᓄᕐᒥ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 3-ᒧᑦ, 2021.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᑦ 

ᐅᖃᐅᓯᐅᓂᖏᓐᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᖅᑲᖅᐳᒍᑦ 

ᐱᖓᑦᓯᕈᕋᓱᓐᓂᖓᓂ, ᒫᑦᓯ 3-ᖑᓕᖅᐸᑦ, 1:30-ᒥ 

ᐅᓐᓄᓴᒃᑯᑦ.  

 



ᐊᐃᑉᐱᖅ, ᒫᑦᓯ 2, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7326 

ᐃᖅᓱᖅᑏ.  

 

>>ᓄᖅᑲᖅᑐᑦ 17:46-ᒧᐊᖅᑎᓪᓗᒍ



 

 

 


